


















































































verkondig dat die wereld binnekort tot 'n einde gaan kom en dat die eindtye gekenmerk sal word 

deur besondere lyding. Hierdie lyding kan meegebring word deur 'n wereldwye atoomoorlog 

of die uitbreek van die Bybelse plae soos voorspel in Openbaring (Die Bybel: Openbaring 14-

16). Alhoewel aan die buitewereld gese word dat lede vry is om die organisasie enige tyd te 

verlaat, word daar voortdurend vir lede gesuggereer dat as hulle die groep sou verlaat, hulle 

van hulle verstand af sal raak, dwelmslawe sal word of uiteindelik selfmoord sal pleeg. Hierdie 

angs kan versterk word deur verhale - nie noodwendig die waarheid nie - wat onder mekaar en 

aan nuwe lede vertel word van oudlede wat die groep verlaat het en selfmoord gepleeg het of 

van hulle verstand af geraak het, asook van geliefdes van oudlede wat deur verskriklike rampe 

getref is. 

Die vrees wat lede ontwikkel dat die buitewereld hulle dood wil he, word versterk deur vyandige 

optrede deur families wat 'n gesinslid uit die kulte wil bevry, asook mediadekking teen die 

groep. Dit oortuig die lid dat sy heil by die groep le. Die kultelid hoor dat hy deel vorm van 'n 

groepie uitverkorenes wat deur God uitgekies is om 'n spesiale taak op aarde te verrig en voel 

toenemend veiliger in die groep. Hierdie proses vergroot die lid se isolasie van die buitewereld. 

Saam met die vrees, groei ook sy antagonisme teen die buitewereld (Martin 1992:26). 

• Liefde en erkenning 

Twee belangrike behoeftes wat deur feitlik aile mense beleef word, is die aan liefde en 

erkenning. Hierdie behoeftes by die nuwe lid word ten volle vervul deurdat hy met liefde en 

vriendskap 'gebombardeer' word en erkenning ontvang vir selfs geringe pogings om aan die 

organisasie se eise te voldoen. Hierdie nuutgevonde respek wat hy binne die groep geniet, 

bring hom sover om hom tot die organisasie te verbind (to commit). Wanneer hy gewoond raak 

aan die erkenning, begin ander groeplede en die Ieier dit geleidelik te verminder. Omdat die 

lid steeds 'n behoefte aan erkenning het, werk hy nog harder om dieselfde mate van erkenning 

te bly ontvang. 

Lalich (1993:73) verduidelik hoe die Workers Democratic Union van die erkenning­

weerhouding-van-erkenning-beginsel gebruik gemaak het om lede se voortgesette 

samewerking te verseker: 

"First, the party employed a version of the pleasure/pain, or carrot/stick 

principle. There were times ... when the party showered 'love' upon a militant... 

During times when someone was under criticism or exhausted to the bone and 

wondering whether this life made sense, those moments of 'love' came into play 

to reassure the militant that the party's intentions were honorable ... Second, not 

a moment of a militant's life went unobserved - either by leadership or fellow 

comrades. In a sense, a commitment to join the party was a collective 

commitment; part of each person's role was to bolster others in carrying out 

their cadre commitment. This peer pressure created an environment where our 

mutual respect for the commitment we each had made served as the vise grip 

that kept each of us in line. If everyone else was going along with it, then I must 

too, I thought to myself on countless occasions. It was fruitless to think of 

contesting a criticism - it would be regarded as self-centredness or cowardice. 

The harsh life-style was accepted as part of the commitment; no even more 

than that, it was seen as key to the purity of the cadre fighter. Certainly within 

such a circle no one wants to be regarded as a whiner or a wimp. This 

manipulation was woven deeply into the third factor - a person's sense of self­

esteem: Simply put, an honorable person keeps a commitment. Reneging 

meant leaving with your tail between your legs ... And lastly, the price to be paid 

went higher and higher. The longer a person was in, the greater the fear of 

leaving: fear of trying to make it in the outside world, fear of the party's 

retribution, and fear of nowhere to go. Too many bridges had been burned on 

every level for a long-term party member to consider leaving the party as a 

viable option. This was the ultimate trap." 

Gevoelens van negatiwiteit is beskou as geringskatting van die belangrikheid van die saak 

waarvoor die Organisasie staan. Geen opoffering is te groot nie want hoe groter die opoffering, 

hoe waardiger is die lid in sy eie oe en die van die Organisasie. Volgens hierdie denkpatroon 

word uiterste liggaamlike en geestelike opoffering as noodsaaklik beskou, en oorweging om die 

Organisasie te verlaat, as 'n teken van swakheid. 

• Skuldgevoelens en afhanklikheid 

Kultes beklemtoon reinheid (purity) onder lede. Daar word van elkeen verwag om na 

volmaaktheid te streef deur selfopoffering en harde werk. Omdat niemand daarin kan slaag om 

honderd persent volmaak te wees nie, word daar altyd gefokus op die lid se foute om hom 

skuldig te laat voel (Hunt 1980:213; Streiker 1984:75). Hy werk dan nog harder vir erkenning 

en kwytskelding. Ou oortredings en mislukkings uit sy vorige lewe waaroor hy in 'n 

belydenissessie voor ander Ieete gebieg het, kan op enige tydstip na vore gebring word en teen 

hom gebruik word (Hassan 1988:64). 

Lede ontvang nie kongruente reaksies van leiers en senior lede nie. Hulle kan die een oomblik 

geprys word en die volgende oomblik uitgeskel en gestraf word. Dit kan 'n gevoel van 

emosionele labiliteit skep. Die lid hoor hy het gefouteer en probeer die fout herstel deur nog 

harder te werk vir die organisasie. Die misbruik van gedragsmodifikasietegnieke word deur 

Hassan (1988:64) soos volg beskryf: 

"One day you'll be doing public relations before TV cameras in suit and tie, and 

the next you'll be in another state doing manual labor as punishment for some 

imagined sin." 

• Geluk 

Die konsep 'geluk' word dikwels in kultes geherdefinieer. Omdat die uitgangspunt van sommige 

kultes is dat God ongelukkig is oor die toestande in die wereld, word daaruit afgelei dat God 

deur1opend ongelukkig moet wees. Daar word dan van die kultelid verwag om ook ongelukkig 

te wees saam met God. Hierdie ongelukkigheid word geherdefinieer as "ware geluk". 

Gevoelens wat normaalweg as tevredenheid en geluk beskryf sou word, is verbode en moet 

onderdruk word. Wanneer gevoelens soos moegheid, moedeloosheid en ongelukkigheid ervaar 

word, moet dit aanvaarword en as ''ware gevoelens van geluk" beskou word. Wanneer 'n lid, 

met ander woorde, negatiewe gevoelens ervaar, moet hy bly en gelukkig daaroor wees. Die 

erkenning van behoeftes is verbode en moet geblokkeer word, terwyl net op die organisasie se 

behoeftes gekonsentreer moet word. Dit is dus 'n vorm van ontkenning van emosie. 

"In one cult, for example, a woman was told that whatever she felt, the opposite 

was the truth, which was her cult leader's way of controlling individuals and 

putting them into a disoriented state" (Goldberg 1993:232). 

• Emosionele opsweping 

Emosionele opsweping kom dikwels by kultes voor. Die behoefte van sommige mense om weg 

te kom van die alledaagse sleur laat hulle na hoer belewenisse en ekstatiese ervarings soek. 

Hierdie soeke kan hulle sover bring om in 'n beswyming deel te word van 'n groot universele 

waarheid. Genesing deur middel van psigiese kragte, dreunsang (chanting), meditasie en 

danse word dikwels gebruik om hoer emosionele ervaringsvlakke te bereik (Collins 1991 :9). 

Emosionele opsweping dra ook by tot die afstomping van kritiese denke. Lede word geleer dat 

denke van nature boos is en dat aile analitiese, rasionele denke aktief onderdruk moet word. 

Lede word aangese om hierdie blokkasie-van-denke-tegniek te gebruik wanneer twyfel, vrae, 

herinneringe of emosies wat nie met die groep se ideologie strook nie, na vore kom (McManus 

& Cooper 1984:41). 

Deelname in dreunsang, handeklap, spreek in tale en dans kan gevoelens van euforie, 

duiseligheid, 'n afwesigheid van sensasie in die liggaam, histerie en ouditiewe hallusinasies 

soos die hoor van stemme, meebring. McManus en Cooper (1984:30) beskryf die Hare Krishna 

se arti ka-seremonie soos volg: 

"In the Hare Krishna's arti ka ceremony, new recruits, led by older members, 

perform a feverish, jumping dance amid flickering lights, heavy incense, loud, 

droning music and pounding drums until they are physically and emotionally 

overcome." 

Hierdie ervarings laat die lid in 'n toestand waarin sy vatbaarheid vir suggestie in 'n verhoogde 

staat is. Hierdie 'piek-tyd' word deur die kulte gebruik om 'openbarings' rakende die kulteleier 

aan die groep oor te dra. Die persoon is nie in staat om rasioneel te dink nie; hy is emosioneel 

opgesweep, en kan dan alles wat hy hoor net so aanvaar en oorgaan tot werklike geloof in die 

groep (en hulle doen en late). Die rot wat emosionele opsweping in psigiese beheer speel, 

word in afdeling 3.3.6 bespreek. 

2.3.4 Beheer oor inligting 

Lede ontvang op gereelde basis inligting wat die organisasie se beskouings ondersteun. 

Verder word hulle so besig gehou dat hulle nie die tyd of energie het om na ander standpunte 

van buite af te luister of leeswerk te doen nie (Stoker 1994:32). Teresa du Toit (1996) het as 

lid van die Jehovah-getuies opgegroei. Nadat sy die Organisasie vertaat het, het sy getuig dat, 

ten spyte van jarelange toegewyde Bybelstudie en bestudering van die Organisasie se 

publikasies, sy nooit geweet het van die honderde valse verklarings en valse profesiee van die 

Organisasie nie. 

Lede word ook aangemoedig om op mekaar te spioeneer ten einde toe te sien dat die 

organisasie se reels tot op die letter nagekom word (Hassan 1988:65). Briewe kan onderskep 

word en telefoonoproepe afgeluister word om seker te maak dat ongeoortoofde inligting lede 

nie bereik nie. 

lnligting word in kompartemente geplaas om lede te verhoed om die hele prentjie te sien. Elke 

lid weet net genoeg om hom in staat te stel om sy werk te doen. As daar byvoorbeeld 'n 

hofsaak teen die kulte aan die gang is, sal lede in daardie stad dit te hore kom, maar lede in 

'n ander stad sal dalk nooit daarvan hoor nie. Die gevolg is dat lede dikwels minder kennis dra 

van wat in hulle eie organisasie aangaan as die buitewereld. 

Om inligting verder te beheer, word verskillende vlakke van die waarheid binne kultes 

aangetref. Een vlak van inligting word die sogenaamde "outsider-doctrine" genoem en is 

bedoel vir die buitewereld. Dit is neutrale en paaiende inligting wat die buitewereld en nuwe 

lede sus. Die sogenaamde "inner-doctrine" word geleidelik onthul soos wat die lid dieper in die 

kulte betrokke raak. 

"For example, Moonies always said publicly that they were pro-American, pro­

democracy, and pro-family. The Moonies were pro-American in that they 

wanted what they thought was best for America, which was to become a 

theocracy under Moon's rule. They believed democracy was instituted by God 

to allow the Unification Church the space to organize a theocratic dictatorship. 

They were pro-family in believing that every human being's 'true' family was 

Moon, his wife, and his spiritual children. Yet the inner doctrine was- and still 

is - that America is inferior to Korea and must become subservient to it, that 

democracy is a foolish system which 'God is phasing out', and that people must 

be cut off from their 'physical' (as opposed to 'spiritual') families if they are 

critical of the cult" (Hassan 1988:66). 

Die lid glo dat die "outsider-doctrine" net 'n ander vlak van waarheid is. Deurdat vlakke van 

waarheid geskep word, word dit vir die lid feitlik onmoontlik om finale objektiewe 

waardebepalings te maak. As hy dit sou waag om iets te bevra, moet hy hoor dat hy nog nie 

'ryp' en volwasse genoeg is om kennis te dra van die valle waarheid nie. lndien hy hard werk 

sal hy egter die reg verdien om by die hoer vlakke van waarheid ingesluit te word (Johnson & 

Van Vonderen 1991: 1976). 

2.3.5 Beheer oor taal 

Kultes gee aan bekende woorde en begrippe wat 'n sekere algemene betekenis het, 'n nuwe 

betekenis om dit binne die ideologiese verwysingsraamwerk van die organisasie te laat inpas 

(Martin 1992:21). Dit word 'gelaaide taal' genoem. Gelaaide taal word ontwerp om die lid se 

rykdom van idees en gedagtes te verklein, eerder as om dit te vergroot. 

Die beg rip 'goed' betaken nie noodwendig dit wat universeel as moreel korrek aanvaar word 

nie, maar wei dit wat tot voordeel van die organisasie is. Die 'waarheid' is wat die Ieier ookal 

se. 'Liefde' is 'n woord wat gebruik word om die handelinge van die organisasie goed te praat, 

hoe wreed of immoreel dit ookal mag wees (McManus & Cooper 1984:38). Die woord 'familia' 

sal vir die meeste mense betaken dat daar van iemand se ouers, broers, susters, neefs en 

niggies en grootouers gepraat word. Die kultelid beskou sy familia as die lede van die 

organisasie. Vir die Christen sal die uitdrukking "familia van God" byvoorbeeld betaken dat 

verwys word na aile Christene wat onder die verbond van God staan en deur Christus gered 

is, terwyl die Moonie-lid daarmee almal binne Moon se organisasie bedoel. Twee persona kan 

dus gesels en dieselfde woorde gebruik, maar mekaar heeltemal verkeerd verstaan. Die taktiek 

verhoed dat 'n niksvermoedende persoon van buite die kulte sy vinger op die probleem kan le, 

aangesien hy nie weet wat die woorde vir die kultelid betaken nie. 

In die Moon-kulte verwys die woord 'vader' na die Ieier van die kulte. 'Broers' en 'susters' 

verwys na medelede. Dit impliseer dat die Ieier die enigste ouer in die organisasie is en die 

lede dus as kinders beskou word. Hierdie herinterpretasie van woordbetekenis lei daartoe dat 

die lid altyd as 'n kind gesien word wat nog volwassenheid moet bereik. Die kultelid bly altyd 

in 'n onderdanige posisie. Die gevolge wat hierdie tegnieke vir 'n persoon kan inhou, word in 

afdeling 3.4.2. 7 bespreek. 

Boonop word daar in baie kultes nuwe name aan lede gegee. Die kultelede word net op hierdie 

name aangespreek en kan verbied word om hulle vorige naam aan enigiemand bekend te maak 

(Lalich 1993:67). Dit is een van die stappe in die verlies van 'n eie identiteit wat meewerk tot 

die verlies van sy outonomie as persoon. 

Gelaaide taal help lede ook om binne die organisasie 'n eksklusiwiteit en eenheid te beleef. 

Waar Singer en Lalich ( 1995: 1 0) hierdie verskynsel isolasie noem verkies Langone ( 1993:42) 

die woord insulasie wat dui op 'n digte afsluiting van die buitewereld en 'n inkeer na die 

binnewereld van die organisasie. 

Deur gelaaide taal word ook gepoog om die leer van die organisasie aan nuwe lede oor te dra. 

Die Moon-kulte gebruik byvoorbeeld die sinsnede "'n Kain-en-Abel-probleem" wanneer 'n nuwe 

lid moet leer om hom aan die opinie van meer senior lede te onderwerp. Omdat Abel se offer 

vir God aanneemlik was, word sy opinie as reg beskou. 'n Lid wat dus van 'n senior lid verskil, 

is onmiddellik 'n Kain en mag nie met Abel argumenteer nie. So leer die lid om hom aan alles 

te onderwerp wat gese word. 

Kultes kaap dikwels die leerstellings van die Christendom en wil dan as die enigste en 

eksklusiewe Christenkerk bekend staan. Begrippe uit die Bybel word meesterlik 

geherinterpreteer sodat dit lyk of hulle leer deur die Bybel onderskryf word. Dit maak hulle na 

buite meer aanvaarbaar vir Christene wat as potensiele lede gesien word. Moonie-lede noem 

hulleself byvoorbeeld "'n jeuggroep wat inter-denominasioneel werk". Dit kan veroorsaak dat 

die Organisasie aanvanklik deur die persoon vertrou word. Eers later, wanneer hy homself 

verbind het, kan hy hoor dat die Organisasie hulleself as die enigste ware Christenkerk beskou. 

2.3.6 Beheer oor norme 

Kultes skep hulle eie norme- en waardestelsel en daarvolgens word reels vir lede opgestel. 

Hulle siening van goed of sleg, reg of verkeerd, hang nie af van die norme en waardes van die 

gemeenskap of van dit wat universeel normatief geldend is nie, maar word beoordeel volgens 

dit wat tot voor- of nadeel van die organisasie is (Stoker 1994:36). Aangesien die leiers van 

kultes daarop aanspraak maak dat hulle met Goddelike gesag optree, en daar van die lid 

verwag word om van sy 'ou sondige self afstand te doen, kan die kulte enige eise wat aan die 

lid gestel word, regverdig. Streiker (1984:30) noem dit 'n "self-justifying morality". 

Sommige van die reels is nie noodwendig immoreel nie, maar is daarop gemik om die lid elke 

oomblik van die dag besig te hou om hom sodoende daarvan te weerhou om krities oor alles 

na te dink. Die reels word ook uitgedink ten einde die lid sover te kry om tot in die kleinste 

besonderhede aan die kulte gehoorsaam te wees. Ander reels is weer daarop gemik om 

beheer oor baie intieme en persoonlike aspekte van die lid se lewe te verkry of om beheer oor 

lede se hele lewe te verkry. Enkele wyses waarop kultes algemeen aanvaarbare 

samelewingsnorme verwring, sal nou kortliks bespreek word. 

(i) Beheer oor daaglikse roetinesake 

Daar sal slegs enkele voorbeelde van beheer wat die kultes oor die daaglikse lewe van 

die kultelid uitoefen, genoem word. 

• Lede moet byeenkomste van die organisasie gereeld bywoon. In sommige 

gevalle moet lede hulle ouerhuise verlaat en hulle intrek by die kulte se 

kommune neem. 

• Daar is gewoonlik inperkings of 'n verbod op besoeke aan familielede of deur 

familielede. 

• Daar is gewoonlik 'n verbod op meer as 'n sekere hoeveelheid slaap. 

• Daar geld gewoonlik voorskrifte ten opsigte van grimering, kleredrag en 

haarstyle. 

• Die uitspreek van individuele opinies of die wys van gevoelens is meestal 

verbode (McManus & Cooper 1984:31). 

(ii) Beheer oor die gesinslewe 

In sommige kultes geld die reel dat minderjarige kinders nie hulle ouers as 'pa' en 'rna' 

mag aanspreek nie. Hulle mag slegs die kulteleier as 'vader' aanspreek. Die kulteleier 

besluit oor alles wat hulle raak, selfs oor hoeveel straf hulle moet ontvang en watter 

vorm dit moet aanneem. Die rol van die ouers word dikwels deur die Ieier oorgeneem, 

wat kan lei tot die verswakking of vemietiging van gesinsbande (Singer & Lalich 

1995:80). 

(iii) Beheer oor die huwelik, seksualiteit en die gebruik van dwelmhandel 

Daar kan vir 'n lid 'n huweliksmaat gekies word en selfs besluit word hoe gereeld 

seksuele omgang met sy huweliksmaat mag plaasvind. Sommige kultes vereis van 

hulle lede onthouding van seksuele gemeenskap, ander vereis weer dat lede 

heteroseksuele of homoseksuele omgang met medelede moet he (Weightman 

1983:120). 

Daar kan van lede verwag word om geld in te samel deur dwelmhandel of deur 

prostitusie te bedryf, om seksuele omgang met die Ieier te he en om toe te laat dat 

kinders in die kulte aan seksuele bedrywighede deelneem. Prostitusie deur 

kultelede word deur middel van gelaaide taal eufemisties as "hookers for Jesus" of "flirty 

fishing" beskryf. Die woord "fishing" dui op die Bybelse konsep waar die dissipels deur 

Christus opdrag ontvang het om die Evangelie te verkondig en s6 vissers van mense 

te word (Goldberg 1993:237). 

Enkele voorbeelde van hoe dwelmhandel en seksualiteit deur kultes gebruik word, is 

die volgende: 

• Lede van die Rajneesh, 'n Oosters-gebaseerde kulte, samel onder andere deur 

dwelmhandel geld in (Stoker 1994:37). 

• Daar is van vroue-lede lede van die Peoples Temple, waarvan Jim Jones die 

Ieier was, verwag om seksuele omgang met Jones te he. 

"Jones used his body to discipline, elevate and reward as well 

as to assert his own superiority and to humiliate. Jones created 

the elite of the Temple by making them his 'property', or by 

taking the 'property' of his male followers. He marked out his 

property by having sex with selected individuals" (Weightman 

1983:120). 

(iv) Beheer oor menselewens 

Daar kan selfs van lede verwag word om selfmoord ter wille van die organisasie te 

pleeg of om moord te pleeg deur medelede of 'n persoon buite die kulte om die lewe 

te bring. Voorbeelde hiervan is die volgende: 

• Martin (in Stoker 1994:54) meld dat 'n oudlid van die Hare Krishnas, Steven 

Bryant, na sy uittrede uit die groep in opdrag van een van die kulte se leiers 

deur 'n lid doodgeskiet is. 

• In 1995 is die wereld geskok toe die Aum Shinrikyo-kulte in Japan gifgas in die 

moltreinstasies geplaas het wat 1 0 mense laat sterf het en ongeveer 5 500 

mense beseer het (Fedarko 1995:36). 

• In 1992 het 52 lede van die Order of the Solar Temple in Switserland en 

Quebec selfmoord gepleeg (Walsh 1996:15). Teen die einde van 1995 het 14 

lede van dieselfde kulte ook selfmoord gepleeg. Op 22 Maart 1997 het 'n 

verdere vyf lede van hierdie kulte hulleself in 'n ontploffing laat omkom. 

• Op 18 November 1978 het meer as 900 lede van die Peoples Temple in 

Jonestown, Giyuana, selfmoord gepleeg deur sianied-vergiftigde koeldrank te 

drink. In hierdie groep was daar ongeveer 300 kinders wat deur hulle ouers en 

ander kultelede vermoor is omdat die ouers geglo het hulle tree reg op (Streiker 

1984:12). 

• Op 23 Maart 1997 pleeg Marshall Herff Applewhite van die Heavensgate-kulte 

saam met 38 van sy volgelinge selfmoord deur vermoedelik feno-barbital in te 

neem. 

(v) Die goedkeuring van misleiding 

Dit is duidelik dat kultes 'n beleid van "die doel heilig die middele" volg. 'n Werwer kan 

byvoorbeeld doelbewus lieg of belangrike inligting weerhou as hy inligting oor die 

organisasie aan 'n voomemende lid deurgee. Hy glo vas dat sy optrede geregverdig 

is omdat die doel van die organisasie verhewe is bo sekuh~re wette (Collins 91 :7). 

Hierdie tegniek word deur sekere kultes, byvoorbeeld die Moon-kulte, "heavenly 

deception" genoem (McManus en Cooper 1984: 115). 

Steven Hassan, 'n oud-Moonie-lid, vertel dat mense vir hulle geld gegee het omdat hulle 

van oordeel was dat hulle 'n welsynsorganisasie is. Volgens Hassan (1988:25) is die 

lede se gewetes 'geherprogrammeer' volgens Moon se waardesisteem. Die miljoene 

dollars wat s6 wereldwyd ingesamel word, word gebruik om groot, strategiese 

grondgebiede wereldwyd aan te koop, politieke en openbare figure om te koop vir hulle 

ondersteuning en om die Ieier van die kulte, Sun Myung Moon, te verryk. Dit is 

byvoorbeeld bekend dat hierdie Ieier oor wapenfabrieke in Korea beskik (Hassan 

1988:6). 

Daar kan gesien word dat totale gehoorsaamheid vir die lid die erkenning kan besorg 

dat hy hoe norme en waardes handhaaf. Verontagsaming van die reels of selfs net 

bevraging daarvan kan daarop dui dat hy, volgens die kulte, immoreel optree. 

2.3. 7 Beheer oor die verlede 

Kultes is geneig om gebeure uit die verlede, byvoorbeeld die lid se verlede en die kulte se 

ver1ede, s6 aan te bied dat dit inpas by die kulte se leerstellings. Negatiewe ervarings uit die 

lid se verlede word oorbeklemtoon ten einde die lid te oortuig dat hy gelukkig is om van sy 

negatiewe verlede te kon wegkom en dat hy nou beter daaraan toe is. Terselfdertyd word daar 

getrag om positiewe herinneringe te laat vervaag. Dit kan gedoen word deur die lid daarvan 

te oortuig dat gedagtes oor die verlede hom in die sondige, bose wereld sal vashou en dat hy 

nie tot volmaaktheid sal kan groei nie. Hipnose en ander altematiewe bewussynsvlakke word 

ook gebruik om die ver1ede sover as moontlik uit te wis. Die lid kyk dus op sy verlede terug met 

'n versteurde herinnering wat alles negatief en donker kan kleur (Stoker 1994:39). 

Die meeste kultes maak daarop aanspraak dat hulle vandag die enigste ware Christenkerk is. 

Om die samelewing daarvan te oortuig, behoort die kulte sy geskiedenis na die eerste Christen­

gemeentes in die Nuwe Testamentiese tyd te kan terugtrek. Omdat die meeste kultes een of 

uiters 200 jaar oud is en nie 2 000 jaar gelede bestaan het nie, word die uitweg gevolg deur te 

se dat geen ware Christenkerk bestaan het tot en met die ontstaan van die kulte nie. Die rede 

wat aangegee word is dat God se kerk deur Satan van Hom afvallig gemaak is. Die kulte se 

stigting was dan God se ingryping in die geskiedenis om Sy kerk te red. Op die wyse kan enige 

kulte sy geskiedenis terugvoer tot by die eerste Christenkerk en aanspraak maak op die titel van 

"enigste ware kerk van God". 

Volgens Stoker (1994:94) glo die Jehovah-getuies dat hulle werklik Godse enigste organisasie 

hier op aarde is. Victor Paul Wierville van The Way International, Mary Baker Eddy van die 

Christian Scientists, John Robert Stevens van The Walk en Joseph Smith van die Mormoonse 

kerk, maak almal daarop aanspraak dat hulle aileen God se gekose instrument is om Sy woord 

te verkondig. 

Die Jehovah-getuies is s6 oortuig daarvan dat die Godvresende Bybelfigure almal as Jehovah­

getuies beskou behoort te word, dat hulle in 1929 'n huis, Beth-Sarim, in San Diego, Kalifomie, 

aangeskaf het vir Abraham, lsak, Jakob en die ander Ou-Testamentiese gelowiges van wie 

sprake is in Hebreers 11, sodat hulle daarin kon gaan woon met hulle terugkeer na die aarde 

wat sedert 1925 enige dag verwag is. In 1948 het die Organisasie die eiendom wat sogenaamd 

vir ewig aan God toegewys is en vir Sy koninkryk gebruik moes word, stilletjies verkoop. 

Vandag gee die Organisasie voor dat die huis eintlik vir Rutherford, wat gedurende die tyd van 

die aankoop van die huis die Ieier van die organisasie was, gebou is (Stoker 1994: 199). 

2.3.8 Beheer oor die toekoms 

Kulteleiers maak dikwels voorspellings wat, volgens hulle, van God kom. 'n Datum word soms 

gegee waarop die profesie in vervulling sal kom. Wanneer die profesie nie in vervulling kom 

nie, word die datum eenvoudig aangeskuif of die profesie word gewysig asof iets anders bedoel 

is. 

Die Ieier van die "Mission Church", Lester Bloomberg, het sekere voorspellings voor en 

gedurende 1987 gemaak. (Die "Brook House People" waarvan in die voorspellings melding 

gemaak word, is 'n groep oudlede van die Organisasie wat hulle van Bloomberg se sienings 

gedistansieer het en in die openbaar- gedurende April 1988 - om verskoning gevra het vir hulle 

houding teenoor die Liggaam van Christus.) 

Die volgende voorspellings is deur Bloomberg gemaak: 

1. Die Brook House-groep sal na Bloomberg terugdraai en berou toon. 

2. Welkom salop 18 April, 1988, verwoes word. 

3. 'n Regse (AWB) staatsgreep sal gedurende Mei, 1988, plaasvind. 

4. Aile Jode sal na die oomame uit die RSA deur die lsraelse regering verwyder word. Dit 

word s6 gestel: " ... every single Jew in South Africa will leave and they will go to Israel. 

They will be delivered out of South Africa by the hand of God." 

5. Miljoene liberale persone sal in konsentrasiekampte in Suid-Afrika vervolg word (Theron 

1993:287-310). 

Hierdie voorspellings is nie bewaarheid nie. 

Marielise Botha (1996), oudlid van die "Mission Church" van Lester Bloomberg, vertel dat daar 

van lede verwag is om te reageer op die visioene wat Bloomberg gesien het en die 

voorspellings wat hy gemaak het. Hulle moes uitgaan na verskillende Iande, asook in hulle eie 

land, en vir mense daarvan vertel. 

'n Outentieke dokument gedateer 17 Januarie 1844 het gedurende 1978 aan die lig gekom, 

waarin 'n profesie van Joseph Smith, Ieier van die Mormoonse kerk, vervat is. Daarin voorspel 

hy "in the name of God ... that my son, Joseph Smith lll...shall be my successor to the 

Presidency of the Church ... " Joseph Smith Ill het nie die Ieier van die Mormoonse kerk geword 

nie, wat daarop dui dat dit 'n valse profesie was (Hunt 1978:142). 

Sun Myung Moon, Ieier van die Moon-kulte, het voorspel dat die wereld, soos dit nou bekend 

is, sou ophou om te bestaan en dat die Moon-kulte die wereld in 1960 sou oomeem. Die datum 

is daarop na 1967 verskuif. Hy het voorspel dat die Derde Wereldoorlog in 1977 sou plaasvind. 

Toe dit nie gebeur nie, het hy voorspel dat dit in 1981 sou gebeur (Hassan 1988:83). 

Russel, Ieier van die Wagtoring-organisasie, het voorspel dat die wereld in 1914 tot 'n einde sou 

kom. Toe die voorspelling nie bewaarheid is nie, is die datum na 1915 verskuif. Vandag laat 

die Organisasie dit klink asof die voorspellings bedoel het dat 1914 die begin van die "laaste 

dae" sou inlui. In 1989 word in die Wagtoring van 1 Januarie 1989 voorspel dat die werk wat 

die Wagtoring Organisasie moes kom doen, afgehandel sou wees voor die einde van hierdie 

eeu. Toe die saamgebinde volume van die Wagtorings van 1989 verskyn, is hierdie 

voorspelling s6 verander om te se dat die Organisasie se werk "in our day" voltooi sal word 

(Stoker 1994:95). 

Daar word volstaan met slegs twee voorbeelde, alhoewel daar bewyse van baie meer valse 

profesiee en verklarings deur die Organisasie is. David Reed, 'n oudlid van die Jehovah­

getuies, het byvoorbeeld 'n boek uitgegee waarin meer as 400 valse profesiee en valse 

verklarings deur die Jehovah-getuies verskyn (Reed 1990). 

2.3.9 Beheer oor God 

Kultes verklaar dat hulle God se organisasie is en onder Sy beheer is. In werklikheid lyk dit asof 

hulle God probeer beheer deur die Bybel volgens hulle eie doelstellings te herinterpreteer. Dit 

word gedoen deur besluite namens lede te neem en te se dat die opdrag van God af gekom 

het en daarop aanspraak te maak dat hulle absolute gesag het wat deur God aan hulle gegee 

is (Martin 1992:27). Hulle kan derhalwe enige eis stel - al is dit teenstrydig met die Bybel - en 

slaafse navolging vereis aangesien alles wat die Ieier se, as komende van God beskou moet 

word. Veranderinge en teenstrydighede in leerstellings word eenvoudig verklaar as "nuwe lig" 

wat "deur God gegee is" (Stoker 1994:41). 

Martin (1992:27) beskryf hierdie kenmerk van kultes soos volg: "Hundreds of cult leaders claim 

to be God's annointed prophet in the end times, each one doing things differently from the rest 

of the leaders also claiming to be God's annointed for these last times." 

Kultes neig om verdere beheer oor God te probeer uitoefen deur Sy karakter te beskryf soos 

dit hulle pas. So het Joseph Smith van die Mormoonse Kerk in 1935 vir God beskryf as "a 

personage of spirit" en vir Jesus Christus as "the only begotten" en dat "together they have 

created all things ... visible or invisible ... in heaven, on earth ... or throughout the immensity of 

space". Later het Joseph Smith van gedagte oor God verander en Jesus Christus beskryf as 

die geestelike broer van Satan, dat die Vader 'n fisieke liggaam het aangesien hy eens op 'n 

tyd 'n man was en dat Sy enigste verantwoordelikheid was om orde in die wereld te kom skep 

(Hunt 1980:205). Die Mormoonse Kerk het later al hierdie lesings van Smith uit meer onlangse 

uitgawes van een van hulle geskrifte "Doctrine and Covenants" weggelaat, wat dui op die 

gereedheid om, wanneer nodig, van gedagte oor God te verander. 

2.3.10 Beheer oor verlossing 

Soos reeds aangedui, maak kultes aanspraak op beheer oor die verlede, hede en toekoms van 

lede. Die logiese gevolg hiervan is dat hierdie organisasies ook glo dat hulle die ewige toekoms 

van hulle lede beheer. Die Christelike leerstelling van verlossing deur genade word nie deur 

die kultes erken nie. 

By die meeste kultes is lidmaatskap 'n voorvereiste tot redding en saligheid (Watters 1986:1). 

Om sonder die organisasie te wees, impliseer om reddeloos en sonder God te wees. Die lid 

moet sy saligheid verder verdien, soos reeds vermeld, deur harde werk, totale selfopoffering 

en algehele verbintenis (commitment) tot die kulte. Proselietemakery, oftewel werwing van lede 

en fondsinsameling, is lede se belangrikste taak in die organisasie en daardeur bewerk hulle 

hulle eie saligheid (Stoker 1994:44). 

Die lid kan 'kwytskelding van sonde' ontvang deur voor medelede sy foute te bely. Volgens 

Hassan (1988:64) word hierdie ou sondes nie vergewe en vergeet nie. Sodra die lid iets 

"verkeerd" doen, word sy verlede teen hom gebruik. Hy kan onbepaald bly "betaal" vir sondes 

uit sy verlede. Ashy verkeerd optree en nie wil verander nie, verloor hy sy ewige saligheid. 

Beheer oor die mens se ewige bestemming word verder uitgebrei deurdat verskeie kultes die 

bestaan van die dood en ewige verdoemenis ontken. 

Volgens Hunt (1980:176) het Mary Baker Eddy, geestelike Ieier van die "Christian Scientists" 

geskryf: "No final judgement awaits mortals ... man is incapable of sin, sickness and death." 

Die Jehovah-getuies se idees oor verlossing is teenstrydig met mekaar. Enersyds word geglo 

dat mense uit stof en asem bestaan. As die asem die liggaam verlaat, word die liggaam stof 

en die mens se lot is dieselfde as die van diere: aile bewussyn staak. Tog glo die organisasie 

dat ''transformation from soul-body to a spirit being without a body" moontlik is en gereserveer 

word vir 144 000 uitverkore Jehovah-getuies (Hunt 1980: 177). Dit beteken dat aile Jehovah­

getuies nie die hemel sal beerwe nie, aangesien daar baie meer lede in die Organisasie is as 

144 000. 

'n Groot aantal kulteleiers eien hulleself direk of indirek die rol van Verlosser en Messias toe. 

In die Christian Science noem Mary Baker Eddy haarself die "openbaarmaker" en die Christian 

Science die "open baring". Lede word onderrig dat die "openbaring" nie geken kan word sander 

kennis van die "openbaarmaker'' nie en dat die "openbaarmaker'' deeglik geken moet word om 

God toereikend te kan verstaan. Die lid moet, met ander woorde, vir mev Eddy ken voordat hy 

God kan ken. Dit wil voorkom asof mev Eddy Jesus Christus se plek vir haarself as "middelaar" 

tussen God en mens opgeeis het. 

Jim Jones het ook die Bybel verwerp en daama homself in die plek van Jesus Christus gestel. 

"He sought to replace Jesus Christ in the devotion of Peoples Temple by 

himself. He sought to do this by such strategems as claiming that he, himself, 

was the reincarnation of Jesus Christ, that he, himself, was God, the Father, 

and by bolstering these .claims by carefully contrived deceptions (Weightman 

1983:25). 

Hierdie kenmerk word by feitlik aile kultes teegekom: beheer oor verlossing lei daartoe dat die 

verlossende genade van Jesus Christus ontken word. Die genadeboodskap word "herskryf' 

met die kulteleier in die rol van die Messias. 

Carolyn Poole (Hunt 1980:257) som haar bevinding soos volg op: 

"The Apostle John warned of those who would deceive people about Jesus. In 

John he asked, 'Who is a liar, but he that denieth that Jesus is the Christ? He 

is antichrist.' I found out who those 'false prophets' are. They are the present­

day religious leaders who take for themselves the place of Jesus, and who 

deceive 'the very elect, if that were possible' (Matthew 24:11 ). I discovered who 

is behind the lying false prophets. He is Satan. He is as real as God. He isn't 

just an illusion, as Mrs Eddy daimed. When she said there was no power apart 

from God, she was making me unaware of the enemy ... Mrs Eddy said that man 

is sinless. If that is true, then Jesus suffered on the cross for nothing; in 

fact...was too stupid to know why He died. 'Drink ye all of it,': He said as He 

gave His disciples the cup at the last supper, 'for this is my blood, which seals 

God's covenant, my blood poured out for many for the forgiveness of sins.' I 

cannot believe that Jesus was either stupid or a liar. Suddenly I saw pieces of 

the Bible come together. I remembered in Revelation that Jesus was called the 

Lamb. Then I remembered that He was crucified at the time of the Passover­

He was the real Passover Lamb who died in our place!" 

Waar die Christen aanspraak maak op 'n 'genade-alleen-verlossing', kan die kulteleier oor die 

lid se verlossing besluit soos dit hom pas. Die lid is dus nooit seker van sy verlossing nie en 

dit word 'n 'sweep' in die hande van die Ieier om dwarstrekkers mee vas te vat. Omdat die 

kulteleier die lid se ewige verlossing beheer, kan verstaan word waarom die lid feitlik enigiets 

vir die organisasie sal doen (byvoorbeeld moord, selfmoord, prostitusie, diefstal, leuens, 

ensovoorts). 

2.3.11 Beheer oor die Bybel 

Kultes maak daarop aanspraak dat slegs hulle eie organisasie die Bybel korrek kan interpreteer, 

aangesien die Ieier God se woordvoerder is (Streiker 1984:29). Volgens die Ieier sal sy 

verklarings van God ontvang wees. As dit die Bybel weerspreek, is die kulte se verduideliking 

dat God progressief besig is om Hom aan hulle te openbaar. Dit maak Bybelse waarhede 

relatief en veranderbaar en stet die Bybel ondergeskik aan menslike beoordeling (Langone 

1993:5). 

Volgens Stoker (1994:46) wissel die verklaringsmetodes van die kultes ook om aan te pas by 

die leerstellings van die kulte. Wanneer dit die kulte pas, sal 'n teks buite konteks of sender 

inagneming van die historiese lyn aangehaal word. 

Lester Bloomberg, Ieier van die "Mission Church", skryf op 12 Februarie 1992 vanuit 

Switserland die volgende brief aan sy volgelinge in Suid-Afrika (Bloomberg 1992): 

"Beloved brethren in Jesus, 

By now you may have heard that [naam uitgelaat], the once close friend of our 

young sister Marelize died, and eighteen or so others were hospitalised because 

of food poisoning. This took place as the result of attending a 21st birthday 

party, and despite of the expert attention of ( ... ]'s father, a medical doctor, or 

private hospital treatment. 

It has been said amongst some of the brethren in Pretoria that [ ... ] did not 

actively reject the word of God, whilst others expressed the hope that he may 

have been granted the opportunity to repent before death. 

Do not judge according to the flesh, but judge with righteous judgement. Those 

who are judged will not be saved, and those who are saved will not be judged. 

Those judged, had both rejected the word of God (regarding the judgements of 

South Africa), and set aside God's invitation to the wedding feast of His Son 

Jesus, just as Mathew recorded the words of the Lord, saying, 'They paid no 

attention', and they 'went their own way' and the scripture says, the King was, 

'enraged'. And for those who have eyes to see, God has granted a sign in our 

midst. The scripture says, 'And these signs will accompany those who have 

believed ... if they drink any deadly poison it shall not hurt them.' God has 

testified to their unbelief! To be certain, the Hand of the Lord visited the 

birthday party in judgement, and the Holy Spirit testifies by the scripture, 

'Because the Lord has doomed us and given no poisoned water to drink, for we 

have sinned against the Lord.' 

Even the heathen at Malta, in the days of the Apostle Paul understood that the 

poisonous venom of a snake bite signified Divine judgement. Yet despite the 

poison, Paul lived as a testimony of the obedience of faith. And again the Lord 

testifies that those who have been judged refused to drink of the fountain of 

Living water, and instead have chosen to drink from the tongue of the wicked, 

which is evil and full of deadly poison. 

Brethren, don't weep for those judged, for God has already commanded us 

saying, 'For thus says the Lord, 'Do not enter a house of mourning, or go to 

lament or to console them, for I have withdrawn My peace from this people' 

declares the Lord, 'My loving kindness and compassion, both great men and 

small will die in this land, they will not be buried, they will not be lamented, nor 

will anyone gash himself, or shave his head for them. Neither will men break 

bread in mourning for them to comfort anyone for the dead, nor give them a cup 

of consolation to drink for anyone's father or mother.' 

Brethren, you too should fear God, for has He not warned us of the poison of 

snakes many times? Then why do some of you continue to provoke Him by 

hardening your hearts when He speaks? Heed the words of the scripture, which 

says, 'Take care, brethren lest there should be in anyone of you an evil 

unbelieving heart, in falling away from the Living God.' And again the scripture 

warns us to take care, 'lest anyone of you be hardened by the deceitfulness of 

sin.' 'Vengeance is Mine, I will repay' and again, 'the Lord will judge His people' 

'It is a terrifying thing to fall unto the hands of the Living God'. 

Your brother and fellow bondslave in Christ Jesus." 

In hierdie brief reageer Bloomberg op die dood van 'n vriend van een van die lede van die kulte. 

Die jongman was 'n vriend van een van die kultelede, Marielise Botha, maar hy was nie self 'n 

lid van die kulte nie. Hy het aan voedselvergiftiging gesterf nadat hy 'n 21ste 

verjaarsdagpartytjie bygewoon het. Ongeveer 18 ander gaste is gehospitaliseer. In sy brief 

maak Bloomberg die stelling dat, alhoewel die persoon wat gesterf het waarskynlik nie die 

'Woord van God" aktief verwerp het nie, sy vriende (die kultelede) tog die hoop uitgespreek het 

dat hy tyd gehad het om "berou te toon" voor sy dood. 

Hierword eerstens gei·mpliseer dat die jong man, voordat hy gesterf het, die "Woord van God" 

nie heelhartig aanvaar het nie. In hierdie sin dui die "Woord van God" waarskynlik op 

Bloomberg se leer en sy herinterpretasie van Bybelse profesiee wat in afdeling 2.3.8. bespreek 

word. Tweedens is die brief deurspek met Bybelse cordele wat uitgespreek word teen mense 

wat God se woord verwerp. Die implikasie is dat die jongman gesterf het omdat hy nie 'n lid 

van die kulte was nie. 

Omdat aile cordele en ge·impliseerde beskuldigings deur Bybelse cordele "ondersteun" word, 

kan die kulteleier (volgens hom) nie verantwoordelik gehou word vir sy uitsprake nie, want hy 

dra net oor wat God se. God het die cordele uitgespreek, nie hy nie, en hy gehoorsaam bloot 

dit wat hy as 'n opdrag van God beskou. 

In die Christelike geloof is groot kerklike figure soos Luther en Calvyn se skrifverklarings slegs 

aanvaar solank dit ooreenkom met die Bybel as hoogste gesag. Bronne soos die Formuliere 

van Eenheid, die drie geloofsbelydenisse en die Heidelbergse Kategismus, bly altyd sekonder. 

By kultes is die Bybel ondergeskik aan die Skrifverklaring van die Ieier. Stoker (1994:47) wys 

op die Hare Krishnas wat beweer dat hulle leerstellings in ooreenstemming met die Bybel is, 

maar steeds die Hindoe-geskrifte as die hoogste openbaring van God beskou - at weerspreek 

dit die Bybel direk. Die "Unification Church" (die Moon-kulte), glo weer dat die "Divine Principle" 

deur Sun Myung Moon die ware Bybel van vandag is. 

Die Mormone se "Book of Mormon", "Leerstellings en verbonde" en "Die perel van groot 

waarde" dra vir die Organisasie meer gesag as die Bybel. 

Mary Baker Eddy se boek "Science and Health, with Key to the Scriptures", bied vir die 

Christian Scientists 'n gesaghebbende verklaring van die Bybel. 

2.3.12 Beheer oor leerstellings 

Voortvloeiend uit die beheer wat daar oor Skrifinterpretasie bestaan, word nuwe leerstellings 

deur kultes ontwikkel wat deels teenstrydig met die Bybel is en deels daarop gebaseer is. 

Soos reeds genoem, is die leerstellings van die kulte vir kultelede bo bevraagtekening. Enige 

problema wat die lid daarmee mag he, word aan sy eie onvolmaaktheid en gebrekkige 

begripsvermoe toegeskryf. 

Kultes maak daarop aahspraak dat hulle leerstellings wetenskaplik gegrond is, maar lede mag 

dit self nie ondersoek en bevra nie. Die leerstellings van kultes dui (soos reeds in afdeling 

2.3.10 aangedui) dikwels daarop dat die organisasie eksklusief is en dat hulle aileen toegang 

tot saligheid het. Die siening dat die wereld binnekort tot 'n einde gaan kom, word dikwels 

verkondig. Die lid hoor dat hy 'n uitverkorene is wat deur God aangestel is om Sy werk op 

aarde te voltooi. Die uiteindelike beloning van ewige saligheid te midde van 'n hele wereld wat 

tot niet gaan, word aan die lid voorgehou soos 'n spreekwoordelike wortel voor die neus. 

2.3.13 Beheer oor lidmaatskap 

Faktore wat vatbaarheid vir werwing kan verhoog en die wyse waarop werwing plaasvind sal 

in afdelings 3.2 en 3.3.6 bespreek word. 

Lede se definisie van lidmaatskap verskil duidelik van die definisie van die organisasie. Vir die 

lid beteken lidmaatskap dat hy nou aan 'n groep behoort waar hy sy ideale, byvoorbeeld om 

God so geed as moontlik te dien, heeltemal kan uitleef. Lede word mislei om te glo dat hulle, 

deur aan te sluit, as uitverkorenes 'n eksklusiewe taak vir God sal verrig. 

Die werklikheid van lidmaatskap is egter anders. Soos in afdeling 2.3 aangedui, beteken 

lidmaatskap totale beheer oor die individu se liggaam, sy psige en sy geestelike lewe. Omdat 

die lid as die eiendom van die kulte beskou word, kan straf ook toegepas word soos die Ieier 

of senior lede goed dink. Om te vergoed vir sy 'wangedrag' teen die organisasie kan van 'n lid 

verwag word om vir 'n tyd in isolasie te leef sonder dat iemand met hom praat. Daar kan ook 

van mede-kultelede verwag word om juis die teenoorgestelde te doen, naamlik om hom 

aanhoudend te konfronteer oor sy swakhede (Weightman 1983:50). Die kultelid kan ook die 

geleentheid ontvang om te 'bieg' oor sy sogenaamde sonde. In sekere kultes, soos die 

'Peoples Temple', is lyfstraf in die teenwoordigheid van aldie lede op oortreders in die kulte 

toegepas. In die werklikheid waarin kultelede leef, is lyfstraf op volwassenes nie so 'n 

vergesogte idee nie, aangesien hulle almal as die Ieier se geestelike kinders beskou word en 

die Ieier as hulle vader bejeen word. Die Ieier sal besluit wat die sonde is wat deur die lid 

gepleeg is en hoe emstig dit is. Hy besluit oor die straf en van die lid word verwag om dit 

gelate te aanvaar. 

Udmaatskap is 'n voorreg wat slegs onder sekere voorwaardes aan gedeel mag word. Om die 

lid sover te kry om aan al die eise van die organisasie te beantwoord, kan hy voortdurend met 

skorsing gekonfronteer word, wat vir hom die verlies van sy 'familie' in die organisasie en sy 

ewige saligheid kan beteken. 

Lede van kultes kan nie self bedank nie. lndien hulle die organisasie verlaat, word hulle 

bedanking nie aanvaar nie. Na verloop van tyd word hulle deur die organisasie geskors en dra 

hulle die skande dat hulle gedros het en nie 'heilig' of 'goed' genoeg was vir die verhewe werk 

in die organisasie nie. Oudlede word met minagting behandel of heeltemal ge·ignoreer asof 

hulle dood is. Teresa du Toit (1996), vertel dat haar gesin op dieselfde dorp as sy woon. 

Sedert sy die Wagtoring-organisasie (die organisasie van die Jehovah-getuies) verlaat het, 

groet haar moeder haar nie meer nie, en ignoreer haar asof sy nie bestaan nie. 

Martin (Stoker 1994:54) meld dat by sommige groepe selfs gevind word dat oudlede vervolg 

word. Hierdie vervolging kan fisiek of geestelik wees. Chris Elkins (Elkins s.a.), oudlid van die 

Moonies, is gedurende sy lidmaatskap deur sy geestelike Ieier wat oor hom aangestel is, 

gewaarsku dat hy nooit vry sal wees nie en dat hulle hom telkens sal bly soek en na die 

organisasie sal terugbring. Hierdie houding van kultes kan geweldige problema vir die oudlid, 

wat buite die organisasie gewoonlik ook geen heenkome het nie, skep. Hierdie aspek sal in 

afdeling 3.4 bespreek word. 

Hassan (1988:27) vertel dat hy as 'n Moonie-lid, baie kere geleer is dat dit beter is om te sterf 

of om iemand dood te maak as om die organisasie te verlaat. Nadat hy in 'n motorongeluk 

betrokke was, het sy ouers hom in die hospitaal besoek en daama is hy deur die Organisasie 

toegelaat om by sy suster se huis aan te sterk. Die rede vir die toegif was dat sy suster haar 

nooit teen die Organisasie uitgespreek het nie. Hier het sewe persone, wat deprogrammering 

onder kultelede doen, hom op sy ouers se versoek kom besoek. Hy was fisies hulpeloos en 

nie in staat om van hulle af weg te kom nie, en moes daarom teen sy sin na hulle sit en luister. 

Die volgende oggend het sy pa aangebied dat hulle by sy ma kon gaan kuier. 

'What had actually happened, I learned later, was that the Moonies had called 

to see why I hadn't reported in and were on their way to rescue me. Believing 

that my mother would be sympathetic and put an end to the deprogramming, I 

eagerly hobbled on my crutches and got into the back seat of the car, with my 

broken leg outstretched. My father was driving, and two of the deprogrammers 

sat next to him. I became angry, though, as my father passed the exit from the 

Long Island Expressway to my parent's home. While it might seem hard to 

believe, my first impulse was to escape by reaching over and snapping my 

father's neck. I actually thought it was better to do that than betray the Messiah! 

As a member I had been told many times that it was better to die or kill than to 

leave the church." 

Soos reeds genoem, meld Martin (Stoker 1994:54) dat 'n oudlid van die Hare Krishnas, Steven 

Bryant, na sy uittrede in opdrag van een van die Organisasie se leiers, deur 'n lid doodgeskiet 

is. 

Die tipiese kulteleier sal voorts bespreek word. 

2.4 DIE TIPIESE KUL TELEIER 

"If a person lives in a close relationship with a paranoid person, it is not 

remarkable for them to share some of their partner's beliefs. When this process 
reaches the level where the person truly does believe and share their partner's 

delusion with comparable conviction it is known as 'shared paranoid disorder', 
more commonly referred to as 'Folie a deux'. The delusion is said to be induced 
because the co-sufferer was symptom-free and not showing any 'build-up' signs 
of schizophrenia or psychosis prior to exposure to their partner's belief. In rare 

cases two people may share an inducing person's ideas; not surprisingly this is 
referred to as 'Folie a Trois'. But if dozens of people share his beliefs he is 

usually thought of as a prophet rather than a lunatic!• 

(Chadwick 1995:12). 

2.4.1 lnleiding 

'n Mens kan sekere groepe waarrnee jy in kontak was, onthou, en spesifiek die persone in 'n 

groep wat besondere invloed op hulle medelede gehad het. In byna elke groep is daar 'n 

persoon wat meer gesag as die ander het. Hierdie individue staan as /eiers bekend, en die 

proses waardeur hulle ander be"invloed, as Jeierskap. 

Die invloed wat leiers op groepe kan he, kan soms diepliggend wees. Hulle slaag dikwels 

daarin om die houdings en gedrag van hulle volgelinge sodanig te verander dat die persone 

standpunte inneem of op wyses optree wat min of geen sin vir ander buite die groep maak nie. 

Navorsers is dit eens dat die aard van leierskap nie slegs deur een faktor, soos die Ieier se 

persoonlikheid of die doel van die groep, bepaal word nie, maar deur 'n dialoog van faktore 

(Weightman 1983:113). 

Die leiers van kultes is veral geneig om 

(i) hulleself die hoedanigheid van uitnemende Ieier toe te eien; en 

(ii) hulleself as God se spreekbuis op aarde te sien deur openlik of by wyse van suggestie, 

hulleself in die plek van Jesus Christus as Verlosser en Messias te stel. 

Ten einde die aard van leierskap in kultes sinvol te bespreek, is sekere vereistes vir goeie 

leierskap uit die literatuur ge"identifiseer (Baron & Byrne 1987:403, Richardson & Feldhusen 

1988:31, en Napoli et al1988:244). Die algemene kenmerke van kulteleiers sal aan die hand 

van hierdie vereistes geevalueer word. 

Aangesien kulteleiers hulleself ook dikwels as God se spreekbuis op aarde beskou en hierdie 

posisie met argumente uit die Bybel staaf, sal sommige van hierdie aspekte ook, waar nodig, 

vanuit die Bybel aangespreek word. 

Die volgende faktore, waaruit sekere vereistes vir goeie leierskap afgelei word, is ge"identifiseer: 

• Uitoefening van gesag en leierskapstyl 

• Persoonlikheid van die Ieier 

• Relasies met groeplede en die buitewereld 

2.4.2 Uitoefening van gesag en leierskapstyl 

Die styl van gesagsuitoefening verskil van Ieier tot Ieier en van groep tot groep. Afhangende 

van die rede waarom 'n groep ontstaan het, kan die fokus of op die taak van die groep le, of 

meer by die menseverhoudinge tussen groeplede onderling en tussen die Ieier en die 

groeplede. 

2.4.2.1 Verskillende leierskapstyle 

Daar word hoofsaaklik drie tipes leierskapstyle in groepe aangetref, naamlik die outokratiese 

leierskapstyl, die demokratiese leierskapstyl en die laissez-faire leierskapstyl. Hierdie drie 

leierskapstyle word vervolgens kortliks aan die orde gestel. 

(i) Die outokratiese leierskapstyl 

By outokratiese leierskap val die klem op die Ieier en die doelwit waama hy streef. Aile 

gesag berus by die Ieier. Hy bepaal die beleid, besleg geskille en is die enigste persoon 

wat beloon en bestraf. By hierdie tipe gesagsuitoefening is die doel van sekere 

aktiwiteite vir lede onduidelik want elkeen hou hom besig met wat vir hom 'n losstaande 

segment blyk te wees. Omdat die lid nie oor al die inligting beskik nie, voel hy hom nie 

altyd deel van die groepspoging nie. 

(ii) Demokratiese leierskapstyl 

By die demokratiese leierskapstyl val die klem op die bereiking van doelwitte wat deur 

die groep gestel is. Verantwoordelikhede word onder aile lede versprei en daar word 

gebruik gemaak van die kennis en vaardighede van aile lede. 'n Atmosfeer van 

samewerking en vertroue word tussen lede geskep. Lede dra kennis van die einddoel 

van die groep en elkeen weet wat sy aandeel in die eindpoging is. By die tipe 

leierskapstyl is daar 'n persoonsingesteldheid en die regte van die individu word op die 

hart gedra. 

(iii) Die laissez-faire leierskapstyl 

By die laissez-faire leierskapstyl is die Ieier se rol meer passief. Hy oefen geen direkte 

invloed op die groep uit nie. Hy tree nog as fasiliteerder, nog as direkte besluitnemer 

in die groep op. Dit lyk, om die waarheid te se, asof daar by die tipe leierskapstyl juis 

'n afwesigheid van leierskap is. 

Die outokratiese leierskapstyl kan deurlopend in kultes opgemerk word. Gesag word feitlik altyd 

rigied toegepas. Daar bestaan gewoonlik 'n streng hierargiese struktuur wat soos 'n piramide 

gevorm is. Dit betaken dat daar duidelike vlakke van outoriteit in die organisasies is en dat die 

meeste gesag by die Ieier en 'n paar vertroude lede le. 

2.4.2.2 Die vlakke in die gesagstruktuur van kultes 

Vier vlakke kan in die gesagstruktuur van kultes opgemerk word en kan in die vorm van 'n 

piramide voorgestel word. 

Die eerste vlak is die onderste en grootste deel van die piramide en bestaan uit lede wat geen 

seggenskap het nie. Hulle funksie is fondsinsameling en werwing van nuwe lede. 

Die tweede vlak bestaan uit senior lede wat organiseer, inligting vanaf die hoer vlakke deurgee, 

lesings aanbied, vordering van lede rapporteer, ensovoorts. Hierdie lede het gewoonlik ook, 

soos lede in die onderste vlak, geen insette in besluitneming nie. 

Die derde vlak word verteenwoordig deur 'n paar vertroude volgelinge wat altyd aan die Ieier 

se sy is. Hulle kan as die elitegroep, die bestuur, of soos Levine (1989:98) hulle noem, die 

"lieutenants" beskou word. Hierdie persona kan die waamemer tref as persona wat die 

leerstellings van die organisasie obsessioneel en rigied toepas. 

"The guru or reverend at the ap~x may have more flexibility, imagination and 

creativity but those on the rung below are the epitome of true believers -

unwavering, inflexible, even intolerant" (Levine 1989:98). 

Die elite- of bestuursgroep wat net onder die Ieier se posisie ge:vind word, kan ook as 

toetsgrond vir die nuwe idees van die Ieier dien. As die gewone lede in die onderste vlak sien 

dat die bestuur 'voorgaan' en die eise uitvoer (al kan dit met die gewone lede se norme en 

waardes bots) kan dit hulle oortuig om die gedrag nate boots. 

Die eerste selfmoordoefening is byvoorbeeld slegs deur die Peoples Temple se bestuur gehou. 

Op 'n dag het Jim Jones ook besluit dat aile lede hulleself as homoseksueel moet verklaar. 

Hierdie opdrag is weer eerste deur die bestuurslede van die organisasie uitgevoer (Weightman 

1983:125). 

Op die vierde vlak - aan die boonste punt van die piramide, word gewoonlik, soos reeds 

aangedui, 'n enkele Ieier gevind wat deur sy volgelinge as bomenslik of heilig beskou kan word 

en dikwels as sodanig vereerword. Voorbeelde van sulke leiers is Guru, (die naam waarop hy 

aangespreek wil word) Ieier van die Bhakti Yoga-kulte, Sun Myung Moon, Ieier van die 

Unification Church of die "Moonies"; Jim Jones, Ieier van die "Peoples Temple"; Joseph 

Rutherford, tweede Ieier van die Wagtoring Organisasie (of die Jehovah-getuies) en David 

Koresh, Ieier van die "Branch Davidians" wat in Waco, Texas gevestig was (Watters 1993:2 

Kliger; 1994:215-245). 

Daar is klaarblyklik 'n verband tussen die welstand van die groep en die van die Ieier. Wanneer 

'n Ieier hom op die kruin van sy leierskap bevind, kan die groep ook op 'n hoogtepunt wees 

(Weightman 1983: 115). 

Wanneer 'n Ieier sterf, kan dit die organisasie se voortbestaan bedreig. Die groep kan tot niet 

gaan deurdat lojale lede saam met die Ieier selfmoord pleeg of die organisasie verlaat omdat 

die organisasie sonder die Ieier vir hulle geen sin en betekenis het nie. Omdat Jim Jones, Ieier 

van die "Peoples Temple", onder die indruk was dat die eindtye naby is en dat daar nie meer 

iets oor was om voor te lewe nie, het sy volgelinge saam met hom selfmoord gepleeg. Daar 

was vir hulle geen sin in die lewe of die Organisasie sonder Jones nie. 

'n Nuwe Ieier kan ook die plek van die gestorwe Ieier inneem. Die karakter van die groep kan 

dan verander na gelang van die persoonlikheid en bestuurstyl van die nuwe Ieier. In hierdie 

opsig speel die elite-groep of die bestuur 'n belangrike rol, aangesien 'n nuwe Ieier uit hulle 

geledere deur die meeste lede aanvaar sal word. 

2.4.2.3 'n Voorbeeld van Jeierskapsuksessie 

Daar sal nou eksemplaries aangetoon word hoe leiers in die Wagtoring-organisasie (die 

Jehovah-getuies) mekaar opgevolg het en hoe die karakter van die Organisasie telkens deur 

die Ieier se persoonlikheid geraak is. 

Die stigter van die Jehovah-getuies, C.T. Russel, is in 1858 gebore. Hy het vermoedelik sy 

idees gekry by die Adventiste, wat daarvoor bekend was dat hulle op grond van chronologiese 

berekenings die wederkoms van Christus voorspel het. Russel het deur sy sakevemuf daarin 

geslaag om die Organisasie uit te brei. Hy het verkondig dat hy die enigste kanaal was 

waardeur God sy mense gelei het. Omdat hierdie Ieier vir die lede die verpersoonliking van 

God se beloftes was (die Organisasie het op daardie stadium as die Russeliete bekend 

gestaan), het sy dood groot ontnugtering meegebring. Baie lede het die Organisasie verlaat 

omdat dit vir hulle geen betekenis sonder die Ieier ingehou het nie. 

Russel is opgevolg deur Joseph F. Rutherford, wat op 6 Januarie 1917 as die tweede president 

van die Organisasie verkies is. Uit protes teen Rutherford se aanstelling, verlaat 'n groep 

direkteure die Organisasie en stig 'n nuwe organisasie streng volgens Russel se leerstellings. 

Alhoewel Rutherford algemeen as "Judge" Rutherford bekend gestaan het weens sy 

regsagtergrond, was hy nie 'n regter nie. Onder Rutherford se Ieiding het die Organisasie baie 

vinnig gegroei en niks en niemand is ontsien om die mag van die Organisasie en sy Ieier te 

vestig nie. Martin (1992:48) verklaar dat Russel'n literere dwergie was in vergelyking met 

Rutherford. Gedurende 'n periode van ongeveer dertig jaar is na beraming meer as veertig 

miljoen pamflette en ander geskrifte versprei. Rutherford het self meer as 1 00 boeke en 

pamflette, waarvan party in tot 80 tale vertaal is, geskryf (Stoker 1994:135). 

Die belangrikste bydrae van Rutherford is klaarblyklik die feit dat hy in 1927 die leerstelling 

begin verkondig het dat 'n individu nie "die getroue en verstandige dienskneg" (Matteus 24) is 

nie, maar dat die getroue en verstandige dienskneg uit 'n groep mense bestaan. Die rede 

hiervoor is dat Rutherford skynbaar besef het dat die aantal lede in die Organisasie binnekort 

meer sou wees as die 144 000 wat volgens Openbaring 7 gered wou word. Omdat net lede 

van die Organisasie, volgens hulle leerstellings, die hemet sal beerf, sou die leerstelling deur 

lede bevra kon word. Hy het daarop die "klas van die 144 000" ingestel. Daarvolgens moet 'n 

Getuie die vlak bereik waarop hy gei"dentifiseer kan word as so 'n uitsonderlike Getuie dat hy 

een van die 144 000 kan wees. Tans weet die gewone Getuie dat hy nie deel van die 

uitverkore groep is nie. Alhoewel hy sy hele lewe aan die Organisasie opoffer, sal sy beloning 

wees om na die wederkoms op aarde te bly lewe. In teenstelling daarmee is die uitverkorenes 

(die 144 000) se plek in die hemet verseker. 

Rutherford was, soos sy voorganger, op materiele voordeel ingestel. Hy het verskillende 

woonplekke gehad, waaronder die huis, Beth Sarim, wat oorspronklik vir die aardsvaders 

Abraham, lsak en Jakob gekoop is. Dit word verder in afdeling 2.3. 7 bespreek. Hy het 'n luukse 

lewe gelei en onder andere die deftige motors wat vir die aardsvaders aangekoop is, tot sy 

beskikking gehad. Rutherford het, soos Russel, sy eie posisie onaantasbaar gemaak. Hy het 

nie aileen as hoof en finale besluitnemer "met goddelike gesag" gedikteer wat lede moes glo 

nie, maar het ook alleenseggenskap verkry oor wie die Ieiding in vergaderings moes neem. Hy 

het ook, soos Russel, daarop aanspraak gemaak dat sy geskrifte die kanaal was waardeur God 

met Sy mense gekommunikeer het. 

N.H. Knorr neem die Ieiding vroeg in 1942 by Rutherford oor. Onder sy Ieiding is 'n eie 

"vertaling" van die Bybel deur die Organisas!e gedoen, naamlik die New World Translation. Dit 

is vir die eerste keer in 1950 uitgegee. Hy inisieer ook die gebruik van oorredings­

kommunikasie, waarvolgens lede die Organisasie se standpunte uit die Bybel moet verdedig 

en hulle leerstellings van deur tot deur moet verkondig. In Junie 1977 sterf Knorr en word deur 

F. W. Franz opgevolg. Tydens die jare voor Knorr se dood kon hy nie altyd Ieiding neem nie en 

daarom is die uitoefening van gesag toenemend in die hande van die bestuur gelaat. Franz se 

leierskap is dus gekenmerk deur 'n minder outokratiese karakter. Hy is in 1992 oorlede en is 

opgevolg deur Milton G. Henschel. 

Die lojaliteit van lede van hierdie Organisasie het, soos gesien kan word, verskuif vanaf geloof 

in 'n enkele Ieier af na 'n geloof in die 144 000-klas wat onbetwiste gehoorsaamheid vereis. Om 

aan die 144 000 te behoort maak van so 'n persoon 'n hoogs gerespekteerde en gesag­

hebbende figuur waama opgesien word en wie gehoorsaam moet word. Hierdie mense aileen 

mag die nagmaal gebruik en sal, volgens die Organisasie, na hulle dood 'n wedergeboorte 

ontvang (Grobler 1997). 

2.4.2.4 Samevattende gevolgtrekkings ten opsigte van gesag en leierskapstyl in 

kultes 

Daar is aangetoon dat kultes feitlik altyd die outokratiese leierskapstyl, waar die meeste gesag 

in die Ieier setel, beoefen. Die gesag van die Ieier word gewoonlik as absoluut beskou 

aangesien hy in die oe van sy onderdane 'n bomenslike figuur is wat nie kan fouteer nie. Daar 

is ook verduidelik hoe leierskapsuksessie die sentrale karakter van kultes kan be"invloed. 

2.4.3 Persoonlikheid van die kulteleier 

In hierdie afdeling sal sekere algemene kenmerke van goeie leierskap bespreek word. Die 

algemene optrede van kulteleiers ten opsigte van die spesifieke kenmerke van leierskap sal dan 

telkens uitgelig word. 

2.4.3.1 lntegriteit, eerlikheid en kongruente optrede 

Om 'n goeie Ieier te kan wees, word eienskappe soos integriteit en eerlikheid, objektiwiteit en 

regverdigheid van 'n persoon geverg. Dit is vir groeplede belangrik om hulle Ieier te kan vertrou 

en te kan staat maak op sy woord. Die Ieier behoort deur sy optrede te bewys dat hy die mag 

tot sy beskikking vir die beswil van die groep aanwend en nie net vir sy eie beswil nie. 'n Leier 

behoort ook bereid te wees om erkenning te verleen aan standpunte wat beter as sy eie is. 

In teenstelling hiermee is kulteleiers by uitstek onvoorspelbaar en kan maklik inkongruent 

optree. Kultelede kan nooit seker wees van die terugvoer op hulle optrede nie. Die Ieier se 

verskuilde doel is om ambivalente gevoelens te handhaaf ten einde lede in 'n toestand van 

emosionele afhanklikheid te hou, daarom sal hy waarskynlik oneerlike en onregverdige 

terugvoer aan hulle gee. 

Een van die hoofkenmerke van kultes is misleiding en vals inligting wat lede ontvang. Daar 

kan aan lede gesuggereer word dat verlossing slegs deur lidmaatskap by die organisasie 

moontlik is en dat die hele wereld buite die kulte aan die Satan behoort. As die lid medelede 

begin vertrou en sy geheime met hulle deel, word die inligting later teen hom gebruik om 

skuldgevoelens te wek en om sy gedrag te manipuleer. 

Ten einde in hulle doel te slaag, word dele uit die Bybel ook uit verband gebruik of verdraai. 

Om dit te demonstreer, sal twee voorbeelde bespreek word. 

(i) In Die Bybel (Matteus 19: 16-22) gee Jesus die volgende opdrag aan die ryk jongman: 

"As jy volmaak wil wees, gaan verkoop jou besittings en gee die geld vir die armes, en 

jy sal 'n skat in die he mel he. Kom dan terug en volg My." 

Die kulteleiers gebruik dikwels hierdie gedeelte om twee doelwitte te bereik. Eerstens 

kry hulle persone sover om van al hulle besittings afstand te doen en dit nie aan die 

armes nie, maar aan die kulteleier te gee. Die gedeelte impliseer verder dat die persone 

nie enige verdere reg op aardse besittings het nie. Die kulteleier wen nou 'n persoon 

wat vir hom kan werk en vir hom 'n inkomste kan help inbring. Die persoon sal geen 

eise stet nie, want hy mag, volgens die Bybel, geen materiele aansprake maak nie. 

Die gedeelte "Kom dan terug en volg My", kry persone sover om die kulteleier te volg 

en toe te laat dat hy hulle stuur waar hy dit goed vind. Die implikasie is hier dat God net 

is waar die kulteleier is. Die Bybel leer hier duidelik dat God oral is. 

"Waarheen sou ek gaan om u Gees te ontvlug? Waarheen sou ek vlug 

om aan u teenwoordigheid te ontkom? Klim ek op na die hemel, is U 

daar, gaan le ek in die doderyk, is U ook daar. Vlieg ek na die ooste, of 

gaan woon ek in die verre weste, ook daar lei u hand my, hou u 

regterhand my vas" (Die Bybel: Psalm 139:7-10). 

''Want waar twee of drie in my Naam saam is, daar is Ek by hulle" (Die 

Bybel: Matteus 18:20). 

"Jesus antwoord hom: 'As iemand My liefhet, sal hy my woorde ter 

harte neem; en my Vader sal hom liefhe, en Ons sal na hom toe kom 

en by hom woon" (Die Bybel: Joh. 14:23). 

Volgens hierdie aangehaalde versgedeeltes behoort dit vir 'n Christen dus moontlik te 

wees om God enige plek op aarde te dien en nie net in die teenwoordigheid van 'n 

"uitverkore" kulteleier nie. 

(ii) Jesus Christus se onder andere in die Bybel (Markus 10:13-16, Matteus 19:13-15 & 

Lukas 18:15-17) dat mense die koninkryk van God soos 'n kindjie moet ontvang. 

In die kultes word lede geleer om aile kulte-leerstellings as die waarheid te aanvaar en 

nie rasioneel oor sake na te dink nie. Hulle baseer dit op hierdie woorde van Jesus en 

suggereer dat lede se denke soos die van kinders moet wees. As 'n lid iets wat die Ieier 

se, bevra, is sy geloof swak want hy glo dan nie soos 'n kindjie nie. 

Die beoordeling van sake deur middel van rasionele denke word nie in hierdie dele 

verbied nie. Daar is, trouens, verskeie opdragte in die Bybel wat Christene maan om 

juis hulle denke te gebruik deur toe te sien dat hulle nie mislei word nie en dat hulle 

binne die wil van God optree. die volgende voorbeelde kan hier genoem word: (Eie 

verdonkering.) 

Lukas 24:25: Jesus se aan die Emmausgangers: "Wat 'n gebrek aan beg rip 

en 'n traagheid van gees!" 

2.4.3.2 

1 Korintiers 14:20: Paulus se aan die gemeente in Korinte: "Broers, moenie in 

julie denke kinders wees nie. Wees onvolwasse in die slegte 

dinge, maar in julie denke volwasse." 

1 Korintiers 14:13: "Daarom moet hy wat in tale praat, bid om die gawe om dit te 

kan uitle, want as ek in tale bid, dan bid my gees, maar my 

verstand is nie daarby betrokke nie. Hoe moet dit dan wees? 

86, dat ek met die gees moet bid, maar ook met die verstand. 

Ek moet met die gees die lof van die Here sing, maar ook 

met die verstand." 

Lukas 2:45-46: "Toe hulle [Jesus se ouers] Hom nie kry nie, het hulle omgedraai 

Jerusalem toe op soek na Hom. Na drie dae het hulle Hom by 

die tempel gekry waar Hy tussen die geleerdes sit en na hulle 

luister en hulle uitvra." 

Groepdink en volwassenheid 

'n Goeie Ieier dink nie eerstens aan homself nie, maar aan sy volgelinge - aan die groep. 

Hierdie beginsel staan as 'groepdink' bekend. Dit beteken dat mense hulle individuele houdings 

en denkwyses laat saamwerk tot voordeel van almal in die groep en ter bereiking van die doel 

van die groep (Gouws et al 1982:1 08). Die Ieier is gewoonlik begaan oor die welstand van sy 

groep. Enige besluite wat namens die groep geneem word, behoort die lede nie te benadeel 

nie. 

In die kultes kan groepdink ontaard in 'n houding van onaanvegbaarheid, rasionalisasie, die 

illusie van moraliteit en die neiging om besware van afwykende lede te onderdruk. Van die 

bydrae wat individualiteit en kreatiewe denke tot die voordeel van die groep kan maak, kom 

daar gewoonlik niks. 

Die HAT definieer die begrip 'volwassenheid' as geestelike rypheid en verantwoordelikheid. 

Daar word algemeen aanvaar dat die volwasse persoon se lewe van selfstandige selfbepaling 

sal getuig en dat hy oor die vermoe beskik om belangrike besluite te neem en om op 

toereikende wyse na homself om te sien. 

Volgens Wiechers (1994:25-39) is selfstandigheid egter nie die einddoelstelling van 

volwassenheid nie aangesien selfstandigheid daarop dui dat die individu sonder hulp en in 

isolasie sy lewenstake kan aanpak. Volgens haar beweeg die wordende kind dus vlakgewys 

vanaf afhanklikheid, deur selfstandigheid na 'n vlak van interafhanklikheid. Die fokus is hier op 

die bereiking van 'n stadium in sy lewe dat hy besef dat hy in 'n interafhanklike verhouding met 

sy gesin, sy kollegas, sy kerkgroep en ander samelewingstrukture staan en dat hy nooit in 

isolasie funksioneer nie. 

"Op interpsigiese vlak vereis dit onder andere impulskontrole of wilsbeheer, die 

vermoe om 'n ander se standpunt in te sien, empatie, kommunikasievaardigheid 

en die bereidheid tot kompromie" (Wiechers 1994:25-39). 

Peck (1978:18) omskryf die gedagte van impulskontrole of wilsbeheer, deur die vermoe tot die 

uitstel van genot ook as 'n aspek van volwassenheid te sien. Dit beteken dat die individu bereid 

is om homself aan die dissipline van "betaal nou en geniet later'' te onderwerp, wat op 'n sekere 

mate van impulskontrole dui. Waar die baba en kleuter op 'n egosentriese wyse ingestel is op 

die onmiddellike bevrediging van behoeftes, leer hulle gou dat om genot vir 'n rukkie uit te stel 

en verantwoordelikhede eers nate kom, later 'n groter mate van genot meebring. Die individu 

stel die onmiddellike bevrediging van behoeftes uit en gee eers aandag aan dit wat noodsaaklik 

en nodig is. Daar vind 'n voorlopige negering van die self en behoeftes wat op die self gerig 

is plaas, ter wille van die uitvoering van 'n taak wat wyer uitkring as die eie, persoonlike 

behoeftes. lndien 'n persoon hierdie vermoe nie aanleer nie, sal hy later, alhoewel chronologies 

'n volwassene, impulsief optree en meestal gerig wees op die onmiddellike bevrediging van sy 

eie behoeftes. 

Die kulteleiers is gewoonlik "selfgemaakte" leiers en het 'n groot mate van selfbelang op die 

hart. Elke kulteleier sien homself as die enigste persoon wat God se werk reg doen en beskou 

homself nie as toerekeningsvatbaar teenoor iemand anders nie. Die groep se aktiwiteite draai 

dikwels om die Ieier se belang en sy gemoedstoestand (Collins 1991:111 ). 

Kulteleiers soek waarskynlik na verering deur lede en wil soos bonatuurlike wesens behandel 

word. Dit bied ook aan hulle die geleentheid om self beheer te neem oor elke faset van lede 

se lewens en om lede te be'invloed deur van hulle charisma gebruik te maak. 

Egosentrisme en vervolgingswaan is kenmerke wat by kulteleiers algemeen voorkom. Aile 

aktiwiteite in die kulte draai gewoonlik om die bevrediging van die Ieier se behoeftes. Dit kan 

behoeftes insluit soos die sug na verering, rykdom, beheer, ensovoorts. 

Die kulteleier glo dikwels dat sy organisasie in 'n magstryd teen die hele wereld gewikkel is en 

dat hy aileen die stryd namens God voer. Enige gebeurtenis in die buitewereld of enige 

gebeurtenis in die Bybel kan dan op die organisasie van toepassing gemaak word. 

David Koresh, Ieier van die "Branch Davidians" in Waco, Texas, het 'n klopjag op sy kommune 

wat deur die regering gelas is, as 'n voortoper van die gebeure in Openbaring beskou. Hy het 

geglo dat die stag van Armageddon wat in Openbaring 16:16 voorspel word, nou onafwendbaar 

was. Hy het hierdie slag beskou as 'n gebeurtenis wat uitsluitlik op sy organisasie gefokus was. 

Die hele groep, insluitende David Koresh, het daama vermoedelik massaselfmoord gepleeg 

(Watters 1993:2). 

Vir die Jehovah-getuies is die boek Openbaring, slegs vir die Organisasie geskryf. 

2.4.3.3 

"Revelation is their own history: past, present and future. They feel that the 

seven trumpet blasts of Revelation 8-11 were the seven Watchtower district 

assembly talks given between 1922 and 1929!" (Watters 1993:3) 

Empatie 

'n Leier behoort homself in die plek van 'n groeplid te kan stet en daardie persoon se stand punt 

te kan insien, asook die standpunte van persone buite sy groep. Hy behoort dus as beskermer 

van sy groep se welstand op te tree, met inagneming van ander. 

Waar daar saamgewerk word aan 'n doel, behoort 'n goeie Ieier sy groep se behoeftes in ag 

te neem, veral hulle fisiologiese en veiligheidsbehoeftes. Selfs in die geval waar soldate hulle 

land se veiligheid moet verdedig en hulle lewens in gevaar kan wees, behoort daar saver 

moontlik na hulle veiligheid omgesien te word deur die nodige opleiding, wapens, kleding en 

skuiling te verskaf. 

In die kultes is daar geen meegevoel met of erkenning aan persoonlike behoeftes nie. Die 

Ieier kan van lede verwag om hanger te ly en hulleself in gevaar te stel om die doelwitte van 

die groep te verwesenlik. 

Botha (1993:8) meld die volgende rakende die "Mission Church" van Lester Bloomberg: 

"So-called missionaries were sent out from Brookhouse [in Pretoria) and 

Switzerland with specific instructions to proclaim God's judgements and 

prophesies over those lands. No financial support was given and missionaries 

were expected to live in faith. Many ex-members tell tales of deprivation, hunger 

and disillusionment. In the travels, including Bloomberg's own excursions into 

Russia, no provision is made for legal travel documents. The 'missionaries' are 

assured that God will provide. In this way many illegal journeys by young people 

have and are taking place. No recourse is provided for possible detection and 

in one case imprisonment on discovery was lauded as martyrdom for Jesus. In 

a number of cases members travelled under false names." 

Die kulteleier het gewoonlik geen empatie met die persoonlike omstandighede of ingesteldheid 

van lede nie. Hy kan selfs aan lede suggereer dat hoe meer hulle ly, hoe beter hulle kanse tot 

geestelike groei is. 

Volgens Marielise Botha (1996), was die teenwoordigheid van haar susters in die "Mission 

Church" van Lester Bloomberg, vir haar 'n troos as alles te veel geword het. 

"Ja, ons het teenoor mekaar erken dat dit swaar was, maar dit is hoe dit moet 

wees. Dis die lyding van Jesus. Jy glo nou dat jy moet doodgaan, elke dag 

moet jy geestelik sterf om meer soos Jesus te word sod at Hy in jou gevorm kan 

word. So, dis absoluut 'n lydingsproses elke dag. Hoe meer jy ly, hoe beter. 

Maar daar is ook 'n hardheid, soos - my sus sou op 'n stadium verskriklik huil en 

net in die bed bly; sy het dan nie eens die moed om op te staan nie. Daar is 

geen simpatie vir so-iets nie. Niemand kom na jou en se, 'toemaar' nie. Hulle 

los jou heeltemal. Hulle sal ook nie met jou kom raas nie, maar hulle sal ook 

glad nie kom simpatiseer nie." 

Daar is ook aan Marielise gesuggereer dat sy, deur streng volgens die kulte se reels te lewe, 

haar gesin se verlossing kon bewerkstellig. Hoe moeiliker dit met haar gegaan het, hoe meer 

het sy volgehou om haarself vir die kulte op te offer, aangesien sy geglo het dat, as sy tou 

opgooi, haar hele gesin in die hel sou beland. 

2.4.3.4 Charisma en intelligensie 

Charismatiese leiers lok gewoonlik maklik volgelinge. Dit is asof hulle oor die gawe beskik om 

hulle mense te betower. Charismatiese leiers wat die behoeftes, aard en doelwit van hulle 

groep in gedagte hou, kan populere leiers wees. 'n Charismatiese persoon kan baie volgelinge 

deur sy magnetiese persoonlikheid trek, maar benodig ook persoons- en ander kwaliteite om 

lede te behou en om tot voordeel van die groep op te tree. 

Kulteleiers het meestal charismatiese persoonlikhede. Hulle beskik oor 'n sekere gawe om 

mense te oorreed, entoesiasties te maak en selfs op te sweep (Streiker 1984:21). 

Jim Jones van die "Peoples Temple" het sy bediening begin as 'n fundamentalistiese Bybel­

prediker in San Francisco, en is op daardie stadium deur Willy Brown, 'n bekende in 

godsdienstige kringe, beskryf as " ... the man whom we all ought to be about" (Watters 1993:2). 

'n Oudlid van die "Peoples Temple" beskryf sy ervaring van Jim Jones se charismatiese 

persoonlikheid soos volg: 

"Yeah, the people made Jones their leader, but-- He was really burned out at 

the end, but he was really charismatic in the beginning. That time when I saw 

him at the fairground, I was only there for about half an hour and had to leave, 

I was so threatened by his power. I was really scared going to Jonestown, 

scared to see him again ... ! don't know, its really hard to pin down. He'd wear 

those sunglasses all the time, to cut down on distractions, they said. Somebody 

told me, I can't remember who, that he wore them because his gaze was too 

powerful -- he wore them to shield others from his gaze .. " (Weightman 

1983:115). 

Marielise Botha (1996), oudlid van die "Mission Church", beskryf Lester Bloomberg se 

charismatiese persoonlikheid weer soos volg: 

"Hy is eintlik 'n baie gemaklike mens; hy maak lekker grappies en so-aan. Maar 

hy is baie charismaties, as mens die woord kan gebruik ... 'n Mens het ontsag vir 

hom gehad, maar as persoon washy ... gemaklik. Hy het rerig die vermoe gehad 

om skrif uit te le en net dit op so 'n manier te doen dat dit vir jou vreeslik duidelik 

word. Hy is ook baie intelligent. Dit trek jou aan, want dan dink jy dis nie 

sommer net 'stupid' mense wat dit doen nie want hy was 'n besigheidsman, 

intelligent en so-aan .. " 

Pastoor Ray McCauley van die Rhema-kerk was saam met Lester Bloomberg student aan 'n 

Bybelskool. In 'n TV-onderhoud (SAUK TV1:1993) se hy die volgende oor Lester Bloomberg: 

"He was a very nice person to begin with ... he was intelligent, clever, 

businessman of the year... He would not submit to anybody. He would criticize 

all traditional churches and said it was a load of rubbish." 

By terugskouing kan gesien word dat kulteleiers, vanwee die eienskap van egosentrisme wat 

oor die algemeen by hulle aanwesig is, meestal die optrede van hulle volgelinge s6 rig dat dit 

tot die Ieier se voordeel is. Daar is aangedui dat kulteleiers, deur van hulle charisma gebruik 

te maak, mense kan opsweep. Daar is ook 'n algemene neiging onder kulteleiers om die bree 

samelewing en gevestigde kerkstrukture die rug toe te keer. 

2.4.4 Relasies van die kulteleier 

Die kulteleiers se relasies met die gemeenskap, met groeplede, met individue, met materiele 

dinge en met God of 'n hoer gesag, sal voorts bespreek word. 

2.4.4.1 Relasies met die gemeenskap 

'n Goeie Ieier beskou sy groep as 'n deel van die gemeenskap waarin die groep hom bevind. 

Die doel van die groep is gewoonlik om tot voordeel van die gemeenskap op te tree. 'n Groep 

kan gestig word om 'n sekere behoefte wat in die gemeenskap ontstaan het, aan te spreek. 

Die groep het ook 'n verantwoordelikheid teenoor die gemeenskap. Om hierdie rede behoort 

daar voortgesette interaksie tussen die groepsdoelwitte en gemeenskapsdoelwitte te wees en 

behoort kommunikasie tussen die groep en die gemeenskap aangemoedig te word. 

Die kulteleier het waarskynlik geen verantwoordelikheidsgevoel teenoor die gemeenskap 
' ' 

waarin hy hom bevind nie. In die meeste kultes word die gemeenskap as die vesting van Satan 

beskou en die kultelede mag op geen manier met mense buite die kulte meng nie, behalwe 

deur geld in te samel en nuwe lede te werf. 

Kulteleiers kan selfs hulle lede be"invloed om tot nadeel van die gemeenskap op te tree. In 

1994 het lede van die Aum Shinrikyo-kulte in Japan gifgas op die moltreinstasies geplaas, wat 

gelei het tot die dood van tien mense en die besering van ongeveer 5 500 mense (Fedarko 

1995:36). 

2.4.4.2 Relasies met groeplede 

'n Demokratiese Ieier deel entoesiasme oor die groep se doelwitte. In groepbesprekings word 

vrae verwelkom en bespreking toegelaat. In besluitneming word groeplede se norme en 

waardes in ag geneem en besluite word op die meerderheid standpunte gebaseer. In 

groepsbesluite tree die Ieier as arbiter op ten einde die standpunt van die meerderheid lede te 

laat seevier. 

Die goeie Ieier kan erken as hy 'n fout begaan het of 'n verkeerde besluit geneem het, en 

beskou 'n fout as 'n leerervaring. Hy sien daarin die moontlikheid tot verbetering en voel nie 

bedreig deur lede wie se opinie van syne verskil nie. Die ware Ieier is by uitstek 'n groepsmens. 

Hy beweeg tussen groeplede en beleef dieselfde problema, frustrasies en blydskap as hulle. 

Alhoewel hy sy gesag behou, is daar nie 'n baie rigiede struktuur van vlakke tussen 'n goeie 

Ieier en sy groep nie. 

Die kulteleier se woord is gewoonlik wet. Hy neem 'n meer outokratiese posisie in die groep 

in. In lesings en gesprekke word geen vrae of bevraging toegelaat nie. Die kulteleier word 

beskou as 'n persoon wat nie 'n fout kan maak nie en beroep hom tel kens op die Bybel of dat 

hy God se uitverkore persoon is. Enigeen wat hom teegaan, gaan dus God tee. 

Geen besluite in die groep wat teen die Ieier se wil is, word toegelaat nie. As lede die Ieier of 

sy optrede bevra, kan hulle baie swaar gestraf of geskors word. 

Chris Bosman, oudlid van die "Mission Church", is geskors nadat hy vrae oor die Organisasie 

begin vra het. In 'n TV-onderhoud (Bosman: 1993) erken hy dat hy steeds 'n baie sterk 

emosionele band met die groep het en sou wou teruggaan, as dit moontlik was. 

2.4.4.3 Relasies met individue 

Die persoon met goeie leierseienskappe gee erkenning aan die verskeidenheid talente waaroor 

groeplede mag beskik. Elke persoon word toegelaat om sy individualiteit en outonomie te 

behou en hulp kan selfs aangebied word om persoonlike doelwitte te bereik. 

lndividualiteit in kultes word gewoonlik glad nie deur leiers erken nie. Ten einde 

individualiteit dood te smoor, verwag leiers van lede om geen kreatiewe of rasionele denke 

aan die dag te le nie en om net oor sekere sake te kommunikeer. Die leiers beskou individue 

dikwels as hulle besitting en neem aile besluite rakende persoonlike sake van lede. 

Daar word vir die groep 'n nuwe identiteit en nuwe norme en waardes geskep. Hierdie nuwe 

beginsels is gewoonlik op die Ieier se behoeftes gebaseer. Kulteleiers eis totale 

onderdanigheid van hulle lede. Hulle regverdig dit op grand daarvan dat Christus dit van Sy 

volgelinge vereis het (McManus & Cooper 1984:41). Christus het egter nie sy volgelinge se 

persoonlikhede, gedagtes en gevoelens of die uitdrukking daarvan verbied nie. Met inagneming 

van hulle persoonlikhede, is Bybelse figure toegelaat om vrae oor die sin van God se wil in hulle 

lewens te vra. Selfuitdrukking is nooit verbied nie, en ook nie die uitleef van 'n persoon se 

individualiteit nie. Moses het byvoorbeeld die vrymoedigheid gehad om vyf keer God se opdrag 

dat hy met die Farao moet gaan praat, te bevra. Daarop het God, uit begrip vir Moses se 

spraakgebrek, vir Aaron as segsman saamgestuur (Die Bybel: Eksodus 3 & 4). 

'n Goeie Ieier erken die verskille in talente en vermoens onder sy volgelinge. Hy verwag nie 

enerse prestasies van elkeen nie en sal elkeen se eie belangstelling en vermoens in ag neem. 

Kulteleiers verdoem menslike swakhede en verwag van die individu om te groei tot geestelike 

wasdom en tot op 'n punt waar die persoon sy eie verlossing verdien deur goeie werke. 

Kulteleiers heg egter 'n ander betekenis aan menslike swakhede as wat in die buitewereld 

gedoen word. Enige optrede wat tot nadeel van die kulte kan wees, word as 'n menslike 

swakheid beskou. Waar die goeie Ieier menslike beperkinge sal aanvaar en verdra, beskou 

sommige kulteleiers selfs siektes as swakhede en sonde. Wanneer 'n lid siek word, word hy 

geblameer vir 'n gebrek aan geloof. Moegheid word as "an attack of sleep demons" beskou en 

daar word van lede verwag om dit te beveg (Hassan 1988:63). 

2.4.4.4 Relasies met materiele dinge 

Kultelede is daarvoor bekend dat geld vir hulle baie belangrik is. Sun Myung Moon van die 

"Moonies", Rutherford van die Jehovah-getuies, en Guru Maharaj Ji van die "Divine Light 

Mission", is maar 'n paar voorbeelde van kulteleiers wat 'n weelderige lewe lei of gelei het, in 

teenstelling met hulle volgelinge wat meestal in armoede leef en as hulle daaglikse taak geld 

vir die organisasie insamel. Jesus Christus, Ieier van Sy mense, het daarenteen die voorbeeld 

van nederigheid en diensbaarheid gestel. Hy het, in plaas daarvan om in weelderige huise te 

woon, saam met Sy dissipels geeet, gewerk en geleef. 

Dit wit voorkom asof daar 'n verband bestaan tussen 'n kulteleier se rykdomme en die grootte 

van sy volgelingtal bestaan. Alhoewel Lester Bloomberg waarskynlik nie 'n groot volgelingtal 

gehad het nie, het hy 'n huis in Switserland besit waarin hy en sy gesin gerieflik gewoon het, 

terwyllede van die groep in karavane, tente of huise sonder die nodigste meubels gewoon en 

karig gelewe het. 

2.4.4.5 

"Evidence by previous members at Brookhouse and subsequent information 

shows that large sums of money have been donated to Bloomberg. T. gave all 

of his pension money to Bloomberg and is now today destitute without any 

income. Many sold their houses and other property under pressure and gave the 

money to Bloomberg. In one case a large sum of money was, at his request, 

lent to Bloomberg at Brookhouse. Despite promises by him it was never repaid. 

Evidence is sufficiently recorded. To support Bloomberg and the cult at its 

quarters in Bergun, members were forced to play musical instruments in the 

streets of Chur, a city more than an hour's drive away. More often than not 

these young people had to hitch-hike to Chur. No part of moneys so earned was 

given to the musician and everything was paid to the house. All moneys are 

common property, controlled by Bloomberg or by subleaders appointed by him 

and individual members may only receive small amounts for bare personal 

necessities. The same rigid financial control is enforced upon cult members in 

South Africa" (Both a 1993:1 0). 

Relasies met God of 'n hoer gesag 

'n Leier wat demokraties verkies is, aanvaar dat leierskap en gesag 'n posisie is wat hy ontvang 

het aangesien hy deur sy volgelinge aangestel is. As hy 'n Christen is, kan hy ook in sy 

verkiesing die hand van 'n hoer Gesag sien. Hy is dus nie net aan 'n hoer gesag 

toerekeningsvatbaar nie, maar ook aan sy volgelinge. 

Kulteleiers maak daarop aanspraak dat hulle God se gesante is, en dat hulle 'n spesiale 

verhouding met God het, wat uitstyg bo enige ander gewone mens se verhouding met 

God. Soos voorheen verduidelik, gebruik leiers bestaande dele uit die Bybel en pas dit op 

hulleself toe, of kry deur drome en visioene "nuwe woorde" wat hulle aan die mense moet 

deurgee (Hunt 1980:252). Daarenteen word van Christene verwag om binne die gesag van die 

Bybel te bly. Deur die eeue is ook die Christelike kerkleiers se gesag as begrensd beskou. 

Waar 'n saak nie volkome in die Bybel uitgespel word nie, mag hulle nie wette neerle nie, maar 

slegs Bybelse beginsels uitwys en daarvolgens voorstelle maak. 

Dit lyk asof die tipiese kulteleier relasies skep en in stand hou tot sy persoonlike en materiele 

voordeel. Die interafhanklikheid wat normaalweg in menslike relasies bestaan, bestaan nie 

tussen die tipiese kulteleier en sy volgelinge nie. Dit kern voor asof die kulteleier, weens sy 

siening van homself as verhewe of bonatuurlik, nie die gelykwaardigheid van aile mense insien 

nie. 

2.4.5 Opsommende terugblik op die tipiese kulteleier 

As daar na die gemeenskaplike kenmerke van kulteleiers gekyk word, kan die vraag ontstaan 

of hierdie persona dan soveel anders as die gewone individu is. Navorsing dui daarop dat hulle 

in die meeste gevalle nie baie anders as die meeste ander mense is nie, behalwe in die wyse 

waarop hulle hulle gevoelens van onveiligheid en ontevredenheid met hulleself hanteer. Die 

soeke wat hierdie persone na selfwaarde het, loop skynbaar uit op 'n buitengewone honger na 

erkenning en aandag, 'n behoefte aan mag en 'n begeerte na rykdom en roem. 

Wat die kulteleier betref, kan daar afgesluit word met die woorde van Martin (1992:66): 

"If submission to another does not result in increased grace and freedom, then 

it is not biblical submission. It is dependency and tyranny." 

2.5 INTEGRASIE 

In hierdie hoofstuk is die definisies en kenmerke van kultes bespreek. Daar is aangetoon hoe 

kultes poog om beheer uit te oefen ocr aile aspekte van 'n persoon se lewe. Die tipiese 

kulteleier is ook in hierdie hoofstuk onder die Jeep geneem. Daar is gekyk na die wyse van 

gesagsuitoefening in die kultes, die persoonlikheid van die Ieier en die Ieier se relasies met die 

gemeenskap, groeplede, individue, materiele dinge en met God of 'n hoer gesag. 

In Hoofstuk 3 sal faktore wat vatbaarheid vir werwing kan verhoog bespreek word, asook 

sekere be"invloedingstrategiee wat normaalweg deur kultes gebruik word. Die verloop van die 

proses van psigiese beheer sal verduidelik word, waama nadele wat lidmaatskap by kultes vir 

die individu kan inhou, bespreek sal word. 

HOOFSTUK3 

BE"iNVLOEDINGSTRATEGIEe EN DIE 

PROSES VAN PSIGIESE BEHEER 

"Without knowing what had happened to me, I had become a different person. " 

Cardinal Mindszenty (Singer & Lalich 1995:61) 

3.1 INLEIDING 

In die vorige hoofstuk is die definisies en kenmerke van kultes bespreek, asook die tipiese 

kulteleier. 

In hierdie hoofstuk sal die faktore wat vatbaarheid vir werwing kan verhoog, bespreek word. 

Daarna sal be'invloedingstrategiee wat deur kultes gebruik word, naamlik breinspoeling en 

psigiese beheer, aan die beurt kom. Ten slotte sal die verloop van die proses van psigiese 

beheer aangespreek word, asook nadele wat lidmaatskap by kultes vir die individu kan inhou. 

3.2 FAKTORE WAT VATBAARHEID VIR WERWING KAN VERHOOG 

Die algemene publiek beskou kultelede dikwels as 'eienaardig' en waarskynlik abnormaal. Die 

begrip kulte neig om iets onheilspellend en eienaardig te beteken, iets abnormaal, iets wat 

"hulle" beskryf in teenstelling met "ons". Daar is egter redelike eenstemmigheid in die literatuur 

dat die meeste kultelede normale, intelligente mense sender patologie is. 

"Cults are far from marginal, and those who join them are no different from you 

or me. The issues they represent are basic to our society, to our understanding 

of each other, and to our accepting our vulnerabilities and the potential for abuse 

within our world" (Singer & Lalich 1995:xix). 

In die literatuur word verskeie aanleidende faktore tot lidmaatskap gegee. In die geheel gesien, 

blyk dit dat die faktore nie geskei kan word van die totale konteks waarin die persoon hom op 

daardie tydstip van sy lewe bevind nie. 

Lofland en Stark (Collins 1991 :33) identifiseer twee soorte faktore wat aanleidend tot 

lidmaatskap kan wees, naamlik 

(a) predisposionele faktore en 

(b) situasionele faktore. 

Predisposionele faktore word, volgens Collins (1991 :33) beskryf as die behoeftes en 

omstandighede van die persoon gedurende werwing, en word beskou as agtergrondsfaktore. 

Situasionele faktore ontstaan vanuit die interaksie tussen die werwer en die potensiele lid. 

Voorbeelde van predisposisionele faktore wat in die literatuur gevind is,. sal genoem en daama 

kortliks bespreek word. Daama sal situasionele faktore bespreek word. 

3.2.1 Predisposisionele faktore vir lidmaatskap by kultes 

Voorbeelde van predisposionele faktore vir lidmaatskap by ku/tes 

Die belewing van gevoelens van 'andersheid' vanaf die kinderjare. 

Die belewing van die behoefte om deel van 'n groep te vorm/die ondersteuning van 'n groep 

te geniet. 

Die belewing van die behoefte om gehoor en begryp te word. 

Die belewing van die behoefte om emosionele versorging te beleef. 

Die belewing van die behoefte aan sekerheid dat die saak waartoe die persoon hom verbind, 

die waarheid verteenwoordig. 

Die belewing dat die persoon se behoeftes nie deur sy eie kerkgroep raakgesien en vervul word 

nie. 

Die belewing van gesinsprobleme. 

Die belewing van die behoefte aan 'n sterk emosionele band met 'n ander persoon. 

Die onvermoe om tussen kulte-leerstellings en -praktyk en Christelike leerstellings te onderskei. 

Die belewing van 'n fase van verandering. 

Die belewing van lae eiewaarde of 'n negatiewe selfkonsep. 

Vorige blootstelling aan misbruik en misleiding. 

'n ldealistiese uitkyk op die lewe: die persoon wil die wereld verander. 

Whitsett (1992:368) meld dat kultelede oor die algemeen intelligente, geskoolde persone is. 

Galanter (1989:70) bevind dieselfde in sy navorsing met lede van prominente kultes in Amerika. 

Die lede, asook een of albei hulle ouers, het meestal aan 'n kollege gestudeer. 

Whitsett (1992:363) bevind in haar ondersoek dat kultelede dikwels 'anders' gevoel het as 

kinders, vreemd en verskillend van mense om hulle. Die kulte is dan dikwels die eerste 

ervaring wat nuwe lede het dat hulle 'soos ander mense' is. 

Opmerkings soos die volgende deur oudlede word deur Whitsett (1992:363-375) genoem. 

"It was the first time anyone cared to listen to my troubles." 

"It was the first time I felt understood." 

"It was the first time I felt taken care of." 

Martin (1992:11) is van mening dat miljoene kultelede 'n eerlike poging aanwend om 

bevrediging te vind vir die diep en werklike behoeftes wat daar in die menslike gees bestaan, 

en wat hulle waarskynlik nie in gevestigde kerke gevind het nie. 

Hugo du Toit het byvoorbeeld op 'n sendingstasie in Zimbabwe opgegroei waar sy pa as 

mediese dokter gewerk het. Hugo vertel dat sy ouers hulle Christenskap met toewyding 

uitgeleef het. Na die onafhanklikheidswording van die land het die gesin na Suid-Afrika gekom, 

waar Hugo ontdek het dat die tipe toegewyde godsdiens wat hy en sy gesin op die sending­

tasie beoefen het, nie in die breestroom godsdiensbeoefening in Suid-Afrika bestaan nie. 

"In plaas daarvan dat dit 'n uitgaande Evangelisasieproses was, was dit 'n 

heeltemal ingekeerde proses. Die kerk was ingekeer op homself. Ek het 

gevoel ek was besig om te stagneer en ek het opstandig geraak daarteen" (Du 

Toit 1996). 

Hierdie ervaring het veroorsaak dat Hugo se bande met sy kerk verswak het. Hy het die 

behoefte ondervind om weer Bybelstudie te doen en is in daardie tyd deur 'n lid van die 

Jehovah-getuies genader om saam Bybelstudie te doen. In die Organisasie se toegewydheid 

het Hugo iets gevind van die toewyding waarmee sy ouers hulle godsdiens beoefen het, en dit 

het bygedra tot die oortuiging dat die Jehovah-getuies die ware Christene is. 

Oudlede van kultes getuig dikwels van normale kinde~are en gelukkige gesinsomstandighede 

(Hassan 1988:5). Wanneer gesinsprobleme of konflik gemeld word, lyk dit dikwels nie asof die 

probleme meer is as wat in enige ander gesin aangetref sal word nie. Om dus te aanvaar dat 

gesinsprobleme die enigste of belangrikste rede is waarom mense by kultes aansluit, lyk nie 

billik of realisties nie. Kultes neig boonop om enige gesinsprobleme, al is dit hoe klein en al kan 

dit in enige normale gesin voorkom, uit verband te ruk en dit as voorbeeld van die gesin se 

sondige aardse lewe voor te hou. Dit voel dan uiteindelik vir die lid asof dit die rede was 

waarom hy sy gesin moes verlaat. 

Downton (Collins 1991:27) vind meer gronde vir die teorie dat gesinsprobleme 'n groter 

aanleidende faktor tot lidmaatskap is, as wat sommige oudlede en navorsers wil toegee. Hy 

het in sy navorsing bevind dat byna die helfte van sy proefgroep gesinsprobleme geopenbaar 

het. Die ideale en verwagtinge wat deur ouers gekoester is het frustrasie en skuldgevoelens 

by hierdie jongmense laat ontstaan. Dit het hulle laat voel dat hulle outonomie bedreig is. In 

sommige van hierdie gesinne was ook egskeidingskonflikte aan die gang. Dit blyk dat hierdie 

jongmense se geestelike ontwikkeling en uitkyk nie na wense was nie. 'n Redelike aantal het 

vroeg reeds hulle ouers se kerke verlaat uit protes teenoor die voorbeeld wat hulle gekry het. 

Hulle was, met ander woorde, in opstand teen wat die kerk voorgeskryf het en die voorbeeld 

wat in hulle gesinne en gemeenskap uitgeleef is. Hulle het dus die ondersteuning van 'n 

kerkgroep ontbeer. Hierdie groep het in hulle sekondereskool-jare gevind dat hulle nie duidelik 

geweet het waarvoor hulle staan of wat hulle met hulle lewens wou doen nie. Daar is by die 

meeste lede van die proefgroep die behoefte ge"identifiseer om spesiaal en anders te voel. 

Hassan (1988:5) wat vir twee en 'n halwe jaar 'n lid van die Moon-kulte was, beskryf sy 

kinde~are as gelukkig. Tog meld hy dat hy homself as 'n alleenloper beskou het en nooit tuis 

gevoel het in klieke (klein vriendekringe) nie. Ten spyte van sy gelukkige kinderjare beskryf hy 

hoedat die werwer wat hom in die kulte ingelei het, as 'n tipe vaderfiguur opgetree het en in sy 

behoefte aan persoonlike nabyheid en intimiteit voorsien het. In terugskouing het hy tot die 

besef gekom dat daar 'n mate van afsydigheid by sy vader teenoor hom was. Hierdie behoefte 

van hom is deur die werwer aangevoel en gebruik om 'n sterk emosionele band tussen werwer 

en rekruut te bewerkstellig. Hy beklemtoom dat hy nie hiervan bewus was ten tye van sy 

werwing nie. 

Jongmense beskik soms nie oor die vermoe om te onderskei tussen kulte-leerstellings en 

Christelike leerstellings nie. Omdat die meeste kultes op die Bybel gebaseer is, word hulle 

leerstellings wat op Bybelse aanhalings gebaseer is, geglo en as die waarheid aanvaar 

(Ankerberg & Weldon 1991 :viii). 

Soos Hugo du Toit, oudlid van die Jehovah-getuies, bevestig, het jongmense 'n bewondering 

vir die oorgawe waarmee kultelede hulle godsdiens beoefen. Hy stet dit s6: 

"Nog 'n groot faktor wat my be"indruk het van hulle: Hy weet wat hy vir jou wil se, 

hy weet hoe hy dit vir jou gaan se en hoe hy dit vir jou gaan bewys uit die Bybel 

uit. Dis absoluut Bybels. Verdraai, maar Bybels ... 'n Jong Christen, 'n kind, 

moet weet wie Jesus is, hy moet weet wie God is, hy moet weet wie die Heilige 

Gees is. Hy moet dit nie net in 'n rympie gaan opse nie. As daardie Getuie sy 

Bybel oopmaak moet hy hom kan verdedig, moet hy net so oortuigend kan wees 

oor die basiese beginsels van sy geloof en dit bestaan nie op hierdie stadium by 

die deursnit-lidmaat nie" (Du Toit 1996). 

In terme van die teorie van kognitiewe ontwikkeling volgens Piaget (1952), bevind Hugo du Toit 

hom in die formeel-operasionele fase. Vanuit hierdie kognitiewe gesteldheid redeneer hy dat 

logiese denke noodsaaklik is om die basiese beginsels van jou geloof uit te druk. Die inligting 

moet betekenis he. Blote memorisering is nie genoeg nie. Die individu in hierdie fase van 

kognitiewe ontwikkeling wit sin vind in dit waarvoor hy staan. 

As die psigososiale teorie volgens Erikson (1963:246), wat in afdeling 3.4.4.1 bespreek word, 

in aanmerking geneem word, bevind Hugo hom skynbaar in die stadium van generatiwiteit. 

Hierdie egokwaliteit bring mee dat die persoon wegbeweeg van stagnasie en 'n 

gesentreerdheid in die self en 'n bydrae wil lewer tot opvoeding in die gesin en in die 

samelewing. Geloof in die sinvolheid van die lewe is 'n belangrike uitgangspunt van die 

generatiewe volwassene. 

Whitsett (1992:363-375) en Galanter (1989:86) bevestig die teorie dat lede hulle dikwels in 'n 

tydperk van verandering bevind het voordat hulle by 'n kulte aangesluit het. Hulle beweeg 

deur 'n ontwikkelings- of oorgangstydperk of 'n lewenskrisis, byvoorbeeld verhuising, die 

beeindiging van 'n verhouding, die staak van studies, ensovoorts. Dit is 'n tydperk van 

onsekerheid en 'n soeke na die self (Langone 1993:39). 

'We are all more vulnerable to flattery, deception, lures and enticements when 

we are lonely, sad and feeling needy. In such periods of transient vulnerability, 

most of us are more manipulable, more suggestible and more likely to be 

deceived by the flattery and enducement of designing persons (Singer en Lalich 

1995:xxi). 

Hassan (1988:12) beskryf hierdie tydperk in sy lewe soos volg: 

"During my college years I struggled to find a career path in which I could make 

enough money to pursue my dreams. My sense of struggling with life was 

increased by the depression I felt after I broke up with my girlfriend in January 

197 4. I wondered if I would ever find my true love. I had always been an avid 

reader; during that time I began to read a great deal of psychology and 

philosophy. Through the writings of G. I. Gurdjieff and P.O. Ouspensky I became 

interested in what was presented as ancient, esoteric knowledge. Much of what 

I read described man's natural condition as being "asleep" to the truth and in 

need of someone more spiritually advanced who could teach him about higher 

levels of consciousness. The suggestion that one should join a spiritual school 

was embedded in those books. "At age nineteen, I felt that I was never going 

to be happy as a businessman, living my life to pursue money. I wanted to know 

the answers to the deeper questions. Is there a God? If so, why does he allow 

so much suffering? What role am I to play in the world eventually? Can I do 

anything to make a difference? At that time I felt extreme pressure to make a big 

contribution to humankind. I had been told all my life how intelligent I was and 

how much I would accomplish when I grew up. I was going to graduate in 

another year, and time was running out. .. 

I had already become a 'foster parent' of a little girl in Chile to whom I sent 

money each month. I had decided that writing was probably my most important 

pursuit, and so I wrote. Still I felt it wasn't enough. I looked out at the world and 

saw so much in the way of social injustice, political corruption and ecological 

problems that it seemed I could offer little. I knew that I wanted to change 

things, but I didn't know how to go about doing it." 

Enroth (1994:26) is van mening dat individue met 'n lae eiewaarde of negatiewe selfkonsep 

'n groter risiko loop om deur kultes mislei te word. As hulle boonop 'n disfunksionele huislike 

agtergrond het, kan dit hulle nog meer blootstel. 

Arterburn en Felton (Enroth 1991:34) verduidelik dit soos volg: 

''The new followers don't tum astray, even when they see the exploitation, 

because they continue to reinforce their own decisions. They feel bad about 

themselves already, and admitting they had been duped into submission would 

be devastating ... lf their self-worth had been present in the beginning, they would 

have discerned the unhealthiness of the group and refused to be part of it. .. They 

don't see the exploitation because their low self-worth has allowed them to be 

exploited all their lives, so it seems almost normal." 

Volgens hierdie teorie was baie kultelede, met ander woorde, daaraan gewoond om deur hulle 

lewe misbruik te word en het hierdie faktor dit makliker gemaak om net na 'n nuwe situasie 

van misbruik oor te skakel. 

Sekere navorsers huldig die mening dat persone wat by kultes aansluit noodwendig 'n 

psigopatologiese versteuring of minstens 'n nai"ewe persoonlikheid moet he. Volgens McManus 

en Cooper (1984:14) is potensiele kultelede egter nie noodwendig individue wat chronies met 

problema belas is, emosionele gebreke het of psigopatologiese simptome het nie. Hy is van 

mening dat hulle meestal misleide idealiste is. 

As daar na die predisposisionele faktore gekyk word, wil dit voorkom asof dit 'n proses van 

desosialisering is wat tussen die individu en sy eens vertroude leefwereld plaasvind. Daar 

ontstaan 'n verandering in houdings wat dit makliker maak om wortels uit te trek en hulle sosiaal 

te isoleer van hulle bestaande samelewing. 'n Behoefte aan 'n stabiele omgewing waar daar 

mense is met dieselfde lewenstyl, -houdings en -waardes is, ontstaan. As die persoon meen 

dat hy dit gevind het, sal hy hom verbind. 

Volgens Wright (1987:9) is dit 'n kwessie van gee en neem. Die persoon sal hom aan die nuwe 

groep verbind deur hulle reels na te kom in ruil vir aanvaarding en bevestiging van sy nuwe 

identiteit. 

3.2.2 Situasionele faktore vir lidmaatskap by kultes 

Soos reeds gese, ontstaan hierdie faktore tydens die interaksie tussen die werwer en die 

potensiele lid. Vanuit die konteks van predisposisionele en situasionele faktore, identifiseer 

Lofland en Stark (Collins 1991:33) agt fases. Elke fase lei na die volgende, alhoewel daar 

herhaling en oorvleueling kan wees. In afdeling 3.3.6 sal die situasionele faktore weer as 'n 

deel van die verloop van die proses van psigiese beheer bespreek word. Die fases volgens 

Lofland en Stark is die volgende: 

3.2.2.1 Spanning 

Dit kan die gevolg wees van veranderinge wat tot desosialisering lei wat vroeer bespreek is. 

Die persoon het baie wesenlike behoeftes en beleef sy omstandighede as nie ideaal nie. 

3.2.2.2 Probleemoplossingstyl van die individu 

Uit navorsing het Collins (1991:34) bevind dat potensiele lede buitengewoon oningelig is 

rakende konvensionele wyses om spanning te verminder soos stap, draf, gesprekke met 'n 

professionele persoon, ensovoorts. Dit blyk ook dat hulle 'n onvermoe openbaar om hulle 

problema te definieer. Hierbenewens bestaan daar 'n algemene neiging om godsdienstige 

redes vir hulle problema te soek. 

Volgens Collins (1991 :50) sal mense wat na dieper religieuse ervarings op soek is en boonop 

bonatuurlike ervarings as werkbare metodes van probleemoplossing beskou, meer vatbaar vir 

die invloed van kultes wees. 

3.2.2.3 Ouderdom en sekulere voorkeure 

Liefhebbers van die sekulere wereld word nie as 'n teikengroep vir kultes beskou nie aangesien 

kultes die samelewing verwerp en sulke mense te veel sal he om te verloor deur aan te sluit. 

Aangesien kultes sterk fokus op produktiwiteit, sal ouer mense of kinders wat in hulle 

voortienerjare is, waarskynlik nie gewerf word nie. Tog meld Langone (1993:10) dat, waar 

kultes vantevore slegs potensieel produktiewe mense sou werf, navorsing nou daarop wys dat 

hulle minder kieskeurig is en enigiemand sal werf. 

3.2.2.4 Tyd van soeke 

Die persoon kan verval in 'n soeke na die "regte" kerk. Dit is dikwels hier waar bonatuurlike 

manifestasies en die belewing daarvan vir die persoon aantreklik word en 'n oplossing bied om 

sy spanning te verminder. Die genoemde stappe vind gewoonlik plaas gedurende die tyd 

waarin predisposisionele faktore voorkom. Die volgende stap kan as die keerpunt beskou word. 

3.2.2.5 Geleentheid vir verandering kom na vore 

Die individu beleef 'n ingrypende verandering in sy lewe, soos egskeiding, die druip van 'n 

studiejaar of verhuising uit 'n bekende omgewing. Hy beleef die behoefte aan iets nuuts, en 

die genoemde verandering maak dit makliker om te breek met sy omgewing. Hy kan selfs 'n 

gevoel van vryheid van vorige verpligtinge ervaar. 

3.2.2.6 lnsette van die werwer 

Die werwer nader die persoon en fokus op die vestiging van 'n sterk vriendskaps- en 

vertrouensverhouding. Hy vervul elke emosionele behoefte van die persoon, wat dit ookal mag 

wees. Voordat die persoon selfs inligting het oor die groep, bestaan daar reeds 'n emosionele 

band tussen hom en die werwer. Hy beleef dat hier iemand is wat 'hoar' wat hy se, wat dink 

soos hy dink en wat dieselfde ontnugtering as hy in die samelewing beleef. 

Langone (1993:7) noem hierdie stadium "love-bombing" waar die rekruut met liefde oorlaai 

word. Dit het ten doel dat hy ontspan en sy verdedigings taat daal, wat die werwer die 

geleentheid bied om sy sielkundige en sosiale status te bereken en meer oor sy vrese, 

behoeftes, afhanklikheidspotensiaal en moontlike vermoe tot weerstand te wete te kom. 

Volgens Collins (1991:35) is vorige emosionele bande hier baie belangrik. As daar reeds 

verwydering tussen die individu en sy gesinslede bestaan, sal hy vinnig deur hierdie stadium 

beweeg. As daar nog sterk emosionele bande tussen hom en byvoorbeeld sy ouers bestaan, 

kan dit hom daarvan weerhou om verder by die kulte betrokke te raak. Dit is gedurende hierdie 

tyd dat die kulte die lid voortdurend op die negatiewe faktore in sy verhouding met sy gesin sal 

wys. 

3.2.2.7 Teen-kulte optrede 

In hierdie fase probeer familie en vriende die individu saver kry om nie aan te sluit nie. Hulle 

verstaan nie hoe emstig sy emosionele verbintenis alreeds is nie en kan in die kulte se hand 

speel deur ultimatums en dreigemente. Tydens die bespreking van die verloop van die proses 

van psigiese beheer in afdeling 3.3.6, sal aangetoon word hoe sterk die lid se verbintenis met 

die kulte atreeds is wanneer sy gesin begin onraad merk en hoe bepalend hulle reaksie op 

daardie stadium is. 

3.2.2.8 lntensiewe interaksie 

Die individu het moontlik nou die laaste bande gebreek wat hom nog aan sy ou lewe gebind het 

en soek sy heenkome nou volkome by die kulte. Sy nuwe, versterkte verbintenis het hom 

gereed gemaak vir meer intensiewe interaksie. Hier, in sosiale en geografiese isolasie, kan die 

muur tussen hom en sy ou wereld gebou en verstewig word. Die werwer en sy helpers het nou 

die valle geleentheid om deur middel van hulle persoonlike getuienisse (wat op leuens en 

misleiding gebaseer kan wees), getuienis oor die geloofwaardigheid van die groepleier te lewer 

en aanvalle op aile 'buitepersone' wat die groep teenstaan, te loads. lntussen word die optrede 

van die openbaring van persoonswarmte en aanvaarding teenoor die rekruut voortgesit, terwyl 

die groep se welwillendheid en superioriteit bevestig word en hulle hom daarvan oortuig dat hy 

daarby sou baat as hy sou aansluit. 

3.2.3 Evaluerende terugblik op faktore wat vatbaarheid vir werwing kan verhoog 

Wanneer 'n persoon 'n traumatiese ervaring beleef, neig ander om die situasie te probeer 

verklaar deur 'n sondebok te soek. Wanneer 'n persoon se motor gekaap word en hy ontkom 

met sy lewe, kan mense se dat dit met hom gebeur het omdat hy 'n duur motor besit. Hy is dus 

indirek aandadig aan wat met hom gebeur het. As 'n meisie in 'n restaurant 'n man ontmoet 

en sy aanbod aanvaar om haar huis toe te neem, en sy word deur hom oorrompel en verkrag, 

kan gese word dat sy daarna gesoek het, want sy moes nie die aanbod aanvaar het nie. 

Hierdie tipe reaksie word 'blamering van die slagoffer (blaming the victim) genoem. Omdat 

mense daarvan hou om 'n rede te vind ten einde die situasie meer verstaanbaar te maak, kan 

dit gebeur dat twee sake in die verhouding van oorsaak en gevolg bymekaar uitgebring word, 

terwyl dit nie altyd so eenvoudig is nie. 

Hierdie verskynsel kom ook onder lede van kultes voor. Die oudlid dra dikwels swaar aan 'n 

etiket wat die rede sou wees waarom hy by 'n kulte aangesluit het. Daar kan byvoorbeeld 

maklik 'n veroordelende vinger na sy gesinsomstandighede of na sy persoonlikheidstipe as 

veroorsakende faktore gewys word, terwyl ander persone met dieselfde gesinsomstandighede 

of persoonlikheidstrekke nie geswig het voor die aanslag van 'n kultewerwer nie. Dit is asof 

mense oor die algemeen die neiging het om te glo dat daar iets verkeerd moes gewees het in 

die persoon se psige om hom saver te kry om by 'n kulte aan te sluit. 

Daar word dikwels gese dat die individu op soek was na die bevrediging van die een of ander 

behoefte, of na die oplos van gesinskonflikte. Hierdie argument kan ten beste as gedeeltelik 

waar beskou word, aangesien individue gewoonlik nie uitgaan en kultes opsoek nie. Hulle word 

meestal deur werwers op straat of universiteitskampusse genader. 

As toegegee sou word dat die individu soekend was na die bevrediging van sekere behoeftes, 

kan geredeneer word dat mense gewoonlik nie op seek is na iets so beherend en misleidend 

soos wat sommige kultes blykbaar is nie. As 'n lid genader word en die werwer sou vir hom 

byvoorbeeld iets soos die volgende se: "Nadat jy by ens groep aangesluit het, gaan jy 

gaandeweg jou gesin en ander geliefdes afsweer, jou studierigting of werk prysgee en 

uiteindelik al jou outonomie as mens prysgee. Jy gaan lang ure werk om vir ens fondse in te 

samel en jy gaan in armoede leef, terwyl ens Ieier in weelde leef. Daarbenewens gaan jy 

leuens vertel en diefstal pleeg om nuwe lede te werf en jou daaglikse kwota geld in te sa mel," 

sou 'n persoon nie twee keer dink om sy rug op die groep te draai nie. As 'n werwer dit sou 

doen, sou dit buitendien nie aan die definisie van psigiese beheer beantwoord het nie. 

Daar word aangeneem dat kultes in sekere behoeftes van lede voorsien. Hierdie stelling is ook 

net gedeeltelik waar. Kultes misbruik eerder die behoeftes van individue om hulle sever te kry 

om aan die Ieier se wense te voldoen. Daar is dus sprake van 'n kunsmatige vervulling van 

behoeftes. 

Neg 'n aanname is dat mense aansluit omdat hulle die een of ander persoonlikheidstekort 

gehad het. Alhoewel dit in sommige gevalle waar mag wees, is die meeste lede normale 

persone wat op 'n sekere tyd van hulle lewe 'n ongewone kwesbaarheid beleef het as gevolg 

van omstandighede, soos reeds verduidelik. 

3.3 BE"iNVLOEDINGSTRATEGIEE WAT DEUR KUL TES GEBRUIK WORD 

3.3.1 lnleiding 

In die vorige hoofstuk het dit duidelik geword dat sekere strategiee deur die kultes gebruik word 

ten einde mense te be"invloed en te werf. Hierdie be"invloedingstrategiee word in die literatuur 

verskillend benoem en dikwels oorvleuel die betekenisse met mekaar. Daar word byvoorbeeld 

dikwels van breinspoeling en psigiese beheer gepraat asof dit een en dieselfde proses is. 

Die volgende benamings vir be"invloeding deur kultes word aangetref: breinspoeling, 

gedagtekontrole, manipulatiewe oorreding, psigiese beheer, denke-verbuiging ("mind-bending"), 

denke-hervorming, programmering, kulte-programmering, buitengewone be"invloeding en kulte­

indoktrinasie (Hunt 1980:18; Streiker 1984:77; McManus & Cooper 1984:27; Hassan 

1988:55; Young & Griffith 1992:89; Langone 1993:3; Enroth 1994:17; Stoker 1994:12 en 

Singer & Lalich 1995:52). 

3.3.2 Motivering van die keuse van 'psigiese beheer' as benaming vir die doeleindes van 

hierdie studie 

Dit blyk dat al bogenoemde begrippe, hetsy dit gedagtekontrole, gedagteverbuiging, denke­

hervorming of manipulatiewe oorreding genoem word, dieselfde mikpunt het, naamlik om 'n 

persoon se normatiewe en geestelike opvattings met 'n ander waardestelsel te vervang. Die 

mikpunt is totale beheer van 'n persoon se verstand, emosies, wil en gedrag. 

Behalwe breinspoeling - soos in afdeling 3.3.3 aangetoon sal word - kan al die genoemde 

begrippe as verskillende benamings vir een proses gesien word. Dit sou egter verkieslik wees 

om 'n begrip te gebruik wat nie net op kognitiewe (verstandelike) beheer dui nie, aangesien die 

hele psige van die persoon in hierdie aanslag geraak kan word. Omdat dit die proses meer 

bevredigend as die ander genoemde begrippe beskryf, sal die beg rip 'psigiese beheer' vir die 

doeleindes van hierdie studie, deurlopend gebruik word. 

3.3.3 Breinspoeling 

Breinspoeling sal gedefinieer word en daar sal 'n agtergrond van idees oor breinspoeling 

verskaf word. Na die bespreking van psigiese beheer, sal daar tussen die twee begrippe 

onderskei word. 

3.3.3.1 Definisies van breinspoeling 

Die HAT (1984, s.v. 'breinspoeling') definieer breinspoeling soos volg: 

"geestelike marteling met die doel om 'n persoon se politieke en godsdienstige 

opvattings deur ander te vervang; langdurige en gedwonge indoktrinasie." 

Gouws et al (1982:41) bied die volgende definisie van breinspoeling aan: 

'"n Metaforiese term wat dui op die proses waardeur 'n persoon oorgehaal word 

om radikaal af te sien van sy houdings, gedragspatrone, standaarde en 

opvattings en die aan te neem wat op hom afgedwing word. Daar word onder 

meer van die beginsels van kondisionering gebruik gemaak." 

Kaplan en Sadock (1991:546) beskryf breinspoeling soos volg: 

"A condition of isolation, alienation and intimidation is developed for the express 

purpose of assaulting ego strengths and leaving the person to be brainwashed 

vulnerable to the imposition of alien ideas and behavior that would usually be 

rejected. Brainwashing relies on both mental and physical coercion. All people 

are vulnerable to brainwashing if they are exposed to it for a sufficient length of 

time, if they are alone and without support, and if they are without hope of 

escape from the situation." 

Alhoewel hierdie definisies nie duidelikheid bring oor die wyse waarop breinspoeling plaasvind 

nie, en nie aandui of dit gepaard kan gaan met fisieke dwang nie, maak aldrie daarvan gewag 

dat dwang wei by die proses teenwoordig is. 

3.3.3.2 Agtergrond van breinspoeling 

Die wortels van breinspoeling gaan terug na vorige eeue, waar oorredingstegnieke vrylik 

gebruik is om mense se gedrag te verander en te beheer: 

"If we look back at the Inquisition, the very persuasive technique used was 

'Convert or be burned!' ... As far as control is concerned, totalitarian 

governments have long anticipated Orwell's 1984 by having family members spy 

upon one another and neighbors denounce neighbors for heretical or 

nonconformist thoughts, speech and/or behavior .... lf we look into American 

history, we can also find that among the Puritans, one conformed or was 

banished from colonial New England" (Schwartz 1991 :37). 

Volgens Streiker (1984:151)en Hassan (1988:55) is die begrip breinspoeling vir die eerste keer 

in 1951 deur die joernalis Edward Hunter gebruik in sy beskrywing van Amerikaanse soldate 

wat in die Koreaanse oorlog gevangenes was. Hierdie soldate het, terug in die veiligheid van 

hulle land, 'n totale ommeswaai in hulle waardes en trou teenoor hulle land getoon. Hulle was 

nou vry om die Koreane as hulle vyand te beskou en dit openlik te se, maar hulle het dit nie 

gedoen nie. Om hierdie gebeure bevredigend te beskryf het Hunter die begrip "breinspoeling" 

vertaal vanaf die Chinese woorde "hsf nao" wat letterlik "was brein" beteken. 

3.3.3.3 Die geval van Patty Hearst 

Moontlik die bekendste en redelik onlangse voorbeeld van breinspoeling in die Verenigde State 

van Am erika is die van Patty Hearst. Sy is in 197 4 deur die "Symbionese Liberation Army" 

(SLA), 'n klein politieke terroriste-kulte, ontvoer en vir weke in 'n donker kas toegesluit, 

uitgehonger en verkrag. Hulle het haar ure aaneen vertel dat die FBI op haar spoor was en dat 

hulle haar op sig sou skiet. Na weke se fisieke en geestelike marteling het sy begin glo dat sy 

veiliger by die groep was. Sy het 'n aktiewe lid van die groep geword en nie gebruik gemaak 

van kanse om te ontsnap nie. Sy is deur die groep as Tania aangespreek en het saam met 

hulle aan 'n bankroof deelgeneem, waarop sy in hegtenis geneem en tot gevangenisstraf 

gevonnis is. 

Na haar betrokkenheid by die groep is Patty Hearst uitgevra oor haar idees rakende 

breinspoeling. Sy het soos volg geantwoord: 

"The strangest part of all this, however, as the SLA delighted in informing me 

later, was that they themselves were surprised at how docile and trusting I had 

become ... lt was also true, I must admit, that the thought of escaping from them 

later simply never entered my mind. I had become convinced that there was no 

.possibility of escape ... I suppose I could have walked out of the apartment and 

away from it all, but I didn't. It simply never occured to me" (Singer & Lalich 

1995:61). 

By wyse van terugskouing kan gesien word dat breinspoeling gewoonlik met dwang en soms 

met fisieke aggressie gepaard gaan. Psigiese beheer sal voorts bespreek word. 

3.3.4 Psigiese beheer 

Psigiese beheer sal gedefinieer word, waama dit as 'n vorm van sosiale leer beskryf sal word. 

Daama sal argumente rondom die bestaansreg van psigiese beheer bespreek word. Wie se 

verantwoordelikheid is dit as 'n persoon onder psigiese beheer verkeer? Hierdie vraag sal 

aangespreek word, waama deprogrammering kortliks bespreek sal word. 

3.3.4.1 Definisies van psigiese beheer 

Die volgende definisies van psigiese beheer word in die literatuur aangetref: 

"Thought reform is a process, not an event. Step by step, this process is 

designed to break a person's independence and individuality and to substitute 

it with the characteristics of a pawn. Some of the steps overlap, but they work 

together to actualise one end, the erasure of self and autonomy to facilitate 

internal cultic control" (McManus & Cooper 1984:27). 

Hassan (1988:55) definieer psigiese beheer as 

3.3.4.2 

" .. those systems that seek to undermine an individual's integrity in making his 

own decisions. The essence of mind control is that it encourages dependence 

and conformity, and discourages autonomy and individuality," terwyl Singer en 

Lalich (1995:62) psigiese beheer soos volg definieer: 

"Thought reform is a concerted effort to change a person's way of looking at the 

world, which will change his or her behavior." 

Onderskeid tussen psigiese beheer en ander vorme van sosiale leer 

Psigiese beheer is 'n vorm van sosiale leer. Daar sal twee wyses waarop sosiale leer 

plaasvind, beskryf word. Daama sal aangedui word hoe psigiese beheer hiervan verskil of 

onderskei kan word. 

Sosiale leer vind plaas gedurende 'n persoon se samesyn met ander mense, wanneer 'n 

verskeidenheid sosiale en morele begrippe en handelinge aangeleer word. 

Gouws et al (1982:285) definieer sosiale leer soos volg: 

"Enige vorm van leer wat hoofsaaklik bepaal word deur die eise wat die leerder 

se sosiale omgewing aan hom stel en waarvolgens hy dan aan die sosiale 

standaarde, waardes en gebruike kan voldoen." 

Sosiale leer kan op die volgende wyses plaasvind: 

(i) Sosiale versterking 

In sy sosiale samesyn met ander, streef die mens daama om behoeftes soos die van 

aanvaarding, begrip en waardering te bevredig. Ten grondslag hieraan le die behoefte aan 

sekuriteit. Om hierdie sekuriteit te bekom en te behou, streef die meeste mense daama om 

effektief te wees, om aanvaar te word en dat hulle gedrag in sosiale situasies goedgekeur word. 

Belonings soos erkenning, aanvaarding en komplimentering dien as sosiale versterkers en kan 

gedrag positief verander. Net so kan negatiewe versterkers soos frons, neerhalende woorde 

en blaam negatiewe gedrag versterk. 

(ii) Observasieleer 

Die eerste element van observasieleer is dat die leerder waameem hoe 'n persoon optree. 

Hierdie persoon is, met ander woorde, 'n model vir die leerder en die leerder word blootgestel 

aan die model. Die leerder sien dat die model se gedrag sekere gevolge het, byvoorbeeld 

beloning of straf. Die leerder sal moontlik nie onmiddellik die gedrag naboots nie, maar berg 

dit as geheue-inligting. Hierdie geheue-inligting dien later as riglyn en grondslag vir die 

uitvoering van ander gedrag. 

Die tweede element van observasieleer is dat identifikasie met die model plaasvind. Die 

leerder identifiseer hom met die model se waardes, houdings en morele kodes. Sy optrede is 

dus nie net nabootsing nie, maar eerder gedragsvorme wat op die proses van identifikasie 

berus. So kan 'n persoon hom ook identifiseer met 'n groep waarvan hy lid is. Die groep se 

ideale en maatstawwe is dan die model waarvolgens die groeplid sy gedrag rig (Jordaan & 

Jordaan 1984:516; Baron & Byrne 1987:381). 

Psigiese beheer word onderskei van ander vorme van sosiale leer deur 

(i) die toestande waaronder dit uitgevoer word en 

(ii) die tegnieke van omgewings- en interpersoonlike manipulasie wat daarop gemik is om 

sekere gedrag te onderdruk en ander gedrag voort te bring en aan te moedig. 

Die toestande waaronder psigiese beheer uitgevoer word, is s6 gestruktureerd dat totale 

beheer oor individue moontlik is. Kultes as sosiale groepe funksioneer ook met die doel om aile 

ander sosiale groepe uit te sluit. 

Waar die leerder die model se gedrag waameem, dit intemaliseer en later as grondslag vir sy 

eie gedrag kan gebruik, word kultelede verplig om die Ieier as model se gedrag 100% na te 

boots. Die waargenome en geintemaliseerde inligting dien nie bloat as grondslag wat nuwe 

gedrag rig nie, maar moet die persoon se hele vorige sosiale en morele waardestelsel vervang. 

Die lid kan dus nie nadink en kies met watter gedrag hy wil identifiseer nie. 

In die lig van die definisies wat in afdeling 3.3.4.1 genoem is, lyk dit na 'n uitgemaakte saak dat 

psigiese beheer wei bestaan. Daar is egter glad nie eenstemmigheid oor hierdie saak nie. 

3.3.4.3 Bestaan psigiese beheer regtig? 

Daar bestaan opponerende beskouings in die literatuur rakende die siening dat 'n persoon se 

psige en gedrag deur 'n ander persoon of deur 'n organisasie beheer kan word. Wanneer daar 

oor die moontlikheid van totaliteitsbeheer geredeneer word, kan dit nie anders nie, as dat 

George Orwell se 1984 (Crick 1984) in die gedagte geroep word. 

(i) Psigiese beheer volgens Orwell 

In sy boek beskryf Orwell 'n totalitere wereldregering waarin elke beweging en gedagte van 

individue gekontroleer word. Gedurende die jare nadat die boek verskyn het, is daar wyd oor 

die moontlikheid van 'n totalitere wereldregering gedebatteer. Vir die meeste mense was die 

waarskynlikheid dat die gebeure in die verhaal 'n werklikheid kon word, gering. Tog is daar 

verbasende ooreenkomste tussen Orwell se totalitere wereldregering en juis dit wat vandag in 

kultes (en dikwels in die bree samelewing) gebeur. Ten einde die ooreenkoms te illustreer, sal 

slegs 'n paar voorbeelde van beheer uit Orwell se verhaal genoem word. 

Wat die beheer van taal betref, gebruik Orwell die beg rip "Newspeak", wat beteken dat nuwe 

betekenisse aan bekende woorde gegee word. Crick (1984:73) verduidelik dit soos volg: 

"The purpose of Newspeak was not only to provide a medium of expression for 

the wortd-view and mental habits proper to the devotees of lngsoc [die totalitere 

regering in die verhaal], but to make all other modes of thought impossible." 

Die regerende party het die volgende standpunt gehuldig: 

"You think, I dare say, that our chief job is inventing new words. But not a bit of 

it! We're destroying words - scores of them, hundreds of them, every day. 

We're cutting the language down to the bone ... lt's a beautiful thing, the 

destruction of words ... Every year fewer and fewer words, and the range of 

consciousness always a little smaller. Even now, of course, there is no reason 

or excuse for commiting thoughtcrime. It is merely a question of self-discipline, 

reality control... Has it ever occured to you, Winston, that by the year 2050 ... not 

a single human being will be alive who could understand such a conversation as 

we are having now?" (Crick 1984:77). 

Die begrip 'doublethink' beteken dat 'n persoon twee teenstrydige sake in sy gedagte mag he 

en albei mag glo. 'n Goeie voorbeeld in die boek van Orwell, is sy "Big Brother is watching you" 

wat vir 'n persoon 'n gevoel van vertroue in 'n broer gee, maar terselfdertyd op sy hoede moet 

wees omdat daar deur 'n "vertroude" persoon op hom gespioeneer word. In die verhaal word 

gebeure uit die verlede gesien as iets wat nie objektief bestaan nie, maar slegs in die geskrewe 

woord en in die geheue van mense. Die verlede is dus gelyk aan dit waarop die geskrewe 

woord en die menslike geheue ooreenkom. Omdat daar in die verhaal totale beheer oor die 

geskrewe woord en oor die denke van mense is, is die verlede dit wat die totalitere regering 

ookal besluit dit moet wees. Dit lei tot die volgende siening deur die organisasie: 

"The logic of their position is quite simply that, in the interests of the Party, 

objective truth does not count, but for the sake of stability and order, truth must 

become what the Party says it is" (Crick 1984:83). 

In die verhaal woed daar 'n stryd waarin 'n paar individue poog om hulle individualiteit en 

outonomie te behou in 'n wereld waar dieselfde klere gedra word, waar dieselfde kos geeet 

word, waar daar geen private materiele besit is nie en waar daar geen persoonlike privaatheid 

bestaan nie. Hierdie stryd word vererger deur die verbreking van familie- en vriendskapsbande; 

asook spioenasie tussen lede en wantroue in mekaar. 

Die besonderhede in die verhaal herinner baie sterk aan die kenmerke wat tans aan kultes 

toegedig word en die wyse waarop beheer oor lede verkry en behou word. Dit laat die vraag 

ontstaan: In watter mate kom be"invloeding in die bree samelewing voor? 

(ii) Be"invloeding in die bree samelewing 

Be"invloeding gaan oor die vermoe van sekere individue en omgewings om 'n persoon te 

oorreed om byvoorbeeld sy geloof, houdings en gedrag te verander. Dit word oral om ons in 

die samelewing gesien: in reklame, skole, militere opleiding en in die media. Aile vorme van 

be"invloeding is egter nie dieselfde nie. 

Volgens Hassan (1988:7) is aile oorredingstegnieke nie noodwendig verk.eerd nie, maar is dit 

wat as verk.eerd beskou kan word, eerder die wyse waarop dit gebruik word. Volgens hom 

behoort die lokus van kontrole altyd in die individu (intra-psigiese) gesetel te wees. 

Langone (1993:85) identifiseer 'n kontinuum van be"invloeding wat wissel van 'n keuse­

respekterende be"invloeding (byvoorbeeld opvoedkundig-adviserend) tot 'n onderworpe­

makende be"invloeding (byvoorbeeld oorreding en beheer). Volgens Langone se formulering 

sal terapeutiese be"invloeding aan die keuse-respekterende kant van die kontinuum 

geklassifiseer word, terwyl die misleiding wat destruktiewe kultes toepas, a an die onderworpe­

makende kant geklassifiseer sal word. 

Baie mense is doelbewus op soek na be"invloeding. In die Westerse samelewing word biljoene 

rande aan verdowingsmiddels bestee. Die gebruik daarvan is tot 'n groot mate daarop gemik 

om gedrag en persoonlikheidstrekke te verander. Daarby word gedagtebeheer-kursusse aan 

die publiek gebied. Mense loop byvoorbeeld kursusse om hulle beter te help onthou, om 

ekstra-sensoriese persepsie (ESP) te gebruik, om pyn te kontroleer, om bloeding te stop, of om 

meer kreatief te dink. 

Navorsing rakende bio-terugvoer (bio-feedback) dui daarop dat sekere onwillekeurige prosesse 

in die liggaam willekeurig gekontroleer kan word. Alhoewel min mense bio-terugvoer beoefen, 

probeer honderde duisende mense wereldwyd tog hulle gedrag en liggaamsprosesse deur 

meditasie beheer (Hyde 1977:4). 

By die genoemde voorbeelde is die persoon gewoonlik van hierdie veranderinge bewus en is 

hy eintlik op soek na verandering. Tog gebeur dit dat daar soms 'n verandering in houdings en 

gedrag intree sander dat die persoon daama gesoek het of selfs sander dat hy van die 

verandering bewus was. 

'n Mens vra jouself soms af: "Is ek in beheer van my eie verstand?" In die lig van oorspoeling 

'bombardering' vanuit die media en die omgewing, word dit 'n werk.like vraag wanneer die 

individu begin vrees dat hy, sander dat hy dit altyd besef en trouens sonder dat hy altyd 

daarmee wil saamgaan, deur gebeure om hom be"invloed word. 

''Through the manipulation of psychological and social factors, people's attitudes 

can indeed be changed, and their thinking and behavior radically altered" (Singer 

& Lalich 1995:54). 

Daar is verskeie getuienisse dat mense soms optree sonder om na te dink. 'n Persoon koop 

byvoorbeeld impulsief 'n artikel en besef eers later dat hy dit nie regtig nodig het nie. Hy het 

moontlik gereageer op 'n oortuigende advertensie of hy het 'n verkoopsman wat hom oorreed 

het dat hy die artikel nodig het, sonder meer vertrou en geglo. Die vraag wat hy homself dan 

afvra, is: "Waar was my gedagte toe ek hierdie besluit geneem het? Dit was tog nie my 

bedoeling om vir myself 'n kat in die sak te koop nie." 

Daar kan gesien word dat mense sonder hulle medewete vatbaar kan wees vir be"invloeding. 

Dit lei tot die standpunt van sommige oudlede en navorsers dat hulle 'n slagoffer in die hande 

van die kulte was deurdat hulle, sonder hulle medewete, be"invloed is. 

(iii) Wie is verantwoordelik? 

Duisende ontnugterde oudlede van kultes volstaan daarby dat hulle mislei is en dat hulle nie 

'n aktiewe, bewuste besluit geneem het om uiteindelik onder die totale beheer van 'n 

organisasie te kom nie. Hulle gee soms wei toe dat die aanvanklike besluit om aan te sluit, 

selfstandig geneem is. 

Die debat begin gewoonlik wanneer 'n oudlid die blaam op die kulte pak vir al die emosionele 

pyn en trauma wat hy en sy familie moes verduur. Sommige oudlede beleef moontlik hewige 

skuldgevoelens oor die destruktiewe dade wat hulle as lede van kultes gepleeg het. 

Oudlede verdedig hulle standpunt dikwels deur te se dat hulle nie verantwoordelik was vir wat 

hulle gedoen het nie en slagoffers van die kulte was. Daarteenoor huldig ander persone en 

oudlede die mening dat die kultelid self besluit het om aan te sluit (hy is nie fisies gedwing nie) 

en dat hy verantwoordelikheid behoort te aanvaar vir die gevolge van sy optrede. Dit lyk asof 

daar geredeneer word dat fisieke dwang die kriterium is om te besluit of 'n individu 'n aktiewe 

bewuste besluit geneem het om aan te sluit. As hy nie fisies gedwing is nie, het hy, volgens 

hierdie redenasie, uit sy eie vrye wil gegaan en moet daarom self die verantwoordelikheid vir 

sy optrede aanvaar. Wat skynbaar uit die oog verloor word, is dat beheer oor mense nie 

noodwendig net met behulp van fisieke dwang verkry word nie. Soos verduidelik sal word in 

afdeling 3.3.6, kan mense se samewerking ook op ander, meer subtiele wyses verkry word. 

Twee vrae vloei hieruit voort. Ten eerste: Kan psigiese beheer sonder toestemming van die 

individu plaasvind? Ten tweede: Hoe sal 'n mens dit weet as jy onder psigiese beheer is? 

Soos in afdeling 3.3.6 aangedui sal word, blyk. dit dat psigiese beheer wei kan plaasvind sonder 

die toestemming van die individu, aangesien hy aanvanklik nie bewus is van die doelstellings 

van die organisasie nie en daarom nie weet dat die uiteindelike doel beheer oor sy hele psige 

is nie. Waarvoor hy waarskynlik wei verantwoordelikheid kan neem, is dat hy nie behoorlik 

navraag gedoen het voordat hy die organisasie vertrou het en hom aan hulle emosioneel 

verbind het nie. 

Wat die tweede vraag betref, blyk dit dat 'n persoon nie sal weet wanneer hy onder psigiese 

beheer is nie. Hy sal dit moontlik eers ontdek wanneer 'n ander persoon dit aan hom uitwys. 

3.3.4.4 

'When I was under mind control, I didn't realy understand what it was all about. 

I assumed that mind control would involve being tortured in a dank basement 

somewhere, with a light bulb shining in my face. Of course, that never happened 

to me while I was in the Moonies. Whenever people yelled at me and called me 

a 'brainwashed robot,' I just took it as an expected persecution. It made me feel 

more committed to the group" (Hassan 1988:53). 

Deprogrammering 

Die teorie dat kultelede geprogrammeerde robotte is en nie oor die vermoe tot keuse­

uitoefening beskik nie, het gelei tot die stigting van organisasies wat deprogrammering doen. 

Ouers en familie wat radeloos is oor hulle familielid in 'n kulte, huur soms deprogrammeerders 

om die persoon uit die kulte te bevry. Hierdie kontroversiele praktyk kom daarop neer dat die 

lid, onder dwang en selfs met geweld, ontvoer word en vir 'n paar dae blootgestel word aan 

teenkulte-inligting. Hy kan vir ure aaneen aan verbale teistering en liggaamlike ontbering 

onderwerp word. Die kulte word ook in die sterkste taal denkbaar afgekraak en persone kan 

soms selfs rondgestoot en hardhandig behandel word (Robbins 1988:6). 

Ungerleider en Wellisch (1989:240) beskryf die tegniek van deprogrammering soos volg: 

"Lay deprogramming is often done in a hotel room or isolated site which can be 

secured against anticipated escape attempts (i.e., one may be on the second 

floor with windows nailed shut, all doors locked, and telephone removed). 

Former cult members may assist the deprogrammer. Anecdotal stories of these 

techniques abound, including the use of sexual partners (for celibate cult 

members) and drugs (alcohol) to lessen their resistance. There have also been 

alleged use of guard dogs and shotgun-at-the-chin techniques designed to more 

directly instill fear. Then a period of confrontation, 'dialogue,' and exhortation 

ensues, with alleged control of the member's physical invironment (food, sleep 

and so on) until the member realises the error of his or her ways. This may take 

hours, days, or even weeks ... The ex-members generally describe a process 

whereby they initially tried to ignore or suppress the intrusions of the 

deprogrammers' thoughts into their own cult-based doctrine-laden thinking. This 

became impossible (for some, not all) and they began to once again utilize the 

discriminative part of their egos and self-evaluative capacities." 

Tog meld Hassan (1988:113) dat hy van geen voorval van deprogrammering weet waar daar 

van fisieke misbruik of verkragting gebruik gemaak is nie. Hy argumenteer dat geen familie wat 

hulle geliefde uit 'n destruktiewe kulte wil red, die risiko sal neem dat hy verdere leed 

aangedoen word nie. Alhoewel hy self nie die idee van deprogrammering voorstaan nie en 

eerder van die begrip "exit counseling" waar die lid se toestemming gevra word, gebruik maak, 

is hy van mening dat die propaganda wat deprogrammering etiketteer as "the greatest threat 

to religious liberty of all time", grootliks ongegrond is. 

Die rasionaal van deprogrammering of teen-indoktrinasie is dat die persoon eerstens 

geprogrammeer moes wees deur die kulte om gedeprogrammeer te kan word. 

Bromley en Shupe (1981 :70) verduidelik dit soos volg: 

"The rationale of deprogramming rests on the assumption that members of the 

new religions have been unwittingly 'programmed'." 

Volgens hierdie rasionaal was die lid nie 'n aktiewe deelnemer toe hy aangesluit het nie, en ook 

nie toe hy die kulte verlaat het nie. Hiervolgens is die individu nie in staat tot outonome 

besluitneming nie. Hy word deur die kulte gekaap en deur die programmeerders gered sonder 

dat hy enige inspraak het (Anthony & Robbins 1981:270). 

Wright (1987:1) maak tereg die stelling dat as psigiese beheer 'n proses van willose deelname 

is, die gevolg daarvan kan wees dat elke persoon wat homself tot 'n religie in 'n 

onkonvensionele religieuse organisasie verbind, 'n gebreinspoelde outomaat genoem kan word. 

Hierdie standpunt kan uiteindelik 'n aanklag wees teen die lewensvatbaarheid en vryheid van 

aile godsdienstige groepe. 

Navorsing dui daarop dat die oorgrote meerderheid kultelede die kultes op hulle eie verlaat 

sonder die hulp van deprogrammeerders (Wright 1987:16). Dit dui op 'n vermoe van die 

individu om krities oor die organisasie waarin hy is, na te dink. 

Die neiging is, byvoorbeeld in Amerika, om weg te beweeg van die begrip van 

deprogrammering en om eerder van die begrip "exit counselling" gebruik te maak. Dit dui op 

'n poging van 'n ingeligte tussenpersoon om, op versoek van die lid se gesin en met die lid se 

toestemming, met die lid in gesprek te tree en aan hom inligting te gee waartoe hy tot nog toe 

geen toegang gehad het nie. Daar word dus aanspraak gemaak op die individu se vermoe tot 

kritiese denke en sy vermoe tot die maak van 'n keuse. 

Dit blyk dus dat 'n persoon wei 'n aktiewe, bewuste keuse maak om by 'n kulte aan te sluit of 

om dit te verlaat. Hierdie veronderstelling kom egter steeds daarop neer dat die individu vir 'n 

bepaalde tyd, of selfs vir die res van sy lewe, sover gebring kan word om teen sy ware self op 

te tree. Mits iemand dit aan hom uitwys, is dit onwaarskynlik dat hy dit self sal besef of sal kan 

insien. 

Hugo du Toit (1996), vertel dat die oomblik toe hy besef het dat hy mislei word, was dit asof 

skille van sy oe afgeval het. Tog stel hy dit pertinent dat hy self die keuse gemaak het om aan 

te sluit en beslis nie gebreinspoel was nie. Hierdie stelling is 'n voorbeeld daarvan dat 'n groot 

aantal lede en oudlede breinspoeling sien as 'n proses van overte dwang. Hulle is egter nie 

altyd bewus van die meer subtiele, koverte prosesse van oorreding en psigiese beheer wat 

uiteindelik dieselfde resultate as breinspoeling bereik nie. Die oudlede se argument is dat hulle 

weet dat hulle nie gebreinspoel is nie, want niemand het hulle fisies gedwing nie. Hulle het self 

besluit om aan te sluit, maar op 'n dag het "die skille van hulle oe afgeval" en het hulle besef 

dat hulle onder die totale beheer van 'n persoon of organisasie was. 

3.3.5 Onderskeid tussen breinspoeling en psigiese beheer 

Streiker (1984:127) onderskei soos volg tussen breinspoeling en psigiese beheer: 

"I do not believe that the Templars or the Moonies or the Hare Krishnas or 99 

percent of converts to the myriad other cults are brainwashed at all. For, in my 

opinion, 'brainwashing' should be restricted to instances of acute 

depersonalization accomplished through the use of force and life-threatening 

stress. Unless the subject believes that his situation is hopeless, that escape 

or rescue is unlikely, that co-operation with one's captors and tormentors is the 

only way to survive, and that suicide is the only viable alternative, we are not 

dealing with true brainwashing at all but rather with the much more familiar and 

obvious processes of persuasion and conversion." 

Katchen (1992:81) sien psigiese beheer as 'n meer subtiele proses wat uit breinspoeling 

ontwikkel het. Hy het gevind dat die definisie van breinspoeling deur die navorsing van kenners 

soos Lifton, Schein en Sargant gedurende die vyftiger- en sestige~are uitgebrei is, " ... to include 

many more prosaic forms of social influence and mobilisation that did not necessarily involve 

holding people prisoner." 

Dit is klaarblyklik hier waar die verskil tussen breinspoeling en psigiese beheer le. Waar 

breinspoeling met dwang gepaard gaan, is psigiese beheer baie meer subtiel en gesofistikeerd. 

Tydens breinspoeling weet die persoon van die begin af dat hy in die hande van die vyand is 

en dat die vyand hom nie goedgesind is nie. Deur dwang, wat mishandeling en marteling kan 

insluit, word hy verander om te glo wat die groep wil he hy moet glo. By psigiese beheer glo 

die persoon aanvanklik dat hy tussen vriende is. In plaas van dwang word daar eerder van 

psigiese prosesse soos groepsdinamiek, aansprake op die persoon se emosies en suggestiewe 

prosesse soos hipnose gebruik gemaak. Die grootste misleiding le waarskynlik daarin dat 

werwers en kultelede as vriende gereken word, wat die kwesbaarheid van die rekruut verhoog. 

Hy werk saam omdat daar aan hom liefde en vriendskap bewys word. Hy vertrou hulle met 

persoonlike inligting, onbewus daarvan dat dit. weer teen hom gebruik sal word (Hassan 

1988:56). 

Die grootste, en waarskynlik die enigste verskil tussen psigiese beheer en breinspoeling le 

daarin dat die individu, in plaas van deur dwang, deur misleiding en manipulasie sover gebring 

word om die gewenste keuses te maak. 

3.3.6 Die verloop van die proses van psigiese beheer 

Die proses van psigiese beheer word onder andere, deur die volgende navorsers bespreek: 

Weightman (1983); Streiker (1984); Hassan (1988); Robbins (1988); Galanter (1989); 

Martin (1992); Langone (1993) en Stoker (1994). Die fases of stappe word deur hierdie 

navorsers telkens op verskillende wyses uiteengesit, maar almal is dit eens dat dit uit 'n proses 

bestaan en ten doel het om totale beheer oor 'n individu te verkry. 

Die uiteensettings volgens bogenoemde navorsers sal, vir die doeleindes van hierdie studie, 

aangepas word en in vyf fases uiteengesit word: 

• Eerste kontak 

• Hegting 

• Herorganisasie van die daaglikse program 

• Versterking van die nuwe gedragspatroon 

• Herdefiniering van die self 

'n Faktor wat by die bestudering van psigiese beheer verwarring kan veroorsaak, is dat die 

wyse waarvolgens persone oorreed word, by sommige kultes grondliggend verskil. Die meeste 

kultes, soos die "Moonies", fokus deurlopend op oorreding op 'n emosionele vlak en 

ontmoedig rasionele, reflekterende denke. Ander groepe, soos die Jehovah-getuies, fokus juis 

op rasionele argumentering. Alhoewel dit 'n tydrowende proses is en die kanse groter is om 

voomemende lede volgens hierdie oorredingswyse te verloor, is die persone wat uiteindelik 

aansluit se verbintenis baie sterk. Die rede hiervoor is dat 'Bybelstudie' met 'n voomemende 

lid op 'n deurlopende grondslag vir 'n lang tyd gedoen word ten einde geleidelik 'n innerlike 

oortuiging by hom te laat groei en ontwikkel. 

Petro Esterhuyse ( 1996) vertel dat lede van die Jehovah-getuies twee maal per week vir drie 

jaar lank met haar 'Bybelstudie' gedoen het voordat hulle druk op haar begin uitoefen het om 

haar deur die Organisasie te laat doop. 

"Instead of seeking assent of an unreflective or uncritical nature, argument seeks 

assent that is, in the fullest sense, deserved or warranted. To this end, it 

confronts the understanding of the reader or listener directly, laying out for his 

inspection and analysis the facts and reasons upon which the appeal is based" 

(Ehninger 1974:4). 

Die Jehovah-getuies kies dus om lede deur argumentering te werf, wat op die oog af na 'n meer 

eerlike tipe oorreding lyk. Die oningeligte persoon weet egter nie dat hulle feite op valse 

inligting (Reed 1990) gebaseer is nie en dat hulle, alhoewel hulle van argumentering gebruik 

maak, op perifere sake fokus en s6 die persoon se aandag van die belangrike sake weglei. Die 

twee roetes wat argumentering kan volg, sal in afdeling 4.3.4 bespreek word. 

Vir die doeleindes van hierdie studie sal die wyse van beoordeling wat die rasionele en 

reflekterende denke ontmoedig en omseil en meer op die emosionele sy van 'n persoon 'n 

aanspraak maak, soos wat die "Moonies" byvoorbeeld doen, bespreek word. In elke fase van 

die proses van psigiese beheer sal twee aspekte aangeraak word, naamlik dit wat prakties 

met die persoon gebeur en waarvan hy bewus is, en die aktiwiteite waarvan hy nie bewus 

is nie. Dit kan vergelyk word met 'n verhoog waar 'n toneelstuk opgevoer word. Die gehoor 

sien die akteurs, maar is nie bewus van al die aktiwiteite wat agter die skerms plaasvind om 

die atmosfeer met behulp van dekor, beligting en regie presies volgens plan te laat verloop nie. 

Die 'aktiwiteite agter die skerms' sal telkens, aan die begin van elke fase, in 'n blok aangedui 

word. Daama sal die gebeure waarvan die nuwe lid bewus is, beskryf word. 

3.3.6.1 Fase 1: Eerste kontak 

AGTER DIE SKERMS 

• Daar word aktief na lede gesoek 

Werwers wag nie vir potensiele lede om hulle op te soek nie; hulle nader 

potensiele lede. Hulle word oral op straat en veral op kollege- en 

universiteitskampusse aangetref. 

• Werwers is sterk en oortuigend 

Daar word doelbewus na intelligente, talentvolle en suksesvolle mense gesoek om 

te werf. Sulke lede maak dan met die verloop van tyd op hulle beurt weer werwers 

uit wat oor 'n sterk oorredingsvermoe beskik en sterk en seker van hulleself 

voorkom. Steven Hassan getuig soos volg oor die oorredingsvermoe waaroor die 

gemiddelde kultelid beskik: 

"Perhaps the most powerful persuasion is exerted by the other cult 

members themselves. For the average person, talking with an 

indoctrinated cultist is quite an experience. You have probably 

never met anyone else, friend or stranger, who is so absolutely 

convinced that he knows what is best for you" (Hassan 1988:70). 

Die persoon word genader en 'n praatjie word aangeknoop. Daar word, soos reeds vermeld, 

gekonsentreer op egtheid, warmte en vriendelikheid. Die persoon word uitgelok om te praat 

oor wat hom ookal pia. Die werwer luister aandagtig na alles wat gese word en die persoon 

ontvang ondersteuning en empatie vir sy standpunt. (Daar moet in gedagte gehou word dat 

die meeste probleme waarmee 'n individu op 'n gegewe tydstip kan worstel, soos 

gesinsprobleme of persoonlike probleme, teruggevoer kan word na algemene waarhede, soos 

die gebrek aan liefde tussen mense en die agteruitgang van samelewingstrukture.) 

Die werwer sal gou (moontlik in 'n volgende gesprek) die persoon se probleme deurtrek na 

hierdie grondoorsake, en die persoon meedeel dat hy ook presies dieselfde problema ervaar 

het, maar geleer het om nie meer in die samelewing na oplossings te soek nie. Hy sal 

waarskynlik verduidelik dat daar geen vastigheid in menseverhoudings en in die bestaande 

kerkstrukture te vinde is nie, en dat die organisasie vir hom die oplossing op elke probleem 

gebied het. Die werwer kom deurlopend vriendelik en rustig voor. Hy gesels kalm en 

selfversekerd en toon besondere empatie en erkenning aan die persoon se standpunt. 

Na een of meer sulke gesprekke, sal die persoon 'n uitnodiging ontvang na 'n kuiertjie saam 

met vriende. As die persoon na die aanvanklike kontak vir homself kan se: "Ek sal gaan kyk 

waaroor dit alles gaan," is die eerste fase van psigiese beheer reeds suksesvol afgehandel. 

3.3.6.2 Fase 2: Hegting 

AGTER DIE SKERMS 

• Die groep speel verkleurmannetjie 

Werwers word geleer om mense vinnig op te som. Die groep wat saam met die 

werwer werk en aan wie die potensiele lid voorgestel gaan word, verander van 

karakter om aan te pas by die aard en behoeftes van die potensiele lid. Dit word 

doelbewus so beplan ten einde die lid sever te kry om aan te sluit en kan nie bloot 

beskou word as 'n eerlike poging om hom te akkommodeer nie. 

• Mense word opgesom en gekategoriseer 

Hassan (1988:41) meld dat hy as werwer vir die "Moonies" geleer is om van 'n 

viervoudige persoonlikheidsmodel gebruik te maak waarvolgens potensiele lede 

gekategoriseer is. Mense is ingedeel as denkers, gevoelsmense, doeners en 

geloofsmense. As 'n persoon as 'n denker gekategoriseer is, het die werwers 'n 

intellektuele benadering gevolg. Hulle sou hom foto's wys van vooraanstaande 

akademici en denkers, soos Nobelpryswenners, wat 'n byeenkoms bywoon wat 

deur die Organisasie geborg is. Gevoelsmense het weer goed gereageer op 'n 

liefdevolle benadering. Die werwers sou bloot die groep se liefde vir mekaar en vir 

nuwe lede uitspreek en toon. Aangesien doeners aksie-georienteerd is, word hulle 

onmiddellik by 'n program om die "stukkende wereld" te herstel, ingetrek. 

Geloofsmense is soekend na God, of soek na geestelike betekenis in hulle 

lewens. Hierdie mense word deur werwers as "wyd oop" vir werwing gesien. 

Hulle glo onmiddellik dat hulle deur God na die groep gelei is. "For the most part, 

these people really recruited themselves" (Hassan 1988:41 ). 

"What is crucial is that these programmes are co-ordinated 

and packaged and, in most instances, involve a cadre of 

second-level helpers who carry out assigned roles in 

approved behavior, convincing individuals to stay, and 

perpetuating the behavior the leader wants" (Singer & 

Lalich 1995:81). 

• Frontgroepe 

Kultes maak dikwels van frontgroepe gebruik om potensiele lede gerus te stel dat 

hulle doelstellings opheffend is. Die "Moonies" het byvoorbeeld veelvuldige 

godsdienstige, politieke, kulturele en ekonomiese frontgroepe. Hierdie frontgroepe 

is in die samelewing sigbaar as aksies en verenigings om fondse in te samel vir 

bejaardes, studiebeurse, die opheffing van armes en baie ander sosiaal­

aanvaarbare sake. Frontgroepe word ook op rekenaametwerke geadverteer 

waarin mense uitgenooi word om meer inligting oor byvoorbeeld persoonlike groei 

of ander interessante onderwerpe in te win. 

Die persoon aanvaar die uitnodiging na die geselligheid. Daar aangekom, vind hy 'n vrolike, 

vriendelike groepie en 'n 'vriend' word aan hom toegewys. Hierdie persoon (of "discipler'' soos 

hy by die "Moonies" genoem word) bly aan die besoeker se sy en leer soveel oor hom as 

moontlik. As daar meer as een besoeker by die byeenkoms teenwoordig is, word hulle 

doelbewus van mekaar weggehou sodat hulle nie hulle besware of gevoelens van skeptisisme 

teenoor mekaar kan opper nie. 

As die nuweling byvoorbeeld vertel dat hy 'n kursus gestaak het, sal hy later in die groep hoor: 

"Party van ons was ook uitsakkers op kollege." Dit bevestig die gevoel dat hy in die buitewereld 

gefaal het en dat hy hom tussen ander bevind wat hom aanvaar soos hy is. Die ete word 

opgevolg deur 'n informele lesing oor persoonsaspekte soos warmte en liefde en die behoefte 

wat mense koester om vir ander tot diens te wees. Daar word op hierdie faktore gekonsentreer 

as samebindende faktor. 

Die persoon kan die groep met 'n gevoel van opgewektheid verlaat. Die gasvryheid het hom 

verras en sy ego word waarskynlik daardeur gestreel dat hierdie uitgesoekte groepie hom as 

'n moontlike vriend beskou wat ook, net soos hulle, 'n verskil in die samelewing wil maak. Hy 

sien waarskynlik geen rede om weg te bly as hulle hom weer nooi nie, en raak daaraan 

gewoond dat die hoogtepunt van so 'n kuiertjie uit 'n kort lesing bestaan wat oor die verhewe 

doel van die groep handel. 

Na 'n paar kuiertjies saam met sy nuwe vriende, word 'n uitnodiging aan hom gerig na 'n 

pretnaweek op byvoorbeeld 'n vriend se plaas. As die persoon nou vir homself kan se: "Hulle 

bedoel goed. Viral die vriendskap wat aan my bewys is, kan ek nie die uitnodiging weier 

nie," is die tweede fase van psigiese beheer suksesvol afgehandel. 

3.3.6.3 Fase 3: Herorganisasie van die daaglikse program 

AGTER DIE SKERMS 

• Fisieke, psigiese en geografiese isolasie 

Die nuweling bevind hom in 'n vreemde omgewing. Sy vervoer word moontlik deur 

die groep gereel; hy is dus aan die groep se genade oorgelewer tot aan die einde 

van die naweek. 

• Die nuweling word nooit alleengelaat nie 

Die nuweling word nie vir 'n oomblik alleengelaat nie. Daar is gedurig een of 'n 

paar persone om hom, sodat alles wat hy se na die groep se doelwitte teruggelei 

kan word. 

• Biegsessies word vooraf beplan 

Biegsessies en sessies waarin bestaande lede hulle lojaliteit aan die groep 

herbevestig, word vooraf beplan om die nuweling se gedrag te verander. 

• Fokus op emosionele bande 

Emosionele leer kan sterker en meer blywend wees as intellektuele leer (Galanti 

1993b:45-52). 'n Persoon kan byvoorbeeld as kind 'n vrees vir spinnekoppe 

ontwikkel nadat hy vir een geskrik het. Hierdie vreesgevoel kan hom vir die res 

van sy lewe bybly, al word dit gedurende sy lewensjare net 'n paar keer versterk. 

'n Meetkunde-stelling kan egter binne 'n paar maande vergeet word as dit nie 

gereeld deur toepassing versterk word nie. Dit wil voorkom asof hierdie beginsel 

by aile kultes toegepas word. Daar word deurlopend 'n aanslag op die individu 

se emosies gemaak. Oudlede onthou, lank nadat hulle die kulte verlaat het, nog 

die emosionele band wat tussen hulle en die Ieier bestaan het. Die rasionaal is 

dat feite vinnig vergeet sal word, maar nie inligting met 'n emosionele konnotasie 

nie. Hierdie aspek sal in afdeling 4.3.3.3 bespreek word. 

(i) Gedragsmodifikasie 

Gedurende die naweek vind die nuweling dat die naweek baie gestruktureerd is. Die groep kan 

impulsief besluit om byvoorbeeld te sing of 'n opvoering te reel. Omdat hulle eenparig die 

besluit neem, word die nuweling onder druk geplaas om mee te doen. lndien hy huiwer of 

beswaar aanteken, neul hulle dat hy die atmosfeer bederf en net aan homself dink. lndien hy 

'saamspeel', word hy gekomplimenteer. Op hierdie wyse word sy gedrag gemodifiseer om by 

die groep aan te pas. Daarword lesings bygewoon, gespreksgroepe gereel, speletjies gespeel, 

gesing, opvoerings gereel, geeet en baie min geslaap. 

Galanti (1993a:99) het 'n uitnodiging na 'n naweek saam met lede van die Moon-kulte aanvaar 

om te sien of hulle oorredende tegnieke 'n invloed op haar sou he. Sy het gou daarvan bewus 

geraak dat die lede reageer op een van haar persoonlike geheime begeertes, naamlik dat 

mense agter haar aanloop en haar bedien. Sy sou 'n kledingstuk wat sy uitgetrek het omdat 

dit sweterig was, die volgende oggend gewas en netjies opgevou op haar tas kry. Daar is 

gedurig eetgoed vir haar aangedra en haar besittings is oral vir haar rondgedra. Alhoewel sy 

dit aanvanklik geniet het, het dit haar later ongemaklik laat voel. Om die ongemak te bowe te 

kom, het sy gunsies vir hulle begin terugdoen. Toe eers het sy besef dat hulle besig was om 

haar gedrag te verander, en dat sy reeds deel was van 'n stuk hersosialisering waar die individu 

aan die groep onderdanig gestel word. 

(ii) Lesings 

Die lesings word gekenmerk deur vinnige aanbieding van baie feite. Die meeste daarvan is 

algemene waarhede waarvan niemand in beginsel sal verskil nie. Tussendeur word telkens 'n 

paar kulte-leerstellings vervleg. Vrae word ontmoedig en met algemene stallings omseil, wat 

'n kritiese installing bemoeilik. As die nuweling dit waarmee hy nie saamstem nie wil bevra, 

staan hy aileen teenoor die hele groep en stel hom bloot. Derhalwe laat hy dit maar verbygaan. 

Hy word geen tyd gegun om na te dink nie. Hy doen dus mee aan al die aktiwiteite met 'n waas 

van nuwe inligting waarvoor hy nie die geleentheid ontvang om na te dink nie. 

Die benaderings en tegnieke word deur Galanti (1993a:91) as hoogs manipulerend beskryf. 

Dit het die gevoel by haar laat ontstaan dat die inligting gememoriseer en aanvaar behoort te 

word, eerder as om uitgedaag en geanaliseer te word. 

Die taktiek in die lesings is daarop gemik om die luisteraars soos kinders te laat voel. Die 

aanbieder beskik oor al die outoriteit omdat hy in besit is van al die kennis en die indruk word 

geskep dat vrae 'n mosie van wantroue in 'n goeie saak is. 

(iii) Emosionele bekentenisse 

'n Mens is geneig om sterker bande te smee met diegene met wie jy jou diepste gevoelens 

deel. Om hierdie rede word emosionele bekentenisse deur nuwelinge sterk aanbeveel. 

Episodes waarin bestaande lede emosionele bekentenisse maak (wat nie noodwendig die 

waarheid is nie) word voor~f beplan om nuwe lede te oortuig van die egtheid en spontane"iteit 

van die groep en om hulle sover te kry om ook te bieg oor hulle eie probleme (McManus & 

87 



Cooper 1984:29). Dit word ook gedoen om sensitiewe inligting by die nuwe lid te kry om later 

teen hom te gebruik. 

Hierdie intense sessies kan vorige emosionele konflikte in die nuweling se lewe weer aan die 

orde bring en 'n geestelike identiteitskrisis laat ontstaan. Terwyl die lid al sy tekortkominge uit 

die verlede na vore bring en erken kan hy sy bestaande norme en waardes emstig begin bevra. 

(iv) Die indryf van 'n wig tussen die individu en sy vorige leefwereld 

Gedurende die lesings en gesprekke word daar geleidelik 'n wig tussen die individu en persone 

in sy vertroude leefwereld ingedryf. As die individu byvoorbeeld aan groeplede se dat sy ouers 

hom nie verstaan nie en dat daar soms konflik tussen hom en sy gesinslede is, word dit deur 

die groep vergroot. Sy gesin word as deel van die buitewereld gesien - die wereld waar, 

volgens die kulte, geen vrede en liefde moontlik is nie omdat alles en almal daar onder die mag 

van die Satan sou wees. Hy kan wysgemaak word dat sy verhouding met sy gesin in die pad 

van geestelike groei staan. Die feit dat gesinskonflikte in enige gesin kan voorkom, word glad 

nie in ag geneem nie. Die suggestie word by hom gelaat dat hy hom behoort te onttrek van 

wereldse aktiwiteite soos sport, stokperdjies, studie; trouens, alles behalwe kulte-aktiwiteite. 

Daar word 'n "wiUswart beeld" aan die lid voorgehou: die reinheid van die groep word 

beklemtoon teenoor die sonde en bevlektheid van die wereld. 

Oudlede beskryf hierdie tydperk in hulle lewe deurlopend as 'n tyd van verwarring en 

diepliggende twyfel in die strukture waarin hulle altyd geglo en waaraan hulle altyd vasgehou 

het. 

Dr John Clark (McManus & Cooper 1984:23) stel dit soos volg: 

"The key to mind control is the maintenance of this state of dissociation for a 

significant period, so that in this state of extended emergency, the victim must 

identify with the captor." 

(v) Die individu se persoonlike dryfvere word gebruik 

Die sogenaamde doel van die groep, wat met die lid se behoeftes voor oe gekies is, ontvang 

deurentyd aandag. As die lid byvoorbeeld oorspronklik laat blyk het dat hy 'n beter Christen wil 

word, word daar deurlopend gesuggereer dat hierdie doel net bereikbaar is deur by die groep 

aan te sluit. As die lid 'n negatiewe opinie uitspreek, word hy gou daarop gewys dat die saak 

waarvoor die groep staan, baie belangriker as individuele behoeftes is. Dit is asof daar 'n 

uitdaging aan hom gerig word om te probeer om van sy eie selfsug te vergeet sodat hy meer 

nuttig en bruikbaar vir God kan word. 

(vi) Sang, dreunsang en meditasie 

Daar word baie klem gele op emosionele uitlewing in die groep deur wieg, sang, danse, 

dreunsang, spreek in tale en meditasie. Die nuweling kan dit verwelkom aangesien die 

spanning wat die lesings en emosionele bekentenisse meebring, s6 verlig kan word. 

Sang is 'n regterbrein-funksie; kritiese denke is meestal die werk van die linker-hemisfeer. 

Daarom dien sang nie net om 'n aura van aangenaamheid aan die lesings en die gebeure te 

besorg nie, maar stimuleer dit ook die nie-analitiese dele van die brein (Langone 1993:89). Op 

hierdie wyse word kritiese en helder denke verder geblokkeer. 

Die lid verlaat die groep aan die einde van die naweek met 'n duidelike boodskap dat sy lewe 

sal moet verander ashy die Here beter wil dien. Terug in sy gewone omgewing is hy meer 

krities teenoor vriende en familie wat nie so toegewyd teenoor die Here se werk is nie en ook 

'n sekulere lewe bedryf. Hy onthou nie al die feite nie, aangesien sy vermoe tot kritiese denke 

geblokkeer is, maar hy onthou waarskynlik die liefde, entoesiasme en toewyding wat daar onder 

die lede van die kulte is. Op hierdie stadium is die emosionele band reeds sterker as die 

rasionele band. As die lid op hierdie stadium vir homself kan se: "As ek die Here s6 wil dien, 

sal ek aanpassings in my lewe moet maak," het die kulte 'n verdere belangrike slag geslaan. 

3.3.6.4 Fase 4: Versterking van die nuwe gedragspatroon 

AGTER DIE SKERMS 

• Behou kontak 

Die werwer en ander kultelede sal die individu nou gereeld kontak; in die meeste 

gevalle sal dit lyk asof hulle mekaar toevallig raakloop. Die rede hiervoor is dat die 

bande wat reeds gevorm is, verstewig moet word. 

• Verander sy gedrag opsigtelik 

Die rede waarom 'n persoon saver gekry moet word om aan die kulte se 

bedrywighede deel te neem selfs voordat hy aansluit, is dat die belangrikste deel 

van gedragsmodifisering die verandering van gedrag self is. As die persoon eers 

volgens die nuwe gedragspatroon optree, sal hy later makliker daarin glo. Dit sal 

die besluit om aan te sluit, vanselfsprekend vereenvoudig. 

• Fokusverskuiwing na die self 

As hy eers sy program volgens die kulte se program aanpas en hy word daaroor 

gekonfronteer, is dit nou sy eie gedrag wat hy verdedig, nie meer soveel die 

organisasie se leerstellings nie. Hier vind 'n belangrike fokusverskuiwing plaas, 

naamlik dat die persoon nou sy eie besluite en optrede begin verdedig. Omdat die 

kulte hom saver gekry het om volgens hulle reels te begin optree, moet hy sy 

gedrag regverdig ten einde sy selfkonsep in stand te hou. Waar dit voorheen oor 

sy dryfveer, byvoorbeeld sy godsdiens gegaan het, gaan dit nou om die self. 

Hierdie aspek word in afdeling 4.4 bespreek. 

• Berei hom voor vir teenstand van familie en vriende 

Werwers antisipeer dat die nuweling se familie en vriende op hierdie stadium sy 

bedrywighede gaan begin bevra. Hulle gebruik die bekende uitdrukking: "aanval is 

die beste vorm van verdediging" en berei die nuweling voor dat hy teenstand te 

wagte kan wees. Voordat die persoon se gesin nog met hom praat, is hy reeds 

voorberei vir konfrontasie en sien dit as bevestiging dat hy nou aileen teen die 

bose wereld staan. 

(i) Poging tot verbintenis 

Op hierdie stadium kan die belangrikheid van bande buite die kulte, soos gesins- en 

vriendskapsbande, asook 'n studierigting of beroep, deur die persoon heroorweeg word. lndien 

daar sterk bande tussen hom en sy gesinslede bestaan, is daar 'n moontlikheid dat hy nie sal 

aansluit nie. lndien hy egter in sy leefwereld bevestiging vind van dit wat die groep se, 

byvoorbeeld dat die lewe buite die kulte rigtingloos is, kan dit hom oortuig om aan te sluit. Hoe 

dit ookal sy, die kulte sal hom in hierdie tyd gereeld kontak en uitnooi na byeenkomste. Sy 

werwer, wat op hierdie stadium soos 'n goeie vriend vir hom is, sal waarskynlik poog om die 

volgende te doen: 

• Die werwer sal hom daaraan herinner dat hy 'n teenprestasie aan die groep verskuldig 

is vir al die liefde en vriendskap wat aan hom bewys is. Op hierdie wyse kan hy sover 

gebring word om gereeld die byeenkomste by te woon. 

• Die werwer sal poog om 'n verbintenis (commitment) by hom te kry dat hy lojaal teenoor 

die groep sal wees en hulle sal verdedig wanneer hy tuis en by sy werk of studie­

inrigting is. 

• Die nuweling sal uitgenooi word om aan al die groepsaktiwiteite deel te neem. Die 

groep oefen nie nou direkte druk op hom uit om aan te sluit nie, maar behaal 'n ander 

belangrike oorwinning. Hulle kry hom sover om sy program grootliks aan te pas by die 

groep se aktiwiteite. Dit dra by tot die verdere beheer van sy gedrag. 

(ii) Aanval as vorm van verdediging 

Die werwer sal hom ook gedurig daaraan herinner dat dit opoffering sal verg om God op die 

regte manier te dien (dit is die groep se manier), daarom moet hy bereid wees om offers te 

maak. Sy individuele behoeftes sal nooit weer eerste kom nie. Op hierdie wyse word die lid 

ook voorberei om sy gesin en vriende teen te staan as hulle die kulte sou bevra. Deur hom 

vroegtydig te leer om aile teestand as van Satan af te beskou, word sy houding s6 verander dat 

hy onmiddellik gereed is om te verdedig en nie bereid is om krities oor alles te gesels en na te 

dink nie. In 'n argument met sy gesin sal daar moontlike verwyte wees omdat hy minder tyd 

saam met hulle deurbring, omdat hy anders praat, anders aantrek, hulle meer kritiseer, 

ensovoorts. Dit is, met ander woorde, sy gedrag wat gekritiseer word. Dit noop hom om sy 

eie optrede te verdedig en te regverdig. Dit plaas hom teenoor sy gesin en vriende, en aan die 

kant van die kulte. 

Dit is, met ander woorde, die nuwe identiteit van die individu, wat sy nuwe self verteenwoordig, 

wat hy in stand probeer hou en genoop is om te verdedig. Na sulke konflikte met sy gesin bied 

die groep dan vir die lid 'n plek waar hy troos en sekuriteit kan vind. Terselfdertyd dryf dit hom 

verder van sy gesin en vriende weg. 

(iii) Die nuweling begin gewoond raak aan die groep 

Teen die einde van hierdie fase kan die nuweling weer 'n uitnodiging aanvaar om 'n naweek 

saam met die groep mee te maak. Gedurende hierdie naweek kan alles wat onder die 

hegtingsfase bespreek is, herhaal word. Bykomende wyses van manipulasie, soos meer 

intense emosionele opsweping, kan hier gebruik word. Die kulte kan hier van tegnieke soos 

hipnose en meditasie gebruik maak. Hierdie aspekte sal in afdeling 4.5.6 bespreek word. 

Die nuweling, wat reeds verswakte bande met sy vorige wereld kan he, word weer eens 

emosioneel opgesweep en 'oorrompel' omdat hy daarvan weerhou word om na te dink oor alles 

wat hy hoor en ervaar. Dit is 'n "gevoelens-oor-denke-toestand". Alles wat hy gedurende die 

loop van die naweek ervaar, naamlik fisieke moegheid, isolasie van familie en vriende, 

emosionele ondersteuning en erkenning deur die groep, die oorvol program wat hom nie toelaat 

om vrae te vra nie, die sing-, dans, meditasie en hipnose-aktiwiteite wat die groep beoefen en 

hom op 'n emosionele hoogtepunt laat, dra daartoe by dat sy intellektuele verdediging daal. Die 

toestand waarin hy verkeer, word deeglik gebruik: Suggesties dat die groep die enigste hoop 

vir 'n verloregaande wereld is, dat die Ieier 'n uitverkore heilige is wat die aarde bewandel en 

dat die voomemende lid 'n sleutelrol in hierdie belangrike werk gaan vervul, word aan hom 

voorgehou. Die ander om hom spreek opnuut hulle toewyding teenoor die groep hardop uit en 

hy swig onder die druk van suggestie. Hy maak die "sprong in die geloof' en besluit om die 

groep te glo (McManus & Cooper 1984:30). Hy maak 'n verbale verbintenis om by die groep 

aan te sluit. Hy is nou 'n lid van die kulte. Die oorgawe word dikwels reeds gedurende die 

eerste naweek saam met die groep gemaak, maar kan na 'n paar byeenkomste plaasvind. 

As die lid op hierdie stadium vir homself kan se: "Ek het nou sover gekom. Hoe meer 

teenstand ek van buite af ervaar, hoe meer moet ek volhard," is 'n verdere belangrike stap 

in psigiese beheer suksesvol afgehandel. 

3.3.6.5 Fase 5: Herdefiniering van die self 

AGTER DIE SKERMS 

• ldeologiese polarisasie 

Daar word voortdurend op 'n vyand (gewoonlik Satan) gekonsentreer teen wie 

lede moet saamstaan en waak. Omdat die kulte God se werk sou verteen­

woordig, impliseer dit dat die res van die buitewereld die koninkryk van Satan 

verteenwoordig. Die doel hiervan is om die lede te laat saamstaan teen die 

gemeenskaplike vyand. Dit weerhou lede ook daarvan om aan die buitewereld 

terug te dink as 'n moontlikheid tot ontvlugting, daarom soek hulle na ontvlugting 

binne die groep. Omdat alles van die ou wereld aan Satan behoort, is enige ou 

idees, gevoelens en gedagtes ook van Satan en moet dit onderdruk word 

(McManus & Cooper 1984:31). Hierdie ideologiese polarisasie kan lei tot 

godsdienstige paranoia waar die werklike self en ware identiteit nou die individu se 

eie grootste vyand word. Alles wat hy was, moet hy ontken en wegleef, en in die 

plek daarvan moet hy 'n nuwe mens word wat net vanuit die verwysingsraamwerk 

van die organisasie dink, voel en optree. 

• Die lid bly altyd kind 

Lede word in 'n voortdurende toestand van kindskap gehou. Die taal wat in die 

kulte gebruik word, versterk hierdie idee, aangesien die lede "kinders" is, die Ieier 

die "vader'' en die organisasie die "moeder''. Hierdie optrede hou die lid in 'n 

toestand van gehoorsaamheid en onderdanigheid. Hy moet homself sien as 'n 

kind wat hom moet laat leer en onderrig. Die Ieier en senior lede van die 

organisasie kan dan met 'n houding van meerderwaardigheid en superioriteit die 

lesings aanbied en besluite namens die lid neem. Die rasionaal hiervan is om die 

lid te stroop van sy identiteit sodat hy volgens die kulte se gebruike heropgevoed 

kan word. Die kwesbare kind-agtige status van die lid gee hom so te se oor aan 

die kulte vir hervorming (McManus & Cooper 1984:36). 

• Ambivalensie 

Sosiale leer kom daarop neer dat 'n mens van jongs af leer dat, indien jy op 'n 

sekere wyse optree, jy sekere reaksies uit jou leefwereld te wagte kan wees. As 

'n kind stout is, sal sy ouers die verkeerde gedrag afkeur. As hy hard werk en reg 

optree, sal hulle die goeie gedrag beloon. Daar is dus 'n bestendigheid in die 

reaksies en terugvoer wat hy vanuit sy leefwereld kan verwag. Dit help hom om 

ander se reaksies te antisipeer en gereed te wees vir dit wat kan gebeur. In die 

kultes word die individu se gedrag juis gemanipuleer deurdat terugvoer op 'n 

onbestendige wyse geskied. Aan die begin van lidmaatskap ontvang die individu 

baie erkenning vir gedrag wat die organisasie pas. Sodra hy hom verbind, word 

erkenning geleidelik weerhou. Aangesien die erkenning en komplimente wat hy 

vroeer ontvang het, hom goed laat voel het en sy selfvertroue opgebou het, sal hy 

trag om dit te bly ontvang. Hy werk dus al hoe harder in die hoop om dieselfde 

mate van positiewe terugvoer te ontvang. Op hierdie wyse kry die kulte die lid 

sover om toenemend harder te werk. Die positiewe terugvoer verminder nie net 

nie, dit is ook wisselvallig. Wanneer die lid erkenning verwag, sal hy 'n afranseling 

kry en selfs gestraf word vir die een of ander denkbeeldige sonde. Hy weet dus 

nooit waar hy staan nie en kan nooit met homself tevrede voel nie. 

• Die gebruik van emosies 

Soos onder punt 2.3.3 verduidelik, word emosies soos vrees en skuldgevoelens 

deurentyd gebruik om die kultelid se gedrag en gedagtes te beheer. Daar word 

herhaaldelik aan lede vertel dat die Satan se trawante in die buitewereld hulle sal 

probeer vang en breinspoel. Stories van brutale ontvoerings en martelings deur 

Satan se soldate (gewoonlik die lid se gesin wat hom uit die kulte probeer bevry) 

wat daarop gemik is om lede te breek en hulle geloof in God te vemietig, word aan 

lede opgedis. Enige kontak van die buitewereld af word dus met groot wantroue 

en vrees hanteer. Lede word ook geleer dat die verskriklikste onheile hulle sal tref 

as hulle die organisasie sou probeer verlaat. Dreigemente dat hulle hulle verstand 

sal verloor of dat hulle geliefdes buite die kulte sou sterf of siek word, is algemeen 

(Hassan 1988:25). Om die organisasie te verlaat is dan gewoonlik die laaste 

uitweg wat die lid sal volg, omdat hy nie meer 'n werk, 'n studierigting, vriende of 

geld het nie, en die wereld daarbuite as die vesting van Satan beskou. 

• 'n "Gevestigde belang" moet ontwikkel word 

'n Sakeman wat geld in 'n besigheid bele, doen dit omdat hy weet dat hy iets 

daaruit gaan kry. Die beplanners in die kultes weet dat 'n persoon, ashy eers 'n 

opoffering gemaak het, 'n teenprestasie terugverwag. Alhoewel kultelede nie 'n 

wins van 'n finansiele aard terugverwag nie, vestig hulle hulle tog hoop op die 

vervulling van sekere behoeftes en verwagtinge. Die rasionaal is dus dat die 

persoon sover gebring moet word om 'n groot offer vir die organisasie te maak. 

Die gevestigde belang wat s6 ontwikkel word, bring mee dat die lid hom sal 

verbind. 

(i) Die kulte skryf die nuwe struktuur voor 

Waar die eerste vier fases 'n tyd van eksplorasie en 'n soeke na die bevrediging van behoeftes 

verteenwoordig, verteenwoordig die vyfde fase 'n totale toewyding aan dit wat die behoeftes 

van die individu bevredig het. Hierdie toewyding word deur die kulte gebruik om die persoon 

heeltemal binne hulle struktuur te laat funksioneer. 

Daar sal nou aanbeveel word dat die nuwe lid in die kommune of huis van die kulte sy intrek 

neem. Sommige kultes laat lede toe om op hulle eie te woon op voorwaarde dat hulle aile 

byeenkomste en vergaderings van die organisasie bywoon. 

As die nuweling eers die uitsprake en profesiee van die Ieier as heilig en bo verdenking 

aanvaar, is hy onmiddellik onder druk om te glo dat dit bo bevraging is. As hy van die Ieier sou 

verskil, tree hy teen God en tot voordeel van Satan op (Langone 1993:93). Nuwe inhoude kan 

nou geleidelik aan hom oorgedra word, soos dat die Ieier as bonatuurlike persoon, op meer 

voorregte as lede aanspraak mag maak. 

Die nuwe lid is op hierdie stadium gewoonlik baie opgewonde en besiel met sy nuwe 

lewensopdrag. Hy spandeer baie tyd saam met lede van die groep en sy familie, vriende en 

studies en stokperdjies sal nou waarskynlik opvallend afgeskeep word. Wanneer hy deur sy 

. ~amilie, vriende en hoofde by die werk en studie-inrigting daaroor gekonfronteer word, sal sy 

nuwe medelede vir hom se dat dit die prys is wat 'n mens moet betaal as jy God met jou hele 

wese wil volg: die dinge van die wereld sal moet agterbly. 

(ii) Verandering van die lid se houdings 

Die nuwe lid bring nou feitlik al sy tyd saam met die groep deur en kan nou inkonsekwente 

optrede deur die Ieier en senior lede raaksien. Dit veroorsaak 'n gevoel van ongemak of 'n 

dissonansie by hom. Hy ervaar, met ander woorde, 'n konflik omdat dit waarin hy glo en die 

gedrag wat geopenbaar word in die groep waarmee hy hom vereenselwig, nie met mekaar 

strook nie. Hy glo byvoorbeeld dat hy, as ware kind van die Here, nie op materiele besittings 

geregtig is nie, maar hy sien dat die Ieier 'n gemaklike of selfs 'n weelderige lewe lei met die 

geld wat deur groeplede ingesamel word. 

Omdat 'n mens gewoonlik neig om so 'n konflik uit die weg te ruim, sal jy of die situasie probeer 

verander, of die gebeure op aanvaarbare wyse probeer verklaar. Die kultelid kan nie een van 

die twee doen nie. Hy kan die situasie nie verander nie en hy kan dit ook nie verklaar nie. 

Volgens Baron en Byrne (1987:133) is rasionalisasie 'n belangrike wyse waarop dissonansie 

verminder kan word. Die lid "verklaar'' die onbestendigheid in die gebeure deur daaroor te 

rasionaliseer. Hy redeneer dat die Ieier bo die wet verhewe is, en dat gewone lede nog moet 

werk aan hulle geestelikheid. Die onbestendigheid in die gebeure word dus verklaar, aanvaar 

en selfs verdedig. Die konsep 'kognitiewe dissonansie' word in afdeling 4.4 bespreek. 

Die lid word bewus van verdere onbestendighede en onregverdigheid, byvoorbeeld dat die Ieier 

mag vleis eet en lede nie, dat die Ieier in weelde leef en die lede in armoede en dat die Ieier die 

reg het om die kinders binne die kulte as sy eiendom op te eis. Hierdie onregverdige optrede 

word deur die kulte geregverdig deurdat voortdurend aan die lid gesuggereer word dat hy 

geestelik swak is en nog moet werk en streef na geestelike volkomenheid. By implikasie word 

die onregverdigheid dus voor die lid se deur gele. Hy moet, met ander woorde, soos volg 

redeneer: "Ek mag nie al die voorregte geniet nie, want ek is nog swak en vol sonde. Dit is dus 

'n goeie ding dat dit so sleg met my gaan want lyding lei na geestelike groei." As hy dit nie op 

hom neem nie, kies hy kant met die bose (Streiker 1984:182). Op hierdie wyse word die lid se 

houdings, sonder dat hy daarvan bewus word, gemanipuleer en verander. 

Enroth (1994:26) verduidelik dit soos volg: 

"The new followers don't tum astray, even when they see the exploitation, 

because they continue to reinforce their own decisions. They feel bad about 

themselves already, and admitting that they had been duped into submission 

would be devastating. Once a person has submitted to all that, e.g. participation 

in deviant sexual acts, often with others watching, it is hard for him or her to 

begin questioning the cult. Such individuals feel that if they were going to decide 

the cult was not for them, they should have done so before they endured so 

much for it" (Baron & Byrne 1987:139). 

Die nuwe lid begin saam met lede werk. en samel geld vir die organisasie in. Hy kan op hierdie 

stadium 'n gevoel van vryheid en selfs euforie ervaar en geniet sy take in die organisasie. Hy 

is nou gereed om, indian die organisasie dit vereis, eenvormige kleredrag en haarstyl te dra. 

Hy leer ook die nuwe taal van die organisasie aan en leer die geherdefinieerde betekenisse van 

belangrike woorde aan. Wanneer hy op hierdie stadium deur iemand buite die kulte oor sy 

veranderde lewensuitkyk en gedrag gekonfronteer word, is hy reeds in staat om die persoon 

met dieselfde eenvormige cliches te antwoord as ander kultelede. 

Dit is op hierdie stadium dat familia en vriende gewoonlik bekommerd begin raak oor die 

persoon se eienaardige optrede. Sy familia het dan waarskynlik nie 'n idee van hoe ver sy 

toewyding aan die groep reeds gevorder het nie. Om hom op hierdie stadium te dreig of 

ultimatums te stel sou waarskynlik fataal wees en hom net verder in die organisasie se arms 

indryf. Teen hierdie tyd het die individu ook waarskynlik reeds sy ware self verwerp en daarmee 

saam baie sake wat vantevore vir hom kosbaar en belangrik was, verloor (Collins 1991 :39). 

(iii) Die lid offer sy "lsak" 

Hoe meer die lid hom verbind, hoe meer sal hy bereid wees tot selfopoffering. Hoe meer hy 

al opgeoffer het, hoe meer sal hy hom verbind. Op dit wat 'n mens aan arbeid en tyd in 'n saak 

bele, verwag jy gewoonlik 'n wins in die vorm van erkenning, materiele voordeel of iets 

dergeliks. Die kultelid verwag moontlik voortdurende geestelike groei, emosionele sekuriteit en 

erkenning viral sy harde werk. Hy kan byvoorbeeld redeneer: "Ek het so baie opgeoffer vir die 

organisasie; in ruil daarvoor sal hulle vir my liefde en aanvaarding gee. As ek nog meer 

opoffer, gaan ek moontlik nog meer liefde en aanvaarding kry." 

As teken van nuwe en volkome toewyding kan 'n nuwe offer van die lid gevra word. Hassan 

(1988:21) is byvoorbeeld aangese om sy "lsak" vir die organisasie te offer. Na analogie van 

die Bybelse verhaal van Abraham wat deur God aangese is om sy enigste seun te offer (Die 

Bybel: Genesis 22), verwag die kulte ook dat die lid iets wat vir hom buitengewoon dierbaar 

is, moet opoffer. In Steven Hassan se geval was dit sy gedigte. Hy het alles weggegooi wat 

hy geskryf het- ongeveer 400 voltooide en onvoltooide stukke. 

Sommige kultes verwag 'n ander groot offer. Daar kan van lede verwag word om kontak met 

hulle gesinslede te verbreek, verdowingsmiddels te gebruik, op te hou vleis eet, lang ure te 

werk, min te slaap, karig te lewe en al hulle materiele besittings aan die organisasie oor te dra. 

As so 'n opoffering gemaak word, ontwikkel'n persoon 'n gevestigde belang in die welsyn van 

die groep. Hy redeneer waarskynlik dat hy nie vemiet a lies opgegee het nie, en hy sal daarom 

aanbly om die vrugte te pluk van sy opoffering. 

Marielise Botha ( 1996) het byvoorbeeld die swaar verduur omdat sy wysgemaak is dat sy, deur 

in die "Mission Church" aan te bly, haar en haar gesin se ewige verlossing kon bewerkstellig. 

Behalwe dat die opoffering meer toewyding meebring, kan dit 'n soort geestelike kruis word om 

te dra. Die lid redeneer met ander woorde soos volg: "Hoe swaarder ek kry, hoe 'n beter mens 

sal ek word." 

Volgens Collins (1991 :4) bring die gesamentlike ervaring van opoffering onder groeplede hulle 

nader aan mekaar en skep 'n sterk band in die organisasie. 

(iv) Verbale herdefiniering van die self 

Om die veranderinge te versterk en die kulte 'n werklikheid vir die nuwe lid te maak, moet hy 

sy toewyding aan die groep verbaal herdefinieer. Die lid getuig teenoor die groep, insluitende 

teenoor nuwe potensiele lede, hoe sy lewe verander het en hoe lidmaatskap vir hom 'n nuwe 

doel en motivering in die lewe gegee het. 

Kontroversiele inligting wat vantevore van hom weggehou is, kan nou op sistematiese wyse aan 

hom oorgedra word. Telkens as iets teensy ou waardes en norme indruis, word hy gewys op 

sy verbintenis om die "saak" te laat slaag. Hy wil nie graag teruggaan op sy woord en die 

erkenning en goedkeuring van die groep verloor nie, en rasionaliseer telkens oor die nuwe 

kontroversiele inligting wat hy ontvang. Hy maak homself, met ander woorde, wys dat daar 'n 

goeie rede moet wees vir die dinge waarmee hy nie saamstem nie. 

(v) Afsterf van die self (mortification) en oordra van outonomie 

Hoe Ianger die persoon in die groep bly, hoe meer word sy ware identiteit deur die kulte­

identiteit vervang. Hoe minder daar van die ware self oorbly, hoe meer verhoog sy toewyding 

aan die groep. Die lid dra sy reg van besluitneming aan die organisasie oor. Dit beteken dat 

hy homself rakende aile aspekte van sy lewe aan die leiers en senior lede in die organisasie 

onderdanig stel. 

As die lid op hierdie stadium vir homself kan se: "Geen opoffering behoort te groot te wees 

om vir die Here te maak nie. Daarom sal ek my onderwerp aan alles wat die organisasie 

van my verwag," kan gese word dat hy ten volle onder die beheer van 'n destruktiewe kulte 

is. 

3.3.6.6 Terugblik op die proses van psigiese beheer 

Daar is aangetoon hoe die proses van psigiese beheer verloop, en vyf fases is bespreek. Dit 

blyk dat daar twee fokuspunte is wat deur kultes gebruik word om psigiese beheer te 

bewerkstellig. Eerstens word iets wat vir die individu baie belangrik is, soos sy Christenskap 

of sy politieke oortuiging, gebruik om hom sover te kry om hom aan die kulte te verbind. 

Wanneer sy gedrag verander is hy genoodsaak om sy houdings daarvolgens te verander 

aangesien gedrag geregverdig moet word ten einde kognitiewe dissonansie te verminder. 

Wanneer hy teenstand vanuit die buitewereld begin ervaar, tree die tweede fokuspunt in 

werking, naamlik die self, aangesien die regverdiging van gedrag om die instandhouding van 

die selfkonsep gaan. Waar die lid eers sy geloof verdedig het, verdedig hy nou sy eie 

selfkonsep. Wanneer hy van die kulte se foute bewus word en dreig om teen die kulte te draai, 

word 'n konflik tussen die "ek" en die "self' ontketen wat tot emstige emosionele trauma kan lei. 

Die lid het self al sy brue verbrand. Hy het self kontak verbreek met sy familie en vriende, 

studies, kerkgroep en stokperdjies. Om op hierdie stadium om te draai sou beteken om aan 

sy selfwaarde in te boet. 

3.4 NADELE WAT LIDMAA TSKAP BY KUL TES VIR DIE INDIVIDU KAN INHOU 

3.4.1 lnleiding 

Sommige kultes mag relatief skadeloos wees en ander mag weer destruktief wees. Daar kan 

aanvaar word dat 'n groot groep kultes tussen hierdie twee uiterstes val. Volgens Collins 

(1991:112), verteenwoordig sekere kultes wei soms 'n egte poging om mense te help om te 

verander na 'n hoer vlak van geestelike bestaan. Dit wil egter voorkom asof die meeste kultes 

die potensiaal het om 'n nadelige en afbrekende uitwerking op die individu te he. 'n Uiterste 

geval van destruktiewe invloed is die van lede van die "Peoples Temple", wat saam met hulle 

Ieier, Jim Jones, massa-selfmoord gepleeg het. 

Kommer oor die skadelike uitwerking wat kultes se invloed op lede, hulle families en die 

gemeenskap inhou, het at tot intemasionate konferensies en parlementere ondersoeke in Was­

Europa, Amerika, Australie en Israel gelei. 

Kultes kom soms voor as skadeloos omdat die publiek mislei word deur hulle sosiaal­

aanvaarbare doelwitte waardeur die kulte aan die buitewereld bekendgestel word. Sommige 

kultes, soos die "Moonies", het frontgroepe waarby jongmense aansluit om 'n diens aan hulle 

medemens te lewer. Frontgroepe is in afdeling 3.3.6.1 bespreek. Die publiek word ook mislei 

deurdat kultelede altyd vrolik en gelukkig moet voorkom en deurentyd teenoor die buitewereld 

moet getuig dat hulle baie gelukkig in die organisasie is. Daar is baie voorbeelde in die 

literatuur waar oudlede met onaangename ervarings wat hulle in die organisasies beleef het, 

vorendag kom. Juis omdat hulle oudlede is en hulle as bevooroordeeld en subjektief beskou 

word, word hulle getuienis dan nie maklik as geldig aanvaar nie. 

Die skade wat deur kultes aangerig word, raak nie net die lid nie, maar kring uit na sy vriende, 

familie en die samelewing. Lank nadat 'n persoon 'n destruktiewe kulte verlaat het, kan sy 

gesin nog ly onder die verwerping wat hulle beleef het toe hy aan die kulte behoort het. As die 

houding van sommige kultes teenoor die buitewereld in ag geneem word, kan gewonder word 

hoe veilig lede van die samelewing is waar so 'n kulte hom bevind. Dit blyk dat daar 'n 

universele neiging onder kultes bestaan om menselewens as onbelangrik te ag. Die Aum 

Shinrikyo-kulte in Japan wat in 1995 'n giftige gas in moltreinstasies in Japan geplaas en so 'n 

aantal mense se dood veroorsaak het, kan hier genoem word (Fedarko 1995:36). Die mense 

wat daar gesterf het en beseer is, was nie vyande van die kulte nie. Hulle was 'n teiken bloot 

omdat hulle deel van die samelewing uitgemaak het. 'n Mens funksioneer altyd as 'n 'persoon­

in-totaliteit'. Daar kan dus aangeneem word dat 'n proses wat so 'n totale aanslag op mense 

maak, die mens in totale menswees sou kon bei"nvloed. 

Daar sal voorts gekyk word hoe die fisieke, psigiese en geestelike aspekte van 'n persoon deur 

destruktiewe optrede binne 'n kulte geraak kan word. 

3.4.2 Die fisieke aspek 

Die volgende fisieke aspekte van individue word klaarblyklik deur lidmaatskap by destruktiewe 

kultes be"invloed: 

3.4.2.1 Materiile voorsiening 

Lede beskik normaalweg nie oor geld of ander ondersteuningsbronne nie. Gewoonlik is alles 

aan die organisasie oorgemaak want die verstandhouding is dat die organisasie in lede se 

daaglikse behoeftes sal voorsien. Omdat individuele behoeftes meestal beskou word as 'n 

sondige verbintenis met sy vorige lewe buite die kulte, word dit glad nie as van belang beskou 

nie. Trouens, 'n lid wat daarin kan slaag om sander klagtes met min materiEHe voordele klaar 

te kom, word hoog geag en geprys. 

3.4.2.2 Voedsel 

Alhoewel die dieet in sommige organisasies wei die nodigste voedingstowwe voorsien, is dit 

in ander heeltemal ontoereikend. Prote·ine, veral vleis, is duur en onkostes moet so laag as 

moontlik gehou word. Soveel as moontlik geld moet via die organisasie se bestuur na die Ieier 

gekanaliseer word. 

"Barbara L., who was in charge of buying food for a Divine Light Mission ashram 

(house) in the middle seventies recalls that her food budget was limited to a 

dollar per person per day. 'That meant a lot of starch and not much protein,' she 

said. (The leader of this group, Guru Maharaji Ji, is one of the most 

ostentatiously wealthy of the cult leaders.) Some groups do not even meet this 

meager standard. One nomadic group known as 'the garbage eaters' scavenge 

their daily fare from dumpsters behind restaurants and stores" (McManus & 

Cooper 1984:34). 

'n Dieet wat laag in prote"ine en hoog in suiker is kan lei tot disorientasie en die onvermoe om 

te konsentreer. Vanwee toestande van chroniese depressie wat soms onder kultelede heers, 

gebeur dit ook dat die persoon psigies en fisiek so swak daaraan toe is, dat hy nie 'n behoefte 

aan kos ervaar nie. 

Marielise Botha, oudlid van die "Mission Church", verduidelik soos volg: 

"Ons was nie lank in Switserland nie, toe word daar besluit dat ons moet Libanon 

toe gaan. Dit was toe ek en 'n ander ou en 'n ander man en sy vrou. Ons is toe 

Ubanon toe, 'gehike' en op 'n boot gery en so-aan. Ons was toe vir omtrent ses 

maande in Libanon. Dit was aaklig wat die fisieke omstandighede betref. Dis 

net heeltemal 'n anderwereld. Op 'n stadium kon die een vrou dit glad nie meer 

volhou nie. Sy was 'n Duitser en sy is terug Duitsland toe, sy en haar seuntjie 

van drie-en-'n-half jaar. Toe was dit net ek gewees en die twee mans. Dit was 

absoluut aaklig. Elke dag het ek net, as die dag begin, eers vir twee ure lank 

gehuil, maar dan praat ek net heeltyd met die Here. Jy dink nie daaraan om uit 

te gaan nie, want dan gaan jy reguit hel toe. Daar is nie eens 'n kwessie nie. En 

ja, jy bly nou maar aan want jy dink dis die enigste pad wat jy hemel toe kan 

gaan. Ek was elke dag hartseer en elke dag ongelukkig, maar ek hou maar aan. 

Ek het naderhand ook net verskriklik maer begin word. Jy het nie meer Ius om 

te eet nie, want daar is niks meer wat lekker is nie." 

Dit blyk dus dat toestande van voortdurende ongelukkigheid, wat in chroniese depressie kan 

oorgaan, kultelede se fisiologiese gesteldheid kan benadeel, deur byvoorbeeld ondervoeding 

te veroorsaak. 

3.4.2.3 Slaap 

Verskeie organisasies beperk lede se tyd om te slaap ten einde meer tyd vir kulte-indoktrinasie, 

fondsinsameling en werwing van lede in te ruim. Diegene wat nie met so min slaap kan 

klaarkom nie, word as geestelik swak beskou. In beide die Moon-kulte en die "Family of Love", 

word uitputting beskryf as "an attack of sleep demons" (Hassan 1988:63). 

Selfs in kultes waar die lede in hulle eie huise woon, is daar vasgestelde ure wat aan die 

Organisasie afgestaan moet word. Hugo du Toit (1996), vertel dat die volgende program vir 

hom as lid van die Jehovah-getuies gegeld het: Op 'n Sondagmiddag word voorberei vir 

Sondagaand se byeenkoms. Maandagaand is daar 'n twee-ure-lange vergadering. 

Maandagaand word voorberei vir Dinsdagaand. Woensdag is daar weer voorbereiding vir 

Donderdagaande. Vrydag word voorberei want Saterdag moet velddiens gedoen word en 

boekies uitgegee word. Saterdagmiddag moet daar voorberei word vir Sondag se velddiens. 

Dan is daar nog Bybelstudies tussenin, drie keer 'n week. Die gemeente kom ongeveer ses ure 

per week byeen. Hugo het ook meestal studente gehad wat voorberei moes word om gedoop 

te word. Hy het op 'n stadium vyf studente tegelyk gehad, en met elkeen afsondertik 

Bybelstudie gehou, twee ure op 'n keer, vyf aande per week, te midde van al die ander 

verpligtinge wat hy gehad het. 

Daar is toenemend druk op die kultelid om sy produktiwiteit te verhoog. Wanneer 'n kultelid nie 

aan die eise kan voldoen nie, word die skuld op hom gepak en word hy van geestelike 

onvolwassenheid beskuldig. Wanneer 'n lid se beroep of studie onder sy besige program in die 

kulte begin ly, word hy aangeraai om dit te verminder of heeltemal te staak ter wille van die 

organisasie. 

3.4.2.4 Ruimte en privaatheid 

In sommige kultes is die enigste slaapfasiliteite wat voorsien word, die vloer en slaapsakke. 

Privaatheid word tot die minimum beperk by die meeste groepe waar almal in kommunes 

saamwoon. Ruimte kos geld. Die gevolg is dat lede gewoonlik in oorbevolkte toestande leef, 

met geen ruimte van hulle eie nie. Daarby geld die reel in die meeste kultes dat oortredings 

gerapporteer moet word. Selfs 'n onskuldige of ondeurdagte opmerking word deur almal 

rondom die lid gehoor en kan vir hom probleme besorg. 

3.4.2.5 Mediese voorsiening 

In die meeste kultes is daar min of geen mediese hulp vir lede nie. As 'n lid siek word of in 'n 

ongeluk betrokke is, word dit beskou as die gevolg van sonde en moet dit weggebid word. Die 

besluit van 'n lid om mediese hulp te weier, word as 'n teken van geloof beskou. 

"I encountered one such case when I was with the Children of God in 

Scandinavia. Finding a Danish sister crying bitterly, I knew immediately that 

something was seriously wrong - such a display of emotion was taboo. She 

confided to me that she had a severe case of VD, which our leader blamed on 

lack of faith. The leader had declared that her going to a doctor would be a sign 

of spiritual weakness. When her condition worsened despite prayer, Ruth 

telephoned her mother, who insisted on taking her to and paying for a doctor. 

Our leader reprimanded Ruth for her treachery in calling for help on the 'outside'. 

However, shortly thereafter, Ruth left with her mother and never returned. We 

were told that she was just a 'weak sister', unsuitable for God's army" (McManus 

& Cooper 1984:40). 

Deur die jare heen het duisende Jehovah-getuies at gesterf weens die Organisasie se weiering 

dat lede bloedoortappings ontvang. Die Organisasie redeneer dat God in die Ou Testament 

die eet van bloed verbied. Om bloed in die are te ontvang, word beskou as voedsel wat die 

liggaam inneem, daarom weier lede dat hulle of hulle kinders bloed ontvang. 

Die ergste ervaring wat 'n lid kan oorkom, is om geskors te word. Dit gebeur dikwets dat lede 

s6 misbruik is dat hulle fisiek en emosioneel uitgebrand en nie meer "produktief' is nie. Ander 

ontwikkel emstige fisieke en psigiese probleme wat duur behandeling verg en hulle word dus 

'n oorlas vir die organisasie. Ander het eenvoudig te oud geword om "produktief' te wees. Die 

lid sal dus nie vorendag kom met veral fisieke probleme nie, maar sal liewer in stilte ly weens 

die vrees om uitgeskop te word. Dit kan tot emstige siektes en selfs tot die dood lei. 

3.4.2.6 Veiligheid 

Daar is dikwels geen besorgdheid oor lede se veiligheid nie. Lede stel hulleself soms in gevaar 

om hulle kwota geld in te samel, soos om te steel en snags in vreemde en twyfelagtige gebiede 

rond te beweeg. Omdat lede met so min slaap en voeding moet klaarkom, kan hulle weens 

uitputting in motorongelukke betrokke raak of voor aankomende verkeer in loop. 

Dale, 'n oudlid van die "Peoples Temple", het dikwels as Jim Jones, Ieier van die kulte, se 

chauffeur opgetree. Dale se pa, Gerald, vertel wat gebeur het. 

" ... the times he drove Jones over the steep, winding two lane mountain roads 

around Redwood Valley. It was standard procedure for Jones to tell Dale when 

he- could pass another car blindly in the lane of oncoming traffic" (Weightman 

1983:77). 

Uit die literatuur is dit duidelik dat daar onder destruktiewe kultes geen agting vir menselewens 

bestaan nie, veral as 'n persoon of oudlid kritiek teen die groep sou uitspreek. 

"Some of the most destructive cults will actually try to hunt down and silence 

former members through either overt violence, legal harassment, or emotional 

intimidation and blackmail. Paul Morantz, a lawyer litigating against Synanon, 

the drug rehabilitation program, was bitten by a rattlesnake placed in his mailbox 

by cult members. Stephen Bryant, a former devotee of the Krishnas, was 

murdered, shot in the head by a member of the group, allegedly at the instruction 

of one of the Krishna Leaders. Bent Corydon, a member of the Church of 

Scientology for 22 years, has been subjected to extreme forms of legal 

harassment for writing L Ron Hubbard - Messiah or Madman?, a critical 

biography of the founder of Scientology. Jeannie Mills, a former member of the 

People's Temple and outspoken critic of the Reverend Jones, was murdered by 

persons unknown, along with her husband and children, after the massacre at 

Jonestown" (Singer & Lalich 1995:205). 

3.4.2.7 Psigosomatiese toestande 

Here of late everybody is getting on my nerves so bad. It's no wonder my leg hurts 

all the time. I guess it knows my heart sure can't hold all the hurt in it. So I guess 

it's trying to help out ... " (Sanders in Kliger 1994:215-245). 

Psigosomatiese toestande kom dikwels onder kultelede voor. Kliger (1994:215-245) huldig die 

mening dat psigiese beheer 'n aanleidende oorsaak kan wees dat nuwe siektetoestande kan 

ontstaan en dat bestaande kwale kan vererger. In haar navorsing het sy gesprekke gevoer met 

meer as 100 lede en oudlede van die Bhakti Yoga-kulte, en diepte-ondersoeke uitgevoer op vier 

mans en vier vrouens in die Organisasie. Die volgende fisieke en psigiese patologie is onder 

die lede en oudlede gevind: 

(i) Fisieke patologie 

• Eetversteurings 

Volgens 'n opname wat deur Stewart en Brook (Van der Meer 1989:48) gedoen is, is 'n 

gemiddeld van 30% van aile volwasse Amerikaners oorgewig. Volgens Louw 

(1989:472) wissel die voorkoms van anorexia nervosa van 0.224 per 100 000 in die 

algemene bevolking tot so hoog as 1 uit 100. Kliger (1994:215-245) meld dat ongeveer 

60% van die vrouens oorgewig was en dat ongeveer 10% anoreksies was. 

As bogenoemde syfers met die bevindinge van Kliger vergelyk word, kan gesien word 

dat daar 'n beduidende hoer voorkoms van eetversteurings onder lede van die kulte 

voorgekom het as onder die algemene bevolking. 

• Hormoonafwykings 

Onder ongeveer 50% van die vrouens het daar 'n algemene afwesigheid van, of 

abnormale staking van menstruasie ontstaan. By die mans het daar 'n beduidende 

vermindering in haargroei plaasgevind, asook verminderde baardgroei wat die nodigheid 

van skeer heeltemal verminder het. Hierdie veranderings kan waarskynlik toegeskryf 

word aan verminderde estrogeenvlakke by die vrouens en verminderde 

testosteroonvlakke by die mans. Alhoewel hier nie op oorsake ingegaan sal word nie, 

ontstaan die vraag of die hormoonafwykings die gevolg kan wees van 

• fisieke uitputting 

• swak voeding 

• die belewing van die self as kinderlik en afhanklik wat op endokrine vlak 'n 

weerklank vind. 

• Naarheid, vomering, floutes en huiduitslag 

Chroniese naarheid en vomering, asook floutes en huiduitslag het algemeen onder lede 

voorgekom (Kiiger 1994:214-245). Hierdie toestande is skynbaar direk verbind met tye 

van uiterste emosionele angs en gevoelens van hulpeloosheid. 

• Neurologiese probleme 

Migraine hoofpyne is algemeen onder lede ervaar. Dit het dikwels gepaard gegaan met 

emstige aantasting van sig. 

'n Lid met 'n vorige geskiedenis van epilepsie het getuig dat sy epilleptiese aanvalle, 

sedert sy lidmaatskap, meer gereeld en hewiger geword het, ofskoon hy gereeld sy 

medikasie geneem het. Hy het een aand so 'n emstige aanval gekry dat sy sleutelbeen 

gebreek het. Alhoewel sy dokter hom aangeraai het om sy medikasie te verhoog, was 

hy daarvan oortuig dat dit 'n gevolg was van die emstige angs en gevoelens van 

hulpeloosheid wat hy ervaar het nadat Guru van hom vereis het dat hy van sy vrou skei. 

"In this man's case, the etiology of his seizures cannot be understood 

solely as a physiological reality, contingent upon erratic and sporadic 

neurochemical changes within the brain. Rather, the seizures, which 

returned to their initial intensity after he left the group, were in part an 

expression of acute distress and can be viewed as emanating out of 

and in response to a particular, oppressive social context in which he 

felt unable to overtly fight back, in protest against the psychological 

abuse perpetrated upon him. This man's violent seizure was a socially 

acceptable, albeit self-destructive avenue for the communication of his 

anger and distress" (Kiiger 1994:215-245). 

(ii) Psigiese patologie en somatisering in kultes 

Navorsing wat in 1975 deur Spencer (Bergman 1992:41) onder binnepasiente in psigiatriese 

hospitale in Australia oor 'n tydperk van twee jaar gedoen is, toon dat die voorkoms van 

skisofrenie byna drie keer hoer onder Jehovah-getuies is in vergelyking met die res van die 

populasie en die voorkoms van parano"iese skisofrenie, byna vier keer hoer. Daar word deur 

Bergman vermoed dat die syfer hoer moet wees, aangesien die neiging onder Jehovah-getuies 

is om psigiatriese behandeling sover as moontlik te vermy, veral opname in psigiatriese 

hospitale. 

In 'n studie wat in 1983 deur MacDonald en Luckett (Bergman 1992:54) onder 7,050 pasiente 

in Amerika uitgevoer is, is bevind dat "psychoses were dominated by sects". Hierdie "sektes" 

het groepe soos die Jehovah-getuies, Kerk van die Heiliges van die Laaste Dae, Christian 

Science en Sewendedag Adventiste ingesluit. 

In 'n studie wat deur Montague (Bergman 1992:54) vanaf 1972 tot 1986 onder opnames in 

staats- en private psigiatriese hospitale in Amerika gemaak is, is bevind dat die voorkoms van 

geestesiektes onder Jehovah-getuies ongeveer 1 0 tot 16 keer hoer was as die ratio vir die 

algemene nie-Jehovah-getuie-populasie. 

Alhoewel die bogenoemde studies moeilik vergelykbaar is omdat dit gedurende verskillende 

tydperke in verskillende Jande gedoen is, wys at die studies tog daarop dat daar 'n deurlopende 

hoer voorkoms van geestesiektes onder byvoorbeeld die Jehovah-getuies as onder die 

algemene populasie is. Die vraag word dikwels gehoor: Word mense met geestesiektes deur 

kultes getrek, of word normale mense lede en word deur die kultes s6 be"invloed dat hulle 

geestelik siek word? Bergman (1992:56) maak die gevolgtrekking dat, aangesien geestesiektes 

ewe hoog is onder mense wat in die Organisasie van die Jehovah-getuies gebore is, as die wat 

as volwassenes aangesluit het, albei die genoemde faktore 'n invloed kan he. 

Bergman wys verder op inligting wat hy deur empiriese studies as mediese dokter deur jare se 

kontak met Jehovah-getuies gehad het, wat daarop dui dat die voorkoms van ook ander 

probleme soos misdaad, alkoholmisbruik en selfmoord onder Jehovah-getuies beduidend hoer 

is as onder die algemene bevolking. 

Die volgende voorbeelde van psigiese patologie word ook in kultes aangetref: 

• lnfantiliteit 

Kliger kom tot die gevolgtrekking dat kultelede, nadat hulle vir 'n sekere tyd soos kinders 

behandel word, infantiel (kinderlik) begin optree. Sy het gevind dat infantiliteit en 

afhanklikheid onder die meeste van die 100 lede wat by haar navorsingsprojek betrokke 

was, voorgekom het. 

''The women wore bows in their hair and socks and the men appeared 

adolescent both physically and socially. Many men and women felt 

unable to converse comfortably with one another and giggled with 

nervousness when forced to do so" (Kiiger 1994:215-245). 

• Depressie en hallusinasies 

'n Oudlid van die "Bhakti Yoga-kulte" (Kiiger 1994:215-245) vertel dat sy soms emstig 

depressief was. Sy het gedurende sulke tye visuele hallusinasies gehad en het dit 

beleef dat sy haar hand deur 'n glasvenster stamp, of gesig eerste in 'n glasdeur 

hardloop en deur 'n glasvenster na die straat benede spring. Depressie sal in afdeling 

5.3.3.1 bespreek word. 

• Waandenkbeelde en parano"idale gedagtes 

Kliger (1994:215-245) meld ook dat kultelede die Ieier van die Organisasie, Guru, as 

God ervaar het. Omdat hy oor baie vaardighede en bonatuurlike kragte beskik het, het 

hy hulle maklik daarvan oortuig dat hy hulle gedagtes kon lees en alomteenwoordig was. 

Dit het die meeste van die lede met 'n parano"iese angs gelaat dat nie eens hulle diepste 

gedagtes privaat is nie. Hulle dink, leef en tree dus op soos persona wat elke oomblik 

"deursigtig" is en nie 'n private gedagtewereld van hulle eie het nie. 

3.4.3 Die intellektuele aspek 

Die wyse waarop kultelede se vermoe tot kritiese denke en besluitneming, asook hulle begrip 

van hulle norme- en waardestelsel en hulle taalgebruik deur kultes be"invloed word, sal voorts 

bespreek word. 

3.4.3.1 Ontmoediging van kritiese denke 

Kultelede ontvang nie die normale hoeveelheid inligting wat mense normaalweg benodig om 

hulleself in hulle leefwereld te orienteer nie. Dit weerhou hulle van kritiese denke. Die lid se 

tyd word opgeneem, soos reeds vermeld, deur aktiwiteite soos sang, dreunsing, wieg, 

oefening, speleijies, danse, deelname aan besprekingsgroepe, besigbly met huishoudelike take, 

heeltyd om ring wees deur mense, die aandring daarop dat hy elke gevoet met die groep deel 

en notas neem van lesings. Die ontneem van aile intellektuele en fisieke privaatheid van 'n 

persoon kan tot 'n sensoriese oorbelading lei aangesien hy nie tyd vir reflekterende denke 

gegun word nie. 

Gedurende die lesings word geen tyd vir vrae toegelaat nie. Later lyk dit onnodig en puntenerig 

om een moontlike foutiewe stelling teenoor twintig moontlike ware stellings te bevra. Dieselfde 

algemene waarhede word oor en oor in lesings herhaal, en so word intellektuele stimulasie 

voorkom. Daar is geen plek vir kreatiewe denke nie. Metodes wat veranderde vlakke van 

bewussyn meebring soos meditasie, spreek in tale, ouditiewe hallusinasies soos die hoor van 

stemme, hipnose en dreunsang, dra verder by tot verlaging van hul kritiese vermoe. 

3.4.3.2 Gebrek aan blywende en vaste waarhede 

Soos reeds in afdeling 2.3.4 verduidelik, is daar twee soorte waarhede vir kultelede, naamlik 

die "outsider-doctrine" en die "insider-doctrine". Eersgenoemde is die ''waarheid" wat die 

buitewereld moet hoor om die organisasie se goeie beeld uit te dra en "insider-doctrine" is die 

swakplekke van die organisasie wat vir die buitewereld verbloem moet word. Binne die 

organisasie is daar ook vlakke van waarheid. 

Die rasionaal daarvan is dat totale onderwerping aan die organisasie se gesag jou na hoer 

vlakke van waarheid neem. As dit deur iemand bevra word, is dit volgens die organisasie 

omdat hy geestelik onvolwasse is. Die lid het geen absolute waarhede om op terug te val en 

inligting aan te meet nie. Sy fisieke gesteldheid dra daartoe by dat hy baie moeilik kan 

konsentreer, en sy omgewing verwag van hom om nie krities te dink nie. 

3.4.3.3 Herdefiniering van woordbetekenisse 

Die herdefiniering van taal lei boonop daartoe dat woorde nie meer die bekende betekenisse 

het wat hulle voorheen gehad het nie. Die lid se hele vorige verwysingsraamwerk word ook 

109 



stelselmatig uitgewis en vervang met 'n nuwe stel inligting, norme en waardes. Daar word dus 

'n nuwe werklikheid vir die lid geskep. Hy onthou al hoe minder van sy verlede. Hy kan nie sin 

uit sy hede in die organisasie maak nie, maar laat ander toe om dit vir hom uit te pluis omdat 

hy nie toegelaat word nie en ook nie daartoe in staat is nie. Dit kan tot gevolg he dat 'n 

intellektuele passiwiteit intree. 

3.4.3.4 Onvermoe tot besluitneming 

Lede verleer om enige besluite op hulle eie te neem. Die organisasie besluit wat hulle aantrek, 

eet, watter klere hulle moet dra, hoe hulle hare moet lyk, watter tipe werk hulle moet doen, waar 

hulle dit moet doen, en vir hoe lank. 

Teresa du Toit (1996) vertel dat haar kollegas by haar werk dikwels onvoltooide werk na haar 

stuur. Hulle misbruik haar dus deur hulle werk op haar af te skuif. Voor sy daarmee kan 

aangaan, moet sy dit eers nagaan en hulle foute regmaak. Dit het by haar 'n gewoonte geword 

om dikwels ander se werk te verbeter of oor te doen. Teresa moes as kind in 'n Jehovah­

getuie-huisgesin baie sleurwerk doen. Weens haar ouers se strawwe program in die 

organisasie het sy vir lang tye die versorging van haar jonger broers op haar geneem, terwyl 

sy nog self 'n kind was. Daar is slaafse navolging van reels van haar verwag. Eers nadat sy 

haar verlede in berekening gebring het, kon sy verstaan waarom sy mense voortdurend toelaat 

om van haar misbruik te maak en kon sy begin om meer selfhandhawend op te tree. 

3.4.4 Die affektiewe en sosiale aspek 

Ten einde die invloed wat kultes op die affektiewe en sosiale aspekte van die mens kan he, aan 

te toon, sal die teorie van psigososiale ontwikkeling volgens Erikson (1963:246-268), eers 

kortliks bespreek word. 

3.4.4.1 'n Kort oorsig van die teorie van psigososiale ontwikkeling volgens Erikson 

Persoonsontwikkeling is, volgens hierdie teorie, 'n kontinue proses wat gebaseer is op die 

wisselwerking tussen die mens en sy omgewing. Die mens beweeg, volgens Erikson 

(1963:246-268) deur sekere fases of ontwikkelingskrisisse. Elke fase behoort suksesvol 

deur1oop te word voordat die persoon fisies, psigies en sosiaal gereed is vir die volgende fase. 

(i) Basiese vertroue teenoor basiese wantroue (0 tot ongeveer 2 jaar) 

'n Saba se eerste behoefte is die aan veiligheid. Wanneer hy sorg en liefde van sy 

ouers beleef, ontwikkel hy 'n basiese belewing van gerustheid en vertroue. Dit is dus 

aanvanklik fisieke ervaringe (voeding en fisieke koestering) wat tot die psigiese 

ingesteldheid van vertroue lei. Die baba weet later dat hy daarop kan staatmaak dat 

sy behoeftes bevredig sal word. Hy vertrou sy ouers en begin hierdie belewing van 

vertroue na ander verhoudings oordra. 

lndien die kind nie die nodige fisieke koestering en versorging beleef nie, sal hy nie 

gedurende hierdie kritieke ontwikkelingsfase die gevoel van gerustheid en vertroue 

ontwikkel nie. Omdat hy nie oor 'n basis van veiligheid beskik nie, sal hy nie in staat 

wees om sy omgewing verder te eksploreer en om nuwe ervaringe gewilliglik 

tegemoet te gaan nie. Hy ontwikkel dan waarskynlik 'n basis van wantroue in sy 

omgewing, wat hy kan oordra op aile verdere relasies. 

(ii) Outonomie teenoor vertwyfeling en skaamte (ongeveer 2 tot 3 jaar) 

Gedurende hierdie fase wil die kind meer selfstandig raak, maar het tog nog 'n 

behoefte aan fisieke en psigiese versorging. Hy bevind hom dus in 'n konfliksituasie 

deurdat hy selfstandig wil optree, maar tog 'n afhanklike persoon is. 

Hy wil graag uitbeweeg en sy wereld eksploreer en wil die vryheid he om keuses te 

kan uitoefen, byvoorbeeld met watter speelding hy wil speel, hoe hy 'n speletjie wil 

struktureer, ensovoorts. Hy leer egter dat daar sekere dinge is wat hy nie mag of kan 

doen nie, byvoorbeeld om van sy ouers af weg te dwaal in 'n supermark. Die feit dat 

hy soms selfstandig mag besluit en soms nie, laat weer eens 'n konfliksituasie 

ontstaan. 

Die kind se vorige belewenis van veiligheid be"invloed nou die mate waartoe sy 

selfvertroue sal ontwikkel. As hy reeds veiligheid beleef het, sal hy die vertroue he 

om te waag. Vir hierdie gevoel van outonomie of selfstandigheid in hierdie fase is dit 

nodig dat die kind 'n keusemoontlikheid gegun word. Dit is nodig dat hy die reg verkry 

om te kies en die vreugde van die inoefening van nuwe vaardighede ervaar. 

lndien die kind nie toegelaat word om keuses gedurende hierdie stadium uit te oefen 

nie, sal hy twyfel en skaamte in sy vermoens ontwikkel en nie die waagmoed he om 

nuwe leertake aan te pak nie. Die bestendigheid waarmee ouers gedurende hierdie 

stadium optree, is veral belangrik. Reels wat voortdurend verander, asook reels wat 

of te streng of te swak toegepas word, kan onsekerheid veroorsaak. Dit kan 

meebring dat die kind se psigiese wording gerem word en dat hy infantiel bly. 

(iii) lnisiatief teenoor skuld ( ongeveer 4 tot 5 jaar) 

Die kind is nou in staat om sekere fisieke aktiwiteite soos staan, hardloop, gryp of 

gooi vanself uit te voer. Hierdie aktiwiteite word nou gebruik om ander take in sy 

omgewing te bemeester. 

Daar word ook gedurende hierdie tyd meer verantwoordelikhede a an die kind gegee. 

Daar word van hom verwag om byvoorbeeld self aan te trek en op te ruim waar hy 

gespeel het. Die konsekwente eis van sy ouers dat hy sekere take moet uitvoer, 

vereis van hom 'n sekere optrede en hy kan antisipeer watter terugvoer sy optrede 

gaan meebring. Dit gee aan hom 'n sekerheid van verwagte reaksies uit sy 

omgewing. Omdat hy sekere takies self kan uitvoer voel hy ook dat hy van waarde 

is en dat die lewe vir hom 'n doel inhou. Hierdie gevoel van waarde besorg aan hom 

daardie belewing van inisiatief. Hy beplan en bemeester take en voel seker van 

homself om met mense buite sy gesin in aanraking te kom en nuwe situasies aan te 

pak. 

lndien daar gedurende hierdie stadium vir die kind verantwoordelikhede gegee word 

en verwagtinge geskep word wat hy nie kan nakom nie, of indien daar deur 

inkonsekwente optrede van volwassenes verskillende eise aan hom gestel word, sal 

hy take en verantwoordelikhede vermy. Daardeur word sy pogings om inisiatief te 

neem, gedwarsboom. Nuwe sit~:~asies kan hom dus afskrik en hom skuldig laat voel 

omdat hy nie die belewing het dat hy van waarde is en dat die lewe met hom 'n doel 

het nie. 

(iv) Vlytigheid teenoor minderwaardigheid (ongeveer 6 tot 11 jaar) 

Gedurende hierdie lewensjare vergelyk die kind homself met sy portuurgroep. Hy wil 

nou graag sy energie rig tot konstruktiewe en sosiaal aanvaarbare aktiwiteite. Hy wil 

gereedskap en toerusting as verlengstukke van sy liggaam begin gebruik, 

byvoorbeeld 'n pen, sker en liniaal. Deur die gebruik van toerusting word nuwe 

vaardighede aangeleer en die kind begin sy prestasies met die van sy portuurs 

vergelyk. Die selfvertroue wat hy hier ervaar gee aan hom 'n gevoel van 

toereikendheid en hy beleef homself as bekwaam en as 'n deel van die samelewing. 

Die vaardighede en houdings wat die kind gedurende hierdie fase aanleer, het 'n 

groot invloed op sy beroeps- en arbeidsingesteldheid in later jare. Hier kan die 

belangrikheid van die suksesvolle deur1ewing van die vorige fases reeds gesien word. 

As die kind die wereld om hom wantrou, 'n gevoel van twyfel en skaamte in sy 

vermoens beleef en skuldgevoelens oor homself het, sal hy hom nie gedurende 

hierdie belangrike fase met sy portuur identifiseer nie en hom aan die wereld van 

produktiwiteit, gereedskap en vaardigheid onttrek. Dit kan dan lei tot verdere 

gevoelens van minderwaardigheid en sosiale isolasie. 

(v) ldentiteitsverwerwing teenoor identiteitsverwarring ( ongeveer 12 tot 22 jaar) 

Gedurende hierdie fase begin die adolessent die uitdagings van die volwasse 

leefwereld aanvaar. Om 'n toereikende identiteit te vestig, is die positiewe deurlewing 

van die vorige vier fases noodsaaklik: Die kind behoort 'n basiese vertroue en 'n 

gevoel van outonomie te he, die bereidheid om inisiatief te neem en 'n gevoel van 

vlytigheid en produktiwiteit om nuwe take aan te pak. lndien die vorige vier fases 

positief deur1eef is, kan die adolessent hom rig op die identifisering met, en inoefening 

van paslike rolle wat hy eendag as volwassene gaan beoefen. Hy neem sy gegewe 

vermoens, soos sy aanleg en intelligensie, in ag. Sy waardestelsel waarmee hy 

normatiewe keuses moet maak, word ook gevestig. Na die suksesvolle deurlewing 

van hierdie fase is die individu gereed om as jong volwassene 'n intieme, bestendige 

verhouding met 'n lid van die teenoorgestelde geslag aan te knoop en 'n beroep of 

studierigting te aanvaar. lndien die adolessent die vorige fases nie suksesvol 

deurloop het nie, kan dit 'n tydperk van diepgaande verwarring wees waar sy 

wantroue in die wereld, sy twyfel in homself as mens en sy gevoelens van 

minderwaardigheid kan kulmineer in 'n negatiewe selfkonsep. Hy sal dan meer tyd 

nodig he om 'n toereikende identiteit te vestig. 

(vi) lntimiteit en samehorigheid teenoor isolasie (ongeveer 23 tot 35 jaar) 

Gedurende die tydperk is die individu gereed om 'n intierrle verhouding te stig. 

Benewens 'n eie identiteitsgevoel, ontwikkel die jongmens ook 'n gemeenskaplike 

identiteitsgevoel met 'n lewensmaat. Die stig van hierdie gemeenskaplike 

identiteitsgevoel kan versterk word deur 'n positiewe selfkonsep aangesien sodanige 

verbintenisse blootstelling van die innerlike self vereis en die gevaar van 'n verlies 

aan ego-identiteit inhou. lndien 'n verlies van ego-identiteit ontstaan, kan dit daartoe 

lei dat die individu homself aan intimiteit onttrek en 'n gevoel van isolasie ervaar. Die 

gevaar van hierdie stadium is dus die vermyding van kontak wat intimiteit verg met 

'n gevolglike moontlike belewing van isolasie. 

(vii) Generatiwiteit teenoor stagnasie (ongeveer 37 tot 59 jaar) 

Gedurende hierdie tydperk neem die individu as generatiewe volwassene deel aan 

die opbou van die gesin en die samelewing. Dit is vir hom belangrik om die geestes­

en kultuurgoedere van sy samelewing te bewaar en dit aan die volgende geslag oor 

te dra en s6, deur sy produktiwiteit en generatiwiteit, sy eie lewe en die van ander te 

verryk. Hy toon 'n geloof in die sinvolheid van die lewe en in die waarde en 

waardigheid van mense. Deur op die wyse 'n sinvolle bydrae tot sy leefwereld te 

maak, slaag die generatiewe volwassene daarin om 'n gevoel van stagnasie en 'n 

gesentreerdheid om die self te voorkom. 

(viii) lntegriteit teenoor wanhoop (ongeveer 60 tot 80/90 jaar) 

Die individu beleef dit dat hy ouer word, en moet hom aanpas by die gebreke van die 

ouderdom en die onvermydelikheid van die naderende dood. Gedurende hierdie tyd 

kyk hy evaluerend terug op sy lewe. lndien hy van mening is dat hy oor die algemeen 

suksesvol, gelukkig en diensbaar was, sal hy gelukkig en tevrede voel en die 

onvermydelikheid van die dood ook makliker kan aanvaar. Die suksesvolle hantering 

van hierdie tydperk besorg waarskynlik die versekering van orde en betekenis aan die 

individu asook 'n vertroue in die waardigheid van die eie lewenstyl. 

3.4.4.2 Emosionele afhanklikheid en gevoelens van onsekerheid en onveiligheid by lede 

van kultes 

Gevoelens van angs, skuldgevoelens, onsekerheid en vrees is deurlopend by lede van 'n kulte 

aanwesig. Onsekerheid is afkomstig van die onvoorspelbaarheid wat daar in die gesag van die 

Ieier en senior lede heers, asook van leerstellings wat verander kan word wanneer dit die Ieier 

pas. Lede kan enige oomblik aangese word om in te pak en onmiddellik na 'n ander 

bestemming te vertrek, byvoorbeeld van Suid-Afrika na Switserland of van Switserland na 

Israel. Lede is ook feitlik voortdurend onseker van terugvoer op hulle pogings. Die terugvoer 

word met opset onvoorspelbaar gehou sodat die lid nooit kan ontspan nie. lndien hy ontsteld 

raak oor die behandeling en aandring op meer struktuur, word hy daarvan beskuldig dat hy 

swak is en nie geskik vir die belangrike werk wat deur die kulte vereis word nie. Voortdurende 

afwisseling van response van beloning en straf verminder emosionele sekuriteit en laat die 

persoon in 'n toestand van onveiligheid. Hier kan gesien word dat die persoon regresseer tot 

in die fase van basiese veiligheid versus basiese wantroue waar hy gevoelens van onveiligheid 

en wantroue beleef. Die lid word ook nie toegelaat om self besluite te neem nie, wat hom sy 

outonomie ontneem. Dit lei tot skuldgevoelens. Alles wat verkeerd gaan is die lid se skuld, 

nooit die van die organisasie nie. Foute uit die verlede en die hede word voortdurend teen hom 

gehou. In plaas daarvan om inisiatief te neem in die uitvoering van sosiaal aanvaarbare 

aktiwiteite en 'n gevoel van selfvertroue te ervaar, beleef die individu ontoereikendheid en 

minderwaardigheid. 

3.4.4.3 Vrees 

Die kulte hou lede ook op 'n vlak van onveiligheid deur van vrees gebruik te maak. Lede leef 

voortdurend in vrees. Hulle vrees dat hulle te lig bevind sal word deur die organisasie en hulle 

vrees die buitewereld waarheen hulle waarskynlik geen toevlug het nie vanwee die verbreking 

van aile bande met vriende, familia, beroep, studies en hulle ou vriendekring. Die buitewereld 

word ook gevrees deurdat voordurend voorspellings binne die kulte gemaak word van die 

verskriklike dinge wat oor lede sal kom as hulle die kulte sou verlaat. Die kultelid sien die 

buitewereld as die koninkryk van Satan en daarom kan dit aan hom geen veiligheid bied nie. 

Hierdie aanhoudende angstoestande lei tot fobiee, paranoia en selfs selfmoord. Hassan 

(1988:170) meld dat hy persoonlik van drie persona weet wat selfmoord gepleeg het weens 

betrokkenheid in 'n destruktiewe kulte. Lede wat uitgeskop word is gewoonlik die slegste 

daaraan toe. Hulle beleef verwerping nie aileen van die organisasie, wat moontlik vir jare hulle 

tuiste en hulle hele wereld was nie, maar ook van God. 

Hassan (1988:170) verduidelik soos volg: 

"Of those who unsuccessfully attempt suicide, many are incorrectly 

diagnosed as schizophrenic when they are brought in for psychiatric 

evaluation. Uninformed doctors can hardly be blamed. How else could they 

treat a person screaming for Satan to come out of them? How could they 

know that the person had been doing high-speed silent chanting for hours 

and that it was causing him to be so spaced out that he appeared 

catatonic? ... One man I worked with was kicked out of his guru-oriented cult 

after his father threatened the group leader with lawsuits and other forms 

of harassment. The young man had been programmed for six years with 

the idea that leaving the guru meant instant insanity. After he left (surprise!) 

he went crazy. His parents took him to a mental hospital, and the doctors 

confirmed that in their opinion, the boy was crazy - in fact schizophrenic. 

The young man interpreted this diagnosis as proof that his leader was right: 

that anyone who leaves the Guru goes crazy. Once in a psychiatric 

hospital, he started to pound his head vigorously against the wall. He was 

put in a straight jacket and put under constant surveillance. No one 

stopped to ask him why he was doing it. I found out that while he was a 

member during a visit to India, he had been shown the actual rock the Guru 

had banged his head against until, in his words, 'he managed to reach 

gross consciousness.' In his effort to replicate his guru's spiritual path, the 

young man nearly killed himself. To top it all off, it only 'proved' to the 

doctors that he was schizophrenic ... One ex-member I worked with from an 

occult group was absolutely convinced that her spiritual body was 

disintegrating and that she was in the process of dying. She would suffer 

tremendous anxiety attacks, particularly in the middle of the night, and felt 

pains in her chest. She had been tested by doctors for every conceivable 

problem, and it was determined that the problem was all 'in her mind'. She 

had been programmed to self-destruct by the group if she ever left it, and 

once she was out, that was exactly what started to happen - until her exit­

counseling." 

Teresa du Toit (1996) wat as 'n Jehovah-getuie opgegroei het, vertel dat hulle voortdurend deur 

die Organisasie gewys is op die sonde van mense in die buitewereld. Sy onthou byvoorbeeld 

dat 'n lidmaat in 'n Protestanse kerk voortdurend as voorbeeld van sondigheid aan hulle 

voorgehou is, aangesien die persoon verskeie buite-egtelike verhoudings gehad het en die 

gemeente waaraan sy behoort het, niks daaraan gedoen het nie. Gebeure soos hierdie het vir 

Teresa 'n diepliggende wantroue in Christelike godsdiensbeoefening Jaat ontwikkel. 

3.4.4.4 Onderdrukking van gevoel 

Gevoelens van chroniese ongelukkigheid word deur lede beleef. Verlange na 'n ouerhuis en 

vriende, troeteldiere, stokperdjies, ensovoorts, moet onderdruk word. Die belewing of die 

uitdrukking van sulke emosies is verbode. Voortdurende onderdrukking van gevoelens kan 

weer tot chroniese depressie lei. 

Kliger (1994:215-245) het in haar navorsing bevind dat die proefpersone verskeie aspekte van 

die rouproses deurleef het. Hierdie aspekte sluit ontkenning, woede, depressie en aanvaarding 

in. Persone wat gedurende die ondersoek steeds lede was, toon meestal gevoelens van 

ontkenning en die neiging tot depressie terwyl oudlede woede ervaar het en beleef het dat hulle 

emstig mislei is. 

''This anger vacillated between moods of depression, guilt and acceptance. 

For those who were still actively involved, there was a tendency toward 

depression and self-blame based upon the nagging guilt that they had not 

come anywhere close to achieving the group's primary goal: individual self­

perfection" (Kiiger 1994:215-245). 

3.4.4.5 Vertrouensbreuk 

Lede kan niemand vertrou nie, selfs nie 'n beste vriend in die groep nie. Omdat lojaliteit 

teenoor die groep eerste kom, is vriende en selfs huweliksmaats veronderstel om op mekaar 

te spioeneer. Geheime wat tydens emosionele biegsessies aan groeplede vertel word, word 

later teen die lid gebruik. Ou pyn en skuldgevoelens word aanhoudend na vore gebring en 

word gebruik om herhaalde emosionele krisisse te induseer. Die lid moet sy ou konflikte 

herhaaldelik beleef, met die groep en veral die Ieier wat telkens die rol van trooster en redder 

inneem. 

3.4.5 Die konatiewe aspek (wilsaspek) 

Die wil van 'n persoon is die lewenskrag waarmee 'n betekenisvolle doel nagestreef word. Die 

doel is gekoppel aan doelwitte en doelstellings wat vir die persoon belangrik is en wat hy graag 

wil bereik. Die strewes kan bewustelik of onbewustelik werksaam wees. 'n Mens bring nie 

altyd jou onbewuste strewes en doelstellings met jou dade in verband nie, maar dit rig in 'n 

groot mate die keuses wat jy elke dag uitoefen. 'n Mens is in 'n groot mate gefokus op die 

vervulling van sekere behoeftes en die bereiking van sekere doelwitte. As dit nie gebeur nie, 

kan konflik en frustrasie ontstaan (Van den Aardweg & Van den Aardweg 1988:46). 

3.4.5.1 Misbruik van lede se sentrale dryfvere 

Die kultes is skynbaar baie deeglik van die wilsaspek van mense bewus. Die uiteindelike, 

verskuilde doel van destruktiewe kultes is om die persoon se wil af te breek totdat hy 'n willose 

outomaat is. lndien hulle die persoon egter aanvanklik sou konfronteer en probeer oortuig dat 

wat hy glo, verkeerd is, sal hulle weerstand van die persoon ontvang. Daarom gaan hulle 

paradoksaal te werk en moedig juis die sterkste dryfveer by die persoon aan, byvoorbeeld om 

as Christen die Here so goed as moontlik te dien. Hierdie onbewuste en bewuste dryfvere word 

juis ge"identifiseer en gebruik om die individu nader aan die organisasie te trek. 

Die individu word bewus gemaak van sy eie onderliggende behoeftes, dryfvere en doelstellings, 

en daarmee saam word "onfeilbare" planne aangebied wat die bereiking daarvan kan 

bewerkstellig. As hy hom verbind, is dit die organisasie se taak om die individu voortdurend 

daaraan te herinner dat die bereiking van hierdie doel belangriker as enigiets of -iemand anders 

is. Ten einde hierdie doel te bereik word sekere opofferings van die individu verwag. Raak die 

opoffering te groot, word hy daaraan herinner dat hy nie sy individuele behoeftes en menslike 

swakheid in die pad moet laat staan van die bereiking van die doel nie. Die opofferings kan 

insluit dat die individu die organisasie toelaat om besluite namens hom te neem, soos waar om 

te woon, watter vriende hy mag besoek en hoe gereeld, wat hy moet eet, aantrek, wat die 

inhoud van sy gesprekke moet wees, watter tipe werk hy moet doen, ensovoorts. Wat hy nie 

besef nie is dat, met die groot lewensdoel wat hy graag wil bereik soos 'n wortel voor sy neus, 

hy intussen heeltemal van sy identiteit en sy outonomie as mens ontneem word. Hy verloor die 

reg en ook later die vermoe tot selfstandige besluitneming en onderskeiding tussen dit wat tot 

sy voordeel en dit wat tot sy nadeel kan wees. Hy bereik later die punt waar hy 'n 

oorweldigende afhanklikheidsbehoefte aan die groep ontwikkel en nie meer in staat is om as 

selfstandige individu op te tree nie. Dit is op grond van hierdie faktore dat Hassan (1988:55) 

sy definisie vir destruktiewe kultes geformuleer het, naamlik " ... those systems that seek to 

undermine an individual's integrity in making his own decisions." 

3.4.5.2 'n Nuwe stel beginsels 

Soos reeds gese, kry die individu in die alledaagse samelewing sekere beginsels uit sy 

omgewing waarvolgens hy wil optree. Met inagneming van sy eie vermoens, stel hy vir hom self 

doelwitte en tree daarvolgens op. Uit die terugvoer wat hy vanuit sy omgewing ontvang, 

evalueer hy sy doelwitte en verander, waar nodig, aan sy optrede. In die kultes word 'n nuwe 

stelsel van beginsels geskep. Die lid moet homself nou daarvolgens motiveer. Die probleem 

is hier tweerlei van aard: 

(i) Die kultes se beginsels is gewoonlik net gerig op die Ieier se voordeel. Die lid kan 

nie, deur rasioneel daaroor na te dink, die kulte se beginsels regverdig nie. Hy kan 

dit slegs navolg as hy heeltemal van sy vorige norme en waardes, doelwitte en drome 

afstand doen en die kulte se idees aanvaar. 

(ii) Die kultes se standaarde is veranderlik. Die lid werk en beplan om 'n doel te bereik, 

maar kan ontnugter word. Met verloop van tyd kan die beginsels waarvolgens kultes 

van hulle lede verwag om op te tree, verander. Die lid het dus nie 'n konsekwente 

stel norme en waardes waaraan hy sy gedrag kan rig nie, en moet voortdurend saam 

met die groep verander. Dit beperk hom tot die uitleef van korttermyndoelwitte en 

ontneem hom van 'n toekomsperspektief. 

3.4.5.3 Gebrek aan motivering ten opsigte van die uitleef van eie talente 

'n Persoon beskik gewoonlik oor die behoefte om, volgens sy individuele vermoens, uitgedaag 

te word om sekere take uit te voer. So 'n appel wat op 'n persoon gerig word, behoort take in 

te sluit wat 'n sekere mate van sukses sal verseker maar ook 'n verdere uitdaging vir hom sal 

inhou. Eerlike, konstruktiewe en taktvolle terugvoer en kritiek kan dus bydra tot 'n persoon se 

konatiewe ontwikkeling. Daar word van kultelede verwag om vir 14 tot 16 ure per dag vervelige 

werk te doen, soos om blomme en snuisterye op straat te verkoop en traktaatjies aan 

verbygangers uit te deel. Hierdie werk bly jare lank dieselfde. lndien daar sprake van 

bevordering is, vereis dit 'n nog groter afsluiting van die buitewereld en 'n verdere na-binne-leef 

in die kulte se werksaamhede. Aangesien individualiteit in die kultes sterk ontmoedig en selfs 

verbied word, is daar geen motivering vir die individu om sy talente, potensiaal en geaardheid 

uit te leef nie. 

Daar word byvoorbeeld van aile lede van die Jehovah-getuies verwag om van huis tot huis lede 

te werf en geld vir die Organisasie in te samel. Teresa du Toit (1996), oudlid van die 

Organisasie, beskou haarself byvoorbeeld as 'n introvert en getuig hoe moeilik en 

vreesaanjaend dit vir haar was om sedert haar kinderjare by mense se deure aan te klop en 

met hulle 'n gesprek oor die Bybel aan te knoop. 

Wanneer die kultelid ontnugterword en sien dat die doel waarvoor hy aangesluit het, nie bereik 

word nie, dat groot bedrae geld op luukshede vir die Ieier gespandeer word, asook op sake wat 

nie verband hou met die doel waarvoor hy aangesluit het nie, is hy gewoonlik s6 vasgedraai dat 

hy vrees om die kulte te verlaat. Aile hoop verdwyn en chroniese depressie kan intree. 

Die kultelid wie se besluitnemingsreg hom ontneem word, kan nie meer as 'n intensioneel­

gerigte persoon funksioneer nie. Hy is ook nie meer 'n selfstandige besluitnemer nie. Sy lewe 

word gereE:H asof hy geen aandeel daarin het nie. Waar die kulte aanvanklik die individu 

volgens sy eie dryfvere motiveer, slaag die kulte uiteindelik daarin om die individu deur eise van 

selfopoffering sover te kry dat hy in 'n doodloopstraat van willoosheid beland. Waar hy 

aanvanklik bereid was om sy hele lewe byvoorbeeld vir die Here op te offer, ontspoor die najaag 

van die sentrale dryfveer in s6 'n mate dat hy uiteindelik sy hele lewe vir 'n organisasie opoffer. 

3.4.6 Die geestelike aspek 

Die geestelike aspek van die mens is die aspek wat gerig is op die ontwikkeling en voortsetting 

van 'n religieuse verhouding tussen 'n mens en 'n hoer gesag. 

"Religion is essentially a personal search, a personal experience and a 

personal challenge and commitment" (Van den Aardweg & Van den 

Aardweg 1988:196). 

Die geestelike aspek speel 'n belangrike rol in 'n persoon se morele ontwikkeling. Vanuit sy 

geestelike oortuigings neem hy 'n besluit en tree daarvolgens op. Die idee is dat hy moet 

vorder tot op 'n punt van geestelike selfstandigheid en geestelike interafhanklikheid met die 

religieuse groep van sy keuse. 

3.4.6.1 'n Nuwe norme- en waardestelsel 

In die kulte word aan die lid gesuggereer dat sy vorige religieuse verbintenis hom nie tot 

geestelike groei kan bring nie. In die organisasie leer hy hom toenemend onderwerp. 

Aanvanklik dink hy dis onderwerping aan God, maar eintlik blyk dit later onderwerping aan die 

organisasie as hoogste gesag te wees. Geleidelik word 'n nuwe norme- en waardestelsel wat 

tot materiele en magsvoordeel van die organisasie strek, aan die lid voorgehou. Hy laat 

geleidelik sy vorige norme en waardes vaar en glo dat sy dade, byvoorbeeld diefstal, 

prostitusie, dwelmhandel, leuens, misleiding en verwerping van dierbares nodig is om hom tot 

volle geestelike wasdom te laat gedy. 

Die wanbalans wat meegebring word deur dit wat hy voorheen geglo het en dit wat hy nou 

doen, kan gevoelens van ongemak by die kultelid laat ontstaan. Hy mag die nuwe reels egter 

nie bevra nie want dan word hy as dislojaal teenoor die oorkoepelende "goeie" doel van die 

groep beskou. Hy rasionaliseer dus daaroor deur byvoorbeeld te redeneer dat die doel die 

middele heilig. Daar tree 'n kognitiewe dissonansie in wat in afdeling 4.4 bespreek sal word. 

"They have a righteous cause, which tends to alleviate their own 

consciousness of guilt and failure, and this becomes a drug that insures 

their continued obedience with a fanaticism that no logic seems able to 

dismantle. Like the heroin addict who needs his fiX, the cause ... is their drug 

that must be retained at any price, even to the point of death" (Watters 

1993:3). 

3.4.6.2 Veranderlikheid van norrne en waardes 

'n Verdere probleem is dat die normatiewe beginsels van die kultes enige tyd kan verander. 

Die veranderinge word dan verduidelik as "nuwe Jig wat van God ontvang is". Die lid weet nie 

in watter rigting die beginsels volgende kan verander nie. Die meeste kultes breek nie self die 

bande tussen die lid en sy vorige lewe nie. Namate hy meer betrokke by die kulte raak, word 

hy telkens voor die keuse gestel of hy dit wat gese is aanvaar of nie. Hugo du Toit (1996) 

beskryf sy ervaring soos volg: 

"Getuies [Jehovah-getuies] word by elke Bybelstudie voor ja- en nee-keuses 

gestel. Daar is geen stadium wat jou studieleier vir jou gaan se jy moet iets 

glo omdat hulle so se nie. Hulle behandel byvoorbeeld een profesie met jou 

en vra of jy daarmee saamstem. Jy moet dus daar 'n keuse vir of teen die 

Organisasie maak. Omdat jy die profesie glo, sien jy die Organisasie is reg. 

Dan kan jy mos die New World Translation vat [die Jehovah-getuies se 

weergawe van die Bybel]. Nou begin jy daaruit lees. Hulle beheer nou jou 

inligting. Maar jy word konstant voor die keuse gestel om te verwerp of te 

aanvaar. Hulle kan volgende keer aanspraak maak op die keuse wat jy 

gemaak het. Hulle kan ook aanspraak maak op die feit dat jy die vorige 

bewys wat jy aanvaar het, uit die diepte van die Bybel uit gekry het.. .Jy skryf 

die brief wat jou uit jou kerk uit, jou naam as lidmaat skrap. Jy se vir jou 

vriende, jammer, ek is deesdae so besig, ek kan nie meer saamgaan nie. 

Jy brand self die brue, jy kan nie teruggaan nie. Dis soos 'n muur wat jy 

bou, baksteen vir baksteen en jy bou hom deeglik. As jy hom moet gaan 

afbreek ... Daar is soveel van jouself ingesit. Dis soos om jouself te misken 

as jy moet terugdraai [weg van die Organisasie af]." 

Die lid besef dat hy self die keuses gemaak het en neem die· blaam op hom self, wat chroniese 

skuldgevoelens tot gevolg kan he. Tydens sy lidmaatskap en daama kan hy skuldgevoelens 

ervaar dat hy teen sy norme en waardes optree of opgetree het. Hy kan ook skuldgevoelens 

ervaar dat hy toegelaat het dat ander hom mislei, asook oor die feit dat hy sy familie, vriende 

en ander geliefdes baie pyn en bekommemis veroorsaak het. 

3.4.6.3 Onsekerheid oor ewige verlossing 

Waar die Christen sekerheid ervaar van sy verlossing deur die reddende bloed van Jesus 

Christus, hang die kultelid se verlossing en ewige toekoms volgens die kulte van hulle 

leerstellings en hulle Ieier af. As die lid fouteer, is hy verlossing kwyt. As hy die organisasie 

verlaat, is hy ook verlossing kwyt. 

By terugskouing lyk dit asof die grootste nadeel wat die lidmaatskap by kultes vir die geestelike 

lewe van die individu inhou, die feit is dat dit wat die sentrale religieuse dryfveer in sy lewe is, 

deur kultes misbruik word om hom sover te kry om volgens die organisasie se wense op te tree. 

Dit is ironies dat dit waarvoor hy uiteindelik staan, 'n direkte opponering is van dit waarin hy 

aanvanklik vas geglo het. Oudlede is dan geneig om te wonder waarom God dit alles oor hulle 

toegelaat het. 

Die woorde van Marielise Botha (1996) kan hier as voorbeeld dien: 

"Na die tyd wonder 'n mens ook hoekom het die Here so-iets met 'n mens 

laat gebeur. Ek bedoel, jy wil Hom dien en Hom liefhe ... hoekom laat Hy jou 

op so 'n dwaalspoor gaan. Hoekom laat Hy jou iets glo wat glad nie reg is 

nie?" 

Volgens hierdie stelling wit dit lyk asof Marielise haar eie verantwoordelikheid in die besluit om 

aan te sluit, nie ten volle bygereken het nie. Dit kan die vraag laat ontstaan in watter mate 

Marielise se vermoens tot selfstandige besluitneming in haar ouerhuis ontwikkel het. In 'n 

redelik outoritere huis waar kinders self min besluite neem, bestaan die moontlikheid dat 'n 

mate van veld-afhanklikheid kan ontwikkel. Die kind vind veiligheid in streng en vaste reels en 

'n bestendige voorbeeld wat aan hom voorgeleef word. Die gesteldheid kan die kind later juis 

vatbaar maak vir be"invloeding en inlok in 'n kulte. In hierdie situasie pas dit aangesien 

Marielise juis haar ouers se opinie hoog geag het en omdat die kulte van Lester Bloomberg 

inisieel haar ouers se goedkeuring weggedra het. Die reels van haar ouerhuis waarin sy veilig 

gevoel het, het dus ooreengestem met die aanvanklike beeld wat sy van die kulte gehad het. 

Voordat die blaam vir 'n persoon se besluit om aan te sluit egter heeltemal voor sy eie deur gele 

word, moet daar in gedagte gehou word dat die faktor van misleiding altyd teenwoordig is. Die 

kultelid weet aanvanklik nie hoe destruktief die uiteindelike doel van die kulte is nie. 

3.4. 7 Samevatting van nadele wat lidmaatskap by 'n kulte vir die individu kan inhou 

Die optrede van destruktiewe kultes is daarop gemik om 'n persoon in 'n toestand van fisieke, 

psigiese en geestelike hulpeloosheid te hou. Dit word bereik deur die manipulasie van die 

persoon in sy totaliteit. Hy word sy identiteit, selfvertroue en waardigheid as mens ontneem, 

en verander in 'n persoon sonder outonomie en vol skuldgevoelens omdat hy nooit goed 

genoeg kan lewe om die ewige lewe te beerf nie. Daar sal volstaan word met die woorde van 

West (1989:172): 

"Even so, existing data now suffice to convince any reasonable person that 

the claims of harm done by cults are bona fide. There are a good many 

people already dead or dying, ill or malfunctioning, crippled or developing 

improperly as a result of their involvement in cults. They are exploited; they 

are used and misused; their health suffers; they are made to commit 

improprieties ranging from lying to murder. Their lives are being gobbled up 

by days, months, and years. Their families are often devastated." 

3.5 INTEGRASIE 

In hierdie hoofstuk is faktore wat vatbaarheid vir werwing by kultes kan verhoog, bespreek. 

Daar is, in hierdie verband, onderskei tussen predisposisionele faktore en situasionele faktore. 

Breinspoeling en psigiese beheer is gedefinieer en daama is die stappe van psigiese beheer 

bespreek. Laastens is nadele wat lidmaatskap by kultes vir die individu kan inhou, aan die orde 

gestel. Die sielkundige prosesse wat by psigiese beheer betrokke kan wees, sal in die 

volgende hoofstuk bespreek word. 

HOOFSTUK4 

SIELKUNDIGE PROSESSE BY PSIGIESE BEHEER 

"How didst thou make division of Thyself?" 

William Shakespeare, Twelfth Night 

4.1 INLEIDING 

In die vorige hoofstuk is die faktore wat vatbaarheid vir werwing verhoog asook die 

be"invloedingstrategiee wat deur kultes gebruik word, bespreek. Daama is die verloop van die 

proses van psigiese beheer, asook nadele wat lidmaatskap by kultes vir die individu kan inhou, 

bespreek. 

In hierdie hoofstuk sal die volgende sielkundige prosesse wat by psigiese beheer betrokke is, 

bespreek word: 

• Houdings 

• Oorreding 

• Kognitiewe dissonansie 

• Gewysigde bewussyn 

• Dissosiasie 

• Hipnose 

• Suggestie 

4.2 HOUOINGS 

As jy mense se houdings wil verander, verander eers hul/e gedrag 

(Aronson 1992:303-311 ). 

Houdings sal voorts gedefinieer word, waama wyses waarop houdings aangeleer kan word, 

bespreek sal word. Faktore wat veranderinge in houdings kan meebring sal daama beskryf 

word. 

4.2.1 Definisie van houdings 

Gouws et al (1982:124) definieer 'n houding soos volg: 

"'n Relatief stabiele en blywende aangeleerde geneigdheid om op 'n 

bepaalde wyse teenoor sekere persone, voorwerpe, instellings of sake op 

te tree of te reageer. Dit dui verder op 'n voortdurende psigiese en/of 

neurale toestand van gereedheid om op sekere voorwerpe of klasse 

voorwerpe op 'n positiewe of negatiewe wyse te reageer. Houdings 

impliseer 'n neiging om te klassifiseer en te kategoriseer en bevat gevolglik 

kognitiewe, affektiewe en gedrags-komponente." 

Uit die definisie is dit duidelik dat houdings oor 'n lang periode gevorm word en dat dit vir 'n lang 

tyd bestaan, dikwels vir die duur van 'n persoon se lewe. 'n Momentele opinie oor iets kan nie 

as 'n houding beskou word nie (Aronson 1992:303-311). 

Daar kan ook gesien word dat 'n houding drie komponente het, naamlik affek, gedrag en 

kognisie. 

• Die affek-komponent verwys na positiewe of negatiewe emosies - 'n mens se 

intu'itiewe gevoel oor dinge. 

• Die gedrag-komponent verwys na 'n mens se optrede wat gewoonlik verband hou met 

sy of haar houdings. 

• Die kognitiewe komponent verwys na die denke en interpretasie wat nodig is om 'n 

houding te vorm. 

Elke houding bevat 'n element van al bogenoemde kategoriee en is dus saamgestel uit 'n aantal 

gevoelens (voor- en afkeure), gedragsintensies en gedagtes en idees. Daar moet in gedagte 

gehou word dat die drie komponente van gedrag interafhanklik van mekaar is en nie geskei kan 

word nie. 

Daar sal voorts gekyk word na die wyse waarop houdings ontstaan. Die verandering van 

bestaande houdings sal bespreek word en daarna sal die wyse waarop houdings gedrag kan 

be"invloed, bespreek word. 

4.2.2 Die aanleer van houdings 

Navorsers stem daarmee saam dat houdings aangeleer word en dat 'n persoon nie daarmee 

gebore word nie. Kinders leer houdings aan deur hulle kontak met hulle ouers, hulle 

onderwysers, hulle maats, die media, ensovoorts. 

Die aanleer van houdings deur middel van sosiale leer en deur direkte ervaring sal voorts 

bespreek word. 

4.2.2.1 Die aanleer van houdings deur sosiale leer 

Terwyl kinders hulle in die teenwoordigheid van ander mense bevind, kan houdings op die 

volgende wyses aangeleer word. 

• Klassieke kondisionering 

'n Kind neem byvoorbeeld waar dat sy moeder telkens negatief reageer as die gesprek oor 'n 

sekere kultuurgroep handel. Hy assosieer die kultuurgroep met die negatiwiteit wat telkens 

daarmee saamgaan, en s6 ontwikkel 'n negatiewe houding deur middel van assosiasie. 

Wanneer die kind opgroei, sal sy negatiewe houding teenoor die groep waarskynlik voortduur, 

veral as dit deurlopend versterk word deur 'n voortgesette negatiewe houding teenoor die 

groep deur die moeder of ander volwassenes. 

• lnstrumentele kondisionering 

lnstrumentele of operante kondisionering kom daarop neer dat beloning of straf gebruik word 

om sekere gedrag te versterk of te ontmoedig. Ouers vorm byvoorbeeld kinders se houdings 

deur gebruik te maak van beloning of straf. In die bogenoemde voorbeeld kan die kind 

byvoorbeeld aangemoedig en geprys word as hy negatiewe opinies teenoor die spesifieke 

kultuurgroep uitspreek en vemeder of verkleineer word as hy 'n positiewe opinie teenoor die 

groep uitspreek. 

Omdat die jong kind graag met sy ouers identifiseer, sal hy waarskynlik sy houding 

dienooreenkomstig aanpas om die gewenste reaksie by sy ouers te ontlok. 

• Nabootsing 

Kinders neem die gedrag van hulle ouers en ander belangrike persone waar. Deur 

identifisering met hierdie persone, leer kinders hierdie persone se houdings aan en pas hulle 

hulle gedrag daarby aan. 

4.2.2.2 Die aanleer van houdings deur direkte ervaring 

Daar is pas gekyk na die wyse waarop ouers, onderwysers en ander belangrike persone optree 

om sekere houdings by kinders te laat ontstaan. Houdings kan egter ook deur direkte ervaring 

aangeleer word. Dit gebeur deurdat persone, deur dit op hulle eie ervarings te baseer, aktief 

gevolgtrekkings of veralgemenings van die ervaring maak. 

• Houdings as heuristiek 

Volgens Van den Aardweg en Van den Aardweg (1988:109) is heuristiek die vermoe waaroor 

'n persoon beskik om, met beperkte data tot sy beskikking, intelligente skattings te maak oor 

die moontlike oplossing van 'n probleem. Vorige ervarings help die persoon om te improviseer, 

te skat en om verbande te trek ten einde die leemtes in sy kennis aan te vul. 

Houdings help ons om in die teenwoordigheid van te veel inligting besluite te neem. Houdings 

dien dus as heuristiek, of kognitiewe strategiee, om inligting vinnig te verwerk en besluite te 

neem. Houdings word soms ontwikkel omdat hulle waardevol by heuristiek is, met ander 

woorde, as kognitiewe kortpaaie. Met die oog op besluite wat in die toekoms geneem moet 

word, neig mense om vroegtydig houdings te vorm sodat die houdings gereed is vir wanneer 

besluite geneem moet word (Eagly 1981:174). 

• Die vorming van stereotipes 

'n Stereotipe is 'n oorvereenvoudigde, eensydige en relatief onbuigbare siening van 'n groep, 

'n individu of enige ander saak. Die siening dat aile vrouens swak motorbestuurders is, is 

byvoorbeeld 'n stereotipe. Deur stereotipes kan 'n patroon of verband ingesien word wat nie 

regtig daar is nie. Die stereotipe dat aile vrouens swak motorbestuurders is, kan byvoorbeeld 

daartoe lei dat 'n persoon die oorsaak van 'n motorongeluk waarby 'n vrou betrokke is, sonder 

meer aan haar bestuursvemuf toeskryf. 

4.3 OORREDING 

Mens word daagliks oorval met pogings vanuit jou leefwereld om jou houdings te probeer 

verander. Hierdie pogings is soms suksesvol en soms nie. Dikwels is mense nie eens daarvan 

bewus dat iemand besig is om hulle houdings te probeer verander nie. Hulle is waarskynlik 

selfs nie altyd daarvan bewus dat so 'n poging geslaagd was nie. 

4.3.1 Die verandering van houdings 

Enkele faktore wat oorreding kan aanhelp, sal nou bespreek word en daama sal die faktore in 

verband gebring word met die wyse waarop oorreding binne die kultes plaasvind. 

Daar is soms sekere disposisionele faktore wat teenwoordig is wanneer 'n persoon 'n ander 

probeer oorreed. Hierdie faktore speel'n belangrike rol in oorreding. Die volgende bevindinge 

is deur verskillende navorsers gemaak (Baron & Byrne 1987: 125): 

• Daar is bevind dat 'n kenner iemand makliker van standpunt sal laat verander as 

iemand wat nie 'n kenner is nie. Dieselfde argumente dra meer gewig wanneer hulle 

gelewer word deur iemand wat oor baie kennis en feite beskik. 

• Mense word ook makliker oorreed wanneer hulle dink die boodskap is nie opsetlik 

bedoel om hulle te oorreed of om hulle te manipuleer nie. Wanneer 'n persoon weet 

dat iemand daarop uit is om hom te oorreed, sal hy meer op sy hoede wees en hom 

nie so maklik laat oorreed nie. 

• Poputere en aantreklike oorreders is meer effektief as onpopulere en onaantreklike 

oorreders. 

• Mense word makliker oorreed deur bekendes en mense van wie hulle hou as deur 

mense wat hulle nie ken nie of waarvan hulle nie hou nie, al word dieselfde 

argumente gebruik. 

• Mense is ook soms meer vatbaar en ontvanklik vir oorreding wanneer hulle aandag 

afgetrek worc:l van die gesprek as wanneer hulle hulle volle aandag gee. 'n Persoon 

se aandag kan byvoorbeeld afgetrek word deur 'n imponerende of charismatiese 

spreker wat 'n gesprek met sy persoonlikheid en voorkoms oorheers. Sy verbale 

boodskap kan uit algemene stellings en cliches bestaan, terwyl sy voorkoms en 

houding die aandag van die inhoud van sy woorde aftrek. 

• Wanneer die persoon wat oorreed moet word, reeds vooropgestelde idees 

(bestaande houdings) oor die saak het, is oorreding meer suksesvol wanneer albei 

kante van die saak aangebied word. 

• Mense wat vinnig praat behaal meer sukses as mense wat stadig praat. Hierdie 

bevindinge is in stryd met die tradisionele idee dat verkoopsmense wat vinnig praat 

nie vertrou worc:l nie. Die rede hiervoor is waarskynlik dat 'n persoon wat vinnig praat, 

die indruk skep dat hy weet waarvan hy praat. 

• Mense is ook geneig om makliker oorreed te worc:l as daar vrees by hulle gewek word. 

Die Jehovah-getuies kan as 'n goeie voorbeeld genoem word van oorreders wat oor 'n 

uitstekende kennis van die Bybel beskik. Omdat die rekruut nie besef dat hy hom midde-in 'n 

oorredingstryd bevind nie, is hy nie op sy hoede nie. Die werwer word die rekruut se vriend en 

worc:l deur hom vertrou. Die rekruut is bereid om te luister na sy nuwe vriend se idees en stel 

hom van die begin af oop vir oorreding. 

Kultewerwers is meesters in die kuns om die rekruut se aandag van die sentrale sake af weg 

te lei deur die gebruik van cliches en algemene waarhede waarteen niemand kan stry nie. 

Werwers uit die kultes is gewoonlik joviaal, seker van hulleself en skep 'n goeie indruk by 

vreemdelinge. 

In die proses van oorreding wat by kultewerwers voorkom, word "albei kante van die saak" 

gebied, maar vanuit die kulte se oogpunt. Die lede van die "Mission Church" van Lester 

Bloomberg is byvoorbeeld gewys op die kultariese eienskappe van die groep van David Koresh 

(Botha 1996). Die lede van die "Mission Church" kon hulle distansieer van die dinge wat 

Koresh se groep gedoen het en tevrede daarmee voel dat hulle nie as 'n kulte bestempel kon 

worc:l nie. Binne 'n kulte kan 'n ander kulte dus as voorbeeld voorgehou word, wat lede meer 

gerusstel en oortuig dat hulle op die regte pad is. 

4.3.2 Verset teen oorreding 

Alhoewel mense elke dag gekonfronteer word met inligting wat die potensiaal het om hulle 

houdings te verander, neig houdings oor die algemeen nie om van dag tot dag en van uur na 

uur te verander nie. Om die waarheid te se, neig houdings om redelik stabiel te bly. Kan 'n 

mens dan aanneem dat mense meestal immuun is teen oorreding? Drie faktore wat daartoe 

kan bydra dat mense meestal immuun is teen oorreding, sal nou bespreek word. 

4.3.2.1 Psigologiese reaktansie "reactance" 

Volgens Gouws et al (1982:248) is psigologiese reaktansie 'n motiveringstoestand wat 

veroorsaak word deur beperking van 'n persoon se vryheid van keuse, en wat daartoe 

aanleiding gee dat die persoon hom teen hierdie en teen verdere beperking verset. Baron en 

Byrne (1987:128) beskryf psigologiese reaktansie as 'n poging van 'n persoon om sy 

persoonlike vryheid te beskerm. Wanneer hy in 'n situasie beland waar hy ervaar dat 

onregverdige invloed op hom uitgeoefen word, sal hy juis probeer om nie toe te gee nie en sal 

hy juis die teenoorgestelde probeer doen as wat die oorreder wil he hy moet doen. Die drang 

om onregverdige be"invloeding te weerstaan is soms so sterk dat 'n persoon sal poog om in die 

teenoorgestelde hoek as die oorreder stelling in te neem. Hierdie reaksie word negatiewe 

houdingsverandering genoem. Wanneer 'n persoon 'n oorredingspoging as 'n bedreiging van 

sy persoonlike vryheid beskou, mag dit hom dus sterk motiveer om dit teen te staan. 

4.3.2.2 Vooruitwaarskuwing (forewarning) 

'n Mens weet soms vooruit dat 'n gesprek daarop gerig gaan wees om jou van opinie te laat 

verander. Navorsing het bewys dat die antisipering van 'n oorredende gesprek daartoe kan lei 

dat 'n persoon vooruit begin om teenargumente te formuleer teen die oorreding. Dit gee die 

persoon tyd om te reflekteer en meer feite en inligting wat nodig sal wees ten einde die 

argument te weerle, uit die geheue te herroep (Baron & Byrne 1987:129). 

4.3.2.3 lnenting: beskerming teen oorredende idees 

Navorsing wat deur McGuire en Papageorgis (Baron & Byrne 1987:129) gedoen is, wys daarop 

dat blootstelling aan 'n argument waarmee die individu nie saamstem nie, daartoe bydra dat 

hy "ingeent" word of voorberei word om die argument later beter te verdedig. Uit die navorsing 

is dit beduidend dat die aanbied van argumente waarmee die individu saamstem en die 

aanbied van argumente waarmee hy nie saamstem nie, 'n verskillende invloed het op die 

proefpersoon se uiteindelike houding omtrent die saak. lndien die persoon blootgestel word 

aan argumente waarmee hy saamstem, berei dit hom tot 'n kleiner mate voor aangesien hy nie 

teenargumente hoef uit te dink nie. Later sal hy slegs tot 'n redelike mate in staat wees om die 

standpunt te verdedig. lndien die proefpersoon blootgestel word aan 'n argument waarmee hy 

nie saamstem nie, berei dit hom baie beter voor om die argument later te verdedig aangesien 

hy die geleentheid gehad het om teenargumente uit te dink. 

Bogenoemde navorsing dien as bewys dat mense nie as hulpelose pionne uitgelewer is in die 

hande van kultes nie. 'n Mens kan die vermoe aanleer om jou teen onregmatige oorreding 

weerbaar te maak. Dit behoort vir kultewerwers dus nie so maklik te wees om links en regs 

lede te werf nie, aangesien die weerstand teen oorreding, in 'n meerdere of mindere mate by 

aile mense teenwoordig is. 

Kultes word dus genoodsaak om spesifieke maniere te he waarop hulle weerstand die hoof kan 

bied. Die wyses waarop hulle dit doen, sal nou kortliks toegelig word. 

4.3.3 Die wyse waarop kultes verset teen oorreding afbreek 

Die aangeleerde en inherente wapen waaroor mense kan beskik om hulleself te beskerm, word 

moontlik op twee wyses deur die kultes omseil. 

4.3.3.1 Die invloed van suggestie 

Sommige mense is meer vatbaar vir suggestie as ander, wat die sukses van oorreding kan 

be"invloed. Suggestie sal in afdeling 4.5.6.2 bespreek word. 

4.3.3.2 Die element van vertroue 

Wanneer 'n mens iemand vertrou en hom as jou vriend beskou, behoort jou weerstand 

te daal en sal die gevoelens van reaktansie en vooruitwaarskuwing waarskynlik nie in 

werking tree nie. Boonop word kinders en adolessente blykbaar nie geredelik aan argumente 

of teenargumente rakende kultes en die gevare daaraan verbonde blootgestel nie en word hulle 

dus nooit voorberei of "ingeent" met die nodige inligting om later daarteen weerstand te kan 

bied nie. 

Marielise Botha (1996) vertel dat Lester Bloomberg, Ieier van die "Mission Church" aanvanklik 

met haar ouers bevriend was en heeltemal deur hulle vertrou is. Haar ouers was baie betrokke 

by die Israeli-Christen Ambassade en Bloomberg is 'n Jood wat tot bekering gekom het, daarom 

was hulle redelik ge"interesseerd in sy doen en late. Nadat Bloomberg en sy volgelinge in 

Brooke-huis in Brooklyn, Pretoria, ingetrek het, het van die lede, nadat Bloomberg hulle die 

hande opgele het, begin visioene sien en drome droom oor Suid-Afrika se toekoms. Na 'n tyd 

het Bloomberg besluit om pad te gee uit Suid-Afrika en het hy Marielise se suster in Parys, wat 

by YWAM (Youth with a Mission) betrokke was, en daama haar ander suster, by sy groep 

betrokke gekry. Op daardie stadium het die gesin, volgens Marielise, vir Bloomberg nog steeds 

vertrou. Selfs toe sy dit oorweeg het om tydelik by die groep in Switserland aan te sluit, het 

haar ouers dit toegelaat, aangesien hulle sy bedoelings nie gewantrou het nie. Hierdie besoek 

het daartoe gelei dat Marielise vir 'n paar jaar 'n lid van die kulte was. 

4.3.3.3 Be"invloeding deur emosionele leer 

Die mikpunt van hierdie afdeling is nie om 'n neurologiese oorsig van wat in die brein 

gedurende bei"nvloeding gebeur, te verskaf nie, maar eerder om die fenomeen van psigiese 

beheer vanuit 'n verdere oogpunt te benader. 

Alhoewel die hele brein gewoonlik by denkaktiwiteite en gedrag betrokke is, kan daarmee 

saamgestem word dat daar gedurende sekere denkaktiwiteite meer klem op sekere dele van 

die brein is. 

Volgens die standpunt van die filogenese bestaan die brein uit drie dele van verskillende 

ouderdomme (Gouws et al 1982:86). Die oudste en primitiefste is die R-kompleks, of 

reptielbrein. Die vier basiese dryfvere naamlik voeding, vlug, veg en seks is in die reptielbrein 

gestasioneer. Dit is die deel van die brein wat instinktiewe gedrag inisieer. Alhoewel rituele 

gedrag in die neokorteks kan ontstaan, word dit deur die reptielbrein oorgeneem sodra dit 

geritualiseerd (outomaties) word. Wanneer gedrag outomaties word, word die bewuste 

(conscious) verstand grootliks uitgeskakel. By singpraat (chanting) byvoorbeeld, word die 

rasionele verstand uitgesny en neem die reptielbrein waarskynlik oor. 

Die tweede komponent is die limbiese sisteem, of die soogdierbrein. Dit is die primere setel 

van die emosies en bevat die talamus (die herleistasie vir aile inligting wat deur die serebrale 

hemisfere beweeg); die hipotalamus (wat baie funksies reguleer, byvoorbeeld honger, dors, 

slaap, hartklop, hormone en die outonome senuweestelsel); die amigdala (wat geassosieer 

word met emosionele herinneringe), die pitu"itere klier (die belangrikste klier) en die hipokampus 

(wat ruimtelike herinneringe stoor). 

Die derde komponent van die brein is die neokorteks. Die neokorteks word oor die algemeen 

as die "denkende brein" of die intellek beskou. Dit bevat die frontale, parietale, oksipitale en 

temporale lobbe. Die frontale lob is by besluitneming en antisipering van die toekoms betrokke. 

Die temporale lobbe word met taal, perseptuele take, gehoor en geheuestore geassosieer. Die 

parietale lobbe word met ruimtelike persepsie geassosieer en die oksipitale lob beheer die 

visuele sintuig (Jordaan & Jordaan 1984:146; Galanti 1993b:45-51). 

'n Mens sou dink dat daar by iemand wat by 'n psigiese beheer-program betrokke was, se 

intellek 'n verandering waargeneem moet word, maar die intellek bly tot 'n groot mate 

onveranderd gedurende kulte-indoktrinasie. 

Galanti (1993a:87) het vrywillig by 'n Moonie-opleidingsprogram ingeskakel om te sien hoe haar 

intellek daardeur verander word. Sy verduidelik soos volg: 

"I sat through a total of nine hours of lecture of Unification Church doctrine. 

As I sat there listeming, I na"ively kept monitoring my brain for signs of 

brainwashing. There were none. With the zeal of a professional graduate 

student, I was able to silently critique both the content of the lectures and 

the methods of presentation. The leaders began and ended each lecture 

with a moving song. That felt good." 

Hier kan gesien word dat, volgens hierdie teorie, die leiers elke lesing begin en geeindig het 

deur die limbiese sisteem te stimuleer. Die dele van die lesing wat die intellek moes betrek, 

is s6 gehanteer dat vinnig gepraat is, dat geen vrae toegelaat is nie en dat al die inligting 

afgeskryf moes word, wat geen tyd vir reflektiewe denke deur die neokorteks gelaat het nie. 

Die deel van die lesing wat die neokorteks moes laat werk en stimuleer, het dus min 

geleentheid vir denke toegelaat. Eers toe sy na die naweek vir 'n deprogrammeerder se: "I had 

a great time. Remind me again what's so bad about the Moonies," en sy deur die persoon 

daarop gewys is dat sy deprogrammering benodig het, het Galanti (1993a:88) besef dat sy wei 

deur die Organisasie oortuig is, maar nie by wyse van haar intellek nie. 

"I was stunned ... I, who had read many accounts of the abuses of the 

Unification Church, who had hear tales of horror from the mouths of several 

ex-members, yes, I had to be reminded 'what was so bad about the 

Moonies'. They had gotten to me, all right, but it wasn't through my intellect. 

They got to me emotionally. [met ander woorde, deur die limbiese sisteem 

en nie deur die neokorteks nie] And the emotional thruth was far stronger 

than the intellectual one. I liked the people there. I had fun. We sang 

songs and played games and acted like children. I didn't have to think 

about anything. They made all the decisions for me. My neocortex got a 

vacation" (Galanti 1993b:45-52). 

Stephan Pretorius (Pretorius 1997) het gedurende sy doktorale navorsing oor die Jehovah­

getuies, besluit om gereeld die dienste van die Organisasie by te woon ten einde die lede as 

mense te leer ken en insig in en empatie met hulle alledaagse lewe te ontwikkel. Een aspek 

wat hom besonder sterk opgeval het, is dat Die Wagtoring (die tydskrif wat tweeweekliks 

wereldwyd onder lede versprei word) aile voorskrifte vir godsdiensbeoefening bevat. Die dele 

waaruit die lede tydens eredienste uit hulle Bybel, die "New World Translation", moet lees, die 

liedjies wat hulle moet sing, selfs die preek oor die stukkie wat gelees word, word alles in Die 

Wagtoring voorgeskryf. Stephan het ervaar dat 'n mens glad nie hoef te dink nie. Jy kan net 

ontspan en daar wees, alles word vir jou gedoen en besluite word namens jou geneem. 

Kultes beklemtoon, soos reeds vermeld, graag rituele, singpraat (chanting), meditasie, hipnose, 

gebed, spreek in tale, sing, dans. Herhaling van toesprake, gebede en liedjies kan toestande 

van gewysigde bewussyn meebring, wat die emosionele aspek van 'n persoon aanspreek en 

die intellek systap. 

4.3.4 Oorreding deur argumentering 

Alhoewel sommige navorsers die standpunt huldig dat kultes glad nie van rasionele argumente 

gebruik maak nie en net op emosionele leer fokus, is dit nie die geval nie. Kultes maak ook van 

oorreding deur argumentering gebruik. Daar kan onmiddellik gevra word hoe soveel mense dan 

deur die kultes oorreed kan word, aangesien misleiding mos onwaarskynlik is waar feite 

aangebied word. 

Baron en Byrne (1987:130) maak melding van twee roetes in oorreding, naamlik die sentrale 

roete en die perifere roete. 

4.3.4.1 Die sentrale roete 

Hierdie roete betrek versigtige oorweging van al die feite in die argument onder bespreking. 

Die individu het tyd om na te dink en feite teen mekaar op te weeg. Daar word ook deurentyd 

gefokus op dft wat sentraal in die argument staan. 

4.3.4.2 Die perifere roete 

Die perifere roete ontmoedig versigtige en deurdagte oorweging van die feite en fokus op 

perifere sake. Die gebruik van hierdie roete is daarop gerig om die persoon wat oorreed word 

se aandag af te lei van die sentrale feite deur die voortdurende argumentering van sake wat 

nie so relevant is nie. 

Dit is hierdie tegniek wat blykbaar deur die Jehovah-getuies gebruik word. Hulle kan hulle 

daarop beroem dat hulle lede werf deur langdurige en noukeurige Bybelstudie ('n rasionele 

aanslag teenoor die emosionele aanslag van ander kultes). Alhoewel daar dus toegegee moet 

word dat hulle van 'n 'gesonder' wyse van oorreding as ander kultes gebruik maak, maak hulle 

egter klaarblyklik van die perifere roete gebruik. 

Volgens Hugo du Toit (1996) het die werwer wat hom namens die Jehovah-getuies genader 

het en met hom Bybelstudie begin doen het, gefokus op sake wat die aandag weggelei het van 

die sentrale boodskap van die Bybel, naamlik die verlossing deur Jesus Christus. 

''Toe begin hy onmiddellik met die profesiee wat heeltemal perifere teologie 

is, wat niks te doen het met ons basiese Christologie nie. En dit is tog op 

die ou einde wat die kern van ons geloof is. Hy het toe daar in Daniel begin 

met die profesiee en elke profesie wat hy nou kwansuis reg bewys en dan 

se hy: 'Ons is mos nou reg op hierdie punt, ne?' En dan kom hy by sy 

volgende bewys en dan sal hy vir jou se: 'Onthou jy, ek was reg die vorige 

keer. Daarom moet ek hier ook reg wees want onthou, ek is mos nou God 

se spreekbuis.' En so stadig maar seker trek hulle jou in tot die dag wat 

hulle vir jou, met groot sukses, 'n valse god en 'n valse heilige gees en 'n 

valse Jesus gee." 

Daar is in navorsing oor die roetes van oorreding ook gevind dat oorreders meer sukses behaal 

wanneer hulle 'n sterk argument aanbied en nie die persoon se aandag aflei nie, aangesien die 

individu die geleentheid gebied word om na te dink en die argumente se meriete in te sien. 'n 

Swak argument het egter nie stand gehou op die sentrale roete nie. Daarteenoor was die swak 

argument redelik suksesvol op die perifere roete (dit wil se, terwyl die swak argument 

aangebied is, is die persoon se aandag afgelei van die kern van die saak) aangesien 

proefpersone nie die geleentheid gehad het om oor die meriete van die argument te reflekteer 

nie. Swak argurnente sal dus nie die sentrale roete oorleef nie, maar wei die perifere roete 

(Baron & Byrne 1987: 132). 

4.3.5 Die gebruik van kognitiewe kortpaaie: kan 'n mens se brein help om jou te 

verkul? 

Waarom kan mense met behulp van die perifere roete selfs van swak ·argumente oorreed 

word? Sou 'n mens se kognitiewe waarneming meehelp deur 'n verdagte realiteit s6 waar te 

neem dat dit as aanvaarbaar vertolk word? Die heuristiese model van oorreding is in afdeling 

4.2.2.2 bespreek. 'n Heuristiek is eintlik, soos verduidelik, 'n kognitiewe kortpad. lndien die 

brein nie die geleentheid gebied word om versigtig en met behulp van logiese, verstaanbare 

feite oor 'n saak na te dink nie, maak hy staat op kognitiewe kortpaaie om die boodskap logies 

te maak. In die afwesigheid van logiese en verstaanbare inligting sal die brein staatmaak op 

ander subtiele oorredingswenke soos byvoorbeeld hoe lank die boodskap is, hoeveel 

deskundigheid die oorreder blyk te he en of die boodskap ondersteun is deur statistiek of deur 

baie feite. Die persoon dink nie na oor wat die argumente regtig se nie, hy reageer net op die 

oorredingswenke. 

'n Mens se brein kan dus, in die lig van 'n verwarrende boodskap, self vorendag kom met die 

nodige oorredingswenke om 'n verdagte realiteit in 'n aanvaarbare, verstaanbare realiteit te 

omskep (Gheorghiu & Kruse 1991:63). Hierdie proses sal verder in afdeling 4.5.6.2 bespreek 

word. 

Daar is tot dusver gekyk na oorreding op 'n individuele basis. Dit spreek vanself dat 'n persoon 

onder groepdruk selfs meer vatbaar vir oorreding kan wees. 

4.3.6 Die krag van konformiteit 

Die invloed van die groep waarin 'n persoon hom bevind, word deur verskeie navorsers as baie 

belangrik geag. Dit lyk asof mense tot 'n groot mate neig om te konforrneer volgens die groep 

se werklikheid en hulle opinies en gevoelens dienooreenkomstig te wysig (Zimbardo & 

Andersen 1993:110). 

"By making it taboo to express negative or ambivalent feelings about the 

totalistic social sanctions [in cults], an atmosphere of intrapsychic isolation 

is fostered, leading to an increased state of confusion and powerlessness 

among members. They begin to feel that they are alone in their feelings of 

negativity and doubt, and over time they attribute this to a state of personal 

psychological dysfunction. Thus, the cultic milieu creates and sustains a 

state of exaggerated fear of non-conformity among its members" (Kiiger 

1990:228). 

Na ongeveer twee jaar in die kulte van Lester Bloomberg, het Marielise Botha se ouers daarin 

geslaag om haar, deur bemiddeling van vriende van die gesin, te laat terugvlieg vanaf Libanon 

na Suid-Afrika. Haar suster, wat ook die kulte verlaat het, het met haar kom praat. 

"My suster kom toe die volgende dag. Ek was toe so bang, ek sit net daar 

sonder om te praat en kyk net na haar. En sy kom sit toe so by my op die 

bed en wat wonderlik is, sy begin toe net al die goed te se wat haar gepla 

het in haar hart, hoekom sy op die ou end uit die ding uit is. En al hierdie 

goed is eintlik in almal se harte maar jy praat nooit daaroor nie. Sodra jy 

daaroor praat dan word daar met jou geraas en dan is jy 'rebellious"' (Botha 

1996). 

Die hoofdoel is dat lede uiteindelik moet glo dat enige ontevredenheid of onenigheid aan hulle 

eie geestelike swakheid te wyte is. Die vraag kan gestel word: Hoe slaag die Ieier daarin? 

Dit wil voorkom asof die taktiek wat leiers gebruik om skeptisisme in die groep te onderdruk en 

konformering met die groep se realiteit aan te help, op 'n "verdeel en oorwin-leuse" neerkom. 

Dit kan min of meer soos volg verloop: 

• Lesings of vergaderings word gewoonlik baie gestruktureerd aangebied. Die Ieier 

doen feitlik al die praatwerk en min of geen tyd word vir bespreking toegelaat. 

• Tydens 'n lesing of bespreking word skeptiese vrae of blikke vir eers ge'ignoreer. 

Daar word nie in die groep die geleentheid gegee dat die persoon die Ieier kan 

konfronteer nie. 

Die Ieier kan op twee wyses met skeptiese persone te werk gaan: 

• Eerstens kan hy die persoon wat skepties voorkom, in die teenwoordigheid van die 

groep begin komplimenteer en lof toeswaai vir iets wat hy gedoen het. Die lid kan die 

Ieier nie in die gesig vat nie en moet die komplimente erken, minstens met 'n glimlag. 

Dit lyk vir almal of hy tevrede is, en so word sy gedrag gemodifiseer. Hy kom dan 

skielik tot die besef dat hy onbeleefd gaan optree as hy die Ieier weer bevra. 

• Wanneer hierdie tegniek nie werk nie, kan die Ieier op subtiele wyses begin om die 

skeptiese persoon van die groep te isoleer, byvoorbeeld deur hom te blameer dat hy 

die enigste een is wat s6 voel soos hy voel, dat hy teen die wil van die Here is as hy 

so aanhou. Daar word ge"impliseer dat daar iets fout met hom is, want niemand 

anders voel soos hy nie. Almal wat skepties voel sal nie optree nie, maar die meeste 

sal hulle by die groep se standpunt neerle. Die meeste mense het gewoonlik 'n 

houding van "As dit vir ander aanvaarbaar is, is dit vir my ook aanvaarbaar." 

• Die enkele persoon wat oorbly en steeds die Ieier wil konfronteer, moet dit nou van 

aangesig tot aangesig met die Ieier doen, wat veral baie moeilik is in die 

gesagstruktuur van kultes. Die bykomende voordeel vir die Ieier is dat die opposisie 

nou verdeel is; hy hanteer die klagtes een vir een. Die een wat kla, weet nie van die 

ander nie en word wysgemaak dat hy die enigste ontevrede persoon is. 

Daar is dus nie 'n wyse om deur die "wettige kanale" binne die groep verandering te 

bewerkstellig nie. Lede sal ook huiwer om agteraf te werk te gaan: dit is teen hulle norme en 

waardes en hulle wil nie as rebelle gebrandmerk word nie. Boonop beskik baie min mense oor 

die psigiese energie om 'n outokratiese Ieier in sy eie omgewing te opponeer. 

Die groep se realiteit en die kulte se leerstellings is kwansuis bo bevraging, daarom word die 

lid gelei om te glo dat die fout binne-in hom (intra-individueel) le. Wanneer lede psigiese 

spanning ervaar weens die totalitere sosiale struktuur waarin daar byvoorbeeld van lede verwag 

word om selibaat te lewe, om lang ure te werk, om in armoede te leef en met min slaap klaar 

te kom, word die spanning aan persoonlike swakheid toegeskryf. Die swaarkry waaronder lede 

gebuk gaan, speel boonop 'n baie belangrike rol om hulle houdings teenoor die groep verder 

positief te verander. Alhoewel dit na 'n paradoks (teenstellend) klink, is dit so dat kultelede deur 

die lyding wat hulle ervaar, sover gebring word om hulle meer en meer te verbind. Dit vind 

plaas deur die proses van kognitiewe dissonansie. Hierdie aspek sal voorts bespreek word. 

4.4 KOGNITIEWE DISSONANSIE 

Die teorie van kognitiewe dissonansie is in 1957 deur Festinger bekendgestel. Dit handel ten 

diepste oor die behoefte wat mense ervaar om sin en betekenis in hulle omgewing en uit hulle 

gedrag te vind. Daarom probeer hulle om lewens te lei wat, na hulle mening, sin maak 

(Carkenord & Bullington 1993:41-43). 

Gouws et al (1982:154) beskryf kognitiewe dissonansie soos volg: 

"Kognitiewe dissonansie heers wanneer daar 'n disharmonie tussen twee 

of meer kognisies bestaan. Dit motiveer die persoon om konsonansie te 

bewerkstellig deur een of albei van die kognisies te verander." 

Gerard (1992:323-327) noem die teorie van kognitiewe dissonansie "a discrepancy theory". Dit 

dui op innerlike spanning wat die individu onder druk plaas om 'n innerlike konflik op te hef. 

4.4.1 Wanneer 'n persoon se optrede bots met sy selfkonsep 

As 'n persoon twee beginse/s het wat van mekaar verskil of as sy gedrag van 'n beginse/ waarin 

hy glo, verskil, sal hy 'n dissonansie of 'n konflik ervaar. Dit beteken nie dat 'n verskil tussen 

enige twee sake dissonansie sal veroorsaak nie, maar eerder 'n verskil tussen 'n kognisie oor 

die 'self' en 'n sekere optrede wat daardie selfkonsep skend. Die klem le dus hier op die 

selfkonsep van die individu. Elliot en Devine (1994:382-394) ondersteun die siening deur die 

stelling te maak dat kognitiewe dissonansie ten diepste oor selfregverdiging gaan. Die ervaar 

van dissonansie verteenwoordig 'n ongemak - of psigofisiologiese spanning - en die persoon 

sal probeer om dit uit die weg te ruim. Festinger (Aronson 1992:303-311) is van mening dat 

die begeerte of die drang om dissonansie uit die weg te ruim, net so sterk is as die drang om 

honger of dors te stil. 

Dissonansie kan dus beskou word as 'n toestand van onversoenbare kognisies wat die 

individu motiveer om sy gedrag in ooreenstemming met sy idee van homself (sy 

selfkonsep) te rig. 

Volgens Aronson (1992:303-311) strewe die meeste individue na die belewing van 'n 

standhoudende, stabiele en voorspelbare sin van die self. 'n Persoon wil weet dat die manier 

waarop hy homself ken en beleef, in die buitewereld deur sy gedrag bevestig sal word. As sy 

optrede van sy selfkonsep verskil (al wyk dit positief of negatief af), sal dit tot dissonansie lei 

en sal hy die dissonansie probeer uitskakel. As hy swakker presteer as wat sy selfkonsep 

voorspel, sal dit dissonansie by hom veroorsaak. Selfs as 'n persoon buitengewoon beter 

presteer as wat hy van homself verwag, sal hy - alhoewel ingenome oor die prestasie -

waarskynlik 'n ongemak beleef omdat die prestasie, volgens die konsep wat hy van homself 

het, nie by hom pas nie. 

In die kultes is daar talle voorbeelde waar lede teen hulle oorspronklike beginsels optree. Hoe 

regverdig hulle hulle optrede (a) teenoor hulleself en (b) teenoor die buitewereld? Singer en 

Lalich (1995:57) se tereg: 

"People repeatedly ask me how cult leaders get their followers to do ~ 

things as give their wives to a child-molesting cult leader, drop out of 

medical school to follow a martial arts guru, give several million dollars to 

a self-appointed messiah who wears a wig and has his favorite women 

dress like Jezebel, or practice sexual abstinence while following a blatantly 

promiscuous guru." 

In die literatuur word letterlik honderde voorbeelde aangehaal van gevalle waar kultelede 

gedrag uitvoer wat teen hulle ware self indruis. Sommige van hierdie voorbeelde mag as gering 

en ander as emstig gesien word. Om die Ieser 'n idee te gee van die ems van sommige van 

hierdie optredes, sal 'n uiterste voorbeeld aangehaal word waar daar van kultelede verwag is 

om teen hulle ware self op te tree. 

"Several years ago, a colleague and I interviewed a young couple at the 

request of their attorneys. The couple, who had once been good citizens 

and loving parents, had been accused of a spanking that allegedly led to 

their son's death. While they were members of a cult in West Virginia with 

a female leader, their twenty-three-month-old son allegedly had either hit or 

pushed the leader's grandchild during play. The parents were ordered to 

get the child to apologize; otherwise, according to the irate leader, no one 

would go to heaven. The boy was beaten with a wooden board by his 

father, with his mother in the room, for more than two and a half hours. The 

boy's blood pooled in the bruises in his buttocks and legs, and he died. In 

court, I described how the leader had slowly gained control of the members 

of her group and how the beating evolved from her teaching and control" 

(Singer & Lalich 1995:56). 

4.4.2 Die regverdiging van gedrag deur die uitskakeling van kognitiewe dissonansie 

Volgens Baron en Byrne (1987:133) is daar verskillende wyses waarop dissonansie verminder 

of uitgeskakel kan word, waarvan die volgende drie die belangrikste is: 

• Die oorspronklike beginsel (wat nie strook met die persoon se gedrag nie) kan 

verander of genegeer word. 

• Nuwe inligting kan bygebring word om die gedrag te regverdig. 

• Die belangrikheid van die konflik kan geminimaliseer word. 

Ten einde die drie wyses van vermindering van dissonansie te demonstreer, sal daar eers 'n 

voorbeeld genoem word: 

'n Nuwe lid van 'n ku/te bring 'n besoek a an 'n gesin en pro beer die gesins/ede oortuig van die 

egtheid van sy organisasie se /eerstellings. Op 'n stadium word 'n vraag aan die nuwe lid 

gestel wat hom onkant vang. Om die vraag te omseil, vertel die lid 'n leuen. Die gesin bevra 

hom nie verder nie en aanvaar sy verdere argumente. 

Na die besoek ervaar hy 'n konflik omdat hy gelieg het. Hy het juis by die organisasie 

aangesluit om geestelik soveel as moontlik te groei, en nou het hy pas 'n leuen vertel. Die lid 

kan die gevoel van ongemak nou soos volg uit die weg ruim: 

4.4.2.1 Verandering of negering van die oorspronklike beginsel 

Die lid kan besluit om sy beginsel, naamlik om nooit te lieg nie, te negeer deur te redeneer dat 

hy nooit so 'n beginsel gehad het nie. Dit bring 'n konsonansie of versoenbaarheid tussen sy 

beginsels en sy gedrag mee. As hy voortaan 'n leuen vertel, sou dit nie weer dieselfde mate 

van ongemak by hom veroorsaak nie. Omdat hoe morele standaarde t6g van kultelede verwag 

word, sal hy waarskynlik nie hierdie uitweg volg nie, want dan moet hy aan homself erken dat 

hy sy beginsels prysgegee het. 

4.4.2.2 Die bybring van nuwe inligting wat die gedrag regverdig 

Die kultelid kan met 'n senior lid oor die konflik praat en raad vra. Die senior lid kan, soos in 

die geval van Hugo du Toit (1996), antwoord dat lede die reg het om valse inligting gee. Jy 

mag vir iemand lieg om hom vir die Organisasie te probeer wen. Dit word nie as sonde beskou 

nie maar is net 'n manier van inligting gee om hom te probeer oortuig. In die Moon-kulte word 

hierdie optrede deur lede "heavenly deception" genoem. 

Die lid rasionaliseer nou oor sy optrede: Met toestemming van die organisasie mag hy glo dat 

leuens soms nodig is om 'n persoon te help om verlos te word. Die lid hoef nou nie sy gedrag 

te verander of sy beginsels te bevra nie, en die konflik is uit die weg geruim. 

4.4.2.3 Die minimalisering van die belangrikheid van die konflik 

Die lid kan die ems van die beginsel verminder deur te redeneer dat die hele saak eintlik glad 

nie belangrik is nie en dat hy oorreageer het deur hom daaroor te bekommer. Hierdie houding 

kan versterk word deurdat die kulte baie sterk op prestasie fokus. Solank die lid produktief bly 

deur lede te werf en geld in te samel, word daar gewoonlik nie sterk op die morele vlak van sy 

gedrag gefokus nie en morele konflik word ge"ignoreer of ontken. 

In die genoemde voorbeeld het die kulte die lid gehelp om die kognitiewe dissonansie te 

verminder ten einde die kulte se doelstellings te bereik. Wanneer dit hulle pas, kan gevoelens 

van kognitiewe dissonansie egter ook aangemoedig word. Baron en Byrne (1987:139) 

verduidelik soos volg: 

"Feelings of inconsistency are generated by ascertaining that the potential 

member has high ideals and values but has often fallen short of them in 

actual behavior. Although most people fall short of their ideals, 

brainwashers emphasize these inconsistencies to build up strong feelings 

of guilt and dissonance which can be resolved by committing oneself to the 

cult - a major change in behavior." 

Die lid word voortdurend bewus gemaak van sy "geestelike swakheid". Hy wil en moet volkome 

reg lewe om positiewe terugvoer van die kulteleier te kry en om die ewige lewe te beerf. Omdat 

hy nie daarin kan slaag nie, ervaar hy voortdurend 'n dissonansie tussen dit wat hy is en dit wat 

hy volgens die kulte behoort te wees. 

4.4.3 Die regverdiging van die lid se optrede teenoor ander - die belangrikheid van 

keuse 

As 'n persoon onder dwang onbehoorlike gedrag uitvoer, kan hy hom daarvan distansieer 

aangesien hy daartoe gedwing is. Hy glo dus nie in wat hy gedoen het nie, en hoef dit nie te 

regverclig nie. Dit kan optrede met hoe eksteme aansporing genoem word. Die motivering om 

die gedrag uit te veer, kom van buite af (Schlenker 1992:342-344). As 'n persoon egter gekies 

het om op 'n sekere wyse op te tree, verander die lokus van kontrole. 'n lnnerlike gevoel van 

persoonlike verantwoordelikheid word geskep. Die lid dink waarskynlik: "Ek het die keuse 

gemaak, ek meet daarby staan." Dit kan hoe interne aansporing of selfregverdiging genoem 

word. 

Diegene wat al op straat deur 'n kultelid genader is en hom (dikwels op 'n onhoflike wyse) 

weggewys het, het seker al gewonder waarom die mense hulle tyd verkwis deur op s6 'n wyse 

op te tree dat hulle verwerping uitlok. Daar meet in gedagte gehou word dat die kultelid sy 

menings in die openbaar lug. Omdat die lid geleer is dat sy optrede voortspruit uit sy eie vrye 

keuse in plaas van uit dwang (hy word mos nie vir sy werk vergoed nie), tree hy heeltemal 

volgens 'n hoe interne aansporing en met lae eksteme aansporing op. Hy sien sy gedrag as 

sy eie keuse en dit verander sy selfkonsep. Hy gee nie om dat mense hom vermy nie; om sy 

selfkonsep in stand te hou, sal hy dus voortgaan om so op te tree. 

As sy houdings nog nie heeltemal na die wense van die kulte verander het nie, veroorsaak 

hierdie verdediging van sy eie optrede in die openbaar dat sy houdings verder kan verander. 

4.4.4 Dissonansie en skuldgevoelens 

Dissonansie is al vir jare 'n area in die Sosiale Sielkunde wat intensief en gereeld bestudeer 

word. Min navorsers beskryf egter die klaarblyklike verband wat daar tussen dissonansie en 

skuldgevoelens bestaan. 

Die ooglopende ooreenkoms tussen dissonansie en skuldgevoelens is eerstens dat beide 

toestande van negatiewe emosionele opwekking is. Albei kan die individu dus motiveer om s6 

op te tree dat dit verminder word. Die tweede ooreenkoms is dat daar 'n gevoel van 

persoonlike verantwoordelikheid by die individu teenwoorclig meet wees voor dissonansie of 

skuldgevoelens kan ontstaan. Die derde ooreenkoms is dat albei die toestande verlig kan word 

deur die distorsie van geheue. Die vierde ooreenkoms is dat beide skuldgevoelens en 

dissonansie verlig kan word deur 'n optrede wat die eie integriteit bevestig. Die vyfde 

ooreenkoms is dat beide die toestande deur die inneem van alkohol verlig kan word. 

Hierdie ooreenkomste het Stice (1992:69-77) ondersoek laat instel of dissonansie, net soos 

skuldgevoelens deur belydenis (confession) verlig kan word. In 'n ondersoek wat deur hom 

geloods is, is dissonansie by 'n groep proefpersone aangebring deur hulle 'n taak te laat uitvoer 

wat teen hulle waardes was. Daama is die proefpersone die keuse gegee om te bely dat hulle 

'n fout gemaak het en dat die optrede teen hulle norme en waardes was. Daar is aangetoon 

dat dissonansie in hierdie gevalle heeltemal verminder het, en dat 'n houdingsverandering nie 

voorgekom het nie, aangesien dit nie nodig was nie. (As dissonansie nie verminder kan word 

nie, verander die individu soms sy houding sodat dit dan in ooreenstemming gebring word met 

die verkeerde daad, in 'n poging om die spanning wat met dissonansie gepaard gaan, te 

verminder.) Daar was ook 'n hoe korrelasie tussen die mate van dissonansie wat die 

proefpersone ervaar het, en hulle skuldgevoelens. Toe hulle die geleentheid gegee is om te 

bely, het hulle dissonansie asook hulle skuldgevoelens gedaal. 

Die mate van vermindering van dissonansie en skuldgevoelens wanneer daar bely word, 

verklaar skynbaar waarom soveel mense in hulle godsdiensbeoefening en in psigoterapie van 

belydenis gebruik maak. Die verskil in die kultes is dat dissonansie en skuldgevoelens eerstens 

ge·induseer word sodat die individu in 'n toestand van emosionele opwekking belydenis kan 

doen en s6 verligting van sy skuld en gevoelens van dissonansie kan kry. In s6 'n oomblik 

staan die kulteleier dan uit as 'n redder, aangesien hy die lid "vrymaak" van negatiewe 

gevoelens. Om die lid in 'n toestand van voortdurende emosionele verwarring te hou, word die 

vergifnis wat van die Ieier verlang word, selde konsekwent uitgedeel. Die lid word nie toegelaat 

om vry te word van sy verkeerde dade nie. Trouens, dit wat hy in vertroue aan die groep 

meedeel, kan en sal later teen hom gehou word. 

'n Ander moontlikheid om dissonansie te verminder, is selfstraf, volgens Freedman, Carlsmith 

en Sears (Stice 1992:69-77). Omdat die kultelid voortdurend skuldig voel en nerens kan 

ontslae raak van sy skuldgevoelens nie, kan hy homself straf deur toe te gee aan lyfstraf en 

onmenswaardige behandeling deur die kulteleier. 

"Although Jones's followers ... hated the verbal and physical cruelty 

sometimes meted out at catharsis meetings at the Temple, most of them 

agreed that there was also benefit in having a place where they could share 

their sins and receive forgiveness and discipline from the community. An 

amazing number of defectors even ... [said] that the discipline they received 

in the Temple was a turning place in their lives, causing them to 'go in the 

right direction"' (Weightman 1983:97). 

4.4.5 Psigofisiologiese opwekking wat met dissonansie gepaard gaan 

'n Psigofisiologiese toestand wat met dissonansie gepaard gaan, is die van emosionele 

opwekking. Dit word deur Elliot en Devine (1994:382-394) beskryf as 'n toestand van 

ongedifferensieerde sielkundige opwekking wat positief of negatief mag wees. 

Wat is die oorsprong en aard van die opwekking van gevoel, en hoe hou dit met dissonansie 

verband? 

Volgens Jordaan en Jordaan (1984:558) word inligting deur 'n persoon se sintuie ontvang. 

Hierdie inligting word kognitief verwerk en gaan gepaard met psigofisiologiese opwekking. 

Fisiologiese opwekking beteken dat die liggaam, na gelang van die boodskap wat gekodeer 

word, reageer deur byvoorbeeld 'n versnelde hartklop, sweet op die vel, 'n verhoogde bloeddruk 

en 'n gevoel van naarheid op die maag. Psigologiese opwekking dui op 'n belewenis van 

aangenaamheid of onaangenaamheid wat min of meer gelyktydig met fisiologiese opwekking 

ontstaan nadat die boodskap kognitief gekodeer is. Hierdie psigofisiologiese toestand lei tot 

fisieke en affektiewe spanning, wat beide fisies en affektief voelbaar is en die persoon motiveer 

om op te tree om dit uit die weg te ruim. Volgens Jordaan en Jordaan (1984:569) kan 

psigofisiologiese opwekking en psigofisiologiese spanning as dieselfde proses beskryf word. 

Bohner en Schwarz (1993:696-722) stem saam dat die verwerking van inligting bemiddel kan 

word deur die affektiewe gesteldheid van 'n persoon. Volgens hierdie navorsers sal gevoelens 

van tevredenheid en gelukkigheid by 'n persoon daartoe bydra dat 'n inkomende boodskap 

verskillend vertolk word as wanneer gevoelens van ontevredenheid, ongelukkigheid en kommer 

by die persoon teenwoordig is. Uit hierdie navorsing blyk dit, trouens, dat 'n negatiewe 

affektiewe gesteldheid daartoe kan lei dat persone minder buigbaar en kreatief dink, en meer 

konserwatief en konvergerend dink. Dit kan vergelyk word met iemand wat bang is om uit 'n 

bospaadjie uit te beweeg om die omgewing rondom hom te ondersoek. 

Kultelede is deurlopend in 'n toestand van kunsmatige opgewektheid en gelukkigheid, maar is 

eintlik diep ongelukkig. Die vraag kan gevra word in hoe 'n mate hierdie voortdurende 

gevoelens van ongelukkigheid hulle verhinder om kreatief, ongewoon en intu"itief te dink. 

Mense beskik oor verskillende vermoens om emosionele spanning te verduur. Sommige 

mense se doeltreffende funksionering word in die teenwoordigheid van slegs 'n paar stressors 

belemmer, terwyl ander weer intense en langdurige spanning kan verduur. Hierdie vermoe hou 

ook verband met die kongruensie van die inligting wat die individu uit sy leefwereld ontvang. 

Normaalweg sal 'n student byvoorbeeld weet dat as hy sy plig gedoen het, hy positiewe 

terugvoer van sy dosente kan verwag en as hy nie sy plig gedoen het nie, hy dan negatiewe 

terugvoer kan verwag. Hierdie vermoe om terugvoer te antisipeer help hom om homself voor 

te berei op die reaksies wat hy gaan ontvang. 

In die geval van 'n kultelid word psigofisiologiese opwekking deurentyd gestimuleer. Dit gebeur 

tydens sessies waar emosionele ontlading plaasvind, asook biegsessies, hipnose en sing-, 

dans- en dreunsangaktiwiteite. Emosionele opwekking word in stand gehou deurdat die nuwe 

lid vreemdelinge op straat moet nader om kulte-leerstellings te verkondig. Daar word ook vir 

nuwe lede hoe ideate geskep. Hy word egter voortdurend daarvan bewus gemaak dat hy nie 

hierdie ideate bereik nie. Op die wyse word emosionele opwekking deur voortdurende 

skuldgevoelens voortgesit. 

'n Belangrike wyse waarop kultes daarin slaag om lede deurentyd in 'n toestand van 

psigofisiologiese spanning te hou, is om inkonsekwente boodskappe en terugvoer rakende hulle 

optrede en prestasies in die organisasie aan hulle deur te gee. Hierdie toestand van intense 

en voortdurende psigofisiologiese spanning kan daartoe lei dat die lid die dissonansie wat 

ontstaan uit die weg sal probeer ruim deur hemieude verbintenis tot die kulte. Hy sal 

meer opoffer deur n6g harder te werk, n6g meer tyd af te staan en n6g meer van sy eie 

outonomie prys te gee. 

''Thus, both arousal and psychological discomfort work in tandem as integral 

components of the complete dissonanace process: Arousal instigates the 

attributional interpretation, whereas the resultant psychological discomfort 

prompts the implementation of a dissonance-reduction strategy" (Aronson 

1992:303-311). 

4.4.6 Die ironie van straf en beloning 

'n Interessante studie wat in 1959 deur Festinger en Carlsmith gedoen is (Aronson 1992:303-

311), het aan die lig gebring dat mense leuens wat hulle vertel, slegs glo wanneer hulle nie 

beloon word om die leuens te vertel nie. Die navorsers het ook bewys dat mense wat deur 

strawwe ontgroening gegaan het ten einde aan 'n groep te behoort, uiteindelik meer van die 

groep gehou het as diegene wat maklik lidmaatskap verkry het. Ten einde hierdie teorie te 

demonstreer, sal een van die eksperimente wat uitgevoer is, kortliks weergegee word. 

Studente is as proefpersone gebruik en is ingelig dat daar 'n ondersoek gedoen gaan word om 

te kyk hoe mense roetine-take uitvoer. Hulle is uiters vervelige take gegee om vir 'n uur lank 

te doen. Nadat die uur verby was, het 'n individuele gesprek tussen die navorser en elke 

proefpersoon gevolg. Die navorser het aan die proefpersoon verduidelik dat daar eintlik meer 

aan die navorsing was as wat oorspronklik verduidelik is, en dat die doel eintlik is om mense 

te motiveer om roetine-take uit te voer. Hy vertel dan dat sommige van die proefpersone reeds 

voortydig deur ander navorsers gese is dat die take uitdagend, opwindend en pret gaan wees, 

ten einde hulle meer gemotiveerd te maak. 'n Medepligtige in die eksperiment kom op hierdie 

oomblik in en se aan die navorser dat die persone met wie ooreengekom is om die nuwe groep 

proefpersone te kom motiveer, nie opgedaag het nie. Die navorser vra aan die proefpersoon 

of hy bereid sal wees om in te staan en die navorsingspan te help om proefpersone te motiveer 

om die roetine-take uit te voer. AI die proefpersone (almal is reeds vir 'n uur blootgestel aan 

die vervelige take) wat instem om motiveringswerk te doen, word 'n beloning aangebied: 

sommige word $20 aangebied en ander $1. Hulle gaan voort en begin om die nuwe 

'proefpersone' (wat ook medepligtiges in die navorsing is) te motiveer. 

Na die tyd is die studente gevra hoeveel hulle die aanvanklike uitvoer van die roetine-take 

geniet het. 'n Mens sou verwag dat diegene wat meer betaal is om die motiveerwerk te doen, 

'n beter rede gehad het om uiteindelik van die take te hou en diegene wat min betaal is, 'n klein 

rede gehad het om van die take te hou. Dit het egter net andersom gewerk: Proefpersone wat 

net 1 $ beta a I is om ander te motiveer, het uiteindelik meer positief oor die vervelige take 

gevoel. Waarom het dit so gebeur? 

Volgens die dissonansie-teorie sou die proefpersone 'n konflik beleef het deurdat hulle geweet 

het hulle moet vir die "nuwe proefpersone" lieg deur hulle te oortuig dat die take opwindend en 

genotvol was. Diegene wat die 20$ ontvang het ('n baie groot beloning vir 'n student in 1957!) 

het hulle optrede geregverdig deurdat hulle daarvoor betaal is. Hulle het nie dissonansie beleef 

nie want hulle kon vir hulleself se: "Ek wou nie lieg nie, maar hulle het my daarvoor betaal." 

Wat sou die ander persone wat 1$ betaal is, vir hulleself se? Hulle moes 'n ander regverdiging 

as die beloning kry om te glo in dit wat hulle doen. Hulle moes hulle houdings verander ten 

einde die dissonansie uit te wis. AI wat vir hulle oorgebly het, was om hulleself te oortuig dat 

hulle dit t6g wei geniet het. By gebrek aan 'n beloning moes 'n verandering in houding die 

dissonansie verminder, waar die groot beloning by die ander veroorsaak het dat dissonansie 

nie ontstaan het nie. Die groot beloning het dus veroorsaak dat die proefpersone uiteindelik 

steeds geglo het wat hulle aan die begin geglo het: die werk was vervelig en onaangenaam. 

4.4. 7 Die invloed van die vertel van verkleinerende grappe op die verandering van 

houdings 

In 'n interessante ondersoek wat deur Hobden en Olson (1994:239-249) geloods is, is 

ondersoek ingestel na die moontlikheid dat die vertel van verkleinerende grappe die vertellers 

se houdings jeens die groep of persoon teen wie die grap gerig is, kan verander. 

In verkleinerende grappe is daar gewoonlik 'n teikenpersoon of -groep teen wie die grap gemik 

is, en die vertel van so 'n grap kan daartoe lei dat so 'n teikenpersoon of -groep verkleineer, 

verontreg en beledig word. 

Die navorsers het aan die proefpersone laat blyk dat die vertel van die verkleinerende grappe 

moontlik tot ongewenste gevolge kan lei, byvoorbeeld om mense aanstoot te gee of om 'n 

groep se reputasie skade aan te doen. Die ongewenste gevolge mag tot 'n konflik of 

dissonansie by die grapverteller lei, wat hom, volgens die dissonansie-teorie, kan motiveer om 

die dissonansie uit die weg te ruim. Een van die wyses sou wees, volgens afdeling 4.4.2, om 

sy oorspronklike houding rakende die persoon of groep teen wie die grappe gemik was, aan te 

pas by sy gedrag. 

Daar is aan elke proefpersoon verduidelik dat hy twaalf grappe wat teen prokureurs en die 

prokureursberoep in die algemeen gemik is, op band moet lees en dat die bandopnames 

gebruik gaan word om die negatiewe stereotipes omtrent prokureurs te bevestig. Die implikasie 

dat die bandopnames negatiewe gevolge vir persone wat die beroep beoefen kon inhou, was 

dus duidelik. Aangesien die proefpersone se houdings teenoor prokureurs meestal positief 

was, sou dit dissonansie by hulle veroorsaak om, teen hulle beginsels in, die bandopnames te 

maak. Terwyl die eksperiment aan die proefpersone verduidelik is, is daar op die volgende 

wyse onderskeid gemaak: Die een helfte van die proefpersone is die keuse gegee of hulle die 

grappe op band wil lees of glad nie. Die ander helfte is aangesi om dit te doen as deel van 

die navorsing. 

Nadat die bandopnames gemaak is, is die houdings van die proefpersone, wat aanvanklik almal 

positief teenoor prokureurs gevoel het, getoets. 

Die groep wat aangese is om die grappe te lees, se houding teenoor prokureurs was beduidend 

beter as die groep wat 'n keuse gehad het. Hierdie verskil het voorgekom al het die 

proefpersone nie die grappe self uitgedink of gekies nie, en selfs al het hulle dit nie tussen hulle 

vriende vertel nie, maar net op 'n bandopnemer gelees. 

Die vrye keuse-groep het waarskynlik, met die wete dat hulle deur hulle optrede (uit eie keuse!) 

die prokureursberoep 'n onguns bewys het, hulleself geregverdig deur hulle houding teenoor 

prokureurs negatief te verander. Die verandering in houding het daartoe gelei dat die 

dissonansie wat ontstaan het, uit die weg geruim is. 

Die vraag is nou wat die relevansie van hierdie navorsing vir kultelede is. 

In die kultes word lede voortdurend gekonfronteer met verkleinerende opmerkings oor mense 

uit hulle vorige leefwereld en die instellings in die buitewereld wat die norme en waardes van 

die wye gemeenskap uitdra en beskerm. Alles en almal buite die organisasie behoort, volgens 

die kulteleier, aan die Satan en is op pad na die ewige verdoemenis. Sun Myung Moon, Ieier 

van die "Moonies", het soos volg kommentaar gelewer op die kritiek wat deur 'n bekende 

tydskrif teenoor sy Organisasie uitgespreek is: 

"He declared: 'Americans' minds are very dirty - full of selfish materialism 

and drugs - and they need a heavenly brainwashing!' We all laughed" 

(Hassan 1988:56). 

As 'n grap of aanmerking soos hierdie 'n kultelid ongemaklik laat voel, sal hy waarskynlik die 

gevoel van ongemaklikheid probeer verminder deur sy houding teenoor die samelewing meer 

negatief te beleef (te verander). Op die manier kan die spanning wat met kognitiewe 

dissonansie gepaard gaan, verdwyn. 

Dit lyk asof die kultes terdee bewus is van die invloed wat verkleinerende grappe kan he. 

Gedurende haar besoek aan 'n werwingskamp wat deur die "Moonies" gereel is, het Galanti 

(1993:99) 'n beurt gekry om die lirieke vir 'n bekende wysie uit te dink sodat die groep dit kon 

saamsing. Sy het besluit om in die lirieke liggies met die kulte te spot, maar dit is glad nie 

aanvaar nie. 

"I was told to be more 'up'. I quickly learned that you don't make jokes 

about the Moonies or their way of life." 

Hobden en Olson (1994:239-249) glo dat hulle studie die volgende les inhou: 

"These findings suggest that disparagement humor can be the source of 

dissonance-motivated attitude change ... Perhaps there is a lesson in our 

data for people who, simply for humorous effect, tell disparaging jokes in 

which they do not believe: What begins as jest can generate antipathy, 

without any new information about the target group." 

4.4.8 Terugblik op kognitiewe dissonansie 

Die bevindinge van Aronson en Mills (1992:303-311) het lynreg inbeweeg teenoor die 

Behavioristiese teorie van positiewe versterking, waar geglo is dat 'n saak aantreklik word as 

dit met genot vereenselwig word, en nie deur assosiasie met negatiewe ervarings en lyding nie. 

Waar die versterkingsteorie dit voorstaan dat 'n persoon meer aangetrokke voel tot mense en 

groepe wat met beloning geassosieer word, het Aronson en Mills bewys dat mense ook 

aangetrokke kan raak tot dinge waarvoor hulle ly. 

"Dissonance theory produced experimental research that demonstrated 

convincingly, like no other theory before it, that people think; we are not 

simple reinforcement machines. And, because we think, we frequently get 

ourselves into a tangled muddle of self-justification, denial and distortion" 

(Aronson & Mills 1992:303-311). 

Wanneer die ''wittebroodstyd", dit wil se die eerste tyd nadat die lid by die kulte aangesluit het, 

verby is, is dit onvermydelik dat hy die teenstrydighede in die kulte se doen en late sal begin 

raaksien. Die teorie van kognitiewe dissonansie verklaar waarskynlik tot 'n mate waarom die 

lid, wanneer hy die misleiding begin raaksien, nie die organisasie onmiddellik verlaat nie. In die 

lig van toenemende swaarkry, neig kultelede om hulle net meer en meer te verbind, en hulle 

houdings meer en meer te verander om aan die kulte gelykvormig te word. 

4.5 GEWYSIGDE BEWUSSYN 

4.5.1 lnleiding 

Wanneer die wye spektrum van literatuur rakende toestande van gewysigde bewussyn 

bestudeer word, kom die Ieser onder die indruk van die de bat wat steeds plaasvind rondom die 

vraag of gewysigde bewussyn wei bestaan of nie. 

Hierdie veld word hoofsaaklik deur psigiaters, sielkundiges en antropoloe ondersoek en vanuit 

elke perspektief ontvang dit ander beklemtonings. Die mediese model of die Psigopatologie 

is van mening dat versteurings primer biologies gebaseer is en voorkom in reaksie op 

spesifieke etiologiese faktore. Die sielkundige modelle staan oor die algemeen 'n meer 

psigososiale benadering voor en die antropologie is weer besorgd oor die sosiokulturele faktore 

wat daar by die verskynsel kan bestaan (Ward 1989:9). 

Die debat wat deur skrywers soos Schneider (1987:196-216), Baker (1990) en Cohen et al 

(1995) teen die bestaan van gewysigde bewussynsvlakke, hipnose en meervoudige 

persoonlikheids-versteuring gevoer word sal, vir die doeleindes van hierdie stu die, nie bespreek 

word nie. Gewysigde bewussyn, soos wat dit in die kultes voorkom, sal voorts bespreek word. 

4.5.2 Gewysigde bewussyn onder lede en oudlede van kultes 

Dit gebeur dikwels dat lede en oudlede van kultes hulle in 'n toestand van ronddryf of "floating" 

bevind, wat ook elders in die literatuur as "trancing out", "spacing out" of dissosiasie beskryf 

word. 

"When floating, a cult member feels disconnected from his environment. 

Concentration becomes difficult, attention spans shorten, and simple 

activities become major tasks. The need to make minor decisions may 

produce confusion and panic" (Tobias 1993:304). 

Dit blyk dat kultelede, wanneer hulle gekonfronteer word met teenstrydighede in die kulte of met 

enige inligting wat vir hulle onhanteerbaar is, 'n "blokkasie" ervaar. Persone wat gereeld met 

kultelede in aanraking kom, beskryf dit as 'n masker wat oor die persoon se gesig sku if en 'n 

sekere, herkenbare verandering in sy blik wat dit laat lyk asof hy "afskakel" (Haarhoff 1996). 

Stoker (1994:16) maak melding van 'n "denkblokkasie" wat intree wanneer daar met lede van 

kultes geredeneer word. 

In hierdie toestand is die kultelid nie in staat om in die konteks van die gesprek toepaslik te 

reageer nie en kan hy soos volg optree: Hy kan emosioneel en selfs aggressief reageer, 

heeltemal in stryd met die verloop van die gesprek tot voor hierdie punt, of hy kan 'n 

ondeurdringbare, onleesbare uitdrukking op sy gesig kry, asof sy gedagtes elders is. Hierdie 

toestand maak hom heeltemal ontoeganklik vir rasionele gesprekvoering. Die lede van 

sommige kultes sal ook begin met gebed (hardop of saggies by hulleself), wieg, dreunsang 

(chanting), neurie, sang of meditasie (Hassan 1988:62). 

Wanneer die persoon in hierdie toestand verkeer, dien dit geen doel om verder met hom te 

praat nie. Dit is asof hy hom afgesluit het van die werklikheid om hom en van die feite 

waarmee hy gekonfronteer word. 

Tobias (1993:305) is van mening dat daar sekere aangeleerde snellers bestaan wat die 

toestand van ronddryf of "floating" kan laat begin. Die snellers (triggers) is eie aan elke kulte. 

Sommiges is toevallig en is oorblyfsels van die ervarings van die persoon in die groep; ander 

snellers word spesifiek gedurende toestande van gewysigde bewussyn deur die Ieier 

"aangebring" om geprogrammeerde response deur lede teweeg te bring. 

''Triggers may be: 

Sights: special colors, flags, pictures of the leader, hand signals, facial 

expressions, symbols of the group, items used in group activities or rituals 

Sounds: songs, jargon, slogans, clicks in the throat, special laughter, 

mantras, decreeing, praying, speaking in tongues, curses, cue words and 

phrases 

Touches: certain gestures or types of touching, handshakes, a kiss 

Smells: incense, perfume or cologne of leader, foods, room odors, body 

odors 

Tastes: certain foods, blood" (Tobias 1993:305:eie verdonkering). 

Die toestand van 'afskakeling' of ronddryf wat lede in die plek van rasionele denke in die kultes 

aanleer, dien as 'n hipnotiese toestand van veiligheid waarheen hulle maklik kan terugvlug 

wanneer hulle met teenkulte-inligting gekonfronteer word. Omdat hulle waarskynlik tot 'n groot 

mate verleer het om vir hulleself te dink en omdat hulle geleer het dat dit sonde en swakheid 

is om 'n kritiese ingesteldheid teenoor die kulte te he, dien die toestand van ronddryf of 

"floating" waarskynlik as 'n ontsnappingsroete wanneer kultelede bedreig word met feite wat 

hulle spanning onhanteerbaar verhoog. 

Hoe verwerk die kultelid voortdurend die fisieke, psigiese en geestelike druk wat op hom 

uitgeoefen word? Wat stel hom in staat om 'n nuwe self wat deur die kulteleier voorgestaan 

word, uit te leef en sy ware self te negeer? Die verskynsel sal vervolgens deur middel van 

dissosiasie as angsgebaseerde versteuring, verduidelik word. 

4.5.3 Dissosiasie 

Kaplan en Sadock (1988:345) beskryf dissosiasie soos volg: 

''The dissociative disorders are a group of syndromes characterized by a 

sudden, temporary alternation in the normally integrated functions of 

consciousness, identity, or motor behavior, so that some part of these 

functions is lost." 

"Dissociative disorders are ways of avoiding stress by, in essence, escaping 

-dissociating- from his or her core personality" (Coleman et al1984:217). 

Irwin (1994:456-460) verduidelik dissosiasie soos volg: 

"Mental processes such as thoughts, memories, feelings, and a sense of 

identity usually are integrated. A particular train of thought, for example, 

may rekindle a distant memory, which in tum may evoke various emotional 

reactions and may reaffirm the roots of the person we are. Dissociation 

may be defined as a structured separation of such mental processes 

(Spiegel and Gardena, 1991). That is, feelings may be separated or 

'dissociated' from memories of specific incidents, and some memories may 

be kept separate or 'repressed' from the flow of conscious thought. In 

pathological forms of dissociation such as multiple personality disorder, 

different clusters of memories and feelings may be maintained as separate 

identities within the one individual." 

Dissosiasie verteenwoordig dus 'n innerlike proses waardeur die individu poog om 

onhanteerbare pyn te verdoof ofte isoleer (Schwartz 1994:189-231). 

Hierdie poging tot selfverdediging kan, volgens die DSM IV, op vyf wyses tot uiting kom, 

naamlik deur psigogene amnesie, psigogene fuga, veelvuldige persoonlikheidsversteuring, 

depersonalisasie en dissosiatiewe versteuring nie elders gespesifiseerd. 

Vir die doeleindes van hierdie studie sal die volgende tipes dissosiasie kortliks bespreek word: 

• Psigogene amnesie 

• Depersonalisasie 

• Dissosiatiewe versteuring nie elders gespesifiseerd 

4.5.3.1 Psigogene amnesie 

Psigogene amnesie kan beskryf word as a skielike onvermoe om belangrike persoonlike 

inligting wat reeds in die langtermyngeheue is, te herroep. Die onvermoe is van so 'n aard dat 

dit nie as gewone vergeetagtigheid verduidelik kan word nie. 

(i) Voorkoms en oorsake 

Psigogene amnesie is die mees algemene tipe dissosiatiewe versteuring en kom meer 

algemeen by adolessente en by vroue voor. 

Psigogene amnesie kom meestal gedurende tye van trauma en rampe in die lewe van die 

individu en ook in die samelewing waarin hy hom bevind, voor. Alhoewel sommige episodes 

van psigogene amnesie spontaan mag ontstaan, ontbloot 'n noukeurige historisiteitsondersoek 

byna altyd vroeere emosionele trauma ('n primere sensitiserende voorval). Hierdie toestand 

is nie aan 'n organiese psigiese versteuring te wyte nie (Louw 1989: 162) en mag op 'n 

gebeurtenis volg wat die persoon as moreel weersinwekkend beskou het. 

(ii) Kliniese kenmerke 

Psigogene amnesie kan een van die volgende vorms aanneem: 

1. Ge/oka/iseerde amnesia, die mees algemene tipe, word gekenmerk deur 'n verlies 

van geheue vir gebeure vir 'n kort rukkie ('n paar uur of 'n paar dae). So byvoorbeeld 

kan die oorlewende van 'n emstige ongeluk geheueverlies vanaf die ongeluk tot 

ongeveer twee dae daama he. Hy is egter wei in staat om gebeure v66r en na hierdie 

tyd te onthou. 

2. Vera/gemeende amnesie, waar die geheueverlies gebeure wat oar 'n leeftyd strek, 

kan insluit. Volgens Louw (1989:163) kom hierdie tipe amnesia min voor. 

3. Selektiewe amnesie, waar sekere gebeure uit 'n spesifieke tydperk onthou kan word, 

en ander nie. So byvoorbeeld kan 'n persoon wat in 'n ongeluk betrokke was, onthou 

dat hy iemand om hulp hoar roep het, maar verder kan hy geen besonderhede van 

die ongeluk onthou nie. 

4. Kontinue amnesie word gekenmerk deur die onvermoe om enige gebeurtenis wat 

vanaf 'n spesifieke tydstip in die verlede tot die hede plaasgevind het, te onthou 

(Louw 1989:163). 

Dit wil voorkom asof die tipe vergeetagtigheid wat by kultelede voorkom, selektiewe amnesie 

is, waar sekere gebeure uit die lid se verlede heeltemal vergeet word. Die lid sal byvoorbeeld 

nie onthou dat sy ouers hom met liefde behandel en opgevoed het nie. As hy dit sou onthou 

en die waarheid in die gesig probeer staar, sal hy nie, soos wat die kulte hom laat glo, kan 

voortgaan en optree asof hulle deel van die Satan se plan is om hom te vemietig nie. Die 

eenvoudigste wyse om by sy nuwe lewe aan te pas, is om van sulke gebeure uit sy lewe te 

vergeet. Dit doen hy deur ontkenning dat so 'n verhouding ooit bestaan het, of deur die 

repressie daarvan uit sy bewuste uit. In afdeling 4.5.4 sal ontkenning en repressie as 

sekondere verdedigingsmeganismes van dissosiasie kortliks bespreek word. 

Deborah, 'n oudlid van 'n politieke kulte in Amerika wat ongeveer tien jaar by die groep betrokke 

was, het op 'n stadium een van die groep se reels gebreek deur saam met 'n nie-lid te gaan 

uiteet. Omdat sy geweet het dat daar 'n swaar straf op haar wag, het sy uit die groep gevlug. 

Sy was oak te bang om huis toe te gaan en het aanvanklik in die strata van Boulder gewoon 

en later in die sakewereld begin werk. Agt jaar nadat sy die groep verlaat het, het sy by 'n 

gespreksgroep wat deur Steven Hassan gehou is, aangesluit en in die groep, vir die eerste 

keer, haar verlede in die gesig begin staar nadat sy vir agt jaar daarvan gedissosieer het. 

'"I feel that the whole thing is one big black box, and I'm afraid to open it up,' 

she explained to the fifteen people present...We were all amazed at how 

successfully Deborah was able to compartmentalize her mind control 

experience for such a long time" (Hassan 1988:181 ). 

Aanvanklik was daar lang tydperke in haar verlede waarvan Deborah niks kon onthou nie. Hoe 

meer sy begin onthou het, hoe meer inligting het na vore gekom. Na maande se terapie het 

dit geblyk dat sy onderwerp was aan buitengewoon intense emosionele en persoonlike 

mishandeling gedurende haar lidmaatskap by die groep. 

4.5.3.2 Depersonalisasie en derealisasie 

Depersonalisasie is 'n toestand waarin 'n persoon homself as onwerklik ervaar, en derealisasie 

is 'n toestand waar 'n persoon sy omgewing as onwerklik ervaar (Louw 1989:164). 

Kaplan en Sadock (1988:348) definieer depersonalisasie soos volg: 

"Depersonalization disorder is characterized by a persistent or recurrent 

alternation in the perception of the self to the extent that the feeling of one's 

own reality is temporarily lost. In DSM-111-R it is described as the experience 

of feeling mechanical, being in a dream, or feeling detached from one's 

body." 

"The mind is fleeing its own subjectivity to evacuate pain. In the extreme 

of multiplicity, the pain is seen as inflicted on and experienced by parts of 

the self that are 'not me"' (Schwartz 1994:189-231). 

(i) Voorkoms en oorsake 

Depersonalisasie is nie noodwendig 'n patologiese versteuring nie en kan ook onder die 

algemene bevolking voorkom. Daar is 'n groter voorkoms onder kinders, veral gedurende die 

stadium wat hulle die vermoe tot 'self-bewuswees' aanleer. 

"At the same time, it should be appreciated that dissociation in itself is not 

pathological. Dissociative experiences are common in the general 

population (Irwin, 1985; Ross et al., 1990). The capacity for dissociation 

evidently develops in childhood as a normal process intrinsically associated 

with fantasy and imaginative ability (Putnam, 1991). Thus, young children 

commonly exhibit intense absorption in an activity, rapid attentional shifts, 

forgetfulness, and a capacity to take on another identity during play. 

Dissociative experiences in adolescence, however, tend to be transient and 

their inciden~e declines markedly between early adolescence and early 

adulthood (Ross, 1989.) In normal adulthood, dissociative experiences are 

increasingly infrequent, their distribution across age being markedly skewed 

in the positive direction (Ross et al., 1990)" (Irwin 1994:456-460). 

Alhoewel depersonalisasie veroorsaak kan word deur neurologiese en sistemiese toestande, 

word dit ook veroorsaak deur sensoriese deprivasie, sekere verdowingsmiddels en emosionele 

trauma. Angs en depressie is aanleiclende faktore, asook intense spanning waaronder die 

persoon vir 'n tydperk onderhewig kan wees. 

"Deur die trauma uit die bewussyn te ban en in sekere gevalle selfs 'n ander 

identiteit aan te neem, word die trauma verlig" (Louw 1989:165). 

(ii) Kliniese kenmerke 

Die sentrale kenmerk van depersonalisasie is die gevoel van onwerklikheid en vervreemding 

wat geheg word aan bewuste belewenisse. lnnerlike denkprosesse en eksteme gebeure gaan 

blykbaar aan soos vantevore, maar hulle "voel" verskillend en het vir die persoon nie enige 

verband of betekenisvolheid nie. Die belewenis van die distorsie van tyd en ruimte kan ook 

plaasvind. Depersonalisasie kan ook gepaard gaan met die sensasie van verandering in die 

persoon se liggaam, byvoorbeeld dat dele van sy liggaam groter of kleiner is as normaalweg. 

Die persoon kan ook ervaar dat sy liggaam nie uit vlees nie, maar uit wol bestaan of dat huise 

nie van steen nie, maar van papier gebou is. Gepaardgaande hiermee voel die persoon asof 

hy in 'n transtoestand verkeer. 'n Ander algemene gewaarwording is dat die persoon ervaar 

dat hy nie meer deel van sy liggaam is nie en soos 'n buitestaander na sy liggaam kyk. 'n 

Gevoel dat hy nie in beheer van sy handelinge is nie, kom dikwels voor (Louw 1989:164). 

(iii) Depersonalisasie by lede van die kultes 

In 'n ondersoek deur Martinet al (1992:219-250) onder 308 oudlede uit 101 kultes, is bevind 

dat 55% van hierdie persone 'n sensasie van ronddryf tussen verskillende 

bewussynstoestande, oftewel "floating between different states of mind" gerapporteer het, 

terwyl 51% van die groep gerapporteer het dat hulle gevoel het asof hulle in 'n onwerklike 

wereld leef. 

In 'n ondersoek deur Knight (Martin et al 1992:219-250) onder 58 oudlede van 'n kulte, 

rapporteer 41% van die oudlede verwarring en 40% beleef 'n disorientasie in hulle werklikheid. 

Martin (1992:219-250) rapporteer dat die kliniese indruk van die terapeute by "Wellspring 

Retreat and Resource Center" (vir die terapie van oudlede van kultes in Albany, Ohio) is dat 

kliente "afsplits" van hulle emosionele response tydens die weergee van die verskillende 

traumas wat hulle beleef het. Hulle objektiveer die trauma as iets buite hulleself deur die 

gebeure te beskryf asof hulle na 'n rolprent kyk. Die individu kom dus glad nie in kontak met 

die gevoelens wat hy tydens die trauma beleef het nie. 

Dit wil voorkom asof depersonalisasie by lede van die kultes op verskillende vlakke geskied. 

Eerstens bestaan daar 'n onvermoe by lede om die bose dade van die Ieier met sy identiteit te 

vereenselwig. Tweedens word 'n pseudo-identiteit deur kultelede geskep en in stand gehou 

en derdens word die nuwe identiteit s6 vermeng met die van die Ieier dat die kultelid 

waarskynlik nie meer oor 'n afsonderlike unieke identiteit beskik nie. Elkeen van bogenoemde 

wyses van depersonalisasie sal nou kortliks bespreek word. 

(iv) Lede dissosieer die identiteit van die Ieier van sy bose dade 

Depersonalisasie word ook waargeneem in lede en oudlede se siening van die Ieier. Die 

gedrag van die Ieier wat as misbruik, leuens, mishandeling en misleiding beskryf kan word, 

word deur die individu gefragmenteer deurdat dit as los van die Ieier se identiteit gesien word. 

Marielise Botha en twee van haar susters is deur Lester Bloomberg geestelik mislei, misbruik 

deur hulle lewe en gesondheid in gevaar te stel en vir 'n paar jaar geografies en sielkundig van 

hulle ouers te skei. 

Tog se Marielise, ongeveer twee jaar nadat sy die kulte verlaat het, die volgende oor Lester 

Bloomberg: 

"Ek dink hy het absoluut vas geglo in dit wat hy gedoen het. Nee, ek dink 

nie vir een oomblik dat hy sit en beplan wat om volgende te doen, asof hy 

ons opsetlik probeer mislei het nie ... Ek dink (die verkeerde dade van 

Bloomberg] dis soos 'n mag of 'n gees wat van hom besit geneem het dat 

hy dit self nie eens weet nie ... " (Botha 1996). 

Bea Orsot, 'n lid van die "Peoples Temple" wat tydens die massa-selfmoord nie by die 

kommune teenwoordig was nie, se die volgende oor Jones: 

"I know that the decision he made was a good decision he had to make that 

would benefit the greatest number of people for the greatest good" 

(Weightman 1983:210). 

"Members of the 'Peoples Temple' admired 'Dad' because he cared for 

them and because he said he cared most of all about the children. 

Meanwhile they failed to critically appraise or even to acknowledge the 

reality that he punished them severely (at times with electric shock) and 

subjected them to public ridicule for minor transgressions" (Zimbardo & 

Andersen 1993:1 09). 

Dit is asof daar 'n onvermoe by sommige oudlede bestaan om die identiteit van die Ieier met 

sy bose dade te vereenselwig. 

''The emphathic failures or brutalities of the abuser are dissociated into 'not 

you' experiences (e.g., the behavior of the abuser/caretaker is separated 

from his or her identity and from the person's conscious relationship with 

that individual) and further fragmented and sequestered. Eventually, the 

traumata become so deeply internalized that they are seen as 'bad selves' 

rather than as victimization (Spiegel, 1984)" (Schwartz 1994:189-231). 

Daar kan duidelik gesien word hoe die konsep van "doublethink", volgens afdeling 3.3.4.3 (i) 

die proses van dissosiasie aanhelp. Die lid leer dat die Ieier sy "vader'' is op wie hy kan vertrou 

en met wie hy 'n pa-kind-verhouding het, maar dat dieselfde persoon hom ook kan mislei en 

mishandel. 

(v) Die skep en instandhouding van 'n tweede identiteit deur lede van kultes 

Dit is bekend onder diegene wat dikwels in kontak met lede of oudlede van destruktiewe kultes 

kom, dat hierdie persone neig om tussen twee identiteite heen en weer te beweeg. Hierdie 

verskynsel moet nie verwar word met meervoudige persoonlikheidsversteuring as 'n tipe 

dissosiatiewe versteuring nie, maar dit kan gesien word as die kunsmatige instandhou van 'n 

tweede identiteit. Dit kan soos volg verduidelik word: 

Wanneer 'n persoon by 'n kulte aansluit, beskik hy reeds oor 'n identiteit. Vanaf die eerste 

kontak begin die proses van psigiese beheer, waarin die individu sover gebring word dat hy 

geleidelik sy bestaande identiteit begin verwerp. Dit is 'n proses waar die self as "ek" 

afgesonderword van die eie identiteit, asof die persoon vir homself se: "Ek is nie meer ek nie." 

Hy identifiseer hom met die kulteleier en die senior lede en begin soos hulle optree, dink en 

voel. Dit is op hierdie stadium dat sy familie en vriende hom as vreemd en anders begin beleef, 

asof hy "iemand anders geword het, 'n vreemdeling in die huis." 

Dit blyk dat die eerste identiteit wat deur die persoon ontwikkel is, wat sy ware identiteit genoem 

kan word, nie verdwyn nie. Dit bly onderliggend teenwoordig al was dit nog nie toereikend 

ontwikkel toe hy by die kulte aangesluit het nie. Wanneer die kultelid by sy gesin kom kuier, 

breek daar stukkies van die ware self deur, waarskynlik aangebring deur die bekende leefwereld 

waarin die ware self ontwikkel het. Wanneer die persoon daarvan bewus word dat hy iets van 

sy ou self deurgee, skakel hy oor na die kulte-persoonlikheid. Dit kan gesien word deur die 

starende blik en antwoorde wat meestal uit cliches wat deur die groep gebruik word, bestaan, 

soos in afdeling 4.5.2 beskryf. West (Goldberg 1993:234) noem hierdie tweede persoonlikheid 

'n pseudopersoonlikheid. 

Hassan (1988:73) beskryf die tweeledige of dubbele identiteit van kultelede soos volg: Bo en 

behalwe sy ware identiteit, ontwikkel die kultelid 'n nuwe, kunsmatige kulte-identiteit wat nuwe 

beginsels en 'n nuwe taal insluit. Die Ieier se leerstellings word die bloudruk vir die nuwe 

werklikheid waarin die kultelid leef. 

"A member of a mind control cult is at war with himself...Especially in the 

early weeks or months of involvement, the new identity is most dominant. 

One moment the person is speaking cultic jargon with a hostile or elitist 

know-it-all attitude. Then, without warning, he seems to become his old 

self, with his old attitudes and mannerisms. Just as suddenly, he flips back 

to being a stranger'' (Hassan 1988:73). 

Ten einde die dubbele identiteit te verduidelik, noem Hassan die ware self of ou identiteit, die 

John-John identiteit, en die pseudo-identiteit wat by die kulte aangeleer is, die John-kulte­

identiteit. 

"Ordinarily, only one of these two selves occupies the consciousness at a 

time. The personality on duty most of the time is the cult identity. Only 

intermittently does the old identity replace it. .. When John-cultist is talking, 

his speech is 'robot-like' or like a tape recording of a cult lecture. He will 

speak with inappropriate intensity and volume. His posture will typically be 

more rigid, his facial muscles tighter. His eyes will tend to strike family 

members as glassy, cold, or glazed, and he will often seem to stare through 

people. On the other hand, when John-John is talking he will speak with a 

greater range of emotion. He will be more expressive and will share his 

feelings more willingly. Eye contact will be more natural" (Hassan 1988:73). 

Normaalweg is dit so dat wanneer 'n persoon met sy bestaande identiteit in 'n nuwe lewensfase 

of situasie inbeweeg, die nuwe invloede gewoonlik sy bestaande identiteit kan be"invloed of 

verander. Uit die literatuur is dit egter duidelik dat die kultes van individue verwag om a lies wat 

hulle is, weg te leef. Geen deel van die ou self is dus aanvaarbaar nie, en die persoon word 

in 'n posisie geplaas waar hy in vyandskap met sy ware self leef. Sy ware self verander nie net 

nie, dit word weggeleef. Dit is waarskynlik om hierdie rede dat 'n 'ander self geskep word en 

die ware self verwerp word. Daarom is die verandering wat by die individu intree nie net 'n 

verandering van sy identiteit nie, maar 'n oorlog wat die self as subjek teen die self as objek 

voer en wat volgens Hassan (1988:73) 'n verdeling in die self aanhelp. 

"Individuals successfully inducted into most of the [cults] emerge in a 

metaphorically transformed sense as individuals resocialized into a new 

psychological or social world" (Richardson 1989:215). 

Terwyl sommige navorsers die verskynsel as dissosiasie beskou, sal ander dit 'n dubbele 

identiteit of pseudo-identiteit noem. Hoe dit ookal sy, daar kan saamgestem word met 

Giambalvo as sy se: 

"Most former cultists need to put together the split or doubled self they 

maintained while they were in the group and come to terms with their pre­

group sense of self' (Giambalvo 1993: 153). 

(vi) Samesmelting van die lid se persoonlikheid met die van die Ieier 

Waar die eerste stap van depersonalisasie onder lede van kultes die verwerping van hulle ware 

identiteit is, is die tweede stap die bou van 'n nuwe kulte-identiteit, soos pas verduidelik. Die 

derde stap in die proses van depersonalisasie is waarskynlik die samesmelting of fusie van die 

lid se persoonlikheid met die van die Ieier. 

In die kultes word lede geen outonomie of eie identiteit toegelaat nie. Hulle is veronderstel om 

almal "klein leiertjies" te wees, afgietsels van die Ieier se persoonlikheid. Daar is dus 'n groat 

eenheid van denke, wat die lid in 'n mate veilig kan laat voel. Hierdie druk om eenheid van 

denke te bewerkstellig, sluit egter enige kritiese beoordeling of unieke identiteit uit, asook 'n 

verbod op die uitleef van die ware self. Die persoon is nie in staat om sy eie gedagtes en 

gevoelens te onderskei van die van die groep nie omdat grense tussen die individu en ander 

in die kulte weggeval het. 

"Ex-cultists report that at this point they experienced a sense of peace, a 

euphoric feeling. The cults attribute this to a mystical or religious 

experience. Many cult members, in fact, describe the fantasy of merging 

with their leader, a fantasy often suggested by the leader. This fantasy 

further induces the recruit to serve the wishes of the leader, who is 

presumed to know the recruit's every thought. The leader is now imagined 

to be carried inside the recruit's own body - as a new foreign superego" 

(Goldberg 1993:244). 

"Despite his fears and the sense of failure that had led him to conclude that 

life was not worth living, the ironic and incredible truth was that in a 

perverse and horrible way Jim Jones had actually succeeded; he had 

managed the most improbable - and perhaps the rarest - feat a leader of 

human beings can attempt: he had fused an entire community into a single 

organism. Whatever one felt, all felt; whatever happened to one, happened 

to all. He had convinced nearly a thousand human beings that they lived 

only for each other. And, whatever the morality of the enterprise, that was 

exactly what he had set out to do" (Weightman 1983:1 03). 

4.5.3.3 Dissosiatiewe versteuring nie elders gespesifiseerd 

Hierdie kategorie van dissosiasie bevat gevalle van dissosiasie waar die simptome nie 

heeltemal inpas by die van bogenoemde kategoriee nie. Vir die doeleindes van hierdie studie, 

sal slegs die kategorie van transtoestande kortliks bespreek word. 

• Transtoestande 

Gouws et al (1982:310) beskryf 'n trans soos volg: 

'"n Toestand van dissosiasie wat gekenmerk word deur verminderde 

bewussynsomvang, reaksievermoe en besluitnemingsvermoe. Dit gaan 

egter ook soms gepaard met verhoogde konsentrasievermoe en word 

soms met buitesintuiglike waameming geassosieer. Dit kan deur hipnose 

teweeggebring word en kom soms by histerie voor." 

(i) Voorkoms en oorsake 

Dit blyk dat daar in sommige transtoestande verminderde bewussynsomvang kan plaasvind en 

in ander verhoogde konsentrasie, byvoorbeeld by hipnose. 

Transtoestande waar daar verminderde bewussynsomvang bestaan, word deur Kaplan en 

Sadock (1988:350) as veranderde vlakke van bewussyn met verminderde responsiwiteit tot 

omgewingstimuli beskryf. Votgens die skrywers is dit atgemeen onder kinders wat fisieke 

mishandeling of trauma beleef het om in herhaalde periodes van amnesie of transtoestande 

te verkeer. 

By transtoestande waar daar besetting (possession) voorkom, kan daar 'n verhoogde vlak van 

konsentrasie intree. By hierdie tipe toestand van gewysigde bewussyn, is die persoon 

gewoonlik na 'n verandering in sy bewussynsvlak op soek. Dit word beskryf as toestande wat 

nog nie ten volle deur die Sielkunde verstaan word nie, aldus Kaplan en Sadock (1988:350). 

Hulle noem die voorbeeld van 'n "medium" wat gedurende 'n "seance" 'n toestand van 

dissosiasie binnegaan, waarin daar geglo word dat 'n wese vanuit die geesteswereld 'n groot 

deel van die medium se bewussyn oomeem en sy gedagtes en spraak be'invloed. In sommige 

gevalle gaan die trans met visuele hallusinasies en demoniese besetting gepaard. Volgens 

Ward (1989:40) word die gees waardeur die persoon beset word, as "a distinct social person 

from the host" beskou word. 

Die godsdienste van baie kulture erken die feit dat die praktyk van fiksering van konsentrasie 

mag lei tot 'n verskeidenheid dissosiatiewe voorkomste, soos hallusinasies, verlamming en 

ander sensoriese versteurings. Per geteentheid kan hipnose 'n beperkte en soms verlengde 

transtoestand voorafgaan. 

Hipnose en suggestie as toestande van gewysigde bewussyn sat in afdeling 4.5.6 bespreek 

word. 

4.5.4 Verdedigingsmeganismes 

Die proses van dissosiasie is, volgens die Psigoanalise, op sigself 'n verdedigingsmeganisme: 

Die individu wysig sy bewussyn ten einde 'n emstige emosionele konflik of 'n eksteme stressor 

te hanteer. In die proses van dissosiasie word daar egter ook van sekondere 

verdedigingsmeganismes gebruik gemaak. 

4.5.4.1 Repressie 

Gedurende dissosiasie kan daar op 'n sekondere vlak van repressie, as 

verdedigingsmeganisme, gebruik gemaak word, deurdat die persoon ontstellende gedagtes uit 

sy denke blokkeer. Dit kom neer op die onbewuste uitsluiting uit die bewuste van 

afkeurenswaardige en onaanvaarbare impulse, gedagtes en herinneringe. Die onaanvaarbare 

materiaal word deur die ego na die onbewuste verdring, en die persoon tree op asof dit glad 

nie bestaan het nie. Die verdronge materiaal kom, volgens Gouws et al (1982:259) in 'n 

simboliese of vermomde vorm weer tot die bewuste en wei deur middel van drome, 

wanprestasies en neurotiese simptome. 

Hassan (1988:74) bevestig die voorkoms van verdedigingsmeganismes onder kultelede soos 

volg: 

"I have met hundreds of former members who reported having nightmares 

over and over again while a member of a cult. These dreams typically 

involve themes of being lost, hurt, or trapped. People have told me about 

having cult dreams of being lost in a dark forest, of being choked or 

suffocated, of being imprisoned in a concentration camp." 

Hassan (1988:74) is van mening dat die drome deur die ware self van die persoon ge"inisieer 

word omdat die ware self nie verdwyn nie en altyd weer sal probeer beheer uitoefen ten einde 

sy outonomie te herwin. Hassan meen ook dat dit in die ware self van die kultelid is waar 

kritiese vrae teenoor die kulte sal ontstaan al word dit voortdurend deur die pseudo­

persoonlikheid onderdruk. 

4.5.4.2 Ontkenning 

Tydens ontkenning word 'n aspek van die eksteme realiteit deur die bewuste verstand 

ge·ignoreer. In die kultes word daar meestal van lede verwag om te leef asof hulle ten volle 

gelukkig en gesond is. As hulle gevoelens van verlange na hulle biologiese gesin sou ervaar 

of sou erken dat hulle 'n siekte onder lede het, word hulle deur die kulteleier beskuldig van 

geestelike swakheid. Om hierdie rede word die verdedigingsmeganisme van ontkenning deur 

baie kultelede gebruik. Dit verminder spanning in die bewuste verstand en maak dit vir die 

kultelid makliker om aan die strawwe eise wat die kulte stet, te votdoen. 

4.5.4.3 Regressie 

Deur middel van hierdie tipe verdediging vind daar 'n terugkeer na gedragswyses wat met 

vroeere ontwikkelingstadia geassosieer is, plaas. Kliger (1994:215-245) meld dat infantiliteit 

onder die meeste proefpersone in die studie wat sy onder lede van die "Bhakti Yoga-kulte" 

gedoen het, voorkom. Hierdie navorsing is in afdeling 3.4.2.7 bespreek. 

4.5.5 Terugblik op dissosiasie 

Dit blyk dat die ervarings binne 'n destruktiewe kulte s6 traumaties kan wees, dat die kultelid 

uit die werklikheid ontvlug deur 

• sy trauma te vergeet; 

• in 'n "ander werklikheid" te leef asof die trauma wat hy ervaar het, nie sy eie is nie; 

of 

• in 'n ander vlak van bewussyn te verkeer waar hy nie helder oor sy gevoelens kan 

nadink nie. 

Die vraag kan ook gestel word in watter mate die aanleer van kompartementele denke binne 

kultes die proses van dissosiasie aanhelp. Die kultelid leer van die begin af dat daar twee 

soorte waarhede is, naamlik die "inner doctrine" en die "outsider'' doctrine. Dit is twee stelle 

waarhede waar die een vir buitestaanders bedoel is en die ander een vir kultelede. Hy leer dat 

twee teenstrydige sake vir die individu aanvaarbaar kan wees. Hierdie proses berei waarskynlik 

die weg voor vir die skep van 'n "ander waarheid" en uiteindelik "'n ander self' binne die 

individu. 

Na sy ontleding van die navorsing wat met 124 oudlede van verskillende kultes ondemeem is, 

kom Martinet at (1992:219-250) tot die gevolgtrekking: 

"Results appear to support the view that dissociative processes are central 

to the cult experience." 

Kaplan en Sadock ( 1988:350) ondersteun hierdie siening deur te noem dat sekere grade van 

dissosiasie wei by persone wat aan periodes van uitgebreide en intense psigiese beheer 

onderwerp is, kan voorkom. 

Hipnose en meditasie as toestande van gewysigde bewussyn sal nou kortliks bespreek word. 

Daar sal gefokus word op hoe dit deur kultes gebruik word in die proses van psigiese beheer. 

4.5.6 Hipnose en suggestie as toestande van gewysigde bewussyn 

Die volgende twee tonele speel hulle af op 'n program van TV 3 oor hipnose (Canadian 

Broadcasting Corporation 1983): 'n Hipnotiseur druk toeskouers wat in 'n ry voor hom staan, 

een vir een met sy vingers voor die kop ten einde hulle te hipnotiseer. Helpers agter die 

persoon vang hom as hy in 'n hipnotiese toestand omval. 'n Paar persone val nie om nie en 

word deur die hipnotiseur 'weggestuur' om eenkant te gaan staan. Die hipnotiseur gee nou aan 

mense op die vloer die suggestie dat hulle deel van 'n simfonie-orkes is. Elkeen begin optree 

asof hy 'n instrument bespeel. Op 'n suggestie van die hipnotiseur begin een vrou die "orkes" 

met oorgawe dirigeer. 

In 'n votgende toneel sit 'n student voor sy klasmaats. Hy is gehipnotiseer en is so pas uit die 

hipnose gebring. Op die oog af lyk alles normaal, maar onder hipnose het die hipnotiseur vir 

hom 'n sneller-aktiwiteit gegee. Telkens wanneer die hipnotiseur sy kop knik (die sneller­

aktiwiteit), sal die student 'oorskakel' na die pas gesuggereerde toestand waarin hy sal glo dat 

hy en die hipnotiseur aileen in die klas is. Hy sien dus sy mede-studente en oombliklik na die 

kopknik skakel hy oor na die gesuggereerde toestand waarin hy nie in staat is om iemand 

rondom hom waar te neem nie. Hy hoor hulle selfs nie lag nie. Deur die stimulus van die 

kopknik skakel hy binne een sekonde oor vanuit die ware werklikheid na 'n pseudo-werklikheid, 

sonder dat hy dit besef. 

Die vrae wat ontstaan, is die volgende: Is hipnose 'n keuse of 'n werklike psigologiese 

toestand? Waarom kan sommige mense nie gehipnotiseer word nie? Watter rol speel 

suggestie by hipnose? Kan 'n persoon in so 'n mate deur 'n ander beheer word dat hy op die 

gee van 'n sneller-aktiwiteit na 'n ander werklikheid kan oorskakel? Hipnose sal vervolgens 

kortliks toegelig word, waama die gebruik van suggestie in die kultes verduidelik sal word. 

4.5.6.1 Hipnose 

Volgens Gouws et at (1982:119) is hipnose 'n gewysigde bewussynstoestand wat veral ten 

opsigte van subjektiewe gewaarwordinge en psigologiese funksionering wesenlik van die 

wakker toestand verskil. 

Die feit dat die bewussynstoestand van 'n gehipnotiseerde persoon van die van 'n wakker 

toestand verskil, kan veral gesien word deurdat die persoon 

(i) vinnig 'n innige rapport met en verhoogde suggereerbaarheid vir die hipnotiseur 

ontwikkel; 

(ii) se persepsie selektief en onderhewig aan die eise van die hipnotiseur word; 

(iii) intens en verbeeldingryk meeteef in fantasie; 

(iv) die inisiatief verloor om onafhanklik te handel; 

(v) 'n besondere verdraagsaamheid openbaar vir verdraaiings van die werklikheid; 

(vi) se emosionele en fisiologiese response op pyn sodanig kan verminder dat dit benut 

kan word by bevallings, chirurgie en tandheelkunde; 

(vii) amnesie kan ontwikkel vir ervarings en gebeure tydens die hipnotiese toestand. 

Volgens Fourie (1989:622) is daartwee sienings van hipnose. Die ekosistemiese skool huldig 

die mening dat die persoon 'n bewuste besluit neem om saam te werk en daarom is 

be"invloeding deur suggestie moontlik. Volgens hierdie siening is suggereerbaarheid en 

hipnotiseerbaarheid 'n toestand van bewustheid waaroor die persoon beheer het. 

Volgens die tradisionele siening is hipnotiseerbaarheid wel'n gesteldheid waar die persoon se 

bewussynsvlak sodanig is dat hy nie beheer het oor sy gedrag nie. Die skool huldig ook die 

mening dat sekere vorme van gedrag eie aan hipnose is en dat die "gedrag" of hipnotiese 

verskynsels, alhoewel dit op die suggestie van die hipnotiseur kan plaasvind, ook spontaan 

onder hipnose kan plaasvind. Sekere hipnotiese verskynsels word deur Fourie (1989:620) 

bespreek. Vir die doeleindes van hierdie studie sal dit kortliks genoem word: 

(i) Motoriese verskynse/s sluit outomatiese bewegings van die ledemate of ooglede en 

katalepsie van die spiere in, wat beteken dat sekere spiere nie kan beweeg nie of dat 

'n ledemaat of die hele liggaam in een bepaalde posisie bly en nie kan beweeg nie. 

(ii) Sensoriese verskynse/s sluit ongevoeligheid vir pyn, verhoogde sensitiwiteit vir 

waameming, versteuring van sensoriese waameming en hallusinasies in. 

(iii) Fisio/ogiese verskynsels sluit versnelling of vertraging van die hartslag, verminderde 

of verhoogde maagsuur- en speekselafskeiding, allergiee en velaandoenings in. 

(iv) Psigologiese verskynsels sluit die aanvaarding van twee of meer logies-teenstrydige 

idees gelyktydig in, asook ouderdomsregressie of -progressie en geheueverlies. 

Daar word geredeneer dat as hipnose bloot 'n besluit is om saam te werk, 'n persoon nie in 'n 

wakker toestand geen pyn sal voel wanneer 'n naald in sy dy gedruk word of nie reageer op 

ammoniak wat by sy gesig gehou word nie. 

Zeitlin (1986:15-22) beskou hipnoterapie as 'n interaksie tussen twee persona. Net soos wat 

kommunikasiestyle verskillend en uniek aan elke mens is, sal elkeen se wyse waarop hy in 'n 

hipnotiese staat sal inbeweeg, verskil. Die hipnoterapeut moet hom dit dus ten doel stel om 

die unieke styl van die persoon te ontdek; 

Daar word, te midde van 'n voortdurende debat rondom wat hipnose nou eintlik is, tog 

saamgestem dat hipnose n6g 'n slaaptoestand n6g normale wakkerheid is. 

Hassan (1988:57) sien die verskil tussen hipnose en wakkerheid soos volg: By normale 

wakkerheid word die sintuie na buite gefokus op die omringende leefwereld, en in 'n 

transtoestand (hipnose) is die aandag na binne gefokus. Hierdie mening ondersteun ook die 

van Apter, wat vanuit die perspektief van die Reversie-teorie (Reversal theory), verklaar dat 

hipnose die proses is waar aandag na binne gekonsentreer word op die self en daarop fokus 

om 'n verhoogde waameming deur die self as subjek van die self as objek te bewerkstellig 

(Apter 1991: 153). 

Daar is verskillende vlakke in 'n hipnotiese toestand, waar die persoon op die ligse vlak 

heeltemal bewus is van dinge om hom, soos wanneer iemand sit en dagdroom, tot 'n diaper 

vlak waar mens feitlik glad nie bewus is van die omringende wereld nie en baie vatbaar is vir 

suggestie wat in jou gedagtes "geplant'' kan word. Dit is hierdie suggereerbaarheid, soos reeds 

gese, wat mense kategoriseer as hipnotiseerbaar of nie. 

Suggestie sal vervolgens aan die orde gestel word. 

4.5.6.2 Suggestie 

Die veld van suggestie word as moeilik afbakenbaar beskou aangesien sekere fasette daarvan 

met hipnose oorvleuel. Shea (1991 :259) voer aan dat suggestie 'n stimulus-situasie is wat 'n 

sekere opdrag-karakter of leidende idee het, wat lei tot 'n deterministiese neiging om op sekere 

wyses op te tree. 

Die begrippe suggestie en suggereerbaarheid kan soos volg verduidelik word: 

'n Suggestie kan gesien word as inligting wat op 'n indirekte wyse aan iemand oorgedra word 

ten einde hom te be"invloed. Die suggestie is dus die boodskap. 'n Hipnotiese toestand is nie 

noodsaaklik om 'n suggestie by iemand te plaas nie. Dit kan op bedekte wyse in normale 

gesprekvoering deurgegee word. 

Die begrip "suggereerbaarheid' impliseer dat die individu kwesbaar is vir, of be·invloed wil 

word deur 'n groep of 'n persoon. Dit verwys dus na die geneigdheid van die individu om 

be"invloed te word, afgesien van spesifieke ekstrinsieke belonings en straf (Apter 1991: 150). 

Suggereerbaarheid is volgens Kaplan en Sadock (1988:169) "compliant and uncritical 

response to an idea or influence". Dit beteken dat 'n persoon (die hipnotis of die 

hipnoterapeut) 'n idee of 'n boodskap aan 'n persoon kan suggereer (nie reguit se nie, maar 

onderlangs voorstel of impliseer). Weens 'n situasie van vertroue of soeke na 'n hoer 

geestelike ervaring, sal die persoon homself oopstel en die suggestie of voorstel aanneem. Die 

besluit om hom oop te stel kan 'n bewuste of onbewuste besluit wees. Suggereerbaarheid is 

dus die psigiese toestand waarvolgens 'n persoon hom oopstel of bereid verklaar om hom te 

laat be"invloed. 

Die "bereid verklaar" is dikwels nie net 'n outonome, selfstandige besluit nie. Dit blyk dat die 

volgende vyf faktore 'n persoon se interpretasie van die werklikheid kan be"invloed: 

{i) Die outomatiese filter van die kognisie 

Die persoon glo dat dit wat voorgestel word, reg is, en hy interpreteer dit as reg. 

Selfs as daar 'n teenstrydigheid in die feite is, kan 'n suggestie so sterk wees dat selfs 

'onlogiese inkomende inligting' as logies gei"nterpreteer word. 

Wanneer 'n mens orde en stabiliteit waameem, glo hy dat hy die orde waameem as 

gevolg van die bestaan van 'n stabiele realiteit. Met ander woorde, hy neem orde 

waar omdat hy verkies om te glo dat daar 'n ordelike werklikheid om hom is. Dit is 

moontlik omdat die kognisie 'n outomatiese filter bevat wat orde uit wanordelike 

inkomende inligting kan skep. Die orde wat waargeneem word, is dus nie 

noodwendig in die stimulus nie, maar dit word waargeneem omdat die kognisie se 

outomatiese orde-reguleerders deur die proses van selektiewe waameming die 

realiteit as orde vertolk. Hierdie orde-reguleerder is 'n outomatiese funksie en vind 

te vinnig plaas om deur introspeksie bewustelik waargeneem te word. Dit beteken 

dat 'n mens se onbewuste "voorkeur van waameming" die werklikheid kan relativeer. 

Hierdie gebeure kan versterk word wanneer daar 'n intersubjektiwiteit van 

waameming bestaan, dit wil se, wanneer 'n groep wat die werklikheid vanuit 'n sekere 

waarnemingsperspektief benader, 'n nuweling se perspektief van die werklikheid 

bei"nvloed. Hoe ontstaan die outomatiese filter van die kognisie? Dit blyk dat die 

individuele kriteria van aanvaarding hier 'n rol speel. 

{ii) lndividuele kriteria van aanvaarding 

'n Persoon se kognitiewe funksies is as't ware toegerus met sekere kriteria wat as 

"individuele kriteria van aanvaarding" in die kognitiewe sisteem bestaan. Dit wat 

gesuggereer word, moet aanvaarbaar wees volgens hierdie kriteria. 

'n Mens lees byvoorbeeld soms 'n sin soos: "Die kat jaag die huis". Omdat dit nie sin 

maak nie, sal die brein blitssnel, in die konteks van die sin, "muis" in plaas van "huis" 

verstaan ten einde betekenis aan die sinlose inligting te kan gee. Die werklike 

boodskap word dus verdraai om by die konteks in te pas. lndien 'n persoon by mense 

is wat hy vertrou en hulle se iets wat nie waar is nie, kan hy dit ook herinterpreteer, 

of verdraai, om by die konteks te pas. Die "pakkef' waarin suggestie aangebied word, 

is dus die konteks van die situasie. 

Hiervolgens lyk dit asof suggestie 'n kognitiewe proses is wat gesien kan word as die 

voortdurende wegneem van dubbelsinnigheid of "continuous disambiguation" ten 

einde kognitiewe stabiliteit te verkry. Dit wil byna voorkom asof daar by persone wat 

baie vatbaar is vir suggestie 'n "asof'-karakter aanwesig is. Elke suggestie word 

aanvaar asof daar geen ander moontlike wyse van interpretasie, waarde-oordeel of 

gedrag is nie. 

Waarom is sommige mense meer vatbaar vir suggestie as ander? Die vraag kan ook 

op 'n ander wyse gestel word: Tot watter mate word betekenisgewing en die 

meganismes van besluitneming deur die persoon gekontroleer wanneer hy met nuwe 

inligting gekonfronteer word? 'n Eenvoudiger vraag sou wees: Hoe weet 'n persoon 

dat hy kan glo wat hy waameem, en tot watter mate het hy beheer oor die betekenis 

van die inligting wat hy waameem? 

Eerstens blyk dit dat suggestie nie net 'n grens-aspek van kognitiewe aktiwiteit is nie. 

Die fenomeen van suggereerbaarheid vorm 'n deel van verskillende sielkundige 

kategoriee en is 'n deel van baie kognitiewe en sosiale prosesse. 

Dit is asof die vermoe van individue om onlogiese stimuli te hanteer, oftewel 

onlogiese stimuli betekenisvol te maak, verskil, asook die spoed en krag waarmee 

wanorde in waargenome orde herstel word. Sou hierdie vermoe ook in mense se 

biologiese samestelling ingebou wees? 

(iii) Biologiese predisposisie 

Volgens Pavlov (Gheorghio & Kruse 1991 :63) se teorie kan 'n mens biologies meer 

gepredisposisioneerd tot suggereerbaarheid wees. Alhoewel die navorser haar nie 

nie op die veld van die neuro-chemie kan uitspreek nie, sal die mening van 

bogenoemde skrywers ter wille van die relevansie daarvan weergegee word. 

Die sterkte van verskillende mense se hoer senuwee-aktiwiteit verskil. 'n Sterk 

senuweestelsel (-sisteem) sal meer stabiel en minder sensitief wees, terwyl 'n 

swakker senuweestelsel minder stabiel en meer sensitief sal wees. 'n Sterk sisteem 

is daarom waarskynlik laag in be"invloedbaarheid of nie baie vatbaar vir suggestie nie. 

'n Swak sisteem is meer be"invloedbaar en sal waarskynlik tot 'n groter mate vatbaar 

wees vir suggestie. Dit blyk dus dat daar verskille in mense se intrasistemiese 

stabiliteit bestaan, asook in hulle kognitiewe buigbaarheid en vatbaarheid vir 

suggestie. Dit is asof die vermoe van individue om onstabiele stimuli te hanteer, 

oftewel onstabiele stimuli te herinterpreteer, verskil, asook die spoed en krag 

waarmee wanorde in waargenome orde herstel word. Volgens hierdie teorie lyk dit 

dus asof die persoon se biologiese samestelling sy graad van suggereerbaarheid kan 

be"invloed. Kan daar ook in die omgewing 'n veranderlike wees wat 

suggereerbaarheid kan be"invloed? 

(iv) Die effek van die boodskap 

Binet (Gheorghiu & Kruse 1991 :63) het reeds in 1900 daarvan melding gemaak dat 

die graad van vaagheid van 'n situasie 'n sentrale aspek is wat die effek van die 

oordra van 'n boodskap kan beTnvloed. Hoe meer dubbelsinnig 'n stimulus is, hoe 

meer kan dit hom teen tot herinterpretasie. Die rasionaal van hierdie teorie kan 

gesien word in sielkundige projeksietoetse waar 'n gedeeltelike of heeltemal 

ongestruktureerde stimulus kan lei tot wyd-uiteenlopende herinterpretasies of 

projeksies van die werklikheid. Die begrip projeksie word in afdeling 5.3.4.1 verder 

toegelig. 

Omdat suggestie so 'n kragtige be"invloedingsmeganisme is, kan dit ook op 'n 

negatiewe wyse gebruik word om 'n persoon se psigiese balans omver te gooi. As 

'n persoon byvoorbeeld deurentyd suggesties ontvang dat die wereld net uit magte 

bestaan wat hom wit vemietig, kan hy 'n parano"iese vrees in die wereld ontwikkel. 

As hy voortdurend suggesties ontvang dat enige ongelukkigheid by hom aan sy eie 

"swak geestelike vermoens" toegeskryf moet word, kan hy saver gebring word om sy 

eie oordeel te wantrou en homself te dryf tot perke wat hy nie kan handhaaf nie. 

"Suggestion is not only a strategy to make unambiguous and stable order 

available as an indispensable basis of action: suggestion can also be 

used in an attempt to produce psychic instability'' (Gheorghiu & Kruse 

1991:63). 

(v) Metamotiveringsmodi 

Volgens Groth-Mamat (1991:229) is hipnotiseerbaarheid in die persoon, nie in die 

omgewing nie. Wat, behalwe moontlik die biologiese aspekte wat pas bespreek is, 

is daar in die persoon wat hom meer "hipnotiseerbaar" as 'n ander kan maak? 

Die interessante perspektief wat Apter vanuit die Reversie-teorie (Reversal theory) 

het, kan moontlik meer lig op die saak werp. Apter (1991:148) identifiseer vier 

metamotiverende modi of gedagtetoestande wat suggereerbaarheid kan be"invloed. 

Elkeen verteenwoordig twee tipes wat teenoor mekaar staan. Die rasionaal is dat die 

teenwoordigheid van kombinasies van verskillende pole verskillende tipes 

suggereerbaarheid by individue kan veroorsaak. 

(a) Die vier metamotiverende modi sal voorts genoem word: 

1. Uitstel van genot-ingesteldheid "Telic": verteenwoordig 'n toestand 

waar gedrag uitgevoer word ter wille van 'n doel wat verder as huidige 

genot le. 

Soeke na huidige genot "Paratelic": verteenwoordig 'n ingesteldheid 

waar gedrag ter wille van die gedrag uitgevoer word, dit wit se, ter wille 

van huidige genot. 

2. Konformiteit: verteenwoordig 'n behoefte om by sosiale reels te hou 

en ander tevrede te stet. 

Negativisme: Die neiging bestaan hier om te rebelleer teen bestaande 

reels en gebruike. Die persoon neig, met ander woorde, om stroomop 

te wees. 

3. Oorheersing: Die persoon het die neiging om elke interpersoonlike 

transaksie as 'n stryd om mag te sien. 

Simpatie: die gesindheid van welwillendheid bestaan en die persoon 

sien elke interpersoonlike transaksie as 'n situasie waarin hy iemand kan 

ondersteun en bystaan. 

4. Selfgerig "Autic": By hierdie modus is die emosionele fokuspunt op 

die self tydens inter- en intrapersoonlike transaksies. Of 'n persoon 

byvoorbeeld goed of sleg voel oor 'n besigheidstransaksie sal daarvan 

afhang of hy 'n wins gemaak het of nie. Dit is asof die vraag: "Kan dit 

my benadeel of bevoordeel?" ten opsigte van elke situasie gevra word. 

Onselfsugtig "AIIoic": By hierdie pool van die modus is die 

emosionele fokuspunt nie op die self nie, maar op 'n persoon of saak 

buite die self gerig tydens intra- en interpersoonlike transaksies. 

(b) Verskillende kombinasies van metamotiverende modi 

Volgens Apter (1991 :148) is daar vanuit die perspektief van die Reversie-teorie 

(Reversal theory perspective) wat hierbo beskryf is, verskillende kombinasies 

wat mag voorkom waaruit 'n paar toestande of tipes suggereerbaarheid afgelei 

kan word. Die volgende moontlike kombinasies, en die wyse waarop dit in die 

konteks van kultes toepassing kan vind, kan voorkom: 

(i) Agtergrondmodus vir suggereerbaarheid 

Mense met 'n konformerende ingesteldheid het 'n behoefte daaraan of 'n 

begeerte om saam te gaan met sekere reels, sosiale verwagtinge, ensovoorts. 

Dit wil voorkom asof die meeste mense hulle die meeste van die tyd in hierdie 

toestand of ingesteldheid bevind. 'n Persoon in hierdie gedagtetoestand sal 

probeer om onnodige probleme of verleentheid te vermy en sal meestal as hoflik 

en aangenaam beleef word. Persone in hierdie modus sal neig om sensitief te 

wees vir die behoeftes van ander en sal probeer om te voldoen aan hoflike 

versoeke. Hulle sal ook probeer om aan gestelde vereistes te voldoen en sal 

selfs opdragte gehoorsaam. Hierdie is dan die "agtergrond-suggereer­

baarheidstoestand" waarin die meeste mense hulle die meeste van die tyd 

bevind. 

Aangesien mense meestal vanuit hierdie ingesteldheid optree en reageer, 

bestaan die moontlikheid dat 'n persoon reeds uit ordentlikheid 'n entjie saam 

met die kultewerwer sal loop voordat hy negativisties sal optree. Hy sal nie neig 

om die kulteleier so gou tydens 'n toespraak of byeenkoms uit te daag nie en hy 

sal waarskynlik probeer om te voldoen aan die aanvanklike eise wat aan hom 

gestel word. 

Die teenoorgestelde hiervan is die meer seldsame negativistiese modus waar 

daar 'n neiging tot rebellie, ongemanierdheid en uitdagendheid voorkom. So 'n 

persoon sal nie so vatbaar wees vir suggestie nie aangesien hy vanuit sy 

geaardheid negatief ingestel is en dit vir hom nie 'n probleem is om 

konfronterend en negatief te wees nie. 

(ii) 'n Kombinasie van die allo"iese (onselfsugtige) en die 

oorheersingsmodus 

Daar is reeds aangedui dat die emosionele fokuspunt van die individu in die 

allo"iese modus sentreer in 'n ander persoon of groep waarmee hy identifiseer. 

Daar is ook gesien dat by die oorheersingsmodus die algemene situasie 

ge"interpreteer word as 'n worsteling om dominansie, mag en beheer. Wanneer 

die twee gekombineer word, kan gese word dat die individu in die allo"iese­

oorheersingsmodus wil he die persoon waarmee hy identifiseer moet sterk en 

magtig wees. 

In die onselfsugtige modus (simpatie) is die individu gewillig om hom aan 'n 

ander te onderwerp en deur 'n ander gedomineer te word. Dit laat die ander 

starker voorkom en omdat die individu met die ander identifiseer, sal die krag 

van die ander hom starker laat voel. Die gevolg is dat die individu sal neig om 

te voel of te doen wat die ander voorstel. Sy krag le, met ander woorde, in die 

groep. 

Kultelede voel hulle dikwels veilig in die mag en gesag wat die kulteleier 

uitstraal. Dit is asof hulle aan hom die mag gee wat hy het. As mens die 

manipulasie deur vrees daarby voeg, kan die kulteleier staatmaak op lede se 

onverdeelde toewyding. As hierdie aspekte in gedagte gehou word, kan gesien 

word hoe politici deur massa-be"invloeding mense sover kan kry om te glo wat 

hulle wil he die mense moet glo. 

"[This] reminds us that demagogues ride to power not only on 

fear but on the popular support of masses who are willing to 

abase themselves in order to experience power at second hand. 

Power breeds power in that, the stronger the 'leader', the more 

powerful the followers feel themselves to be, and the more likely 

they are to provide the leader with even more power and control 

over themselves - a dangerous mechanism indeed" (Apter 

1991 :152). 

In 'n ander kombinasie waar die onselfsugtige pool en die oorheersing 

kombineer, kry ons die situasie waar die onselfsugtige persoon nie direk met 'n 

ander in interaksie tree nie, maar die ander in die se magstryd met 'n derde 

party ondersteun. Hier sal die individu hom met die emosies wat die ander 

beleef, kan vereenselwig. Die kulteleier wat 'n groep opsweep, kan byvoorbeeld 

as 'n surrogaat "self', en die groep waarvan hy deel vorm, as 'n verlengstuk van 

die self fn "extended self') beleef word. Die individu beleef hom self as deel van 

die krag wat deur die derde party uitgestraal word. Die kombinasie van 

gesentreerdheid op 'n saak buite die self en soeke na oorheersing, lei 

waarskynlik tot massa suggereerbaarheid. Hipnose en suggestie sal voorts 

bespreek word. 

4.5.6.3 Hipnose en suggestie in die kultes 

Zeitler (1986:15-22) sien die oorkoepelende verskil tussen hipnoterapie en hipnose in die kultes 

as dat die etiese hipnoterapeut persoongesentreerd werk, terwyl daar in die kultes ideologies­

gesentreerd gewerk word. Hy tref ook die volgende onderskeid tussen etiese hipnoterapie en 

hipnose in die kultes: 

• Wyse van begrip van die persoon se innerlike natuur 

Net soos wat kommunikasiestyle verskillend en uniek aan elke mens is, sal elkeen se wyse 

waarop hy in 'n hipnotiese staat sal inbeweeg, verskil. Soos reeds gese, meet die 

hipnoterapeut hom dit ten doel stel om die individuele kommunikasiestyl van sy klient te ontdek. 

Kultes glo dat hulle oor aile kennis van 'n persoon beskik en dat individualiteit uit die bose is. 

Die lokus van kontrole is in die groep gelee. Die doel van kommunikasie by kulte-indoktrinasie 

is om die individu te lei om geleidelik die kulte-interpretasie van sy (die individu) se innerlike 

natuur te aanvaar. Die interpretasie van die individu se natuur word dus op deterministiese 

wyse deur die kulte se ideologie bepaal. Die bron van kennis waaruit hierdie afleidings gemaak 

word, kom nie van die individu af nie. 

• Die inligtingsbasis waaruit gewerk word 

Waar die persoon gedurende hipnoterapie sy identiteit vanuit sy eie verwysingsraamwerk 

evalueer, beweeg kommunikasie by die kultes al hoe meer binne die grense van die kulte se 

milieu. Alles wat buite is word uitgesluit totdat die individu op 'n punt kom waar hy dissosieer 

van sy normale wyse van evaluering van sy identiteit. Die psigiese onveiligheid wat hierdeur 

meegebring word, word ook deur die kultes tot hulle voordeel gebruik: Die kulteleier tree hier 

op as "redder" uit die emosionele krisis. 

• Die skep van psigologiese ontvanklikheid 

Hipnoterapie en hipnose in die kultes het albei die mikpunt dat psigologiese ontvanklikheid 

geskep moet word. Die fundamentele verskil is dat by elke vlak van 'n hipnoterapeutiese 

verhouding, die etiese hipnoterapeut nuwe moontlikhede en keuses vir die individu voorstel en 

moontlik maak. By kulte-indoktrinasie word die gedrags-, sielkundige en eksistensiele 

moontlikhede wat vir die persoon moontlik is geleidelik vemou en verminder tot 'n 

vooruitbepaalde identiteit. 

• Verhouding tussen hipnoterapeut en klient 

Wat die stig van 'n verhouding betref, beweeg die hipnoterapeut binne die grense van 

professionalisme: Die verhouding tussen hom en die klient bly een van professionaliteit. Die 

hipnoterapeut word ook as professionele persoon vertrou. By die kultes word buite die gebied 

van professionalisme beweeg, daarom is daar groter moontlikhede om andersoortige relasies 

te stig. Verhoudings word, met ander woorde, s6 verstrengeld dat daar sprake van eenwording 

van die identiteit van die klient of kultelid met die van die kulteleier is. 

4.5.6.4 Die wyse waarop kultes van hipnotiseerbaarheid gebruik maak 

Katchen (1992:79-88) spreek kommer uit oor toenemende aanduidings wat hy in sy navorsing 

raakloop dat sekere kultes - as voorbeeld noem hy die Moonies - so ver gaan dat hulle van 

seleksiemetodes gebruik maak om mense met 'n groter suggereerbaarheid te wert. 

In 'n ondersoek na die be"invloedingsfaktore in kultes, het Galper (1983:356) gevind dat die 

omstandighede van die kamp waar potensiele Moonie-lede 'n paar dae deurbring, 'n 

vermindering van die veralgemeende realiteitskontak teweegbring. In hulle ondersoek na 

indirekte suggestie in kliniese hipnose het Erickson et al (Galper 1983:356) gevind dat 'helder' 

oomblikke (die tyd waarin die persoon kan reflekteer en nadink) relatief maklik gedurende so 

'n byeenkoms gesystap kan word. Die geografiese en psigiese omhulling of insulasie waarin 

persone op s6 'n kamp verkeer, help skynbaar die ontwikkeling van 'n kontinue hipnotiese 

transtoestand aan. Die persoon bevind hom in 'n konstante mallemeule van emosie-belaaide 

aktiwiteite wat meebring dat hy min geleentheid het om sy ervarings in sy bestaande 

verwysingsraamwerk te integreer. 'n Verhoogde vlak van suggereerbaarheid ontwikkel en dit 

word geleidelik meer intens namate daar met die indoktrinasie gevorder word. Groepsang en 

-samehorigheid help die groepskohesie tussen lede aan. Die ontwikkeling van die 

transtoestand en die gepaardgaande vermindering van die vermoe tot persoonlike oordeel, lei 

tot 'n groter kwesbaarheid in die psige van die nuwelinge. 

Gedurende die loop van die naweek word indirekte suggesties met gereelde tussenposes 

gemaak en deur die persoon ontvang terwyl hy voortdurend in 'n toestand van gewysigde 

bewussyn verkeer. 

"Internalized suggestions compound and coalesce within the recruit psyche 

with a cumulative reality restructuring effect. In the majority of cases, 

massive coercive persuasion influences resulted in the establishment of a 

radical new frame of reference within the brief time period of a weekend 

rural experience. One sees markedly altered perceptions of self, the 

external environment, and the individual's relation to the external 

environment. At the conclusion of the weekend of indoctrination, patients 

treated were firmly entrenched in the view that Sun Myung Moon was the 

messiah, that their families and the community at large were dominated by 

Satan, and that spiritual growth was exclusively available to Unification 

Church members. These individuals abandoned previously held 

educational and career goals. They thereupon immersed themselves with 

extraordinary intensity in recruitment and fund-raising activities for the 

Unification Church" (Galper 1983:357). 

Suggesties wat aan die lid oorgedra kan word, is byvoorbeeld dat sy gesin en sy vriende onder 

beheer van Satan is, dat sy hele lewe tot op hierdie punt nutteloos was, dat 'n mens se enigste 

en belangrikste aktiwiteit gefokus moet wees op die naderende einde van die wereld, dat die 

Ieier van die groep die rol van die Messias inneem en dat die groep aileen aardse vrede en 

ewige geluk kan waarborg. Ten einde individue van hulle huweliksmaats te vervreem, kan 

byvoorbeeld suggesties aan 'n vrou gegee word dat haar man haar fisies of psigies mishandel 

het. 

Persone wat met 'n kultelid in aanraking was, rapporteer dikwels dat die persoon heeltemal 

normaal en wakker is wanneer hulle oor alledaagse aangeleenthede met hom gesels. Wanneer 

hy egter oor die organisasie gekonfronteer word, skakel hy oor na 'n pseudo-werklikheid en kry 

'n starende, lee uitdrukking in sy oe. Dit is dan onmoontlik om die persoon te bereik. Hy sal 

antwoorde gee deur van cliches gebruik te maak wat deur die kultewerwers aan hom 

voorgeskryf is. Dit wil dan voorkom asof die persoon nie in staat is tot rasionele redenering nie. 

Hassan noem die eersgenoemde, ware identiteit van die persoon die "John-John-identiteit", en 

die oorgeskakelde identiteit die "John-kulte-identiteit" (Hassan 1988:125). 

Hierdie oorskakeling is moontlik omdat kultelede geleer word dat hulle hulleself moet verdedig 

teen die bose wereld waar Satan in beheer is. Konfrontasie deur iemand in die buitewereld 

dien vir hom as 'n 'sneller-aktiwiteit'. In die pseudo-werklikheid van die kultes is die lid veilig 

en kan hy nie geraak word deur die argumente en bevragings van sy familie en vriende nie. 

Soos wat die student in die vroeere voorbeeld nie in staat is om sy klasmaats te sien of te hoor 

nie, (vergelyk afdeling 4.5.6), is die kultelid ook nie in staat om die argumente van mense buite 

die kulte te verstaan nie. 

4.6 INTEGRASIE 

In hierdie hoofstuk is sielkundige prosesse wat by psigiese beheer betrokke kan wees, 

bespreek. Die aard van houdings en oorreding is aan die orde gestel, waama kognitiewe 

dissonansie as 'n poging tot selfregverdiging, bespreek is. Laastens het gewysigde bewussyn 

en sekere toestande van gewysigde bewussyn, waaronder hipnose en suggestie, aandag 

ontvang. Daar is deurentyd op die voorkoms van bogenoemde toestande in die kultes gefokus. 

In die volgende hoofstuk sal die navorsingsontwerp en -metodologie bespreek word. 

HOOFSTUKS 

NAVORSINGSONTWERP EN -METODOLOGIE 

5.1 INLEIDING 

In Hoofstuk 2 is die definisies en kenmerke van kultes bespreek, asook verskillende aspekte 

rakende die tipiese kulteleier. 

In Hoofstuk 3 is faktore wat vatbaarheid vir werwing by kultes kan verhoog, onder die loep 

geneem. Onderskeid is getref tussen verskillende be"invloedingstrategiee wat in kultes 

aangewend kan word, byvoorbeeld breinspoeling en psigiese beheer. Daama is die verloop 

van die proses van psigiese beheer bespreek. Laastens is daar gefokus op die nadele wat 

kulte-lidmaatskap vir die individu kan inhou. 

In Hoofstuk 4 is die sielkundige prosesse wat by psigiese beheer betrokke kan wees, 

bespreek. 

In hierdie hoofstuk sal die navorsingsontwerp en -metodologie van hierdie studie bespreek 

word. Die keuse van proefpersone, asook die verskillende media wat aangewend sal word 

om die ondersoek uit te voer, sal aan die orde gestel word. Enkele begrippe wat die seleksie 

van sekere van die media substansieer, sal kortliks bespreek word, byvoorbeeld depressie en 

projeksie. 

In die voorwetenskaplike ondersoek het bewuswording ontstaan van die impak wat 

godsdienstige kultes op individue en op hulle gesinne het. Die ondersoek van die 

wetenskaplike probleem het gelei tot 'n literatuurstudie en empiriese navorsing met nege 

oudlede van godsdienstige kultes. Bewuswording van die omvang van oudlede se problema 

het ontstaan en vrae rakende die aard van terapeutiese hulpverlening wat sodanige persone 

benodig, het ontstaan. 

Uit die voorlopige literatuurstudie het die volgende navorsingsvraag ontstaan: Is daar 'n 

behoefte aan terapeutiese riglyne vir oudlede van destruktiewe kultes? 

'n Literatuurstudie is uitgevoer waartydens inligting wat uit gesprekke met proefpersone 

voortgevloei het, met inligting uit die literatuur ge"integreer is. Uit die proefpersone is twee 

persone wat verteenwoordigend van die groep was, geselekteer. 

Ten einde terapeutiese riglyne te identifiseer is daar in die literatuurondersoek ingegaan op die 

aard van kultes, hulle werkswyse en die invloed wat dit op lede het. 

In die lig van die gegewens wat in die literatuur verkry is, kan die volgende hipoteses gestel 

word: 

Navorsingshipotese: Daar is 'n beduidende behoefte aan terapeutiese riglyne vir 

oudlede van destruktiewe godsdienstige kultes. 

Nulhipotese: Daar is nie 'n beduidende behoefte aan terapeutiese riglyne vir 

oudlede van destruktiewe godsdienstige kultes nie. 

5.2 NAVORSINGSONTWERP 

5.2.1 Seleksie van proefpersone 

Vir die doel van hierdie studie is ses proefpersone geselekteer. Hierdie persone was almal by 

kultes betrokke. Vier van die proefpersone se gegewens is gebruik om die literatuurstudie aan 

te vul. Ten einde meer kwaliteit aan die empiriese navorsing te verleen, is diepte-ondersoeke 

op twee van die ses proefpersone uitgevoer. 

Die seleksie sal gedoen word deur middel van die sneeubal-metode. Volgens Wright (1987:20) 

is dit 'n werkbare metode as 'n onbekende populasie ge"identifiseer moet word. Persone wat 

volgens die navorser se kennis oor inligting van oudlede beskik, sal gevra word om name van 

ander potensiele proefpersone te verskaf. Hulle word dan genader en hulle kan weer 'n bron 

van nog proefpersone word. Hierdie tipe seleksie word deur Wright "purposive sampling" 

genoem. 

"By asking respondents to identify other potential sample members, it 

becomes possible to link members of an unknown population to each other, 

either directly or indirectly. The obvious benefit of this method is that it 

enables one to uncover members of a target population that are not tied 

together in any type of formal organisation. They are virtually invisible and 

inaccessible except through informal friendship networks" (Wright 1987:20). 

Deur middel van die idiografiese navorsingsmetode sal'n persoonsbeeld van elke proefpersoon 

saamgestel word. Die media wat ingeskakel gaan word, sal voorts bespreek word. 

5.2.2 Seleksie van media 

Daar sal van die volgende media gebruik gemaak word: 

• Onderhoudvoering 

• Die 16-Persoonlikheidsfaktorvraelys (16-PF) 

• Die Beck Depressiev.raelys (BDI) 

Projeksiemedia 

• Sinsvoltooiing 

• Die T ematiese Appersepsietoets (TAT) 

Die interpretasie van elke diepte-ondersoek sal soos volg gedoen word: 

• ldentifiserende besonderhede van die proefpersoon, byvoorbeeld geslag, ouderdom, 

en ander toepaslike biografiese inligting. 

• lnterpretasie van die onderhoud soos bespreek in 5.3.1, gevolg deur 'n samevatting. 

• lnterpretasie van die 16-PF soos bespreek in 5.3.2, gevolg deur 'n samevatting. 

• lnterpretasie van die BDI soos bespreek in 5.3.3, gevolg deur 'n samevatting. 

• lnterpretasie van die Sinsvoltooiing soos bespreek in 5.3.4.2, gevolg deur 'n 

samevatting. 

• lnterpretasie van die TAT soos bespreek in 5.3.4.3, gevolg deur 'n samevatting. 

• lntegrasie van die inligting rakende die proefpersoon. 

5.3 'N OORSIG VAN DIE MEDIA WAT IN DIE ONDERSOEKE GEBRUIK SAL WORD 

Die onderhoud, die 16-Persoonlikheidsfaktorvraelys, die Beck Depressievraelys, die 

sinsvoltooiing en Die Tematiese Appersepsietoets sal voorts bespreek word. 

Die begrippe depressie en projeksie sal ook kortliks toegelig word. 

5.3.1 Die onderhoud 

Volgens MacKay (1973:2) is onderhoudvoering 'n tegniek wat aangeleer word en nie vanself 

kom nie. Dit is ook nie 'n gewone gesprek nie en behoort ten doel te he om die klient toe te laat 

om s6 'n mate van insig in homself te ontwikkel dat hy positiewe stappe kan neem in die Jig van 

sy nuwe orientasie. 

Burger (1996:7) onderskei soos volg tussen 'n terapeutiese onderhoud en ander onderhoude, 

byvoorbeeld 'n keuringsonderhoud: 

"In the therapeutic interview all the dynamics of the interview are present, 

but with important fundamental differences. It is the purpose of the 

therapeutic interview that distinguishes it from other interviews. There is 

also a certain shift in focus: the purpose of the journalist, the researcher, 

the employer is to seek help (in the form of information) from the 

interviewee, while the primary purpose of the therapeutic interview is to help 

the other person. In this interview the client is at the centre; he is the 

focus; he is all-important." 

Die terapeutiese onderhoud vind dus altyd ter wille van die klient plaas en word deur lvey 

(Burger 1996:6) gesien as die basiese proses waardeur inligting ingesamel word, problema 

opgelos word en inligting of raad gegee word. 'n Onderhoud vind plaas met 'n doel en dit is 

hierdie doelgerigtheid wat die onderhoud van gewone gesprekvoering onderskei. 

5.3.1.1 Terapeutiese dimensies van 'n onderhoud 

Die volgende terapeutiese dimensies van 'n onderhoud behoort deur die terapeut in gedagte 

gehou te word, aldus Burger (1996:23). Hierdie dimensies verdeel digotomies sodat daar in 

'n terapeutiese onderhoud klaarblyklik 'n plek vir elke uiterste op die kontinuum bestaan. 

(i) Uniekheid teenoor algemeenheid 

Alhoewel daar algemene kenmerke by onderhoudvoering is, is elke onderhoud tog 

uniek. Hierdie uniekheid ontstaan deur die spesifieke persoonlikheid en benadering 

van die terapeut, asook die klient se spesifieke persoonlikheid, houdings en 

agtergrond. 

(ii) Objektiwiteit teenoor subjektiwiteit 

Die terapeut behoort die klient se problema objektief te beskou en hom nie deur sy 

eie opinies en vooroordele in die terapeutiese onderhoud te laat lei nie. Die 

terapeutiese onderhoud vereis ook egter 'n subjektiwiteit wat emosionele warmte en 

psigiese nabyheid impliseer. Hierdie subjektiwiteit kan aan die klient die belewing gee 

dat hy verstaan word en dat iemand omgee. 

(iii) Logiese beredenering teenoor affektiwiteit 

'n lntellektuele en rasionele benadering in die terapeutiese onderhoud is tot 'n groot 

mate nodig ten einde deur al die feite en inligting te kan werk. Die terapeut moet 

egter ook sensitief genoeg wees om te weet wanneer om gevoelens en emosies te 

begin eksploreer. 

(iv) Dubbelsinnigheid teenoor helderheid 

Dubbelsinnigheid hou die voordeel in dat die klient dubbelsinnige stimuli in terme van 

sy eie uniek geprojekteerde response hanteer. Deur die klient toe te laat om sy 

gevoelens te projekteer - alhoewel die inhoud daarvan dubbelsinnig mag wees - word 

die klient daarvan bewus en kan hy dit, met die hulp van die terapeut, hanteer. 

Daarteenoor moet dubbelsinnigheid uitgewys word aangesien te veel 

dubbelsinnigheid die klient onseker en angstig kan laat voel. 

(v) Verantwoordelikheid van die terapeut teenoor verantwoordelikheid van die kliint 

Deurdat die terapeut die klient aanvaar en saam met hom 'n pad begin loop, aanvaar 

hy tot 'n sekere mate verantwoordelikheid vir die uitkoms van die terapeutiese 

onderhoud en die doel daarvan. Hy is in 'n verantwoordelike leierskapposisie en 

behoort die klient sover as moontlik teen onverantwoordelike besluite, ensovoorts, 

te beskerm. Die klient het egter 'n verantwoordelikheid om aktief deel te neem in aile 

sake rakende sy eie lewe. Hy moet gelei word om besluite op s6 'n wyse te neem dat 

hy verantwoordelikheid vir die gevolge daarvan sal neem. 

5.3.1.2 Toepaslikheid van die onderhoud tydens kwalitatiewe navorsing 

Gedurende kwalitatiewe navorsing word die onderhoud deur die meeste navorsers as 

onontbeerlik beskou. Wanneer 'n onderhoud gevoer word met die doel om inligting te 

versamel, soos wat die doel van die onderhoude in die onderhawige studie is, is dit goed as 

die onderhoud half-gestruktureer is (MacKay 1973:24). Die oorkoepelende doel met 'n goeie 

onderhoud behoort die samestelling van 'n totale persoonsbeeld te wees. Ten einde daarin te 

slaag, behoort die onderhoud s6 beplan te word dat inligting rakende aile aspekte van 'n 

persoon se Jewe ingewin word. 

Vir die doeleindes van hierdie studie sal die onderhoud s6 gestruktureer word dat daar gefokus 

word op die volgende temas: 

• Biografiese inligting van die proefpersoon 

• Historisiteit 

• Faktore wat aanleiding kon gegee het tot lidmaatskap in die kulte 

• lnligting rakende die tyd van lidmaatskap in die kulte 

• lnligting rakende beeindiging van lidmaatskap in die kulte 

• lnligting rakende die relasies, liggaamlike, psigiese en geestelike stand van die 

proefpersoon gedurende die bogenoemde tydperke 

Vorige gesprekke met oudlede van destruktiewe kultes het daarop gedui dat sodanige persone 

aanvanklik, veral gedurende die eerste onderhoud, nie met te veel vrae genader moet word nie. 

Hulle behoort die geleentheid te ontvang om iewers by 'n punt te begin en dit wat hulle van die 

hart af wit kry, eers te vertel. Aangesien persone wat pas hulle lidmaatskap by 'n kulte beeindig 

het, gewoonlik ontnugter is en emosioneel baie skade gely het, het hulle die behoefte om 

hierdie ervarings met iemand te deel. Daaropvolgende onderhoude word dan meer 

gestruktureer ten einde al die inligting wat nodig is, te verkry. 

5.3.2 Die 16-Persoonlikheidsfaktorvraelys ( 16-PF) 

Volgens Cattell (1970:13) is die medium daarop gemik om nie net 'n enkele persoonlikheidstrek 

te meet nie maar eerder die totale persoonlikheid. Deur die 16-PF word dus 'n omvattende 

persoonlikheidsevaluering verkry. 

Hierdie toets meet sestien persoonlikheidstrekke wat elk op 'n bipolere wyse voorkom. Dit 

beteken dat daar, waar moontlik, 'n beskrywende begrip aan albei uiterstes van 'n persoonstrek 

gegee word (Madge & Du Toit 1989:1). Die tellings op elke kontinuum kan in staneges of stiene 

weergegee word. Tellings wat in die lae kategorie (van een tot drie) en in die hoe kategorie 

(van agt tot tien) op elke kontinuum val, word as beduidend beskou. 

Madge en Du Toit (1989:2) wys egter daarop dat die onbuigsame aanvaarding van sommige 

sielkundiges dat een uiterste noodwendig positief en die ander uiterste noodwendig negatief 

moet wees, dikwels probleme by die interpretasie van die faktore veroorsaak. Daar moet in 

gedagte gehou word dat daar aan die meeste temperaments- en motiveringstrekke nie sander 

meer etiese waardes toegeken kan word nie. Of 'n uiterste goed of sleg is, hang van die 

onmiddellike doel af. Onbesorgdheid (hoe faktor F), is byvoorbeeld wenslik vir 'n 

verkoopsagent, terwyl Soberheid (lae faktor F) weer verkieslik is vir die beroep van 

wetenskaplike. Die sestien dimensies word in Figuur 1 uiteengesit: 

FIGUUR 1 

DIE SESTIEN DIMENSIES VAN DIE 16-PERSOONLIKHEIDSFAKTORVRAELYS (16-PF) 

Beskrywing van lae telling Standaard Tien- Beskrywing van hoe telling 

telling (stien) 

1 2 3 4 5 6 7 8 9 10 

Geslote, afsydig, krities, koel A Uitgaande, warmhartig, 

( skisotemie) sorgeloos, deelnemend 

(affektotemie, voorheen 

siklotemi~ 

Minder intelligent, 8 Meer intelligent, 

konkreetdenkend (laer abstrakdenkend, skrander (hoer 

skolastiese geestesvermoe) skolastiese geestesvermoe) 

Be"invloed deur gevoelens, c Emosioneel stabiel, staar 

emosioneel minder stabiel, werklikheid in oe, volwasse 

maklik ontstel ( egoswakheid) ( eg_osterkt~ 

Nederig, sagaardig, inskiklik, E Selfgeldend, onafhanklik, 

konformerend ( onderdanig) aggressief, koppig ( dominansie) 

Besadig, omsigtig, emstig, F Sorgvry, impulsief, lewendig, 

swygsaam (soberheid) uitgelate, entoesiasties 

( sorgvryheid) 

Opportunisties, vermy reels, G Konsensieus, volhardend, 

ervaar min verpligtinge solied, reelgebonde, 

{gebrekkige superego) (supere__g_osterkte1 

Skaam, beheersd, bedeesd, H Waaghalsig, sosiaal, vrymoedig, 

skugter (skugterheid) onge·inhibeerd, spontaan, 

l avontuurlust!_g_heidl 

Hardkoppig, selfstandig, I Sagsinnig, afhanklik, 

realisties, verdra geen bog oorbeskerm, gevoelig 

( aehardheid) ( emosionele aevoeligheid) 

Vertrouend, aanpasbaar, vry L Agterdogtig, eiewys, word nie 

van jaloesie, maklik om mee maklik bedrieg nie (parano'iese 

klaar te kom (ontspanne neiging) 

sekuriteit) 

Prakties, versigtig, M Verbeeldingryk, gaan heeltemal 

konvensioneel, word op in innerlike drange, 

gereguleer deur eksteme onverskillig wat praktiese 

realiteite (prakties aangeleenthede betref 

georienteerd) (boheemse introversie) 

Reguit, natuurlik N Skerpsinnig, berekend, werelds, 

ongekunsteld, sentimenteel deurdringend (uitgeslapenheid) 

(nai'witeit) 

Kalm, selversekerd, rustig 0 Besorgd, bekommerd, 

( selfvertroue) swaarmoedig, ongerus 

( skuldgeneigdheid) 

Konserwatief, eerbiedig, 01 Eksperimenterend, krities, 

gevestigde idees, liberaal, analities, vrydenkend 

verdraagsaamheid teenoor (radikalisme) 

tradisionele probleme 

(konservatisme) 

Groepafhanklik, 'n "joiner'', 02 Selfgenoegsaam, verkies eie 

goeie volgeling besluite, vindingryk 

(groepafhanklikheid) ( selfgenoegsaam ). 

Ongedissiplineerde 03 Gekontroleerd, sosiaal, korrek, 

selfkonflik, volg eie drange volg selfbeeld na 

na, onverskillig wat protokol ( selfbeheersing) 

betref ( onbeheersdheid) 

Ontspanne, rustig, traag, 04 Gespanne, gefrustreerd, 

sonder frustrasies aangedrewe, prikkelbaar 

(ontspanne) ( oorspanne) 

5.3.2.1 Tweede-orde faktore 

Die bogenoemde 16 faktore word deur Cattell (1970:111) "primary-stratum factors" genoem. 

Hy motiveer die tweede-orde faktore soos volg: 

"Second-stratum source traits can be recognized only so far as our primary 

trait analyses are sensitive enough to define the correlations which exist 

among primaries ... The primary factors give one most information, and we 

would advocate higher strata contributors only as supplementary concepts" 

(Cattell1970:11). 

Alhoewel die tweede-orde faktore volgens Cattell self slegs as aanvullende konsepte beskou 

word, kan nuttige bykomende inligting met behulp daarvan bekom word. 

Die berekening van tweede-orde faktore behels 'n faktorontleding wat deur die statistiese 

toekenning van gewigte op kombinasies van die bogenoemde 16 trekke uitgevoer word. Cattell 

verkies om van die bogenoemde 16 primere faktore as trekke te praat en van die tweede-orde 

faktore as toestande. Hierdie faktore wat na vore tree kan as breere, meer algemene faktore 

as die primere faktore beskou word en hulle voorsien 'n nuttige manier om verbande tussen die 

bogenoemde dimensies te sien. Alhoewel Cattell ses tweede-orde faktore identifiseer, sal die 

volgende drie vir die doeleindes van hierdie studie bespreek word: 

Faktor 1: 

Faktor 2: 

Faktor 3: 

Lae teenoor hoe angs 

lntroversie teenoor ekstraversie 

Onderdanigheid teenoor onafhanklikheid 

Die drie faktore sal voorts kortliks bespreek word: 

Faktor 1: Lae teenoor hoe angs 

Die kombinasie van die dimensies om hierdie tweede-orde faktor te meet, is soos volg: 

-c Egoswak 

+L Agterdogtig 

+0 Skuldgeneigd 

-03 Gebrekkige selfsentiment 

+04 Hoe drangpeil 

Die formule om hierdie faktor te bereken, is soos volg: 

-C +L +0 -03 +04 

5 

(Omdat daar by C en 03 met verwagte lae tellings gewerk word, moet die tellings wat die 

persoon vir daardie faktore behaal, van 11 afgetrek word. Die kontinuum waarop elke faktor 

le, strek van 1 tot 10. Deur 'n verwagte lae telling of 'n minus-telling van 11 af te trek, word hy 

"positief' gemaak en kan hy in die formule saam met ander "positiewe" tellings gebruik word.) 

As die telling van die persoon 7 of meer is, kan hy waarskynlik as tipies angstig beskou word. 

'n Hoe angstelling kan aanduidend wees van angsproblematiek. So 'n persoon ondervind 

gewoonlik probleme rondom die hantering van alledaagse eise wat aan hom gestel word. 'n 

Uiters hoe angstelling is gewoonlik ontwrigtend en kan aanduidend wees van psigiese 

steuringe. 

'n Lae telling is oor die algemeen aanduidend van 'n persoon wat nie tipies angstig is nie en in 

staat is om dit wat vir hom van belang is, te bereik. 'n Baie lae angstelling kan egter 

aanduidend wees van 'n gebrek aan gemotiveerdheid om aan eise wat gestel word, te voldoen. 

'n Persoon benodig, met ander woorde, 'n redelike mate van dryfkrag en spanning om te 

presteer (Gauche 1983:55). 

Faktor 2: lntroversie teenoor ekstraversie 

Die kombinasie van die dimensies om hierdie tweede-orde faktor te meet, is soos volg: 

+A Hartlik 

+E Dominant 

+F Sorgvry 

+H Vrypostig 

-02 Groepafhanklik 

Die formule om hierdie faktor te bereken, is soos volg: 

+A +E +F +H -02 

5 

(Soos by Faktor 1 verduidelik moet, waar daar by -02 met 'n verwagte lae telling gewerk word, 

die telling wat die persoon by Q2 behaal, van 11 afgetrek word. ) 

'n Persoon wie se telling laag is, dit wil se vier en laer, is waarskynlik teruggetrokke en kan 

selfs ge·inhibeerd voorkom. 'n Lae telling kan daartoe lei dat die persoon emosioneel 

afgestomp voorkom en beleef dat hy nie 'n teenwoordigheid {presence) tussen ander mense 

het nie. 

'n Hoe telling is kenmerkend van iemand wat meer uitlewend en onge"inhibeerd is en meer 

sorgvrye interpersoonlike relasies het. Dit blyk dat persona wat meer ekstrovertief is tot 'n groter 

mate bedrewe is in interpersoonlike verhoudings. 

Matige introversie kan in sommige situasies en beroepe as 'n bate beskou word en moet nie 

noodwendig as 'n probleem gesien word nie. Uiterste tellings na enige kant toe kan tot inter­

en intrapersoonlike problema lei. 

Faktor 3: Onderdanigheid teenoor onafhanklikheid 

Die kombinasie van die dimensies om hierdie tweede-orde faktor te meet, is soos volg: 

+E Dominant 

+Q1 Radikaal 

+Q2 Selfgenoegsaam 

Die formula waarvolgens hierdie tweede-orde faktor bereken word, is soos volg: 

+E +Q1 +Q2 

3 

'n Persoon met 'n lae telling, byvoorbeeld vier en laer, is waarskynlik die onderdanige tipe 

persoon wat meer groepafhanklik is. Hy het waarskynlik 'n behoefte aan die ondersteuning van 

ander persona en kan neig om sy gedrag volgens die wil van persona wat sodanige 

ondersteuning gee, te orienteer. 

'n Persoon met 'n hoe telling is meer geneig om dominant, aggressief en waaghalsig te wees 

(Cattell 1970: 119). 

5.3.2.2 Motiveringsdistorsie op die 16-PF (MD) 

Die 16-Persoonlikheidsfaktorvraelys bevat ook 'n skaal wat die mate van ongemotiveerdheid 

of die wegsteek van inligting kan aandui. Dit gebeur soms dat toetslinge poog om 'n gunstige 

persoonsbeeld te skep deur die sosiaal meer aanvaarbare respons te kies. Die 

teenoorgestelde is ook moontlik in die sin dat toetslinge soms 'n ongunstige persoonsbeeld 

probeer skep deur die sosiaal minder aanvaarbare response te gee. lndien die MD-telling ses 

of hoer as ses is, meet hierdie faktor ondersoek word. 

5.3.3 Die Beck Depressievraelys (BDI) 

In die literatuurstudie is daar aangetoon dat wanneer 'n persoon vir 'n redelike tyd aan psigiese 

beheer blootgestel is, hy aan depressie kan ly weens die onregmatige beheer en misleiding wat 

toegepas word. Gevoelens van nutteloosheid en moedeloosheid en die uitwerking wat die 

voortdurende toepassing van emosionele onsekerheid op die persoon kan he, kan die kwaliteit 

van sy lewe tot 'n groot mate be"invloed. 

Uit die literatuurstudie en persoonlike kontak met oudlede van godsdienstige kultes het dit 

geblyk dat sodanige persone deurlopend temeergedruk en swaarmoedig voel. Aangesien daar 

vermoed word dat depressie by die meeste oudlede van kultes voorkom en die mate van 

depressie by die proefpersone ondersoek sal word, sal die begrip depressie nou kortliks aan 

die orde gestel word. 

5.3.3.1 Depressie 

Volgens die DSM-IV (American Psychiatric Association 1994:317) is depressie 'n 

gemoedsversteuring waarvan die hoofkenmerk 'n intense gevoel van neerslagtigheid of 

bedruktheid is. 

Depressie word aanvanklik gekenmerk deur episodes van neerslagtigheid, wat tot sekere 

gemoedsversteurings kan lei. Die verskillende gemoedsversteurings kan volgens intensiteit 

op 'n kontinuum voorgestel word. Hierdie kontinuum begin by swaarmoedigheid wat deel van 

normale gedrag is en dit strek tot by 'n depressie wat s6 diep is dat die persoon psigoties word 

en inderdaad sy greep op die werklikheid kan verloor. Volgens Louw en van Jaarsveld 

(1989:167) is depressiewe reaksies op ongelukke en traumatiese gebeurtenisse normaal. In 

Afrikaans word die begrip neerslagtigheid of bedruktheid gebruik as verwysend na normale 

depressie. 

Algemene simptome van depressie 

Naas gevoelens van temeergedruktheid en hulpeloosheid, word die volgende algemene 

simptome van depressie aangetref: 

• Eet- en gewigversteurings 

Depressie kan veroorsaak dat die persoon minder of meer as normaalweg eet, wat tot onder­

of oorgewig kan lei. 

• S/aapversteurings 

Rustelose slaap kan voorkom, sowel as 'n onvermoe om aan die slaap te raak. Sommige 

depressiewe persone slaap weer oormatig baie, net om bedags te kla dat hulle steeds moeg 

is. Oormatige slaap dien skynbaar as 'n ontsnappingsmeganisme uit die probleemsituasie. 

• Psigomotoriese versteurings 

Depressie kan soms 'n persoon se psigomotoriese koordinasie aantas, in die sin dat 'n 

depressiewe persoon stadiger sal praat, Ianger sal neem voordat hy 'n vraag sal beantwoord 

en in ekstreme gevalle glad nie verbaal sal reageer nie. In die geval van psigomotoriese 

agitasie sal die persoon rusteloos wees en nie in staat wees om stil te sit nie. Hy sal 

rondkriewel, sy hande wring en aanmekaar kla. 

'n Emstige aantasting van die gedagteprosesse is volgens Coleman et al (1984:300) nie 

normaalweg by ligte affektiewe versteurings teenwoordig nie, maar eerder by gevalle van 

emstige depressie. 

• Verlies aan belangstel/ing of genot 

Die persoon geniet nie aktiwiteite tot dieselfde mate as wat hy dit voorheen geniet het nie. Sy 

belangstelling in sosiale verkeer en sy geslagsdrang sal afneem. 

• Verlies aan energie 

Afhangende van die mate van depressie, kan verlies aan energie voorkom. Selfs die kleinste 

takies kan vir die depressiewe persoon soos 'n berg voel. 

• Lae eiewaarde en skuldgevoelens 

Die persoon kan gevoelens van ontoereikendheid beleef omdat hy nie in staat is om sy deel te 

doen nie. Dit kan tot onrealistiese of negatiewe selfevaluering lei. 

• Probleme om te dink of om te konsentreer 

'n Afname in akademiese of werksprestasie word dikwels by die depressiewe persoon gevind. 

Hy sal byvoorbeeld kla dat hy nie kan konsentreer of redeneer nie, en sy geheue kan hom in 

die steek laat. 

• Herhalende gedagtes rakende die dood of selfmoord 

Ten einde van sy bedreigende situasie te ontsnap, kan die depressiewe persoon behep raak 

met die dood en met wyses om dood te gaan. Herhalende gedagtes oor die dood kan tot 

selfmoordpogings lei. 

Behalwe bogenoemde kenmerke van depressie is daar nog sekondere simptome soos 

gevoelens van angs, gelrriteerdheid, vrees, paniektoevalle, fobiee en fisieke simptome soos 

hardlywigheid, liggaamspyne en amenoree (Louw & Van Jaarsveld 1989:168). 

Volgens Jordaan en Jordaan (1984:583) kan liggaamlike funksies agteruitgaan in die 

teenwoordigheid van langdurige spanningskeppende stressors wat depressie veroorsaak. Die 

opeenhoping van emosionele spanning oor 'n lang tydperk manifesteer dan uiteindelik in 

liggaamlike simptome. Siektes soos hartprobleme, maagsere en asma kan as gevolg van 

langdurige spanning ontstaan en word psigosomatiese siektes genoem. Die voorkoms van 

psigosomatiese toestande in kultes is in afdeling 3.4.2.7 bespreek. 

Alhoewel sommige mense beter weerstand teen spanning kan bied as ander, is die volgende 

algemene toestande en gebeure voorbeelde van stressors wat tot depressie kan lei: 

Dood van 'n huweliksgenoot, kind, gesinslid, vriend of familielid; egskeiding; ontslag by werk; 

verandering van werk; verandering in finansiele posisie; begin of afsluiting van 'n 

skoolloopbaan; verandering van woonplek; verandering in die getal familiebyeenkomste en 

geringe wetsoortredings. 

5.3.3.2 Toepaslikheid van die Beck Depressievraelys 

Die BDI is ingeskakel omdat dit sekere toestande wat depressie kan veroorsaak, meet. 

lndividue wat met behulp van hierdie medium getoets word, kan ingedeel word volgens die 

graad van depressie wat wissel tussen normaa/, fig, matig en emstig. 

Die vraelys kan nuttig wees deurdat dit nie aileen spesifieke simptome van depressie uitlig nie, 

maar ook op die intensiteit van die depressie in die lig van spesifieke stressors wys. Dit is ook 

daarop gemik om die huidige emosionele stand van die persoon in terme van hoe hy homself 

beoordeel en soos hy op daardie spesifieke oomblik voel, te bepaal. 

5.3.3.3 Samestelling van die Beck Depressievraelys 

Die vraelys bestaan uit 21 selfbeoordeling-stellings wat elk in vier kategoriee volgens die 

emstigheid van die simptome ingedeel is. Elke kategorie bestaan uit vier stallings wat elk grade 

van 'n spesifieke gedragsmanifestasie beskryf. Die persoon omkring die stelling wat sy gedrag 

die beste beskryf. lndien die persoon die hoogste telling, naamlik drie, op elke afdeling kry, is 

sy maksimum telling 63. Die afsnypunte in die vraelys is soos volg: 

0- 9 

10- 18 

19-29 

30-63 

5.3.4 Projeksiemedia 

normaal 

lig depressief 

matig depressief 

emstig depressief 

Die begrip projeksie sal nou aan die orde gestel word. 

5.3.4.1 Omskrywing van die begrip projeksie 

Die blyk dat die begrip projeksie reeds in 1894 deur Freud beskryf is as 'n 

verdedigingsmeganisme waarin 'n persoon op 'n onbewuste vlak sy eie onaanvaarbare wense, 

trekke, tekortkomings, houdings of subjektiewe gevoelens aan ander toeskryf (Bellak 1959:8). 

Volgens hierdie siening het die individu die neiging om die omgewing verantwoordelik te hou 

virwat in die self ontstaan. Die persoon wat byvoorbeeld ander as wreed en onmenslik sien, 

ontken waarskynlik sy eie aggressiewe kwaliteite. 

Die begrip word egter tans in 'n wyer sin, soos bogenoemde definisie aandui, in die veld van 

die sielkunde toegepas deur die gebruik van media waarin halfgestruktureerde stimuli (soos die 

TAT) en ongestruktureerde stimuli (soos die Rorshach) voorkom. 

Gouws et al (1982:242) definieer die wyer siening van die begrip projeksie soos volg: 

"Die proses waardeur 'n persoon objektiewe stimuli waameem en 

interpreteer ooreenkomstig sy persoonlike belange, begeertes, vrese en 

verwagtings. Dit kom veral voor as die stimuli nie duidelik gestruktureerd 

is nie, soos in die geval van projektiewe tegnieke." 

Die meer algemene onderskeiding wat dus ten aansien van projeksie gemaak word, is projeksie 

as toeskrywing. 'n Stimulus word voorsien wat 'n persoon toelaat om die eie gevoelens, 

gedagtes, strewige, ensovoorts, in die stimulus te projekteer. Dit wat op die persoon van 

toepassing is, kan hy deur projeksie op ander persone of voorwerpe van toepassing maak. 

Wanneer 'n persoon baie bedreigende of onaanvaarbare gevoelens wat hy nie. aan hom self kan 

erken nie, beleef, help projeksie hom in die sin dat hy nie daardeur bedreig hoef te voel nie. 

Projeksie hou dus vir die diagnostikus die moontlikheid in om die persoonlike betekenis- en 

gevoelswereld van die individu te ondersoek (Wicks-Nelson & Israel 1991 :98). 

5.3.4.2 Sinsvoltooiing 

Sinsvoltooiingsmedia word as verkenningsmedia vir die evaluering van persoonlikheid gebruik. 

Dit word as halfgestruktureerde projeksiemedia beskou. Sinsvoltooiingsmedia is nie 

gestandaardiseerde toetse nie en behoort nie kwantitatief benader te word nie (Abt & Bellak 

1950:357). Die voordeel wat sinsvoltooiing vir navorsing inhou is dat die navorser 'n blik kry 

op die selfgesprek wat die persoon voer, asook op die gesprek wat hy met sy leefwereld voer. 

Omdat die vrae slegs half-gestruktureer is, kom daar soms inligting na vore wat die navorser 

nie voorsien het nie en waaraan hy dan aandag kan gee. 

Die SACKS Sinsvoltooiingsmedium is deur Joseph M. Sacks en ander sielkundiges van New 

York saamgestel (Smith 1990:112). Die toets fokus op vier bree verkenningsvelde naamlik die 

gesin, heteroseksuele verhoudings, interpersoonlike verhoudings en die selfkonsep. 

Vir die doeleindes van hierdie studie is die verkenningsveld van die selfkonsep van die SACKS 

sinsvoltooiingsmedium geselekteer. Die kategoriee is soos volg: 

Selfkonsep: 

• Vrese 

• Skuldgevoelens 

• Eie vermoens 

• Verlede as kind 

• Toekoms 

• Doelstellings 

Ten einde spesifiek inligting rakende die oudlid se belewing van en ervaring in die kulte te 

bekom, is die volgende ses bykomende kategoriee ge"identifiseer: (Die gewysigde 

sinsvoltooiingsmedium word as Bylaag I aangeheg.) 

Die bykomende ses kategoriee is soos volg: 

• Hanteringsvaardighede 

• Familie 

• Geloof 

• Sosiale verhoudings 

• Liggaamsbeeld 

• Norme en waardes 

Ten einde te verhoed dat 'n vaste beantwoordingspatroon by die proefpersone ontwikkel, is die 

sinne toevallig gerangskik. Elke vier sinne wat 'n kategorie verteenwoordig, word tydens 

interpretasie bymekaargebring en dan saam beoordeel volgens 'n ordeskaal met die tellings 2, 

1 en 0. Hierdie tellings het die volgende betekenis: 

2 Emstige versteuring: Die individu benodig waarskynlik terapeutiese hulp om 

emosionele konflikte in die besondere area te hanteer. 

1 Matige versteuring: Die individu het waarskynlik matige emosionele konflikte in 

hierdie area en dit kom voor asof hy/sy oor die vermoe beskik om dit self te hanteer. 

0 Geen beduidende versteuring word in hierdie area waargeneem nie. 

X Onbekend: onvoldoende inligting. 

Die sinne sal sover as moontlik volgens die riglyne wat deur Bellak (1950:351) gegee word, 

ge·interpreteer word. Op grond van die kwantitatiewe gegewens wat deur die puntetoekenning 

verkry word, sal 'n kwalitatiewe interpretasie rakende die lewensaktualisering van die 

proefpersone gemaak word. 

5.3.4.3 Die Tematiese Appersepsietoets 

Volgens Bellak (1975:14) is die TAT wesenlik 'n inhoudstoets wat die sielkundige rig op die 

inhoud van dit wat die klient se. Die klient moet sy persepsie van 'n visuele stimulus weergee 

en die sielkundige moet dit interpreteer. Dit beteken dat daar ooreenstemming in betekenis 

moet wees anders gaan hulle mekaar nie verstaan nie. Hierdie ooreenstemming beteken dat 

daar, al is die waameming persoonlik en subjektief, tog 'n intersubjektiwiteit teenwoordig moet 

wees om betekenisoordrag moontlik te maak. Jordaan en Jordaan (1984:380) wys soos volg 

op die aard van intersubjektiewe waameming: 

"Die begrip intersubjektiwiteit van waameming verwys na die transaksie 

(meestal implisiet), of konsensus tussen mense dat daar op 'n bepaa/de 

manier na die werklikheid gekyk word; dat daar op 'n bepaalde manier 'n 

rekonstruksie van die werklikheid gemaak word." 

Die begrip "appersepsie" word deur Bellak (1975:16) beskryf as "an organism's (meaningful) 

interpretation of a perception". Appersepsie is dus blykbaar 'n subjektiewe persepsie van 'n 

persepsie. Bellak wys, in teenstelling met die objektiwiteit van kognitiewe denotatiewe 

betekenisgewing, op die subjektiwiteit en distorsiekwaliteit van appersepsie. 

By Kaart 1 van die TAT sal daar byvoorbeeld onder die meeste mense die intersubjektiewe 

instemming wees dat daar 'n seun by 'n viool sit. As iemand dus die kaart beskryf as 'n seun 

wat op 'n fiets ry, sal daar intersubjektiewe instemming wees dat die stimulussituasie op 'n 

apperseptiewe wyse verwring word. Tussen hierdie twee uiterstes is daar tog baie "ligter" 

vonne van appersepsie, waar die werklikheid op die kaart wei verdraai of minstens subjektief 

ingekleur word, in die sin dat 'n hartseer seuntjie, of 'n moedelose seuntjie wat deur sy ouers 

gedryf word, gesien kan word. 

Bellak (1975:17) maak daarom die gevolgtrekking dat 'n mate van appersepsie (dit wil se 'n 

subjektiewe persepsie van 'n intersubjektiewe persepsie) altyd by betekenistoeskrywing 

voorkom en dat die "distorsies" slegs in graad verskil. Die sielkundige moet dus kennis neem 

van die deel van elke kaart waar daar intersubjektiewe ooreenstemming is en die dele waar 

appersepsie plaasvind. 

In die Sielkunde kan toetsresultate nooit aileen staan nie maar behoort met die totale 

persoonsbeeld ge"integreer te word. lntegrasie van toetsresultate met ander fasette van die 

persoonlikheid is 'n belangrike beginsel. 

5.3.4.3.1 Algemene beginsels wat onderliggend is aan interpretasie van die TAT 

Die volgende algemene beginsels wat onderliggend is aan interpretasie van die TAT wat deur 

die meeste sielkundiges aanvaar word, word deur Lindzey (Bellak 1975:34) uitgelig: 

1. In 'n poging om struktuur aan 'n ongestruktureerde situasie te gee, mag die individu 

sy eie strewes, disposisies en konflikte weergee. 

2. Aannames in die vasstel van watter deel van die appersepsies ontblotend of 

beduidend is: 

(i) Terwyl 'n persoon 'n storie uitdink, identifiseer hy gewoonlik met een karakter in 

die storie, en die wense, strewes en konflikte van hierdie verbeelde karakter 

mag die van die persoon reflekteer. 

(ii) Die persoon se disposisies, strewes en konflikte mag soms op indirekte of 

simboliese wyse gereflekteer word. 

(iii) AI die stories is nie ewe belangrik en aanduidend van sy impulse en konflikte 

nie. Sekere stories mag 'n groot hoeveelheid beduidende diagnostiese 

materiaal bevat, terwyl ander min of niks mag bevat nie. 

(iv) Temas wat skynbaar direk vanuit die prent sigbaar is (dit wil se die dele wat 

intersubjektief waameembaar is) is skynbaar minder beduidend as die dele wat 

lyk asof dit nie deur die ooglopende stimulusmateriaal ontlok is nie. 

(v) Herhalende temas is baie belangrik en kan die impulse en konflikte van die 

storieverteller uitbring. 

3. Derdens moet die aanname dat daar 'n kontinu'iteit in 'n mens se persoonlikheid 

bestaan, gemaak word. Gedurende toepassing van die medium behoort 'n mens, 

behalwe in besondere gevalle, deurtopend die kenmerkende van sy persoonlikheid 

te behou. Die kenmerke van die persoonlikheid behoort dus deurentyd in die temas 

op die kaarte sigbaar te wees. 

5.3.4.3.2 TAT kaartkeuse en wyse van interpretasie 

Volgens Du Toit en Piek (1974:32) word goeie resultate gewoonlik verkry met kaarte 1, 2, 3 BM, 

6 BMIGF, 7 BM en 13 MF. Hierdie kaarte kan moontlike response ontlok wat insae kan verleen 

in die volgende aktualiseringsmomente: wyse van hantering van lewenseise, hantering van 

frustrasie, aggressie en ander emosies, die stand van die selfkonsep en psigiese belewinge 

rondom opvoedingsgesitueerdheid. 

Vir die doeleindes van hierdie studie sal die volgende kaarte gebruik word. 

Kaart 1; 2; 3 BM; 7 GF; 11 en 19. 

5.3.4.3.3 Stimuluswaarde van die gekose kaarte 

Die stimuluswaarde van die kaarte is, tensy anders vermeld, volgens Du Toit en Piek (1974). 

KAART 1 

Hierdie kaart verskaf 'n aanduiding van hoe 'n nuwe situasie benader word, byvoorbeeld 

emosioneel, intellektueel of passief. Dit gee aanduidings van hoe die persoon oplossings soek. 

Dit dui die mate van betrokkenheid by, of distansiering van, situasies aan. Die viool 

verteenwoordig die buitewereld en die eise wat dit stel. Die wyse waarop die seuntjie aanvaar 

word, gee aanduidings van die selfkonsep en bereidheid tot interpersoonlike verhoudings. 'n 

Depressiewe ondertoon kom ook dikwels na vore in verband met die houding teenoor die 

buitewereld. 

KAART2 

Die verhouding tussen die verskillende persone op hierdie kaart gee 'n aanduiding van familie­

struktuur en van interpersoonlike verhoudinge. Aspekte van die selfkonsep en 

beroepselfkonsep kom ook dikwels na vore rondom die meisie op die voorgrond. Die 

verhouding tot die omgewing kan gesien word as ondersteunend en kommunikerend of 

ongenaakbaar en ge·isoleerd. Gevoelens rakende toekomsplanne, selfkonsep en die stand van 

huidige selfaktualisering kan ten opsigte van die meisie op die voorgrond geprojekteer word. 

Betekenistoeskrywing aan die vrou op die agtergrond as swanger en aan die kaal bolyf van die 

man, kan onderliggende seksuele konflikte na vore bring. 

KAART 3 BM 

Hierdie kaart is nie net op een geslag gerig nie en kan dus vir beide geslagte gebruik word. Die 

kaart stel frustrasie voor, asook die aanwesigheid of afwesigheid van aggressie. Is die persoon 

in staat tot selfhandhawing? Is die aggressie op ander of op die self gerig, of is die reaksie op 

frustrasie om op 'n infantiele wyse te onttrek? Word die rewolwer raakgesien en hoe word dit 

gedoen? lndien die rewolwer nie gemeld word nie, kan onderdrukking van aggressie vermoed 

word. Dit gee ook aanduidings van hoe die persoon die gevoelens van frustrasie, aggressie 

of depressie hanteer. Is daar spontane herstel of moet daar hulp van buite wees? 

KAART7GF 

Hierdie kaart bring die moeder-dogter-verhouding na vore, en moedig veral negatiewe 

gevoelens rakende dissipline teenoor die moeder aan deurdat die dogtertjie wegkyk. Die 

individu se aanvaarding van eie vroulikheid en vroulike geslagsrol, asook moederlike 

verwagtinge word deur die kaart verteenwoordig. 

KAART 11 

Hierdie kaart is besonder bruikbaar omdat dit 'n antieke, vreemde atmosfeer uitstraal en die 

plek, tyd en konteks waar die storie hom afspeel, vaag en half verbloem is. Waar sommige 

mense hierdeur net onkant gevang word, kan dit ander afskrik. Deur hierdie kaart word baie 

infantiele of primitiewe vrese na vore gebring, aangesien die teenwoordigheid van die diere die 

projeksie van hierdie emosies toelaat. Hierdie kaart gee 'n aanduiding van die belewing van 

gevaar en die moontlikheid vir ontsnapping. Vrees vir verwoesting kom soms deur hierdie kaart 

na vore in 'n atoom-ontploffing waar alles verlate is. Wanneer sulke stories verwys na alles wat 

dood is, mag dit 'n intrapsigiese toestand van emstige emosionele uitputting en agteruitgang 

aandui (Bellak 1975:52). 

KAART19 

Volgens Bellak is die prent hoofsaaklik bruikbaar met kinders, maar die ondersoeker het dit al 

nuttig gevind waar mense 'n situasie projekteer waar hulle 'n probleem of onheil afwag en 

gevoelens van onveiligheid en bekommernis ervaar. Die persoon se probleemoplossings­

vaardighede en vermoe om 'n geantisipeerde onheil en/of probleem af te wag, word in die 

huisie geprojekteer. Die volgende vrae kom na vore: Bevind die persoon homself aileen in die 

huisie? Is daar ondersteuningsfaktore teenwoordig, byvoorbeeld iemand by hom, of dat die 

huisie bestand is teen die storm? Gaan die storm die huisie in sy volle geweld tref of gaan dit 

oorwaai? Is daar persone of 'n persoon in die huisie? lndien wei, gaan hulle veilig wees? 

5.4 INTEGRASIE 

In hierdie hoofstuk is die keuse van proefpersone en die media wat in die ondersoek gebruik 

is, asook enkele kembegrippe, bespreek. Elke medium en die toepaslikheid daarvan vir die 

onderhawige studie is kortliks toegelig. 

In Hoofstuk 6 sal die verloop van die navorsing bespreek word. 

HOOFSTUK6 

BESKRYWING VAN DIE EMPIRIESE ONDERSOEK 

6.1 INLEIDING 

In die vorige hoofstuk is die navorsingsontwerp en navorsingsmetodologie bespreek. Die keuse 

van proefpersone asook die verskillende media wat in die ondersoek aangewend is, is aan die 

orde gestel. Enkele begrippe wat die seleksie van sekere van die media substansieer, is 

kortliks toegelig. 

In hierdie hoofstuk sal daar 'n beskrywing van die empiriese ondersoek plaasvind. 'n 

Afsonder1ike diepte-ondersoek wat op elke proefpersoon uitgevoer is, sal aan die hand van die 

inligting wat met behulp van die verskillende media ingesamel is, beskryf word. Elke diepte­

ondersoek sal met 'n integrasie van aldie inligting wat ingesamel is, afgesluit word. lnligting 

wat gedurende die literatuurstudie verkry is, sal met hierdie inligting in verband gebring word. 

6.2 DIEPTE-ONDERSOEK OP PROEFPERSOON 1: PETRA 

ldentifiserende besonderhede 

Naam: Petra 

Ouderdom: 27 

Geslag: Vroulik 

Beroep: Sekretaresse 

Datum van ondersoek: Junie en Julie 1997 

6.2.1 Die onderhoud 

Daar is vyf onderhoude van ongeveer een uur elk op band opgeneem. Die inligting wat uit die 

onderhoude verkry is, word soos volg gestruktureer. 

• Historisiteit 

• Huwelik 

• Kinders en ouerskap 

• Fisieke aspek 

• Emosionele aspek 

• Motivering 

• Kognitiewe aspek 

• Geestelike en normatiewe aspekte 

• Sosiale aspek 

• Aspekte ten aansien van psigiese beheer wat uit die onderhoud na vore gekom het 

6.2.1.1 Historisiteit 

Petra se pa is voor haar geboorte reeds oorlede. Haar rna is kort daama getroud met 'n vriend 

van Petra se pa, maar toe Petra drie is, sterf haar rna. Haar stiefpa trou daarop weer en die 

egpaar laat vir Petra en haar stiefbroer by haar stiefpa se broer woon. Die stiefoom het die 

seuntjie aanvaar maar nie vir Petra nie en neem haar op vie~arige ouderdom na haar stiefouma 

om daar te woon. (Haar eie oupas en oumas was toe ook reeds oorlede.) Haar stiefouma het 

Petra by haar aan huis geneem, maar sy het reeds haar eie drie kinders en haar man se agt 

kinders uit 'n vorige huwelik gehad om te versorg, derhalwe was Petra baie onwelkom. 

Volgens Petra is sy fisies goed versorg. Sy het kos en klere gekry, dog nie liefde nie. Sy vertel 

dat sy dikwels vir haar ouma geskree het: "Ek haat jou, ek haat jou!" Die rede hiervoor was 

skynbaar dat Petra op skool s6 goed gepresteer het, dat die skool haar ouma se toestemming 

gevra het dat Petra buitemuurse klasse vir begaafde kinders by die Technikon kon bywoon. 

Petra was opstandig omdat dit slegs R20 per kwartaal sou kos en sy het geweet dat haar 

stiefouma geld van die staat gekry het vir haar opvoeding. Sy het ook briewe in haar ouma se 

tas gekry waarin sy herhaaldelik versoek word om Petra die klasse te laat bywoon. Haar ouma 

het egter die herhaalde versoeke geweier. Petra het, nieteenstaande die belewenis dat sy 

onwelkom was en ook nie die ekstra klasse vir begaafde kinders kon bywoon nie, voortgegaan 

om akademies goed te presteer. Sy het in standerd vyf 'n prefek geword. 

Na baie konflik in die huis is Petra in standerd vyf koshuis toe. Gelukkig vir haar is haar 

prefekskap oorgedra en het sy gou ingeskakel by die nuwe maats. In standerd ses het sy met 

seuns begin kuier en waarskynlik in seksuele aktiwiteite begin belangstel. Op haar versoek, 

en met die motivering dat haar skoolwerk agteruitgaan, het haar ouma haar toegelaat om terug 

te kom huis toe. Dit wou egter nie vlot nie, en in standard sewe het sy by 'n vriendin gaan 

woon. By die gesin het daar konflik ontstaan, aangesien die vriendin, volgens Petra, gevoel het 

haar ouers is liewer vir Petra as vir haar. Boonop het Petra met een van haar vriendin se kerels 

begin uitgaan. Sy is toe terug na haar ouma en op vyftienjarige leeftyd word sy in pleegsorg 

by 'n gesin in Eldoraigne, Centurion, geplaas. Dit wil voorkom asof hierdie gesin hulle dogter 

wat oor1ede is, in Petra probeer vind het en dat Petra nie aan die verwagtinge wat gestel is, kon 

voldoen nie. 

In standerd nege word Petra in die kinderhuis geplaas. In matriek, kort voor haar 

rekordeksamen, loop sy weg na Middelburg om by die Jehovah-getuies aan te sluit, maar blaas 

die aftog toe sy hoor 'n mens moet studeer voordat jy na Bethel (die hoofkwartier van die 

Jehovah-getuies) toe kan gaan. Sy het toe weer die kinderhuis gekontak en weer teruggegaan. 

Die Jehovah-getuies diuir kontak haar toe en sy begin hulle Bybelstudies bywoon. Sy het 'n 

bieljie van hulle literatuur bestudeer en besluit dat sy dit glo. Kort daama het sy in Jehovah se 

naam begin bid en vir die kinders in die kinderhuis van die Jehovah-getuies begin vertel. Die 

kinderhuishoof het haar met die Dominee laat gesels, maar die kon haar nie anders oortuig nie. 

'n Gesin wat lede van die Jehovah-getuies was, het Petra genooi om by hulle te kom woon en 

sy het haar intrek by hulle geneem. Na ongeveer twee maande het 'n vorige kerel van Petra 

die gesin by wie sy gewoon het, gekontak en met die man van die gesin oor Petra gepraat. Die 

Jehovah-getuie man glo toe dat Petra uit die kinderhuis gegaan het sodat sy verhoudings kon 

aanknoop. Volgens haar was Petra s6 ontnugter toe sy hoor dat die man haar nie vertrou nie, 

dat sy toe wegloop. 

Sy het by haar tannie in Middelburg gaan woon, maar steeds die Jehovah-getuies se studies 

bygewoon. Een aand toe sy by die huis kom, was die huis se deure sonder rede gesluit, en sy 

kon nie inkom nie. Sy gaan neem toe haar intrek by 'n gesin in Middelburg wat lede van die 

Jehovah-getuies was en woon by hulle tot sy klaar haar matriekeksamen geskryf het. Daama 

is sy vir 'n kort rukkie na haar ouma toe en het toe weer in Pretoria by ander Jehovah-getuies 

gaan woon, waama sy haar eie woonstel gekry het, haar man ontmoet en met hom getrou het. 

Petra meld dat haar familie en veral haar stiefouma, hoe verwagtinge op akademiese gebied 

vir haar gekoester het. Dit blyk dat haar familie wou he dat sy, omdat haar moeder vroeg 

oor1ede is, op 'n manier daarvoor moes kompenseer deur die prestasies te I ewer waarvoor haar 

moeder nie die geleentheid gehad het nie. Die feit dat sy nie na skool gaan studeer het nie, het 

tot verdere verwydering tussen haar en haar familie gelei. 

6.2.1.2 Huwelik 

Tydens die aanvang van die ondersoek woon Petra saam met haar man en twee kinders in 'n 

woonstel in Sunnyside, Pretoria. Die egpaar se oudste kind, Ruben, is vier jaar oud en hulle 

dogtertjie, Verushka, een jaar en 10 maande. 

Petra se man het in die Wagtoring Organisasie (die Jehovah-getuies) opgegroei. Sy ouers en 

die res van sy gesin is steeds lede van die Organisasie. 

Gedurende die onderhoude het dit duidelik geword dat Petra se huwelik stormagtig is. Volgens 

haar het sy en haar man vandat hulle getroud is, seksuele probleme. Haar man verwerp haar 

seksueel omdat sy, volgens hom, "te vet" is. Haar skoonouers ondersteun haar man blykbaar 

en suggereer dat haar gewig die oorsaak van al die egpaar se huweliksprobleme is. 

Volgens Petra het haar man alkohol-probleme en het hy al s6 gedrink dat hy op die sypaadjie 

sy bewussyn verloor en huis toe gehelp moes word. Sy getuig van fisieke aggressie teenoor 

haar en die kinders. "My man het my al s6 baie geslaan, altyd teen my kop, dat ek oortuig 

daarvan is ek het al breinskade opgedoen." Die intensiteit en frekwensie van die aggressie het 

blykbaar verander toe sy haarself begin verdedig het. Volgens haar is sy die afgelope tyd meer 

aanvallend ashy. 

Die fisieke aggressie het, volgens Petra, begin nadat sy haar man met haar vorige kerel verkul 

het. Die ironie is dat die ontmoeting plaasgevind het nadat haar man daarop aangedring het 

dat hulle mekaar sien, aangesien hy wou "sien dat hulle nie meer lief vir mekaar is nie". Hy 

(Petra se man) het die ontmoeting self gereel. Daama het Petra en haar vorige kerel 'n 

seksuele verhouding begin wat van korte duur was. 

Hierdie gebeure het die basis vir Petra se skuldgevoelens gele. Die Ouer Manne (geestelike 

leiers in die Wagtoring Organisasie) het 'n "hofsitting" met die egpaar gehou. Haar man is 

berispe omdat hy haar ook bedrieg het deur met prostitute om te gaan, maar sy is skuldig 

bevind en het gehoor dat hy, weens haar owerspel, van haar kon skei as hy wou. 

Sy het die fisieke aggressie wat van toe af baie toegeneem het, verdra, aangesien sy gevoel 

het sy verdien dit. Sy het ook geen ondersteuning van haar skoonouers gekry nie. 

"Daama het die aggressiewe geweld begin. (Dit blyk dat dit reeds bestaan 

het, maar op hierdie stadium baie toegeneem het.] Ek het dit gevat, ek het 

gevoel dis my straf- dis min in vergelyking met wat ek aan hom gedoen het. 

Ek het nooit by die Ouer Manne gekla nie want ek het gevoel ek kan nie kla 

nie. Toe het dit baie erg begin raak. Toe het ek met die Ouer Manne 

gepraat. Hulle het met hom kom praat, maar nooit het daar iets van gekom 

nie. Ek is in die gemeente aangespreek. Hulle se nie voor almal wat jy 

gedoen het nie, maar almal het geweet wat ek gedoen het - ek is seker dis 

'n skindersiekte wat hulle het. So [haar man] het eintlik aangegaan want 

hulle het hom nooit in die openbaar gestraf nie. Hulle het met hom kom 

praat maar hom nooit bestraf nie. Hulle het my ook maar laat verstaan dis 

my gewig." 

Petra het al verskeie kere voorgestel dat hulle skei, maar haar man het geweier. Die kere wat 

sy dit probeer deurvoer het, het hy teruggekom en gedreig dat hy selfmoord sal pleeg. Die 

ander rede dat sy voortgegaan het met die huwelik is dat sy voel dat haar man "nie 'n tipiese 

vroueslaner is nie" en dat sy die slanery uitlok met haar hardkoppigheid. Sy noem die 

voorbeeld van haar skoonma en haar man se suster wat tot in die kleinste besonderheid aan 

hulle mans onderdanig is en volgens hulle "moet dankbaar wees hulle het mans". 

"My skoonpa was self 'n aggressiewe man gewees. [Petra se man] het my 

self vertel hoe hy sy pa van sy ma moes afruk want hy wou haar verwurg 

maar my skoonma het vir my gese as [Petra se man] my geslaan het het ek 

gesoek daarvoor. Sy weet hoe om nie te soek vir dit nie. Ek moenie 

vingers na hulle toe wys nie." 

Gedurende die onderhoude het Petra duidelik laat blyk dat sy nie meer vir die huwelik kans sien 

nie. Volgens haar verskil hulle persoonlikhede soveel dat hulle glad nie aanpasbaar is nie. 

"Hy is 'n baie liewe man maar ons twee is soos die atoombom se formule. 

Ons persoonlikhede verskil heeltemal. Daar is niks, niks wat 'compatible' 

is nie ... Ek kan partykeer mal raak dat hy sekere dinge nie kan insien nie." 

Waar haar man byvoorbeeld glo dat mens dinge moet aanvaar soos dit is, dat mens niks beter 

kan doen as wat reeds uitgedink is nie, hou sy daarvan om kreatief te dink en planne te maak 

om probleme op te los. Hierdie houding van haar man laat Petra ingehok voel, en sy beleef dat 

sy nie vryheid van denke toegelaat word nie. 

"Hy het nie so 'n oop 'mind' soos ek nie. Ek kan verskriklik groot droom, 

maar ek kan dit nie met hom deel nie. Hy sit my onmiddellik terug op my 

plek, dan word ek kwaad... Ek wil nie teruggehou word nie... Dis asof 

wanneer ek naby hom is word ek weer in 'n kassie ingedruk, en ek sien vir 

my nie 'n toekoms nie ... Ek moet verander maar ek kan nie verander solank 

ek by hom is nie." 

Gedurende die derde onderhoud het Petra vertel dat sy haar man gevra het om uit die woonstel 

te trek. Sy het by 'n bank vir 'n lening gaan reel en vir hom plek in 'n privaat hotel bespreek, 

waarop hy getrek het. Sy het op daardie stadium reeds die prokureur gebel sodat reelings vir 

die egskeiding getref kon word. Hierdie stappe het saamgeval met Petra se plasing van hulle 

kinders in 'n plek van veiligheid, wat onder die opskrif Kinders en ouerskap bespreek sal word. 

Petra en haar man is net nadat die ondersoek voltooi is, geskei. 

6.2.1.3 Kinders en ouerskap 

Die egpaar se twee kinders, Ruben en Verushka, is (soos reeds aangedui) onderskeidelik vier 

jaar en een jaar en elf maande oud. Aangesien albei die ouers buitenshuis werk, woon hulle 

bedags 'n kleuterskool by. Dit blyk dat daar in die nodige fisieke behoeftes van die kinders 

voorsien word. Die woonstel is ook netjies gemeubileer en die kinders het klere en speelgoed. 

Dit het egter geblyk dat daar 'n leemte in die emosionele versorging en ondersteuning van die 

kinders bestaan. Soos reeds gese, het die fisieke aggressie in die gesin ook na die kinders 

uitgekring. Dit wil voorkom asof die kinders se pa onredelik geraak het oor klein goedjies. As 

'n kind byvoorbeeld tussen sy pa en die televisie verbyloop, sal sy pa hom 'n verskriklike pak 

slae gee. Volgens Petra mag sy dan nie inmeng nie, maar raak sy histeries en val haar man 

fisies aan as hy die kinders slaan. Wanneer daar onenigheid tussen die egpaar ontstaan, het 

haar man ook die gewoonte om die kinders te gryp en in die kar te laai en iewers heen met 

hulle te ry. Hierdie optrede was altyd emosioneel traumaties vir die kinders. 

Nadat Petra finaal besluit het om die huwelik te beeindig, het sy, uit vrees vir fisieke aggressie, 

die kinders na 'n maatskaplike werkster geneem en gevra dat hulle in 'n plek van veiligheid 

geplaas moes word sodat sy die nuus aan haar man kon oordra. Die kinders is daarop in 

Tutela, 'n plek van veiligheid in Pretoria-Noord, geplaas. 

Na die plasing het daar vir ongeveer vier of vyf weke berading gevolg waarin die maatskaplike 

werkster met Petra onderhandel het oor die gesinsituasie. Daar was, volgens die maatskaplike 

werkster, sigbare emosionele verwaarlosing by die kinders te bespeur, wat ook vrae oor die 

moeder se rol in die opvoedingsproses laat ontstaan het. 

Petra erken dat sy struktuur nodig het om 'n beter ma vir haar kinders te wees. Sy voel dat die 

kinders saans gedurende 'n sekere tyd behoort te bad en gedurende 'n sekere tyd te eet en te 

gaan slaap. Volgens haar is sy baie inkonsekwent in die opvoeding van haar kinders. 

"Ek is te 'happy-go-lucky'. Vanaand as ek nie Ius is vir kosmaak nie, is ek 

nie Ius nie. As ek my kinders tienuur gaan bad, bad hulle tienuur, as ek 

hulle sesuur gaan bad, bad hulle sesuur. Ek besluit maar soos dit kom." 

Ten spyte daarvan dat sy glo dat sy nie "die wonderlikste ma" is nie, glo sy hulle persoonlikhede 

die beste sal ontwikkel as hulle saam met haar is. 

"Niemand kan vir hulle omgee soos hulle ma nie. Jy dink nie net aan hulle 

kos en hulle versorging nie, jy dink aan hulle toekoms ook." 

Een van die eerste aspekte wat Petra in die leer van die Jehovah-getuies laat twyfel het, is die 

feit dat 'n moeder met klein kindertjies dieselfde hoeveelheid velddiens as ander Getuies moes 

doen. Daar is nie direk van haar verwag om die kinders in die vroee oggendure uit te neem nie, 

maar daar is gei"mpliseer dat as jy niemand het om na hulle te kyk nie, hulle maar moet 

saamgaan. 

"Ek glo dat God dit nie van 'n mens verwag om met jou klein kindertjies in 

die vroee oggendure uit te gaan om velddiens te doen nie." 

Petra het intussen by die Suid-Afrikaanse Vrouefederasie (SAVF: Ouerleiding) se ouerleiding­

programme ingeskakel. Sy is van mening dat haar betrokkenheid die belangrikheid van haar 

kinders se opvoeding voortdurend voorop in haar bewussyn sal hou en haar sal aanspoor om 

vir hulle 'n beter moeder te wees. 

6.2.1.4 Beroep en sosiale verhoudings 

Petra beklee tans 'n pos as sekretaresse by 'n privaatskool in Pretoria. Die grootste probleem 

wat sy as Getuie in haar vorige werksituasies beleef het, is dat mense nie altyd verstaan het 

dat sy nie ve~aarsdagkaartjies mag teken en Kersfeesvieringe mag bywoon nie. 

Dit het byvoorbeeld gebeur dat sy by haar vorige werk eenkeer gevra is om 'n funksie te reel. 

Die oggend van die funksie moes sy 'n klomp goed saamneem. Haar man het haar gevra 

waaroor dit gaan en dwing haar toe om by die huis te bly, aangesien hy geglo het dit is 'n 

Kerspartytjie. Haar kollegas was in 'n krisis om alles reg te kry en het haar later baie kwalik 

geneem. Sy het probeer verduidelik maar hulle was te omgekrap om na haar te luister. 

Daar word van Jehovah-getuies verwag om nie vriendskappe in die wereld buite die 

Organisasie aan te knoop nie. Waar Petra wei vriende gemaak het, het sy voortdurend 

skuldgevoelens daaroor beleef. Boonop was ve~aarsdae, Kersfees en ander spesiale 

geleenthede 'n groot probleem aangesien sy nie toegelaat is om byvoorbeeld 'n kaartjie of 'n 

geskenkie op 'n spesiale dag te gee nie. 

Die nuwe wending wat haar lewe geneem het, naamlik om haar van die Organisasie te 

disassosieer (soos 'n wegbreek van die Organisasie bekend staan), skep nuwe probleme 

aangesien sy nou haar vriende in die Organisasie verloor. Sy moes byvoorbeeld haar beste 

vriendin in die Organisasie bel en vir haar se dat hulle vriendskap nou iets van die verlede is 

aangesien sy haarself gaan disassosieer. Die vriendin het dit so aanvaar en nie teegestribbel 

nie. 

Haar familie, wat haar jare gelede verskriklik kwalik geneem het dat sy by die Organisasie 

aangesluit het, het intussen van haar verwyder geraak. Selfs haar stiefouma, wat nog die 

naaste aan haar was, het van haar verwyder geraak aangesien Petra nooit op haar 

ve~aarsdag, moedersdag of Kersdag vir haar 'n kaartjie of 'n geskenkie gegee het nie. Sy wou 

nie verstaan dat Petra dit nie kon doen nie. 

In die primere skool het Petra drie jaar agtermekaar 'n toekenning as beste student gekry. Op 

sportvlak het sy goed presteer en was deel van die elite-groepie. Van graad sewe af was sy 

elke jaar in 'n ander skool en moes van voor af vriende maak. Die instandhou van 

betekenisvolle sosiale verhoudings het dus toenemend moeiliker geword. Die feit dat sy later 

as lid van die Jehovah-getuies deel van 'n eksklusiewe groep was wat daarvan seker is dat 

hulle die enigste waarheid het, het haar goed laat voel en haar laat voel dat haar lewe rigting 

begin kry het. 

"Jy word so oorweldig met at die geestelike materiaal. Jy kry die mense om 

jou jammer dat hulle nie daardie geestelike materiaal kry wat jy kry nie. Dit 

word mos nou van die Heilige Gees af aan jou gegee." 

Na haar disassosiasie sal Petra deur hierdie Organisasie waarvan sy deel was, en vir wie sy 

'n vurige getuie was, vermy en verwerp word en behandel word asof sy dood is. 

Op hierdie stadium is Petra baie eensaam. Sy het haar vriende in die Organisasie verloor. 

Haar familie is van haar vervreem. Sy is van haar man geskei en word deur sy familie verwerp. 

Sy is nog nie gereed om by 'n Christelike kerk in te skakel nie, aangesien daar leerstellings is 

wat nog vir haar onaanvaarbaar is en sy nog nie al haar emosionele bande met die Jehovah­

getuies beeindig het nie. Sy stel dit soos volg: 

"Niemand soek my nie. Niemand met wie ek graag wil vriende wees, wil 

regtig my vriend wees nie ... Ek maak myself nou lastig. Ek wil net die hele 

tyd iemand bel en met hulle praat. Ek kan agterkom ek irriteer die mense. 

Ek dink die heeltyd aan 'n verskoning hoekom ek iemand moet bel... 

Niemand het tyd nie en ek is so kwaad vir myself dat ek iemand nodig het." 

6.2.1.5 Fisieke aspek 

Petra geniet oor die algemeen goeie gesondheid. Sy is oorgewig en erken dat sy eet as sy 

gefrustreerd is. Sy hou ongeveer 'n halwe dag uit met 'n dieet en vind dan 'n rede waarom sy 

lekkemye by die kafee moet gaan koop. Petra was nie as kind of as jongmeisie oorgewig nie. 

Volgens haar het sy begin gewig optel vandat sy getroud is. 

"Ek stap gewoonlik kafee toe en koop 'n blik kondensmelk en lekkers en 'n 

pastei en 'n 'coke' en dan dink ek waarvoor kan ek moontlik nog Ius raak." 

Nadat haar kinders tydelik in Tutela geplaas is, het sy haar Ius vir kos verloor en erken dat sy 

kos nie kan geniet nie. Die verandering in eetgewoontes kan dui op 'n indikasie van depressie. 

6.2.1.6 Emosionele aspek 

Petra het verliese gely deurdat sy haar vir ongeveer agt jaar aan die beheer van 'n organisasie 

onderwerp het. Gedurende hierdie tyd moes sy baie dinge wat vir haar belangrik was, opgee, 

byvoorbeeld studies en 'n professionele beroep, die vryheid van outonomie en selfstandige 

besluitneming, asook haar familie. Aangesien sy vir jare geglo het dat dit waarvoor die 

Organisasie staan, reg is en nou besef dat sy mislei is, beleef sy gevoelens van verwardheid 

en bitterheid. Daarmee saam voel sy onseker oor wat die toekoms inhou, aangesien sy 

enersyds voel sy wil die verlore jare inhaal en andersyds voel dat sy glad nie in die we reid hoort 

nie. 

"Nou is ek op 'n stadium waar ek vreeslik verward is, ek weet nie watter 

kant toe nie. Ek voel ek het vir niks my toekoms opgeoffer." 

Petra neig om haarself te blameer vir elke ding wat met haar gebeur het. Sy ly aan 

skuldgevoelens oor haar keuse om by die Organisasie aan te sluit; oor haar huwelik wat misluk 

het; oor haar sosiale verhoudings; oor haar vrouwees; oor haar rol as moeder en die feit dat 

sy nie op akademiese en professionele gebied aan die verwagtinge wat haar familie gestel het, 

voldoen het nie. 

Haar onvermoe om tans by 'n kerk in te skakel, laat haar in haar eie vermoens tot verbintenis 

twyfel en skep die belewing van minderwaardigheid by haar. 

6.2.1. 7 Konatiewe aspek (wilslewe) 

Petra vertoon 'n baie sterk wil. Die tema wat herhalend by gesprekke met haar voorkom, is dat 

sy van kleins af daama strewe om iets spesiaals te bereik en om iewers 'n verskil aan die 

wereld te maak. Sy het gedurende haar kinderjare by herhaling terugslae te bowe gekom en 

telkens weer opgestaan, ten spyte daarvan dat sy niemand gehad het wat haar ondersteun en 

in haar geglo het nie. 

Daar is ook 'n mate van onrealisme en idealisme by die toekomsplanne wat Petra vir haarself 

gehad het. Sy wou byvoorbeeld niemand minder nie as die president word, en was emstig 

daaroor. 

Die vermoe tot aktiwiteit en optrede om haar probleme aan te spreek kan gesien word in die 

feit dat sy Die Kulte-inligting en Evangelisasiesentrum (KIES) geskakel het toe sy begin twyfel 

het oor die leer van die Jehovah-getuies, dat sy by die SAVF se ouerleidingsprogramme 

ingeskakel het, dat sy self die Departement Welsyn genader het om haar kinders te help 

beskerm en beveilig en dat sy die wiel aan die rol gesit het met haar egskeiding deur haar man 

te laat uittrek, die prokureur te kontak, vir 'n lening te gaan reel en met die geld vir haar man 

plek in 'n privaat-hotel te bespreek. 

Hierdie optredes moet egter ook aan die impulsiewe aspek van haar persoonlikheid toegeskryf 

word en sal gedurende die interpretasie van die persoonlikheidstoets aandag ontvang. 

Petra het gedurende die einde van die onderhoude besluit om bestaande studierigtings te begin 

navors met die oog op studies in 1998. Sy is tans besig om inligting wat sy ingesamel het by 

die RGN (Raad vir Geesteswetenskaplike Navorsing) rakende die politieke situasies in 

verskillende Iande in die wereld, te bestudeer. Sy maak die droe opmerking: 

"As ek president is moet ek seker mos maar weet wie doen wat en watter 

Iande het watter problema." 

6.2.1.8 Kognitiewe aspek 

Petra beskou haarself as onintelligent. Sy redeneer dat sy op 'n stadium die vermoens gehad 

het om te studeer en te presteer, maar dat sy weens die langdurige slanery deur haar man al 

breinskade opgedoen het. Sy meld dat sy weens die aard van godsdiensbeoefening en die 

leefwyse wat van Getuies verwag word, 'n gebrek aan konsentrasie het en dat sy dinge nie kan 

onthou nie. Hierdie simptome, wat ook op die aanwesigheid van depressie dui, is vir haar die 

teken dat sy "haar intelligensie verloor'' het. In 'n intelligensietoets wat gedurende Julie 1997 

op haar uitgevoer is val sy egter in die kategorie begaafd tot hoogs begaafd. 

Dit wil voorkom asof die rol wat lidmaatskap in die Organisasie gespeel het, kon bydra tot haar 

onvermoe om krities te dink: 

"Ek dink glad nie meer ek is slimmer as enigiemand anders nie. Ek sien 

myself eintlik nou 'below average' want ek kom nie meer op woorde nie, ek 

is stadig. Vantevore het ek iets gelees, verder gelees en daaroor bly 

wonder. Maar ek is so gevoer met die idee dat jy nie twyfelgedagtes moet 

kry nie. As jy dit kry is dit oor die Heilige Gees Homself van jou onttrek. Op 

'n stadium laat jy dit maar net gaan." 

Die kere wat sy wei kreatief probeer dink het, het sy die wind van voor gekry want haar man het 

nie daarmee saamgestem nie. As iemand wat in die Organisasie opgegroei het, is dit vir hom 

normaal om nooit iets te bevra nie en alles te aanvaar soos dit is. Volgens hom moet 

tegnologiese ontwikkelings tot op datum byvoorbeeld aanvaar word, maar daar moenie met 

nuwe goed geeksperimenteer word nie, "want niks kan beter wees as wat die mense reeds 

uitgedink het nie." 

Petra dink emstig na oor alles wat met haar gebeur. Sy is voortdurend in gesprek met God en 

vra Hom om vir haar 'n teken te gee. Haar kognitiewe benadering op haar huweliksprobleme 

en die opvoeding van haar kinders is ook duidelik deurdat sy aktief sit en dink aan planne om 

sekere problema op te los. 

"Die heeltyd is ek besig om uit te vind watter pad is ek besig om te loop. Ek 

is al suf gedink." 

Die kognitiewe aanslag wat sy op gebeure in haar lewe het, lei daartoe dat sy haar soms tot 

rasionalisasie kan wend. Ten einde die volle omvang van dft wat haar ontneem is, 'n bietjie te 

ontken, rasionaliseer sy byvoorbeeld dat God haar in die Organisasie ingestuur het om haar van 

iets anders te beskerm. 

6.2.1.9 Geestelike en normatiewe aspekte 

Petra meld dat sy van kleins af 'n naby verhouding met die Here gehad het. Sy het gereeld 

haar Bybel gelees en gebid. Volgens haar het sy 'n beter verhouding met die Here gehad as 

toe sy 'n Getuie was. Sy was deel van die jeugvereniging en het op 'n stadium kategese gegee. 

Tog het sy op daardie stadium reeds aan skuldgevoelens gelei omdat sy "gevloek het en 'n 

hond uit 'n bos gevry het". 

Sy is van mening dat haar lidmaatskap by die Organisasie haar van emstiger misstappe 

gevrywaar het, en dat dit haar dalk selfs op 'n manier beskerm het. Sy verduidelik soos volg: 

"As ek nie 'n Getuie geword het nie, sou ek dalk AIDS gehad het of iets. 

Want die trant wat ek begin loop het toe ek in die kinderhuis ingekom 

het...ln die kinderhuis het ons baie vryheid gehad ... As ek dink hoe my kop 

daardie tyd gewerk het, glo ek Hy het my beskerm van iets anders. Die 

oomblik toe ek 'n Getuie word, het ek weer 'n hoe morele I ewe begin leef." 

Petra het besluit om die Wagtoring Organisasie te verlaat omdat sy van mening is dat die 

Organisasie haar mislei het. Sy het die reel van sondebelydenis so getrou nagevolg dat sy 

byvoorbeeld eenkeer, nadat sy haar man se motor sonder lisensie bestuur het, die volgende 

dag 'n Ouer Man (geestelike werkers van 'n hoe stand in die Jehovah-getuies) gebel en dit bely 

het. Toe sy egter regtig die Organisasie se reels oortree deur owerspel te pleeg, het dit haar 

ontnugter dat 'n mens liefdeloos behandel word as jy oortree. Die feit dat daar 'n gebod is op 

sekere goed in die kerk, maar dat die reels by sekere gemeentes minder streng toegepas word 

as by ander gemeentes, het haar ook laat twyfel in die eerbaarheid van die Organisasie. Sy 

het egter nog nie by 'n ander kerk of Christelike groep aangesluit nie, aangesien sy vir te veel 

jare teen-inligting teen hierdie groepe ontvang het en hulle nog glad nie vertrou nie. 

"Ek kan ook nie se ek gaan nou na 'n ander geloof toe nie, ek is nou baie 

versigtig oor enigiets. Ek is nou neutraal en ek wonder nou oor alles. Want 

jy het jouself toegelaat om oortuig te word en jy het jouself so vinnig laat 

oortuig, mens verloor vertroue in jouself, in jou eie oordeelsvermoe." 

Petra dink baie lank na oor 'n vraag na wat vir haar die sin van die lewe is. Uiteindelik se sy: 

"Ek kom agter mense is nie rerig besorgd oor ander mense nie, nie rerig 

nie. En ek was. As ek iets kon verander dan sou ek 'n plan gemaak het dat 

mense mekaar rerig help. Ek dink alles in die lewe is so vals. Dit gaan vir 

die mense oor dinge waarmee jy jou kan omring. Jou waarde as mens 

word gemeet aan wat jy het. Dis nie lekker om sommer 'n gewone vriend 

te he nie, maar as iemand se vriend 'n doktor is maak dit hom waardig, sy 

waarde as mens hoer. Dis byvoorbeeld vir my glad nie belangrik watter 

soort kar ek ry nie." 

6.2.1.1 0 Aspekte ten aansien van psigiese beheer wat uit die onderhoud na vore gekom 

het 

Petra gee soms te kenne dat die Organisasie volgens haar steeds beheer oor haar verlossing 

het. Deur die onderhoude te voer en teen die Organisasie te praat, beteken vir haar om te 

rebelleer teen die Organisasie. Die onderhoudvoering is vir haar dus nie net die oordra van 

inligting nie, maar beteken dat sy in die openbaar teen die Organisasie draai. Rebellie teen die 

Organisasie beteken, volgens die leerstellings van die Jehovah-getuies, om te sondig teen die 

Heilige Gees, wat onvergeeflik sou wees. Lede weet dus verseker dat selfs God nie rebellie 

teen die Heilige Gees (om teen die Organisasie te draai) vergewe nie. Hierdie punt is krities 

vir kultelede wat nog nie weggebreek het nie, en nog gedeeltelik glo dat hulle vir hulle ewige 

verlossing van die Organisasie afhanklik is. 

'n Voorval soos die volgende het haar egter laat begin insien dat sy met perifere inligting mislei 

is: 

"Een aand het 'n Ouer Man 'n grap gemaak oor die Christene se siening van 

die Bethlehemster: so 'n groot ster (groter as die aarde) wat oor 'n klein stal 

hang. Toe dink ek, man, enigiets is vir God moontlik. Wat maak dit saak, 

dis nie waaroor dit gaan nie - en hy wat so 'n grap daarmee maak oor die 

'imbesiele' wat dit kan glo. Dit alles het my net verder en verder laat 

wegdryf en my gehelp om weer vir myself te begin dink en die hele prentjie 

te sien. Dit gaan nie oor spesifieke verse nie, maar oor die geheelbeeld." 

Die volgende selfgesprek wys ook dat sy insig begin kry in die houvas en beheer wat die 

Organisasie oor haar gehad het: 

"Kyk, ek was nou so lank nie by die studies nie, en ek dink soms ek gee die 

duiwel 'n vatkans. Maar ook, as ek nie gereeld gemanipuleer word nie, dan 

begin ek nou vir myself te dink." 

6.2.1.11 lntegrasie ten opsigte van die onderhoud 

Petra het van kleins af baie ontwrigting ervaar en verwerping beleef. Die grootste krisis deur 

haar lewe as kind, adolessent en volwassene was skynbaar om aanvaar te word. Dit blyk ook 

dat negatiewe gebeure in haar lewe dikwels deur faktore buite haar beheer teweeggebring is, 

maar dat sy nie altyd kan onderskei tussen omstandighede waaroor sy geen beheer gehad het 

en gebeure wat deur haar eie toedoen veroorsaak is nie. Die vraag kan gevra word in hoe 'n 

mate die verlies aan ouerliefde, die afwesigheid van 'n gestruktureerde gesinslewe en die 

onveiligheid en ontoereikendheid wat sy beleef het, haar eie huwelik en haar rol as vrou en 

moeder be"invloed het. 

In afdeling 2.3.3 is daar aangedui dat die siening van kultes is dat 'n mens self die oorsaak van 

probleme in jou lewe is. Dit blyk dat die Jehovah-getuies dieselfde siening het. As vrou is 

Petra liggaamlik en emosioneel deur haar man verwerp. Hy het sielkundige manipulasie 

toegepas deur telkens te dreig om selfmoord te pleeg. Hy het sy sterker fisieke krag teen haar 

gebruik om haar te oorheers. Tog moes sy by die Ouer Manne hoor dat dit sy is wat moet 

verander en dat sy die skuld vir die probleme in haar huwelik by haarself moet soek, wat sy 

geglo het en steeds tot 'n groot mate glo. Omdat sy volgens hierdie denkpatroon opgelei is, 

het sy die mishandeling verduur en geglo sy kan s6 boete doen vir haar sonde. 

Kultelede toon soms simptome van dissosiasie, waar die organisasie of persoon wat hulle 

beheer, onderskei word van hulle onregverdige en soms bose dade. Dit is asof die lid nie in 

staat is om die viktimiserende organisasie of persoon en sy dade as een saak of entiteit te sien 

nie. Die dissosiasie wat daar by Petra voorkom, kan in die volgende stellings gesien word: 

"My man het my al so baie geslaan, altyd teen my kop, dat ek oortuig 

daarvan is ek het al breinskade opgedoen ... Op 'n stadium het hy my so 

geskop en geslaan dat ek partykeer nie kon glo ek is nie dood nie." 

In teenstelling daarmee se sy: 

"Die landdros het gese ek moet 'n interdik teen hom kry dat hy nie meer aan 

my slaan nie, maar ek wil dit nie doen nie want hy is nie 'n tipiese 

vroueslaner nie .. " 

Dit is duidelik dat Petra vir haar kinders lief is, maar dat daar 'n leemte is in haar ervaring van 

wat die rol van 'n moeder behels en die warmte tussen ma en kind. Daar word vermoed dat 

die onveiligheid wat sy in haar kinderjare, haar jare in die Jehovah-getuies en in haar huwelik 

beleef het, in die opvoeding van haar kinders gesien kan word. Dit wil voorkom asof die 

denkpatroon dat al die negatiewe dinge haar skuld is, ook hier na vore kom waar sy feitlik glo 

dat sy nie 'n goeie ma is nie. 

Soos gesien sal word uit die persoonlikheidstoetsing, het Petra 'n hoe mate van egoswakheid 

en 'n hoe mate van onbeheersdheid en laksheid, wat gesien kan word in die inkonsekwente en 

impulsiewe wyse waarop sy die opvoeding van haar kinders - en ook ander sake - hanteer. 

Totdat hierdie persoonstrekke aan haar uitgewys is, het sy haarself blameer en haarself as '"n 

slegte ma" bestempel. 

Petra beleef eensaamheid en toon 'n behoefte aan vriendskap. Dit wil voorkom asof haar 

vermoe om sosiale verhoudings aan te knoop en in stand te hou gedurende die jare 'n knou 

gekry het. Sy bevind haar in onsekerheid wat sosiale verhoudings en vriendskappe betref. Eie 

aan die denkpatroon waarin sy haar in die Organisasie bevind het, blameer sy haarself 

daarvoor. 

Petra kom moedeloos en depressief voor, en het vertroue in mense verloor. Daar is by haar 

'n groot mate van lewensonsekerheid en sy het 'n redelik verduisterde toekomsperspektief. 

Wat haar wilslewe betref beskik Petra oor innerlike motivering en dryfkrag. Sy is 'n aktiewe 

mens wat graag optree. Sy tree egter dikwels oorhaastig en onnadenkend op en beland dan 

in die moeilikheid. 

Die Jehovah-getuies het die neiging om die heeltyd met boeke om te gaan, maar slaag tog 

daarin om deurentyd die sentrale sake waaroor dit vir die Christen moet gaan, te systap deur 

op perifere sake te konsentreer. Petra het al die geestelike materiaal wat aan haar gegee is, 

aangeneem, maar is nooit toegelaat om krities na te dink of te bevra nie, wat haar tot 'n groot 

mate laat afleer het om vir haarself te dink. Enige kritiese denke is as sondig teen die Heilige 

Gees beskou, wat onvergeeflik sou wees. 

Die tema van selfverwyt kom herhaaldelik na vore en kan weer in haar geestelike ingesteldheid 

gesien word. Die feit dat sy in 'n toestand van geloofsonsekerheid verkeer, word steeds 

hoofsaaklik as haar skuld vertolk. Sy blameer haarself dat sy haarself so vinnig laat oortuig het 

en het, wat dit betref, nog nie insig in die Organisasie se aandeel van misleiding en psigiese 

beheer ontwikkel nie. Petra is emstig ontnugter in die eerbaarheid en opregtheid van mense. 

Dit blyk dat sy haar nog nooit in 'n stabiele, positiewe verhouding bevind het waar sy 'n vertroue 

in mense kon ontwikkel nie. Dit het moontlik daartoe gelei dat sy tans in haar eie vermoe om 

'n sinvolle verhouding in stand te hou, twyfel. 

6.2.2 Die 16-Persoonlikheidsfaktorvraelys 

Petra behaal die volgende tellings op die 16-PF. (Daar moet op gelet word dat hoe tellings nie 

noodwendig as "goed" en lae tellings as "swak" gernterpreteer moet word nie.) 

A: Terughoudendheid teenoor Hartlikheid 5 

8: Lae intelligensie teenoor Hoe intelligensie 9 

C: Egoswakheid teenoor Hoer egosterkte 3 

E: Onderdanigheid teenoor Dominansie 9 

F: Soberheid teenoor Sorgvryheid 8 

G: Laer superegosterkte teenoor Hoer superegosterkte 8 

H: Skugterheid teenoor Sosiale vrypostigheid 7 

1: Ontoegeeflikheid teenoor Emosionele gevoeligheid 4 

L: Geborgenheid teenoor Agterdogtigheid 4 

M: Prakties teenoor Onkonvensioneel 6 

N: Na'iwiteit teenoor Skerpsinnigheid 7 

0: Selfversekerdheid teenoor Skuldgeneigdheid 6 

Q1 Konserwatisme teenoor Radikalisme 7 

Q2 Groepafhanklikheid teenoor Selfgenoegsaamheid 5 

Q3 Gebrekkige selfsentiment teenoor Sterk selfsentiment 1 

Q4 Lae drangpeil teenoor Hoe drangpeil 8 

Die lae en hoe tellings sal voorts ge'interpreteer word: 

Faktor 8: Lae intelligensie teenoor hoe intelligensie 

Telling: 9 

Die telling dui daarop dat Petra oor 'n hoe gekristalliseerde intelligensie beskik en as skrander 

beskou kan word. Sy het waarskynlik 'n hoe algemene verstandelike vermoe, goeie insig en 

is intellektueel aanpasbaar. Die hoe gekristalliseerde intelligensie word ondersteun deur die 

inligting wat uit 'n IK-toets wat op Petra toegepas is, verkry is. Volgens hierdie toets beskik 

Petra oor superieure intelligensie. 

Faktor C: Egoswakheid teenoor Hoer egosterkte: 

Telling: 3 

Petra word waarskynlik maklik deur gevoelens be"invloed, word maklik ontstel en beskik 

moontlik nie oor genoeg emosionele stabiliteit om die uitdagings van die daaglikse lewe te 

hanteer nie. Hierdie persoonlikheidstrek kan veroorsaak dat sy emosioneel raak wanneer 

frustrasies opduik en dat sy maklik in die war gebring word. Sy is waarskynlik geneig om vol 

kwellings te wees en kan in rusies en probleemsituasies betrokke raak. Dit wil voorkom asof 

haar prognose om angs te hanteer nie goed is nie. 

Faktor E: Onderdanigheid teenoor Dominansie 

Telling: 9 

Petra is waarskynlik uiters selfgeldend, aggressief, mededingend en onversetlik. Sy kan 

onkonvensioneel en opstandig optree en is moontlik baie eiewys. Sy soek skynbaar in alles die 

oorhand, is nie selfbewus nie maar avontuurlustig en onwrikbaar. 

Faktor F: Soberheid teenoor Sorgvryheid 

Telling: 8 

Petra beskik waarskynlik oor baie geesdrif, is onverskillig en toon 'n dons-maar-op-houding. 

Sy is baie spraaksaam, opgeruimd en openhartig. Sy toon moontlik sosiale inisiatief. Dit wil 

voorkom asof sy baie aanmatigend kan wees en graag wil uitblink. Sy gee voorkeur aan 

verstandelike take en is selfgerig, (maar nie selfsugtig nie). 

Faktor G: Laer superegosterkte teenoor Hoer superegosterkte 

Telling: 8 

Petra is waarskynlik uiters konsensieus, volhardend en moralisties. Sy kan vasberade en 

volhardend optree, en neem verantwoordelikheid. Sy toon 'n groot behoefte om te presteer en 

maak graag planne. Daarby glo sy daaraan om dinge so korrek as moontlik te doen en word 

waarskynlik oorheers deur 'n sin vir ordelikheid en pligsbesef. Alhoewel sy altyd gereed mag 

wees om saam te werk, is sy nie onderdanig nie. 

Faktor H: Skugterheid teenoor Sosiale vrypostigheid 

Telling: 7 

Petra is waarskynlik tot 'n groot mate waaghalsig, ongebonde en vrymoedig. Sy kan veeleisend 

voorkom vanwee haar afhanklikheid van goedkeuring. Weens haar neiging tot sorgvryheid wat 

maak dat sy gevaartekens nie sien nie, kan sy soms nie agterkom dat sy mense irriteer nie. 

Sy hou moontlik daarvan om mense te ontmoet en kan baie simpatiek en joviaal wees. Sy kan 

ook oor emosionele en kunssinnige belangstellings beskik. 

Faktor N: Na'ief teenoor Skerpsinnig 

Telling: 7 

Petra is waarskynlik baie ambisieus, aanpasbaar en buigsaam, gesteld op goeie maniere en 

sosiale verpligtinge en neem ander se gevoelens in ag. Sy kan wereldwys en skerpsinnig 

voorkom en toon moontlik presiese en berekende denke. Haar telling verteenwoordig 

waarskynlik 'n tipe "sosiale gepoleerdheid" en 'n goeie insig in menslike verhoudinge. 

220 



Faktor Q1: Konserwatisme teenoor Radikalisme 

Telling: 7 

Dit wil voorkom asof Petra se persoonlikheidstipe meer neig om analities, ondersoekend, 

liberaal en vrydenkend te wees. Sy dink moontlik sake vir haarself uit eerder as om 

konvensionele reels te aanvaar. Sy hou ook daarvan om 'n groep te lei en te beheer en om 

mense te ontleed en meer omtrent hulle uit te vind. 

FaktorQ3: Gebrekkige selfsentiment teenoor Sterk selfsentiment 

Telling: 1 

Dit blyk dat Petra se selfkontrole uiters laag is. As die hoe huidige drangpeil (04) in gedagte 

gehou word, het sy moontlik tans baie spanning wat in vryvloeiende angs kan omsit, weens 

haar onvermoe om die spanning te bind. Sy kan baie onbeheersd en laks optree en volg 

waarskynlik dikwels haar eie aandrange en minag sosiale reels. 

Hierdie faktor word toegeskryf aan 'n harmonieuse en goedgedissiplineerde huislike opvoeding 

wat bevorderlik is vir die vorming van sosiaal gewenste gewoontes en hoe standaarde van 

sosiale gedrag. As Petra se baba-, kleuter- en kinderjare in gedagte gehou word, kan dit haar 

gebrekkige selfsentiment help verklaar, aangesien sy nooit deel van 'n gesin was nie. 

FaktorQ4: Lae drangpeil teenoor hoe drangpeil 

Telling: 8 

Petra beskik oor 'n hoe drangpeil wat daartoe lei dat sy baie gespanne, gefrustreerd, 

oorspanne, gejaagd en prikkelbaar kan wees. Dit hou moontlik verband met die huidige 

spanningsvlak waarin sy haar bevind en kan dus verander. 

6.2.2.1 Tweede-orde faktore 

Faktor 1: Lae teenoor hoe angs 

Petra se angstelling word soos volg bereken: 

-C +L +0 -03 +04 

5 

(11 - 3) + 4 + (11 - 1) + 8 

5 

=6 

(Omdat daar by C en 03 met verwagte lae tellings gewerk word, moet die tellings wat die 

persoon vir daardie faktore behaal, van 11 afgetrek word.) 

Petra se telling van 6 dui daarop dat sy gemiddelde tot hoog-gemiddelde angsgevoelens beleef. 

Faktor 2: lntroversie teenoor ekstraversie 

Petra se telling word soos volg bereken: 

+A +E +F +H -02 

5 

5 + 9 + 8 + 7 + (11 - 5) 

5 

=7 

(Omdat daar by -02 met 'n verwagte lae telling gewerk word, word die telling wat die persoon 

by 02 behaal, afgetrek van 11. ) 

Petra se telling van sewe dui daarop dat sy waarskynlik 'n tipiese ekstrovert is. 

Faktor 3: Onderdanigheid teenoor onafhanklikheid 

Petra se telling word soos volg bereken: 

+E +01 +02 

3 

9+7+5 

3 

21 

3 

=7 

Petra se telling van sewe dui daarop dat sy waarskynlik 'n hoe mate van afhanklikheid 

openbaar. 

6.2.2.2 Motiveringsdistorsie (MD) 

Paula se MD-telling is 3, wat daarop dui dat sy waarskynlik nie gepoog het om 'n gunstige 

persoonsbeeld te skep deur die sosiaal meer aanvaarbare response te gee nie en dat sy 'n 

positiewe houding teenoor die toetssituasie openbaar het. Hierdie bevindinge klop oak met 'n 

stalling in die sinsvoltooiing waar sy aandui dat sy nie haar vrese vir mense hoef weg te steek 

nie. 

6.2.3 Die Beck Depressievraelys 

Petra se telling op die Beck Depressievraelys is 19, wat haar as matig depressief klassifiseer. 

Volgens die vraelys voel sy deurlopend ongelukkig en kan nie daarvan loskom nie. Sy is van 

mening dat sy meer as die gemiddelde persoon misluk het en voel dat sy straf te wagte kan 

wees. Sy is teleurgesteld in haarself en blameer haarself deurentyd vir haar foute. Petra erken 

dat sy selfmoordgedagtes koester, maar weet dat sy dit nie sal uitvoer nie. Sy raak meer 

ge"irriteerd as voorheen. Wat haar voorkoms betref glo sy dat sy lelik is. Sy ervaar dat sy 

haarself moet dwing om aan normale take te kom. Petra slaap nie so goed as voorheen nie 

en word meer moeg as wat voorheen die geval was. Sy is oak baie bekommerd oar fisieke 

problema, byvoorbeeld pyne in haar liggaam en die belewenis dat sy oar die algemeen 

ongesteld kan wees. Sy erken dat sy soms met hierdie problema gepreokkupeerd is. 

6.2.3.1 lntegrasie ten opsigte van die Beck Depressievraelys 

Dit blyk dat daar oar 'n wye spektrum 'n agteruitgang in Petra se emosionele en haar belewing 

van haar fisieke toestand plaasgevind het en dat sy hulp en ondersteuning benodig om haar 

problema te hanteer. 

6.2.4 Die gewysigde sinsvoltooiingsmedium 

Die sinne van elke kategorie sal onder mekaar verskyn, gevolg deur die telling wat volgens die 

bespreking in par 5.3.4.2 daaraan toegeken is. 

Die sinne word saam beoordeel op grond van 'n ordeskaal met die tellings 2, 1 en 0. Hierdie 

tellings (soos reeds in afdeling 5.3.4.2 aangedui) het die volgende betekenis: 

2 Emstige versteuring: Die individu benodig waarskynlik terapeutiese hulp om 

emosionele konflikte in die besondere area te hanteer. 

1 Matige versteuring: Die individu het waarskynlik matige emosionele konflikte in 

hierdie area en dit kom voor asof hy oor die vermoe beskik om dit self te hanteer. 

0 Geen beduidende versteuring word in hierdie area waargeneem nie. 

X Onbekend: onvoldoende inligting. 

Na elke kategorie sal 'n samevatting volg. Petra se eie woorde word in skuinsdruk en vetdruk 

gegee. Waar 'n stippellyn na die onvoltooide sin verskyn, is die sin nie deur haar voltooi nie. 

• Vrese 

Ek weet dit klink verspot, maar ek is bang vir die dag as ek doodgaan, dat ek te vet 

vir die kis sal wees, dat daar iets in my huis sal wees wat vemederend sal wees 

soos byvoorbeeld vui/ onderklere. 

Meeste mense weet nie dat ek bang is vir N. V. T.: Ek praat altyd my hart uit 

Ek wens ek kan ontslae raak van die vrees vir die dag wat ek sterf. 

My vrese dwing my soms om ontoepaslik en impulsief op te tree. 

lnterpretasie: Vrese 

Telling: 2 

Petra erken dat daar dinge is wat sy vrees, maar ontken dat sy haar vrese vir mense wegsteek. 

Alhoewel sy bereid is om openlik oor haar vrese te wees, vertoon sy veld-afhanklik en is ander 

se opinie vir haar blykbaar belangrik. Vrees vir die dood en dat haar menswaardigheid 

aangetas sal word, selfs na haar dood, veroorsaak waarskynlik beduidende psigiese spanning 

by haar. Die aanspraak wat die Jehovah-getuies maak dat niemand die hemel kan beerwe 

sonder lidmaatskap by die Organisasie nie, is duidelik 'n faktor wat Petra se verwagting van die 

hiernamaals be"invloed. Die reaksie op haar vrees deur ontoepaslik en impulsief op te tree, 

is 'n aanduiding dat sy nie oor die nodige vaardighede beskik om dit te hanteer nie. 

• Skuldgevoelens 

Ek sal enigiets doen om van die tyd te vergeet toe ek so baie keer my naam krater 

gemaakhet. 

My grootste fout was om so vinnig te trou. 

Die ergste ding wat ek nog ooit gedoen het was om die vertroue wat iemand in my 

gestel het, te verbreek. 

Toe ek jonger was, het ek skuldig gevoel oor masturbasie. 

lnterpretasie: Skuldgevoelens 

Telling: 2 

Petra beleef skuldgevoelens omdat sy, waarskynlik vanwee 'n gebrek aan 

hanteringsvaardighede, impulsief opgetree het en dan later spyt was. Sy verwyt haarself dat 

sy te vinnig getrou het. Daar kom 'n mate van veld-afhanklikheid by Petra voor in die opsig dat 

sy haar ongelukkige huwelik deels vir haar probleme blameer. Sy beskou haarself as 

onbetroubaar in sosiale verhoudings en evalueer haarself oor die algemeen in 'n negatiewe lig. 

Die aanklagte teen haarself word ondersteun uit ander media waar sy haarself vir feitlik aile 

negatiewe gebeure in haar lewe blameer. 

• Eie vermoens 

Ek weet ek het die vermoe om ... 

My konsentrasie en geheue is op die oomb/ik nie na wense nie. 

Die moeilikheidsgraad en uitdaging wat my werk tans inhou is in sekere opsigte 

Jaag, in ander gemiddeld. 

Ek voel ek pas nie in by ge/eerde mense nie, eintlik mense oor die a/gemeen. 

lnterpretasie: Eie vermoens 

Petra beleef tans onsekerheid oar haar eie vermoens. Haar primereskooljare is gekenmerk 

deur prestasie en sy het 'n goeie selfbeeld oar haar vermoens van daardie tyd, maar sy voel 

dat sy nie tans kan konsentreer en dinge onthou nie. Petra het haar telkemale uitgespreek 

teenoor die houvas wat die Jehovah-getuies op haar gekry het deur haar te oortuig dat 

selfstandige denke van die duiwel is. Tans het sy waarskynlik 'n baie onrealisties lae 

selfkonsep wat haar eie vermoens betref. 

• Verlede as kind 

Toe ek 'n kind was het ek nie so 'n minderwaardigheidskompleks gehad soos nou 

nie. 

Wat ek die duidelikste uit my kinderdae onthou is die dae wat ek my sertifikate vir 

my prestasies gekry het, as ek iets goed gedoen het en die ander kinders my 

beny het. 

Voordat ek nag op skoal was ... 

As ek nag jonger was, sou ek my liggaam as meer kosbaar beskou het, en beter 

versorg en opgepas het. 

lnterpretasie: Verlede as kind 

Telling: 2 

226 



Petra beleef gevoelens van minderwaardigheid as sy haar volwasse lewe evalueer in 

teenstelling met die selfvertroue wat sy as kind gehad het. Dit blyk dat haar selfvertroue gebou 

is op die erkenning wat sy van ander ontvang het en die vergelyking wat sy tussen haar 

prestasies en die van haar portuurs getref het. Die mate waarin dit vir haar belangrik is, kan 

gesien word wanneer sy se: "My sertifikate" en "my prestasies". 'n Groot mate van 

selfblamering bestaan vir die probleme wat sy beleef en word ondersteun deur selfblamering 

wat ten opsigte van ander aspekte deurgaans by haar gevind word. 

• Toekoms 

Vir my lyk die toekoms onseker. 

As ek eendag op my lewe terugkyk wil ek voel ek het lets beteken vir die mense om 

my, en vera/ vir my kinders. 

Ek sien uit na die dag wat ek Inner/ike vreugde gevind het, en met myself tevrede 

is. 

As ek oor die dag van more dink ... 

lnterpretasie: Toekoms 

Telling: 2 

Petra beleef ongelukkigheid en voel dat sy niks vir die samelewing beteken nie. Die feit dat sy 

sukkel om oor die toekoms te dink kan 'n aanduiding van depressie by haar wees. Alles wat 

vir haar betekenisvol is, moet nog deur haar bereik word en sy sien met onsekere verwagting 

na die toekoms uit. Sy antisipeer moontlik dat die drome wat sy nou droom, soos vorige drome, 

dalk ook nie sal realiseer nie. 'n Algemene ontevredenheid met haarself kom duidelik na vore. 

• Doelstellings 

Ek wou nog altyd lets groots doen wat saak maak en 'n betekenisvolle bydrae vir 

die same/ewing maak. 

Ek sou ontsettend gelukkig wees as ek hierdie geweldige gewig van my kan 

afskud. 

My geheime ambisie in die lewe is om die land te regeer. 

Die belangrikste ding wat ek binne die volgende paar maande moet regkry is om my 

gewig af te skud, my a/gemene kennis op datum te kry en 'n aanvaarbare 

tikspoed te verkry. 

lnterpretasie: Doelstellings 

Telling: 2 

Petra beleef dat sy nog nie 'n betekenisvolle bydrae tot die samelewing kon maak nie, en dit 

is haar mikpunt. Uit die inligting kan egter ook gesien word dat sy baie groot droom en dan nie 

haar ideale kan bereik nie. Sy toon aan die een kant realisme deur bereikbare 

korttermynplanne te maak en aan die ander kant onrealistiese aspirasies wat die veiligheid bied 

dat daaroor gedroom kan word maar dat dit nie regtig bereik hoef te word nie. 'n Verklaring 

vir haar onrealisme is waarskynlik die feit dat die onrealistiese planne en drome vir haar 

ontvlugting uit die werklikheid bied. As die streng beheer oor denke en inligting van die kultes 

in aanmerking geneem word, kan die groot drome ook as 'n uiterste reaksie teen die 

gebondenheid wat sy as lid van die Jehovah-getuies in haar denke beleef het, gesien word. 

• Hanteringsvaardighede 

As ek 'n belangrike besluit moet neem bid ek gewoonlik daaroor. 

Wanneer die geluk teen my draai voel ek "orraait" want dan weet ek wat is aan die 

orde van die dag, as die geluk aan my kant is, wonder ek wat wag. 

My sterkpunt as ek 'n probleem moet hanteer (Gio nie ek het so iets nie). 

Wanneer ek 'n probleem nie kan oplos nie gaan s/aap ek daaroor. 

lnterpretasie: Hanteringsvaardighede 

Telling: 2 

Petra beleef die wereld om haar blykbaar as s6 vyandig dat sy voortdurend daarteen moet stry. 

Sy beleef opposisie vanuit haar leefwereld as die normale toedrag van sake. Daar is 'n 

ondertoon van agterdog teenoor mense en gebeure by haar aanwesig asof sy nie kan aanvaar 

dat daar ook positiewe bedoelings in die wereld is nie. Sy is nie in staat om selfs een 

besluitnemingsvaardigheid waaroor sy beskik, te identifiseer nie. Slaap dien waarskynlik vir 

haar as 'n ontsnappingsmeganisme uit probleemsituasies. 

• Familie 

Sedert ek die kerk verlaat het, is my familie meer ontvanklik vir my as mens. 

My familie het nog altyd op die agtergrond geb/y. 

Ek wens ek kon my familie laat verstaan ... 

Wat my verhouding met my familie betref kanlmoet daaraan gebou word. 

lnterpretasie: Familie 

Telling: 2 

Petra het van kleins af nie 'n naby verhouding met haar familielede gehad nie. Nadat sy by die 

Jehovah-getuies aangesluit het, het hulle haar verstoot, maar sy het dit waarskynlik nie as so 

traumaties beleef nie, aangesien haar familiebande in elk geval nie heg was nie. Petra beleef 

wei probleme met haar familie deurdat hulle haar nie ondersteun nie, maar dit veroorsaak 

blykbaar nie emstige spanning en konflik in haar lewe nie. Sy is van mening dat die verhouding 

kan verbeter, en laat die onus op haarself rus om iets daaraan te doen. Daar is weer eens by 

haar die neiging dat sy die eerste stap sal moet neem om herstel te bewerkstellig. Daar kom 

'n algemene ondertoon van eensaamheid en isolasie by haar voor, asook die begeerte om 

nader aan mense te beweeg. 

• Geloofslewe 

My gevoel oor die hiemamaals is dat daar iets behoort te wees om na uit te sien. 

'n Ware kerk van God sal geen va/shede verkondig nie. 

Wat my persoonlike geloofslewe betref is ek op die oomblik in die war, ek wil 

eintlik nie eens op die oomb/ik daaraan dink nie. 

Wat kerke oor die algemeen betref, dink ek dit is goed dat hulle glo in wat hul/e 

doen, hetsy reg of verkeerd, dan het hulle immers iets om aan vas te klou. 

lnterpretasie: Geloofslewe 

Telling: 2 

Petra beleef ernstige onsekerheid in haar geloofslewe. Nadat sy vertroue in die Jehovah­

getuies verloor het deurdat die misleiding van die Organisasie aan haar uitgewys is, beleef sy 

emstige geloofskonflik. Daar is by haar die behoefte aan vastigheid en om seker te wees van 

dit waarin sy glo. 

• Sosiaal 

Wat vriendskap betref, het ek 'n groot behoefte aan 'n opregte, interessante 

vriendin. Ek het een gehad maar verloor omdat ek 'n Getuie geword het. 

Die mense wat saam met my in die kerk was is meesta/ opreg in hul/e denke. 

My vriende wat ek in die kerk gehad het mag nie met my kontak maak nie, a/ wi/ 

hulle, en dit pia my glad nie. 

Op hierdie stadium kry ek ondersteuning van 'n paar vriende. 

lnterpretasie: Sosiaal 

Telling: 2 

Petra moes haar vriendekring prysgee toe sy 'n Jehovah-getuie geword het. In die Organisasie 

het sy beleef dat die lidmate ook, soos soms buite die Organisasie, van 'n mens sal skinder en 

na die sensasionele sal soek. Sy het wei 'n paar vriendskappe opgebou, wat sy pas weer moes 

prysgee toe sy die Organisasie verlaat het. 

• Liggaamsbeeld 

My gewig beperk my /ewe in byna aile opsigte. 

Wat my voorkoms betref is ek uiters ontevrede. 

My seksualiteit en vrouwees wi/ ek graag na die oppervlak bring. 

As mense na my staar, dink ek aan my ongedissip/ineerdheid, en hoekom ek nou 

nog nie van my gewig ontslae geraak het nie. 

lnterpretasie: Liggaamsbeeld 

Telling: 2 

Petra het 'n baie negatiewe belewing van haar liggaam en haar voorkoms. Hierdie gevoelens 

word ondersteun deurdat haar man kort na hulle troue reeds nie wat die seksuele betref, in haar 

belanggestel het nie, soos wat in die onderhoud gemeld is. Sy is van mening dat haar 

seksualiteit en vrouwees nog na vore moet kom. 

• Normatiewe gesteldheid 

Vir my beteken eerlikheid om in aile opsigte opreg te wees. 

Reg en verkeerd is begrippe wat in e/ke persoon se denkwyse anders is, re/atief 

souekse. 

'n Mens se seniors in die kerk behoort nie as volmaak beskou te word nie. 

'n Kerk behoort 'n mens se oortredings te hanteer deur ondersteuning te bied. 

lnterpretasie: Normatiewe gesteldheid 

Telling: 0 

Petra slaan eerlikheid en integriteit baie hoog aan. Sy stel hoe eise aan mense en die kerk wat 

eerlikheid betref. Sy is van mening dat daar erkenning behoort te wees vir die feit dat mense 

reg en verkeerd verskillend kan vertolk. 

Alhoewel Petra 'n hoe normatiewe redeneringsvermoe openbaar, beleef sy, soos uit die 

onderhoude gesien is, dat die kerk en belangrike mense in haar lewe nie aan hierdie eise 

voldoen het nie. Dit kan gesien word uit die feit dat sy van mening is dat 'n ware kerk van God 

geen valshede sal verkondig nie. 

6.2.4.1 lntegrasie ten opsigte van sinsvoltooiing 

Petra neig om uit haar omstandighede te ontvlug deur te dagdroom, te gaan slaap of net 

passief te wees. Getrou aan die neiging van kultelede en oud-kultelede oor die algemeen, 

blameer sy haarself vir alles wat in haar lewe verkeerd loop en ly sy aan emstige 

skuldgevoelens daaroor. 

Petra beskik tans oor 'n onrealisties lae selfbeeld en voel haarself nie tuis in ander mense se 

geselskap nie. Hierdie gesteldheid kan deels daaraan toegeskryf word dat sy vir ongeveer agt 

jaar as lid van die Jehovah-getuies nie op 'n normale sosiale vlak met mense kon verkeer nie. 

Verder kan dit daaraan toegeskryf word dat sy voor haar lidmaatskap reeds teen die 

samelewing in opstand gekom het deur uitreagerende gedrag weens probleme in haar lewe. 

Dit wil voorkom asof Petra tans oor geen ondersteuningstrukture beskik nie. Sy het geen 

gevestigde vriendekring of kerkgroep wat haar kan ondersteun nie en bevind haarself ook 

heeltemal verwyderd van haar familie. 

Petra se betekenisgewing aan haar lewe tot dusver is baie negatief. Volgens haar het sy, deur 

by die Jehovah-getuies aan te sluit, agt jaar van haar lewe verloor en haar lewensdroom om 

te studeer, prysgegee. 

Petra beskik oor 'n hoe morele ontwikkeling. Sy toon agting vir dit wat ander groepe as die 

waarheid beskou en gee blyke van liefde en empatie vir haar medemens. Vir haar setel die 

korrekte handeling in algemene individuele regte en standaarde wat krities ondersoek is. 

Volgens die teorie van normatiewe ontwikkeling van Kohlberg (Jordaan & Jordaan 1984:521) 

is Petra se vlak van morele redenering op die na-konvensionele of outonome vlak, wat beteken 

dat sy oor 'n hoogs ontwikkelde norme- en waardestelsel beskik en nie nodig het om op gesag 

van buite af te steun nie. 

6.2.5 Die Tematiese Appersepsietoets (TAn 

Die toets sal met behulp van tabelle gei"nterpreteer word. Die protokol van die proefpersoon 

verskyn in die linkerkantste tabel en die interpretasie in die regterkantste tabel. 

KAART 1 

"Vo/gens my wonder die seun of hy met die Daar is tekens van selfhandhawing en 

vioolspel sal aangaan of nie. Dis moei/ik... aktiewe betrokkenheid as sy die kaart inlui 

met woorde wat haar eie opinie 

onderstreep. Die verwysing na die seun dui 

daarop dat haar geslagsrolidentifikasie in 

takt is. Die feit dat die seun al gespeel het 

dui daarop dat sy haarself beleef as reeds 

besig met die eise van die lewe. Sy bevind 

haar in 'n tyd van bestek opneem van haar 

lewe, waarin rigtinggewende besluite 

geneem moet word. Sy het die realistiese 

belewing dat dit moeilike besluite gaan 

wees. Dit wil voorkom asof sy oorweldig is 

deur eise wat aan haar gestel word. 

Gesiguitdrokking is 'n bietjie moedeloos .. hy Die moedeloosheid wat sy projekteer kan 

is besig om te dink oor die situasie. dui op die teenwoordigheid van depressie in 

die lig van die eise wat aan haar gestel 

word. Die feit dat die persoon "dink" oor die 

situasie kom herhaaldelik voor, ook in ander 

media en kan daarop dui dat sy neig om 

haar probleme in fantasia eerder as in die 

werklikheid aan te spreek. 

Hy sal seker besluit dis seker die moeite Petra is 'n gedetermineerde persoon wat 

ward om enduit te gaan en die ding alles "groot" aanpak en redelik 

ordentlik te pro beer speel ... As hy 'n opgee- perfeksionisties is. Die feit dat sy die 

persoonlikheid gehad het, sou hy nie 

daaroor gesit en dink het nie. 

Hy is in 'n leerproses. Hy het a/ gespee/ 

maar nie goed genoeg nie. 

aanvaar van die lewenseise sien as die 

moeite werd, kan dui op 'n gunstige 

prognose. Sy oorweeg dit skynbaar gunstig 

om, na al haar terugslae, haar lewe weer 

voluit aan te pak. 

Die leerproses dui moontlik daarop dat sy 

oop is vir groei. Sy het ook genoeg insig in 

haarself om te weet dat sy nie iemand is 

wat maklik opgee nie. 

Daar is 'n mate van ontoereikendheids­

belewing deurdat sy haar pogings as nie 

goed genoeg nie, beskou. 

Hy het a/ voorheen gespee/ want as dit sy Sy beleef dat sy die vermoens het om haar 

eerste keer was sou daar iemand by hom lewensopgaaf te aanvaar. Sy beleef 

gewees het. Jy gee nie net 'n viool sonder waarskynlik dat die gebeure in haar lewe nie 

dat dit bespreek is nie. Dit is definitief vir toevallig was nie en dat daar met alles 'n 

hom gekoop. Dis nie net 'n klein vioo/tjie doel is. Sy beleef ook haar potensiaal as 

nie. lemand sou dit nie net vir hom gee en beduidend en dat dit nie toevallig aan haar 

by hom los nie." gegee is nie. Die bybring van 'n onbekende 

tweede persoon kan dui op die soeke na 

erkenning deur ander en die bevestiging dat 

sy op die regte pad is. 

lntegrasie van Kaart 1 

Petra gee tekens van selfhandhawing te kenne en bevind haar voor 'n rigtinggewende besluit 

in haar lewe. Sy beleef dat eise haar oorweldig en toon tekens van moedeloosheid maar is 

bewus van haar potensiaal. Sy is cop vir groei, dog toon tekens van ontoereikendheid. 

KAART2 

(20") "Sy is besig om te studeer. Sy is 

besig om te dink oor die tradisione/e tipe 

van ma-wees en vrouwees, a/ die 

tradisionele aktiwiteite van mense, 

byvoorbeeld p/oeg in die Iande. 

Haar eerste reaksie op die kaart is een van 

beslistheid rakende die belangrikheid van 

studies, wat ook in ander toetse na vore 

kom. Dit wil ook voorkom asof sy die 

dualiteit in 'n vrou se lewe raaksien. Sy 

ervaar waarskynlik 'n begeerte na sekuriteit 

in die daaglikse bedrywighede van die 

mense in die prent. 

Die vrou gaan ma word. Sy lyk nie geleerd 

nie. Dit lyk asof sy huis hou. Sy is nou 

Sy sien die seksuele raak en volg 'n aardse 

ingesteldheid in die beskrywing van die 

besig om te ontspan. Sy is nie lui nie, dra 'n persoon. Daar vind verdediging plaas 

kopdoek; geniet die son. wanneer sy vir die persoon in die bres tree 

en se dat sy nie lui is nie, waarskynlik omdat 

rus en passiewe verkeer in die kulte nie 

aangemoedig is nie. 

Die meisie kry of die vrou jammer of sy is 

besig om haar te beny. 

Sy het nie 'n meerderwaardige houding nie, 

so ek dink dit lyk of sy haar beny. Ek dink ... 

die jong man en jong vrou: die meisie is 

dalk verfief op die man en jaloers op die 

vrou. Ek dink nie sy gaan haar studies 

opgee nie; sy sal voortgaan en dit 

agterweij skuif." 

lntegrasie van Kaart 2 

Daar ontstaan konflik by Petra oor die 

gewensdheid van die rol wat die vrou het. 

Daar is by haar onsekerheid of sy hierdie rol 

werklik wil he. Sy het as kind nie 

toereikende moederskap beleef nie en 

beleef haar rol as moeder nie positief nie, 

maar sy word skynbaar daarheen aangetrek 

deur die sekuriteit wat die geprojekteerde 

toneel bied. 

Sy kom tot 'n besluit dat die vrou op die 

agtergrond se rol benydenswaardig kan 

wees. Tesame hiermee ontstaan daar 'n 

bewustheid van seksualiteit. Sy beleef ook 

gevoelens van jaloesie oor die 

geprojekteerde seksuele verhouding tussen 

die twee op die agtergrond. Die 

belangrikheid van studies word weer 

beklemtoon en die bereidheid tot verbintenis 

tot haar verantwoordelikhede. 

Petra beleef konflik oor vroulikheid, die tradisionele rol van die vrou en seksualiteit. 

Daarbenewens kom daar 'n soeke na sekuriteit op die kaart voor. 

235 



KAART3BM 

15" (Sy hou die kaart naby haargesig.) 

"Het die persoon 'n bogge/?" (Sy hou die 

kaart teen die Jig.) "Wat I~ hier?" 15" "0 

gaats. Ek het geen idee wat die vrou se 

probleem is nie. 

As jy hartseer is, gaan sit jy op 'n bed. Sy 

het sommer fangs 'n bank moedeloos 

ineengesak. Ek veronderstel iemand moes 

by haar gesit het, op die bank gesit .. en 

ge/oop het. Toe hy loop gaan sit sy met 

haar kop op die sitplek. 

Ek kan nie besluit wat fangs haar I~ nie. 

Die tyd wat Petra neem om te reageer, dui 

op ontkenning van die werklikheid of op 'n 

heftige impak van die kaart. Haar eerste 

reaksie dui op die projeksie van fisieke 

wanskapigheid wat op 'n negatiewe 

liggaamsbeeld kan dui. Sy volg dit op met 

vrae wat die luisteraar aflei van die 

intensiteit van die psigiese spanning wat sy 

waarskynlik beleef by aanskoue van die 

kaart. Na 'n lang stilte volg daar weer 

ontkenning van die probleem, hierdie keer 

verbaal. Dit wil voorkom asof sy die 

herhaalde ontkenning nodig het om haar 

psigiese ewewig te behou. 

Die belewing van hartseer en moedeloos­

heid dui moontlik op die depressie. 

Psigiese spanning word nou vermy deurdat 

sy oor die situasie begin intellektualiseer. 

Die eerste erkenning van die werklikheid is 

dat sy erken dat die persoon 'n groot 

probleem het. 'n Manlike persoon as bron 

van hartseer word ingebring. 

Sy ontken vir die tweede keer die 

teenwoordigheid van die wapen, moontlik 

vanwee die bedreigende aard van die 

passiewe aggressie wat sy beleef. 

Sy is absoluut moedeloos en depressief. Die hantering van haar lewensprobleme is 

Sy gaan seker die heel aand daar bly sit en klaarblyklyk deur 'n passiewe ingesteldheid, 

'eventually' opstaan en gaan slaap. Dit lyk en ontvlugting deur te gaan slaap. Sy erken 

nie of sy genoeg energie het om enigiets die gebrek aan lewensenergie wat sy 

anders te doen nie." beleef. Spontane herstel vind wei in die 

reaksie op hierdie kaart plaas deurdat sy 

sonder hulp van buite die angswekkende 

werklikheid onder die oe sien en daaroor 

kan praat. 

lntegrasie van Kaart 3 BM 

Petra het waarskynlik 'n ongunstige liggaamsbeeld. Sy hanteer spanning en angsgevoelens 

deur ontkenning en deur intellektualisering. Dit wil voorkom asof sy 'n groot mate van passiewe 

aggressie koester. 

KAART7 GF 

"Ma en dogter met nuweling wat die dogter 

in haar arms vashou. .. Kyk net die groat 

hande en dik arms vir so 'n klein meisietjie. 

Ek veronderstel pa het iets ges~ oor die 

nuweling. Dit lyk of sy besig is om vir 

iemand te kyk. 

Die ma is net besorg oor die baba. Die 

dogter droom oor die dag wat sy self 'n 

moeder sal wees. Dit lyk of sy na iets 

spesifiek kyk, nie tevrede met een of ander 

situasie nie. 

Petra skets 'n gesinsituasie waar 'n rna by 

haar dogtertjie sit en die dogtertjie die nuwe 

baba vashou. Haar belewing van haarself 

as oorgewig word in die dogtertjie se 

voorkoms geprojekteer. Sy bring ook 'n 

afwesige figuur by die situasie in, naamlik 'n 

vaderfiguur. Die ouers kommunikeer maar 

dit blyk dat die dogtertjie se aandag nie by 

die huislike toneeltjie is nie. 

Sy beleef uitsluiting met die ouers wat net 

vir die baba omgee. Dit blyk dat sy uit 

situasies waar sy verwerping beleef ontvlug 

deur te droom oor hoe sy haar eie lewe sal 

bou. Die onveilige werklikheid word dus 

vervang deur drome waarin sy sekuriteit 

beleef. 

Sy hou die baba ook nie baie /iefdevol vas 

nie. Is dit 'n baba of 'n pop? Ek het geen 

idee nie. lndien dit 'n pop is, die ma se iets 

en sy lyk hartseer. 

Sy erken gevoelens van negatiwiteit teenoor 

ander wat moontlik 'n ma-figuur se aandag 

van haar afgetrek het. 'n Stukkie 

ontvlugting volg waarin sy besluiteloosheid 

beleef of dit 'n baba of 'n pop is wat sy in die 

prent wil sien. 

Die ma /yk besorg. Die ma het nie vee/ Petra gee waarskynlik hier haar 

belangstelling nie. Dit is 'n baba. Die ma is verwarrende verhoudings met rna-figure 

besig om te lees vir die baba en die dogter, gedurende haar kinderjare weer. Sy gee 

maar die dogter dagdroom oor iets anders. duidelik die belewing van verwerping deur, 
asook haar ontvlugting uit hierdie psigies 

Ek dink die dogter gaan een of ander tyd 

haar probleme uitsorteer, hetsy dit oor die 

baba is waarop sy da/k jaloers is, ek weet 

nie. Sy wil seker groot word, trou en 

kinders kry. Sy sal 'eventually' begin 

belangstel in die kind. Sy het ander 

prob/eme, sy is amper 'n tiener." 

lnterpretasie van Kaart 7 GF 

bedreigende situasies, naamlik om te 

dagdroom. 

Petra se wyse van probleemoplossing is 

hier sigbaar, waar sy waarskynlik neig om 

haar huidige probleme op die agtergrond te 

skuif en dit nie te konfronteer nie, terwyl sy 

in dieselfde sin deurgee dat sy die probleem 

nog nie eens geformuleer het nie. Daama 

ontsnap sy onmiddellik in haar droomwereld 

in, waarin sy vir die toekoms begin beplan. 

Haar komende tienerskap word onmiddellik 

met probleme vereenselwig. 

Petra se ongunstige liggaamsbelewing word herbevestig. Sy beleef waarskynlik uitsluiting in 

die moeder-dogter-verhouding en koester negatiewe gevoelens teenoor ander wat hierdie 

aandag van haar kan wegneem. Sy ontvlug uit probleemsituasies deur drome en fantasie. 

KAART 11 

20" (Draai kaart om en om. Hou dit lank 

met sykante na bo en onder.) "Nee, hierdie 

prent is 'croocked'. 'n Ding met so 'n poot 

kan nie so afloop nie. En rotse kan nie so 

Je nie." (Wil kaart teruggee.) 

Petra kan die angswekkende werklikheid 

van die kaart glad nie onder die oe sien nie. 

Sy ontken die psigiese spanning deur dit om 

en om te draai en dan dit wat sy sien weer 

te gee deur dit te ontken. Oplaas dreig sy 

om die kaart te verwerp. 

10" "0, ek sien. Die ding is besig om uit 'n Begin die spanningsvolle situasie te 

gat uit te kom. verskriklike groot gedrog. Is verbaliseer en beskryf dit. Ontken angs vir 

dit mense daardie? As dit mense is lyk dit 

asof hu/le besig om 'n groot ding te stoot. 

Dit Jyk soos iets uit 'n fliek uit. 

dit wat sy sien deur te ontvlug en op die 

"mense" te fokus. Wanneer die spanning 

nie onder beheer gebring kan word nie, 

ontvlug sy in 'n fantasiewereld in en verkies 

om die kaart te sien as iets uit 'n fliek uit. 

Sy beleef dat die monster die mense 
Die mense gaan van die monster at probeer 

bedreig, en sien dan 'n swakheid in die 
wegkom. Ek dink die mense gaan wegkom, 

die monster gaan hom doodval. Hy sa/ 

nerens kan kom met daardie pote nie. Sy 

pote lyk soos ganspote. 

Die mense gaan oor die bruggie wegkom as 

dit mense is. Dit Jyk a sot dit erens in 'n diep 

kloof is, asof dit 'n groot waterval is. 

lntegrasie van Kaart 11 

monster wat nie sal kan wegkom met sy 

"ganspote" nie. 

In die bruggie sien sy 'n ontsnappingsroete 

uit die angswekkende situasie uit, maar 

beleef die omgewing as baie vreemd en 

gevaarlik. Deur die waterval is daar 

moontlik ook sprake van vryvloeiende angs, 

wat kan dui op haar huidige psigiese 

toestand wat baie labiel kan wees. 

Petra se neiging om deur fantasie te ontvlug, word hier herbevestig. Sy beleef haar 

probleemsituasies as nie oorweldigend nie, maar voorsien baie struikelblokke. Die stimulus van 

die omvang van die probleem bring waarskynlik vryvloeiende angs mee. 

KAART19 

15" "Dis of 'n bootjie in die see of 'n huisie 

wat toegesneeu is. 

'Whatever', dis 'n verskriklike storm wat aan 

die gang is. Daar is Jig binne die vensters. 

So dit moet seker maar 'n huisie wees. As 

dit 'n boot was was dit 'n outydse boot. So 

'n outydse boot sou nie e/ektriese Jig gehad 

het nie. 

So, dis 'n huisie wat in 'n sneeustorm is. 

die storm gaan opklaar en die sneeu gaan 

wegsmelt. Die huisie gaan bly staan." 

lnterpretasie van Kaart 19 

In 'n poging om weer 'n angswekkende 

situasie te vermy, sien sy twee 

moontlikhede waarop sy kan uitbrei. 

Sy erken die huidige probleme en beskryf dit 

as 'n verskriklike storm, en besluit dat die 

storie oor 'n huisie gaan. Onmiddellik gaan 

sy oor na rasionatisering hoekom dit nie 'n 

boot kan wees nie, en trek sodoende die 

aandag af van die huisie en die moontlike 

gevaar wat daar bestaan. Die lig in die 

huisie dui daarop dat daar mense in die 

huisie moet wees. 

Sy sien die werklikheid onder die oe en 

voorspel 'n positiewe uitkoms, naamlik dat 

die huisie gaan bly staan en nie deur die 

storm oorweldig word nie, wat daarop dui 

dat sy 'n uitweg uit haar intense 

probleemsituasies sien. 

Petra hanteer spanningwekkende stimuli deur oormatige aandag aan detail te gee terwyl sy die 

werklikheid ondersoek. Sy beleef weer eens 'n positiewe uitkoms uit die probleemsituasie wat 

sy op hierdie kaart beleef. 

6.2.6 lntegrasie ten opsigte van diepte-ondersoek: Petra 

Petra beleef 'n tekort aan struktuur en veiligheid in haar lewe wat waarskynlik weens die 

onbestendigheid van haar kinde~are ontstaan het en versterk is deur die verwerping wat sy 

deur haar man en die kerk waaraan sy ongeveer agt jaar behoort het, ervaar het. Alhoewel sy 

ervaar dat sy deur die Jehovah-getuies mislei is, het sy tog in die jare as lid van die Organisasie 

'n sekere mate van struktuur en rigting beleef. 

Petra is matig depressief en beantwoord tans met moeite aan die lewenseise wat aan haar 

gestel word. Sy blameer haarself vir dinge wat in haar Jewe verkeerd geloop het en lei aan 

onrealistiese skuldgevoelens oor die negatiewe aspekte in haar Jewe. Sy beskik waarskynlik 

nie oor voldoende hanteringsmeganismes om haar probleme aan te spreek nie, en ontvlug 

daaruit deur te gaan slaap, te rasionaliseer of in 'n dagdromery te verval. 

Die feit dat Petra tans sonder die anker van geloof en 'n kerk is, verhoog waarskynlik haar 

gevoelens van onveiligheid. Dit word vererger deur die feit dat sy nie stewige 

familieverhoudings het nie en haar vriende in die Jehovah-getuies moes prysgee. 

Petra het 'n baie negatiewe liggaamsbeeld wat haar sosiale aanpassing grootliks bemoeilik. 

Haar impulsiwiteit veroorsaak dat sy sonder om na te dink by situasies betrokke raak en dan 

spreekwoordelik op mense se tone trap. Sulke gebeure laat haar dan weer onttrek en 

veroorsaak dat sy in die negatiewe kringloop van selfverwyt, skuldgevoelens en onvlugting deur 

rasionalisasie en dagdromery verval. Sy is hoogs intelligent maar maak nie tans staat op haar 

intelligensie nie, aangesien sy van mening is dat haar oordeelsvermoe haar in die steek gelaat 

het, byvoorbeeld toe sy besluit het om te trou en om by die Organisasie aan te sluit. 

Sy toon insig in die psigiese beheer waaraan sy blootgestel was en sien die misleiding in, dog 

verlang na die struktuur en sekerheid wat die Organisasie gebied het. 

'n Positiewe eienskap van Petra is haar hoe morele redenering. Sy beleef empatie met ander 

mense en dink diep na oor die probleme wat mense ervaar. Sy beleef ook werklike behoeftes 

om vir ander tot diens te wees en 'n bydrae te maak. 

6.3 DIEPTE-ONDERSOEK OP PROEFPERSOON 2: CECILIA 

ldentifiserende besonderhede 

Naam: Cecilia 

Ouderdom: 40 

Geslag: Vroulik 

Beroep: Kredietbestuurder 

Datum van ondersoek: Oktober 1997 

6.3.1 Die onderhoud 

Die onderhoude met Cecilia is op band opgeneem. Die inligting wat uit die onderhoude verkry 

verkry is, word soos volg gestruktureer: 

• Historisiteit 

• Ouer-kind-verhoudings 

• Fisieke aspek 

• Affektiewe aspek 

• Motivering 

• Kognitiewe aspek 

• Geestelike en normatiewe aspekte 

• Elemente ten opsigte van psigiese beheer wat uit die onderhoud na vore gekom het 

• lntegrasie van die onderhoud 

6 .. 3.1.1 Historisiteit 

Cecilia was 'n Jehovah-getuie van geboorte tot en met die ouderdom van 22. Sy het saam met 

haar broer en haar suster in hulle ouerhuis opgegroei. Haar pa was 'n vuurtoring-bestuurder 

en haar kinde~are is gekenmerk deur gereelde verhuising van een kusdorp na die ander, wat 

daartoe bygedra het dat sy nooit deel van een spesifieke gemeenskap geword het nie. 

Cecilia was 'n getroue lid van die Jehovah-getuies en het gepoog om at die Organisasie se 

voorskrifte na te kom. In die Jig van die voorspellings dat die einde van die wereld in 1975 sou 

aanbreek, het Cecilia saam met ander lede van die Organisasie baie hard gewerk. Sy het in 

1973 op vyftienjarige leeftyd die skool verlaat om voltyds vir die Organisasie te werk. Op 

daardie stadium het sy vir 'n minimum van 100 ure per maand deur-tot-deur evangelisasie 

gedoen. Sy het ook vyf byeenkomste per week bygewoon en literatuur van die Organisasie 

bestudeer. Tog meld sy dat sy God as 'n vergeldende God gesien het en nie 'n intieme 

verhouding met Hom gehad het nie. Sy verwys ook na haarself in daardie stadium van haar 

lewe as 'n Fariseer, aangesien sy die ander Jehovah-getuies se rede vir getrouheid aan die 

Organisasie bevra het, maar self deels meegedoen het net om haar rna tevrede te stel. Die 

feit dat die verwoesting van die wereld, volgens die Organisasie, naby was, het haar egter 

voortgedryf om ander mense te waarsku en hulle s6 vir Godse koninkryk te red. Die tweespalt 

in haar het haar uiteindelik laat besef dat sy God nie opreg dien nie en na 'n emosionele stryd 

het sy van Kaapstad na Johannesburg verhuis. Sy het steeds vas geglo in die leer van die 

Jehovah-getuies, maar daarvan weggedryf omdat sy haarself as "a bad seed" gesien het wat 

nie in staat is om God voluit te dien nie en daarom nie meer vir Hom aanvaarbaar was nie. 

Gedurende die daaropvolgende 15 jaar het Cecilia heeltemal van enige godsdiensbeoefening 

weggeskram en teen God gerebelleer deur, volgens haar, alles te doen wat sy nie moes nie. 

Sy het op 39-jarige ouderdom tot bekering gekom. 

6.3.1.2 Ouer-kind-verhouding 

Cecilia het van meet af aan 'n negatiewe verhouding met haar rna beleef. Haar rna is steeds 

'n Jehovah-getuie en het die Organisasie se beginsels altyd streng nagevolg. Sy was egter, 

volgens Cecilia, 'n koue en emosioneel onbetrokke persoon. Cecilia is van mening dat haar 

rna se persoonlikheid tot 'n sekere mate deur haar geloof gevorm is, en andersom. 

Cecilia beleef haar rna as baie selfgerig, in die sin dat sy enige onderwerp waaroor gesels 

word, met haarself in verband sal bring en op haarself sal fokus en die persoon oor wie die 

gesprek gaan sal ignoreer. Cecilia stel dit soos volg: 

"She is totally incapable of feeling what you are feeling. She tried to live my 

life for me and through me, for many years." 

Cecilia meld dat haar rna die strategie van "verdeel en oorwin" in hulle gesin toegepas het. 

Daardeur het sy daarin geslaag om almal in die gesin aan haar, die moeder, lojaal te maak en 

onderling van mekaar te laat wegdryf. Volgens Cecilia het haar rna obsessief-kompulsiewe 

gewoontes gehad, wat 'n emstige invloed op haar as kind gehad het. Haar rna was 

buitengewoon netjies en was baie gesteld daarop dat die kinders saans moes bad. As die 

kinders nie gebad het nie, moes hulle in 'n stoel sit en slaap. Wanneer sy eers in die bed was, 

mag sy nie opgestaan het nie, want dan het sy weer "vuil" geword. As sy wei opgestaan het, 

mag sy nie teruggeklim het in die bed nie, want dan sou die bed vuil word. 

Toe sy 'n klein dogtertjie was, het Cecilia gehoor dat haar rna aan mense vertel dat Cecilia 'n 

invalide en verstandelik gestremd is en dat sy net gedurende naweke huis toe kom. Niks 

hiervan was die waarheid nie. Toe sy agt was, het haar rna haar vertel dat sy aangeneem is. 

Op twaalfjarige ouderclom het sy, op grond van die ooreenkoms wat daar tussen haar en haar 

ander familielede is, eers besef dat dit nie die waarheid was nie. 

Sy onthou 'n voorval toe sy gemors het terwyl sy roomys eet. Haar pa het die roomys by haar 

gevat en in 'n vullisblik gegooi. Sy glo dat hierdie ervaring daartoe bygedra het dat sy sedertien, 

wanneer sy iets aangenaams het, glo dat dit van haar weggeneem sal word. 

Desnieteenstaande het Cecilia 'n hegte verhouding met haar pa gehad. Hy was nie 'n 

Jehovah-getuie nie, en hy het volgens haar normaliteit in haar lewe ingebring. Sy beskryf hom 

as goedhartig en meelewend. Hy het gesterf toe sy vyftien was. Volgens haar het haar pa se 

dood die deur op aile emosies in haar lewe toegemaak. Aangesien sy, vanwee 

verhoudingsprobleme met haar rna, nie met vrouens kon identifiseer nie, het sy met hom 

ge"identifiseer. Sy erken dat sy as tiener 'n geslagsrolidentifikasieprobleem gehad het. Vanwee 

243 



die feit dat sy nie met haar moeder kon identifiseer nie, se sy: 

"I've modeled myself on my father and lived my life like a half-man." 

Sy het eers onlangs oor haar pa se dood gerou en in daardie tyd besluit om, ter nagedagtenis 

aan hom, op te hou rook. Sy glo dat sy, deur aan 'n gesprek op M-Net wat oor kultes gehandel 

het, deel te neem, op emosionele vlak van haar rna kon afskeid neem. Hierdie gesprek het vir 

haar die geleentheid gebied om aan die wereld te se dat sy die leer van die Jehovah-getuies 

afgele het. 

6.3.1.3 Fisieke aspek 

Cecilia ly aan amenoree en is ook oorgewig. Volgens haar is een rede vir haar oorgewig die 

feit dat sy met haar pa, wat ook oorgewig was, ge"identifiseer het. Sy het as kind daarvan 

oortuig geraak dat sy eerder 'n man wou wees aangesien mans in die samelewing anders 

behandel word as vroue deurdat niemand inligting van mans sal weerhou nie. Hierdie idees, 

tesame met haar identifisering met haar pa, het waarskynlik bygedra tot haar 

geslagsrolverwarring. 

'n Verdere rede wat sy vir haar oorgewig aanvoer, is dat sy nooit toegelaat is om haar 

gevoetens te wys nie en dit derhalwe onderdruk het deur te eet. Sy blameer haarself tans vir 

hoe sy lyk en vir dit wat sy aan haarself gedoen het. 

Sy glo ook dat sy met haar gewig die wereld om haar dwing om van haar kennis te neem, asof 

sy vir hulle wil se: "Take notice, I can't be ignored." 

Cecilia het waarskynlik vir baie jare met sekere wanopvattings oor seksuele sake saamgeleef. 

Toe sy 11 was, het haar rna die feite van die lewe soos volg aan haar verduidelik: 

'"You see, Cecilia, if there was a hole in the wall, a man is made such that 

he would do it there.' She made men out to be animals.'' 

Volgens haar het sy eers onlangs die diepere implikasie daarvan besef van wat dit beteken om 

'n vrou te wees. Sy is van mening dat daar 'n verband tussen haar gewig en haar seksualiteit 

is, maar verduidelik dit nie verder nie. Sy meld dat sy altyd 'n kreatiewe persoon wou wees 

maar nooit die geleentheid daartoe gehad het nie. Dit tref haar toe eendag dat sy 'n vrou is en 

dat die mees kreatiewe ding wat 'n vrou kan doen, is om die lewe te skenk. Sy se dat dit haar 

39 jaar geneem het om te besef dat sy 'n vrou is. 

Cecilia het vir ongeveer 15 jaar lank gerook. Sy het besluit om te begin rook uit rebellie teen 

die streng beheer wat sy as lid van die Jehovah-getuies ervaar het. Hulle het haar nooit 

uitgevang nie, maar geleidelik het sy besef dat sy self wou ophou rook. Alhoewel sy herhaalde 

kere die woorde ''your body is a temple" gehoor het, het dit haar nie oortuig nie, maar wei die 

vermoede wat na haar bekering by haar posgevat het dat "die demone" 'n houvas op haar sou 

kry as sy sou aanhou rook. Sy het verskeie kere probeer ophou, veral omdat sy op daardie 

stadium in 'n koor gesing het en gevoel het dat sy die mense in die steek laat. Sigarette was 

egter vir haar 'n vriend: "Where there was nobody, I could always have my cigarettes. They 

were a fixture." 

Sy het haarself egter begin haat weens die rokery en op 'n dag besef dat Jesus nie wil he dat 

sy moet rook nie. Sy het in Jesaja 44:20 die volgende gelees: "lemand wat hom met as besig 

hou, laat hom mislei deur sy eie verdraaide opvattings. Hy kan homself nie red nie, hy vra 

homself nie af: 'Is dit nie 'n leuen waarmee ek my besig hou nie?"' Hierdie Bybelvers het haar 

laat bid: 

"'God, I can't deal with this smoking and I can't deal with this eating,' which 

is another addiction which I thought of, and I am busy with at the moment. 

I said to God that I hate myself so much, that I cannot control myself ... Also, 

I have started to love myself, now it does not matter if nobody loves me, 

because God loves me." 

6.3.1.4 Emosionele aspek 

Cecilia praat dikwels oor woede, aggressie en haat. Sy is onseker oor hoe om woede uit te 

leef. Sy probeer tans om haarself te distansieer van woede, omdat dit volgens haar destruktief 

kan wees. Sy ervaar soms die behoefte om haar moeder te haat en aan haar te se: "Kyk wat 

het jy aan my gedoen." 

"I get resentful. I have lived 37 years as a lie. Through the separation with 

my mother, I have been able to feel the rage. When you are in a cult, your 

personality is disintegrated [verwysing na haar rna]. After the church 

episode, I was able to look at my mother through God's eyes. I saw her as 

a little lifeless curled up ball. No colour. Through this I was able to deal 

with the things that she did to me, but I am still dealing with the 

consequences." 

Haar rna het steeds die vermoe om Cecilia emosioneel hewig te ontstel. Tydens 'n besoek het 

sy met Cecilia in 'n woordewisseling betrokke geraak. Haar woorde het Cecilia s6 seergemaak 

en sy het s6 gefrustreercl geraak dat sy opgespring het en haar kop aanhoudend teen die muur 

gestamp het. Hierclie gebeurtenis is 'n voorbeeld van die strategie wat deur die kultes gebruik 

word waar die persoon aanhoudend op die swakhede in sy omgewing gewys word. Hierdie 

inligting laat sy vertroue wat hy in die omgewing het, verdwyn wat hom onveilig laat. As die 

persoon emosioneel knak of in woede uitbars, se die kulte: "Jy sien, dis hoe swak jy is. Kyk wat 

maak jy!" Hierclie strategie is ook deur Cecilia se ma gevolg ten einde Cecilia te beheer. Eers 

na die tyd het Cecilia besef dat haar ma steeds oor die mag beskik om self-destruktiewe gedrag 

by haar te laat ontstaan. Toe sy insig ontwikkel in wat gebeur het, het sy besluit om dit nooit 

weer toe te laat nie. 

Sy is van mening dat haar ma paranores is en maklik sal dink dat Cecilia haar nie meer wil sien 

nie. Omdat sy nie wil he dat haar ma se parano"iese idees bevestiging moet ontvang nie, het 

sy besluit om nie haar deur vir haar ma te sluit n~e en maak sy 'n punt daarvan om haar altyd 

te laat welkom voel. Sy sou egter nader aan haar ma wou beweeg, maar dit is volgens haar 

onmoontlik aangesien haar ma net nie daardie tipe mens is nie. 

Cecilia het die afgelope jaar redelik baie verliese gely, wat vriendskappe, haar kat en geld 

insluit. Sy aanvaar dit filosofies en meld dat sy nie meer in materiele dinge ge"interesseerd is 

nie. 

Cecilia se emosies neig om te fluktueer. Gedurende die voorafgaande tien dae voor die 

onderhoude het sy byvoorbeeld beleef dat sy nutteloos is en dat alles wat sy aanraak, selfs in 

haar verhoudings, ander mense kontamineer. 

''This is the way that I have been coping with this feeling of worthlessness. I have had 

to do a lot of forgiveness with my mom and family." 

Cecilia het ontdek dat sy 'n groot deel van haar lewe haar gevoelens ontken het. As kind is sy 

nie toegelaat om te voel nie. Dit is slegs gedurende die voorafgaande twee jaar dat sy haarself 

begin toelaat het om te voel. Vantevore het sy net altyd "uitgesny" en geredeneer dat dit nie 

so erg is nie. Gedurende lidmaatskap word lede nie toegelaat om oor vraagstukke in hulle 

lewens na te dink of om gevoelens te wys nie aangesien die gevaar bestaan dat hulle sekere 

dinge sal begin bevra. 

"I saw that I have lived most of my life in denial, saying that this is not so 

bad, this is just the way things are." 

6.3.1.5 Motivering 

Cecilia het van kleins af geleer dat sy sake nie moet probeer verander nie. Sy het geleer om 

geen hoop te koester nie. Wat 'n mens het, het jy en dit moet so aanvaar word. Hoop en 

droom was verbode. Sy onthou dat sy op sestienjarige leeftyd in 'n vertrek gesit en kyk het na 

prente van vroue en besef het dat sy dit wat hulle gehad het nie kon he nie, en besef het dat 

sy ook nie drome kon he nie. Sy onthou die voorval spesifiek as een waar sy hoop opgegee 

het. 

Sy erken dat sy steeds na bevestiging soek wanneer sy 'n besluit moet neem. Sy vind haar 

sielkundige hulpvaardig in die opsig dat sy enigiets vir hom kan se en so haar eie gedagtes kan 

evalueer. Volgens haar tree sy soms verskillend op net om sy reaksies te toets. Hierdie 

gesprekke laat haar veilig voel en help haar terselfdertyd om 'n basis van norme en waardes 

te stig waaruit sy kan leef. 

6.3.1.6 Kognitiewe aspek 

Ten spyte van die herttaalde verttuisings en die moeilike gesinsomstandighede waarin Cecilia 

haar bevind het, het sy hard op skool geleer en in standerd vyf prefek geword. Sy kom voor as 

'n intelligente persoon wat op intellektuele vlak oor sake kan redeneer. 

Dit is vir Cecilia 'n saak van groot belangrikheid dat inligting nie van haar weerttou moet word 

nie. Sy is daarvan oortuig dat sy skade gely het deurdat inligting van haar weerttou is. Volgens 

haar het 'n mens inligting nodig ten einde ingeligte besluite te kan neem. 

Volgens Cecilia is die Jehovah-getuies baie bang mense. Alles in die wereld om hulle, dit wil 

se, alles wat nie van die Jehovah-getuies is nie, is van die Satan. Dit sluit die regering en die 

hele samelewing in. Die sosiale, kognitiewe en emosionele ruimte waarin die lede van hierdie 

Organisasie kan leef is, volgens Cecilia, dus baie verskraal. 

6.3.1. 7 Geestelike en normatiewe aspekte 

Soos reeds verduidelik, het Cecilia tot bekering gekom en behoort sy aan 'n Christengemeente 

in Roodepoort. Sy het haar egter nog nie amptelik van die Jehovah-getuies gedisassosieer nie. 

Haar optrede op televisie was egter haar boodskap aan die wereld dat sy haar nie meer as 'n 

deel van die Organisasie beskou nie. 

"With theM-Net show I separated myself totally from my family. No hope 

of reconciliation. Before, the door was always open for that. With the M­

Net show, I stood up and defended my beliefs. Jehovah's Witnesses are 

not allowed to go on radio or TV, they believe that they are right, they don't 

have to defend themselves. But Jehovah's Witnesses lie as well .. " 

Eerlikheid voor God is vir Cecilia 'n baie belangrike saak. Dit was vir haar nie genoeg om as 

deel van die Organisasie al die voorskrifte na te kom nie. Alhoewel sy 'n vrees vir die wereld 

buite die Organisasie gehad het, het sy besef dat sy in 'n leuen gelewe het en het sy die moed 

van haar oortuiging gehad om die Organisasie te verlaat. 

Cecilia blameer haarself vir alles wat met haar gebeur het, maar meld dat sy God nog nooit 

geblameer het nie. Sy is nie spyt oor sekere beginsels wat sy as kind geleer het wat ook 

Christelike beginsels is nie. Sy is ook nie spyt dat sy God in die Jehovah-getuies aanbid het 

nie, maar die wyse waarop sy Hom aanbid het. 

6.3.1.8 Sosiale aspek 

Cecilia se lewe as kind was heeltemal ge·isoleerd. Sy onthou dat hulle gedurende haar 

kinde~are slegs drie keer besoek van mense ontvang het. Besoeke het haar ma te veel ontstel 

aangesien sy so nougeset op die huis was. 

By die skool is sy, soos aile Jehovah-getuie kinders, nie toegelaat om Bybelklasse by te woon 

nie en moes sy onder die klok staan wanneer die ander kinders die volkslied sing. Sy het beleef 

dat sy nie aanvaar word nie. Sy onthou kere dat sy in die straat afgestap het en terwyl sy na 

die mense om haar gekyk het, gedink het dat hulle, anders as sy, dinge het om te doen en 

plekke het om te besoek. 

Cecilia het as volwassene verskeie vriendskapsverhoudings gehad, waaronder een emstiger 

verhouding. Sy meld dat hierdie verhouding elemente van haar ouers se verhouding gehad het. 

Sy was, soos haar ma, in volle beheer. Alles wat haar vriend gedoen of gese het, het sy op 

haarself van toepassing gemaak. 

Hy het haar verkul en sy het eers later daarvan te hore gekom. Sy neem haar vriende en bure 

steeds kwalik dat hulle nie vir haar gese het nie en sodoende inligting waarop sy geregtig was, 

van haar weerhou het. Gebeure soos hierdie bevestig weer die magteloosheid wat sy in die 

kulte beleef het toe sekere inligting van haar weerhou is. 

Gedurende 'n rusie met haar vriend het hy haar geslaan en weens die val het haar knie ontwrig. 

Hierdie besering was s6 emstig dat Cecilia van voor af moes leer loop en steeds probleme met 

haar been ervaar. 

Cecilia se verhoudings in die kerk waar sy nou aangesluit het, is nie soos wat sy dit verwag het 

nie. Volgens haar het sy 'n 'familie' verwag, maar sy ervaar hulle nie heeltemal as 'n familie 

nie. Sy erken ook dat sy nie regtig weet hoe om teenoor mense op te tree nie. 

Cecilia se verhouding met haar suster is meer positief as haar verhouding met haar rna. Sy is 

van mening dat haar suster 'n beter luisteraar as haar rna is. 

6.3.1.9 Aspekte ten opsigte van psigiese beheer wat uit die onderhoud na vore gekom 

het 

Aangesien Cecilia reeds 18 jaar nie meer 'n lid van die Jehovah-getuies is nie, het sy reeds 

daarin geslaag om sekere reste van psigiese beheer te ontgroei. Voorbeelde daarvan is haar 

vrees, selfs jare nadat sy opgehou het om die Organisasie se dienste byte woon, dat sy buite 

God se wil was en haar ewige verlossing kwyt was. Sy het lank sonder hoop gelewe en sonder 

die vermoe om kreatief te wees of te voel dat sy iets mag geniet. Cecilia se vrees vir die 

Organisasie wat moontlik nog op 'n onbewuste vlak le, kan moontlik gesien word in die feit dat 

sy hulle nog nooit gekonfronteer het en haar van hulle gedisassosieer het nie . 
• 

Cecilia het nog nie die aspek van selfblamering verwerk nie. Sy het haarself soveel jare vir 

alles blameer dat sy, alhoewel sy vandag weet wat psigiese beheer aan haar gedoen het, soms 

nog terugval en haarself vir dinge verantwoordelik hou. 

Cecilia het geleer om haarself te haat. In haar huidige lewe as Christen weet sy dat dit nie 

meer nodig is nie, maar beleef soms nog ambivalensie wat dit betref. Sy sal byvoorbeeld op 

rasionele vlak se sy weet sy mag haarself aanvaar en liefhe, maar later suggereer dat 

selfaanvaarding 'n proses is wat steeds voortgaan. 

Cecilia het haar emosies tot so 'n mate leer onderdruk dat sy 'n groot deel van haar lewe in 

ontkenning geleef het. Sedert sy tot bekering gekom het, vind sy dat sy in gesprekke soveel 

praat dat dit steurend kan wees. Hierdie optrede mag 'n teenreaksie teen die jare van stilte 

wees. Cecilia se behoefte om haar woede uit te leef word op verskillende wyses uitgeleef deur 

dit soms te wys en soms te onderdruk. 

Cecilia se interpersoonlike verhoudinge is nog in 'n proses van herstel. Sy het blykbaar so 

seergekry dat sy heeltemal van mense wegtrek. Tog ervaar sy 'n groot behoefte daaraan om 

aanvaar te word en ten volle deel van 'n groep te wees. 

6.3.1.10 lntegrasie van die onderhoud 

Dit blyk dat Cecilia se negatiewe ouer-kind-verhoudings die stig van nuwe verhoudings 

be"invloed. Sy is baie bang om weer seer te kry, maar toon 'n groot behoefte aan aanvaarding. 

Sy is egter onseker oor hoe om teenoor mense op te tree. Hierdie faktor kan die kwaliteit van 

haar interpersoonlike verhoudings affekteer. Alhoewel sy weet dat sy haar eie besluite mag 

neem, en alhoewel sy dit graag wil doen, soek sy dikwels na mense se bevestiging dat sy op 

die regte pad is. Daar kom dus 'n aspek van afhanklikheid voor, wat in konflik is met haar 

neiging tot koppigheid en selfgenoegsaamheid. Hierdie aspekte sal na aanleiding van die 

persoonlikheidstoets bespreek word. 

6.3.2 16-Persoonlikheidsfaktorvraelys (16-PF) 

Cecilia behaal die volgende tellings op die 16-PF. (Daar moet op gelet word dat hoe tellings 

nie noodwendig as "goed" en lae tellings as "swak" ge·interpreteer moet word nie.) 

A: Terughoudendheid teenoor Hartlikheid 1 

8: Lae intelligensie teenoor Hoe intelligensie 6 

C: Egoswakheid teenoor Hoer egosterkte 5 

E: Onderdanigheid teenoor Dominansie 9 

F: Soberheid teenoor Sorgvryheid 8 

G: Laer superegosterkte teenoor Hoer superegosterkte 5 

H: Skugterheid teenoor Sosiale vrypostigheid 7 

1: Ontoegeeflikheid teenoor Emosionele gevoeligheid 9 

L: Geborgenheid teenoor Agterdogtigheid 7 

M: Prakties teenoor Onkonvensioneel 6 

N: Na"iwiteit teenoor Skerpsinnigheid 4 

0: Selfversekerdheid teenoor Skuldgeneigdheid 1 

01 Konserwatisme teenoor Radikalisme 7 

02 Groepafhanklikheid teenoor Selfgenoegsaamheid 10 

03 Gebrekkige selfsentiment teenoor Sterk selfsentiment 4 

04 Lae drangpeil teenoor Hoe drangpeil 4 

Faktor A: Terughoudendheid teenoor hartlikheid 

Telling: 1 

Cecilia is waarskynlik uiters ingetoe, afgetrokke, krities, afsydig en wantrouig. Daar kan die 

geneigdheid by haar wees om jaloers, hardkoppig en geslote te wees. Die moontlikheid 

bestaan dat hierdie uiterste telling kan ontstaan weens teleurstellings en pynlike ervarings in 

die kinderjare (die "burnt child-sindrome") waar die persoon nie aanvaarding in 

menseverhoudings beleef het nie en dus van mense wegskram. Waar onttrekking weens die 

moontlikheid van bogenoemde faktore kan volg, is haar tellings op Dominansie, Sorgvryheid 

en Vrypostigheid (Faktore E, F en H) redelik hoog. Hierdie konflik in haar persoonlikheid kan 

daartoe lei dat sy op die oog af uitlewend en spontaan voorkom maar eintlik neig tot 

terughoudendheid. In 'n aanvanklike kennismaking sal die entoesiasme en spontaneneit dus 

eerste opval, terwyl die terughoudendheid en geneigdheid tot suspisie later na vore sal kom. 

Faktor E: Onderdanigheid teenoor dominansie 

Telling: 9 

Cecilia is klaarblyklik baie dominant, aanmatigend, selfversekerd, onkonvensioneel, opstandig 

en eiewys. Sy soek waarskynlik die oorhand in situasies, soek na lof en is individualisties. Sy 

kan sarkasties wees betreffende reels en regulasies en ook gevoelens van somberheid en 

ongelukkigheid beleef. Cecilia is blykbaar nie selfbewus nie en is glad nie taktvol en 

diplomaties nie. Sy neig moontlik om 'n probleem krities en sonder inagneming van 

konvensionele en tradisionele benaderings te benader. Hierdie hoe telling kan ook dui op haar 

vermoe om teenstand teen sosiale en materiele opposisie te bied. As gevolg van haar hoe 

dominansie-faktor beskik sy waarskynlik oor die vermoe om gedurig op realistiese wyse 

aanpassings by mislukkings en sukses te maak. Daar bestaan 'n konflik in die sin dat sy 

tegelykertyd dominant en emosioneel sensitief (Faktor I) is. Dit kan meebring dat sy vasgevang 

is tussen die behoefte om selfgeldend op te tree maar om ook emosioneel na ander mense uit 

te reik. Dit is asof die mededingendheid wat inherent aan dominansie is, die bevrediging van 

behoeftes wat inherent aan sensitiwiteit is, blokkeer. 

Faktor F: Soberheid teenoor sorgvryheid 

Telling: 8 

Cecilia toon 'n geesdriftige, onverskillige, dons-maar-op houding. Sy is meer spraaksaam, 

opgeruimd, sorgvry, lewendig en wakker. Daar kom ook 'n groot mate van openhartigheid, 

impulsiwiteit en opgewektheid by haar voor. Sy toon sosiale inisiatief en gee uiting aan haar 

emosies. Sy is omslagtig en selfgesentreerd. Die kombinasie van 'n telling van 1 op Faktor 

1, gekombineer met die telling van 8 op Faktor F, kan dui op 'n manipulerende ingesteldheid 

en moontlike narsistiese eiebelang. 

Faktor 1: Ontoegeeflikheid teenoor emosionele gevoeligheid 

Telling: 9 

Cecilia is blykbaar baie teerhartig, sensitief, afhanklik en onveilig. Sy soek moontlik hulp en 

simpatie, is goedig, saggeaard en toegeeflik teenoor haarself en andere. Sy kan kieskeurig, 

aanstellerig en teatraal voorkom. Sy kan ook aandagsoekerig en ligsinnig wees. Hierdie hoe 

telling korreleer met intelligensie en gevoelens van selfbejammering. Sy is glad nie hard en 

sinies nie en handel nie op praktiese, logiese gronde nie, maar handel op sensitiewe intu·isie. 

Daar kan by haar ook 'n afkeur van ruwe mense en beroepe voorkom. Hierdie karaktertrek kan 

daartoe bydra dat sy subjektief by ander se probleme betrokke kan raak. 

FaktorO: Selfversekerdheid teenoor skuldgeneigdheid 

Telling: 1 

Cecilia is waarskynlik uiters selfversekerd, bedaard en selfvoldaan. Sy is skynbaar opgeruimd, 

sonder berou, rustig en ongevoelig vir mense se goedkeuring. Sy kan baie onverskillig wees 

en toon geen vrese nie. Cecilia het glad nie 'n skugtere temperament nie. Die moontlikheid 

bestaan egter dat sy soms nie verantwoordelikheid kan aanvaar vir haar aandeel in sake nie 

deurdat daar 'n afwesigheid van skuldgevoelens by haar is. As haar hoe telling vir dominansie 

(Faktor E) en haar neiging tot suspisie (Faktor L) saam met haar selfversekerdheid in ag 

geneem word, kan dit dui op 'n aggressiewe vyandige ingesteldheid in menseverhoudings. 

Faktor Q2: Groepafhanklikheid teenoor selfgenoegsaamheid 

Telling: · 10 

Cecilia is uiters selfgenoegsaam, vindingryk, koppig en verkies om self besluite te neem. Sy 

kon as kind vroeg ontwikkel het en min vriende gehad het. Die afgesonderdheid en die 

emosionele ewewig kan produkte wees van die vroee ontwikkeling. Haar ervaring het haar 

moontlik geleer dat haar denke goed genoeg georganiseer is om probleme vir haarself op te 

los. Selfgenoegsaamheid staan bekend as 'n meer gesonde, kreatiewe soort introversie waar 

die persoon op 'n vasberade wyse sy eie besluite neem, maar ook dikwels deur ander veJWerp 

kan word. Die hoe mate van selfgenoegsaamheid waaroor Cecilia beskik, gekombineerd met 

haar uiterste afsydigheid in interpersoonlike verhoudings, kan dui op 'n vermyding van mense 

deur ontvlugting. 

6.3.2.1 Tweede-orde faktore 

Faktor 1: Lae teenoor hoe angs 

Cecilia se telling word soos volg bereken: 

-C +L +0 -03 +Q4 

5 

(11 - 5) + 7 + 1 (11 - 4) + 4 

5 

25 
5 

=5 

(Omdat daar by C en Q3 met verwagte lae tellings gewerk word, moet die tellings wat die 

persoon vir daardie faktore behaal, van 11 afgetrek word.) 

Cecilia se telling van 5 dui daarop dat sy gemiddelde angsgevoelens beleef. 

Faktor 2: lntroversie teenoor ekstraversie 

Cecilia se telling word soos volg bereken: 

+A +E +F +H -Q2 

5 

1 + 9 + 8 + 7 + (11 - 10) 

5 

26 

5 

= 5.2 

(Omdat daar by -Q2 met 'n verwagte lae telling gewerk word, word die telling wat die persoon 

by Q2 behaal, afgetrek van 11. ) 

Cecilia se telling van 5.2 dui daarop dat sy nog 'n ekstrovert nog 'n introvert is. 

Faktor 3: Onderdanigheid teenoor onafhanklikheid 

Cecilia se telling word soos volg bereken: 

+E +Q1 +Q2 

3 

9 + 7 + 10 

3 

26 

3 

= 8.6 

Cecilia se telling van 8.6 dui daarop dat sy waarskynlik 'n baie hoe mate van onafhanklikheid 

openbaar. Sy kan in interpersoonlike verhoudings as 'n moeilike persoon om mee oor die weg 

te kom beleef word, aangesien sy dinge op haar eie individuele manier wil doen. 

6.3.2.2 Motiveringsdistorsie (MD) 

Cecilia se MD-telling is 3, wat daarop dui dat sy waarskynlik gepoog het om 'n gunstige 

persoonsbeeld te skep deur sosiaal meer aanvaarbare response te kies nie en dat sy 'n 

positiewe houding teenoor die toetssituasie openbaar het. 

6.3.3 Die Beck Depressievraelys 

Cecilia het 'n telling van 11 op die Beck Depressievraelys. Volgens die skale is Cecilia lig 

depressief. Haar probleempunte is dat sy haar voorkoms as baie negatief beleef en sukkel om 

soggens aan die gang te kom. Wat haar stamina betref, word sy moeer as voorheen en sy is 

ook krities op haarself vir haar foute en swakhede. Sy erken dat sy selfmoordgedagtes koester 

maar dit nie ten uitvoer sal bring nie. 

Ambivalensie in haar emosies kom voor deurdat sy die keuses "I do not feel sad" en "I feel sad" 

albei kies. Hierdie uiterste van emosies kom deurentyd voor. Sy word baie maklik bly, hartseer 

of kwaad. 

6.3.3.1 Samevatting van die Beck Depressievraelys 

Volgens hierdie vraelys ly Cecilia aan ligte depressie. As hierdie inigting met die inligting op die 

ander toetse vergelyk word, wil dit voorkom asof daar op hierdie vraelys 'n mate van ontkenning 

van problema by Cecilia is. 

6.3.4 Die gewysigde sinsvoltooiingsmedium 

Die sinne van elke kategorie sal onder mekaar verskyn, gevolg deur die telling wat volgens die 

bespreking in par 5.3.4.2 daaraan toegeken is. 

Die sinne word saam beoordeel op grond van 'n ordeskaal met die tellings 2, 1 en 0. Hierdie 

tellings (soos reeds in afdeling 5.3.4.2 aangedui) het die volgende betekenis: 

2 Ernstige versteuring: Die individu benodig waarskynlik terapeutiese hulp om 

emosionele konflikte in die besondere area te hanteer. 

1 Matige versteuring: Die individu het waarskynlik matige emosionele konflikte in 

hierdie area en dit kom voor asof hy/sy oor die vermoe beskik om dit self te hanteer. 

0 Geen beduidende versteuring word in hierdie area waargeneem nie. 

X Onbekend: onvoldoende inligting. 

Na elke kategorie sal 'n samevatting volg. Cecilia se eie woorde word in skuinsdruk en vetdruk 

gegee. 

• Vrese 

I know it sounds silly, but I am scared of domineering, controlling and 

manipulative people, including my mother. (It is not silly.) [Met die laaste sin 

bedoel sy dat haar vrees nie laf of ongegrond is nie, maar werklik.] 

Most people don't know that I am scared of rejection and being misunderstood in 

my motives. 

I wish I could get rid of the fear of Will I ever be whole and healed enough to 

share my life with someone and not damage them? 

My fears sometimes force me to look at them squarely and kill them. I will not 

fear and be in bondage. 

lnterpretasie: Vrese 

Telling: 2 

Daar bestaan 'n weerstand teen kontrole by Cecilia. Die kontrole wat deur haar moeder op haar 

uitgeoefen is, is waarskynlik in die kulte versterk. Sy vrees verwerping en spreek ook die 

onvermoe uit om 'n gebalanseerde psigiese verhouding met 'n persoon in stand te hou. Sy 

beleef vrees as beheer oor 'n persoon en reageer daarop deur haar teen vrees te verset. 

• Skuldgevoelens 

I will do anything to forget about the time I was lost to myself and to God. 

My biggest mistake was looking to an abusive ex-boyfriend for security and 

being co-dependant on him. I wasted a lot of my life - five years - on him. 

The worst thing I have ever done was to believe what others thought of me and 

accepting their opinions of who and what I was. 

When I was younger, I felt guilty about everything: I felt I was never good enough 

and a failure. I was to blame for any errors - always my fault! 

lnterpretasie: Skuldgevoelens 

Telling: 2 

Sy toon insig daarin dat sy haarself voorheen op onrealistiese wyse vir a lies wat verkeerd loop 

geblameer het en beleef 'n emosionele verlies weens dit wat sy verloor het. Sy toon insig 

daarin dat sy 'n afhanklike verhouding gehad het. Sy suggereer dat ander se evaluering van 

haar vir haar baie pyn besorg het en dat sy haar selfkonsep daarop gebou het. 

• Eie vermoens 

I know that I have the ability to empathize with people's hurts and to pray and get 

results. 

My concentration and memory are better now that I have had mind control lifted 

from me so I can see reality and truth. 

The level of difficulty that my job has My job is frustrating due to bosses and 

colleagues withholding information and lack of communication but I sometimes 

feel overpaid as it is quite easy. 

I feel that I don't fit in with anyone/ No-one can know me or my pain except God. 

lnterpretasie: Eie vermoens 

Telling: 2 

Die ervaring van pyn het die vermoe by haar geskep om ander se pyn raak te sien en hulle te 

ondersteun. Sy beleef die vermoe om vir ander te bid as 'n gawe. Daar bestaan deels 

kompensasie vir die feit dat sy nie by mense inpas nie deur haar pyn as eksklusief te sien. 

Daarteenoor het sy waarskynlik soveel pyn beleef dat sy nie in staat is om dit volledig met 

mense te deel nie. Die deurlopende tema van weerstand teen beheer word weer hier bevestig. 

Haar belewing van haar kognitiewe vermoens is goed. 

• Verlede as kind 

When I was a child life was unpredictable. 

What I remember clearly from my childhood days loneliness and separation from 

everyone. 

Before I even went to school I was alone. 

If I were still younger, I would not regret the 18 wasted years between leaving 

Jehovah's Witnesses physically (22) and mentally (40). 

lnterpretasie: Verlede as kind 

Telling: 2 

Cecilia toon 'n behoefte aan sekuriteit deur 'n sekere mate van voorspelbaarheid in die 

daaglikse roetine te soek. Haar herinnering aan haar kinde~are word hoofsaaklik gekenmerk 

deur gevoelens van eensaamheid, isolasie en rou oor wat sy verloor het. Sy beleef die beheer 

wat die Jehovah-getuies oor haar gehad het, as so sterk dat dit haar 18 jaar geneem het om 

haar psigies van die juk te bevry. 

• Toekoms 

To me the future looks positive and can only get better. 

One day when I look back on my life I want to feel that God was present in every 

moment: I want an integrated life. 

I look forward to when my body and emotions will be completely healed by God. 

Already spirit and mind have been healed. 

When I think about the day of tomorrow I am at peace because even in sorrow, 

God will not allow me to carry more than I can bear. 

lnterpretasie: Toekoms 

Telling: 2 

Cecilia beleef haar lewe as nie gei"ntegreerd nie en haar liggaam en emosies as nie gesond nie. 

Sy antisipeer problema en pyn vir die toekoms, daarom is haar positiewe verwagting van die 

toekoms waarskynlik tot 'n mate onrealisties. 

• Doelstellings 

I always wanted to be independent. 

I would be very happy if my life can be used to help someone else so my 

suffering can have meaning and purpose. 

My secret ambition in life is to be creative, perhaps write and to live simply, 

obscurely and pray. 

The most important thing that I must still succeed in is finding direction, a 

ministry: what do I do with the rest of my life? 

lnterpretasie: Doelstellings 

Telling: 2 

Sy het haar lyding nog nie verwerk nie deurdat sy dit waarskynlik "die moeite werd" wil maak 

deur haar ervaring te gebruik om ander te help. Sy wil, met ander woorde, voel dat sy nie 

vemiet gely het nie. Daar is ook die implikasie dat sy wil verhoed dat die negatiewe ervarings 

wat sy as lid van die Jehovah-getuies gehad het, ook met ander mense gebeur. 

Daar is 'n algemene ondertoon van lewensonsekerheid wat by hierdie kategorie, asook die 

vorige een, na vore kom. Die onvermoe tot kreatiewe denke en behoefte aan vaste rigting, kan 

moontlik dui op gevolge van die kultariese invloed waar lede nie kreatief of krities mag dink nie 

en nie hulle eie persoonlike reels mag maak nie. 

• Hanteringsvaardighede 

When I have to make an important decision I gather my facts but still go with a 

gut-feeling; intuition to decide. 

When luck turns against me No such thing as luck. God is sovereign: God is in 

control even when we think He is far from us. 

My strong point when I must handle a problem I think logically and prevent crises 

258 



for the future. 

When I cannot solve a problem /look at it from a different perspective or leave 

it and come back to it later. Still not, okay - accept it. 

lnterpretasie: Hanteringsvaardighede 

Telling: 2 

Sy ervaar gebeure wat oor haar pad kom nie as toevallig nie. Sy soek moontlik nog verklarings 

vir alles wat met haar gebeur het. In teenstelling met die beheer wat die kulte en haar rna oor 

haar gehad het, aanvaar sy beheer van God sonder meer. Sy het 'n algemene ongunstige 

lewensverwagting deurdat sy altyd die negatiewe en selfs krisis, te wagte is. 

• Familie 

Since I left the church, my family still speak to me. 

My family have always been undemonstrative and distant and ready to believe 

myths about each other. 

I wish I could make my family understand why I believe differently; why I am a 

Christian and no longer a Jehovah's Witness. 

Regarding my relationship with my family it is much closer since I became a 

Christian because of forgiveness. 

lnterpretasie: Familie 

Telling: 2 

Cecilia beleef geen vertroue in haar familie en tussen familielede onderling nie, wat vererger 

word deur die verskil in geloof. Sy voel dat sy nie verstaan word nie en toon 'n behoefte aan 

nabyheid en affektiwiteit (emosionele warmte). 

• Geloofslewe 

My feelings about life after death are: "changing from glory to glory" and 

"folding up our tents (bodies)". 

A true church of God should be a family of the body of Christ exercising their 

spiritual gifts and should be more welcoming and compassionate to the 

stranger therein. [Met "the stranger therein" word nuwe bekeerlinge in 

Christenkerke bedoel.] 

Regarding my personal religious life it is my whole life. I have nothing else but 

God's presence and personal relationship with Jesus - not a "religion". 

Regarding churches in general I think it is not surprising that many cults have 

many of their members. 

lnterpretasie: Geloofslewe 

Telling: 1 

"Nothing else but..." dui daarop dat sy tog iets in die normale I ewe mis en waarskynlik met 

godsdiens daarvoor probeer kompenseer. Daar is by haar 'n verwagting om van die liggaamlike 

aspek van haar menswees ontslae te raak. Die deurlopende tema van eensaamheid en 

isolasie word weer eens ondersteun deur 'n soeke na nabyheid in die kerk. Sy beleef haarself 

waarskynlik nog nie in elke opsig as 'n deel van haar gemeente nie maar neem moontlik ook 

nie haar onvermoe om sinvolle interpersoonlike verhoudings te stig, in ag nie. 

• Sosiaal 

Regarding friendships, I have a great need of solitude and non-pressure. 

The friends that I had in the Jehovah's Witnesses are non-existent. My life, with 

new friends, started at age 22. 

The people who were with me in the Jehovah's Witnesses are dead to me -

unknown. 

At this stage I get support from two female colleagues, my psychologist, a 

minister who was set aside for spiritual work, a friend who is a coin seller, my 

minister and some close friends - both male and female. 

lnterpretasie: Sosiaal 

Telling: 1 

Cecilia neig om pogings tot druk en beheer vanuit sosiale relasies te ontmoedig. Aangesien 

sy reeds baie jare gelede die kerk van die Jehovah-getuies verlaat het, kan die impak wat dit 

op haar sosiale lewe gehad het, nie hier gesien word nie. 

• Liggaamsbeeld 

My weight I have learnt, to my sorrow, is a result of somatization. 

Regarding my appearance I am ugly. People tell me I am beautiful, whatever, I 

do not believe them. 

When people stare at me, I think, most of the time: They probably like me (yet 

see no. 24!) (bogenoemde sin] 

My sexuality and womanhood Only in May 1997 did I realise it was okay to have 

been created a woman: I've modelled myseH on my father and lived like a halt­

man. 

lnterpretasie: Liggaamsbeeld 

Telling: 2 

Sy ontwyk tot 'n mate verantwoordelikheid vir haar toestand van oorgewig en het 'n ongunstige 

liggaamsbeeld. Daar bestaan ambivalensie in haar belewing van hoe mense haar sien. 

Herhaalde bevestiging van 'n geslagsrolidentiteitsverwarring vind plaas. 

• Normatiewe gesteldheid 

To me honesty means open communication, no secrets and withholding 

information for "my own sake". 

Right and wrong are concepts that can only be determined by the ultimate 

authority, God's word. 

One's seniors in the church should disciple, mentor each other and love new 

Christians unconditionally. 

A church should handle one's mistakes by love and restoring one to fellowship 

with others and God. 

lnterpretasie: Normatiewe gesteldheid 

Telling: 1 

Die weerhouding van inligting word waarskynlik met onregmatige beheer vereenselwig. Sy 

spreek die wens tot onvoorwaardelike aanvaarding in haar gemeente uit. Sy toon 'n behoefte 

daaraan om nie vir haar foute veroordeel te word en op grond daarvan 'n afstand te beleef 

tussen haarself en God en tussen haarself en die kerk nie. 

6.3.4.1 lntegrasie ten opsigte van die sinsvoltooiingsmedium 

Daar kom 'n tema van selfblamering by Cecilia voor, alhoewel sy daarvan bewus is dat die 

ingesteldheid deur haar kinderjare en as lid van die Jehovah-getuies by haar teweeggebring 

is. 

Cecilia bevind haar in die ondersteuningstruktuur van haar huidige kerk, waar sy die leemtes 

wat in haar sosiale lewe bestaan kan aanvul deur met mense wat haar geloof deel om te gaan. 

Cecilia toon 'n baie negatiewe reaksie teen pogings om beheer oor haar uit te oefen. Daar is 

'n deurlopende tema van opstand teen beheer by haar aanwesig. As haar hoe telling vir 

dominansie op die 16-PF in gedagte gehou word, kan begryp word waarom dit vir haar so 

moeilik was en steeds is wanneer ander namens haar besluite wil neem, byvoorbeeld om 

inligting van haar te weerhou. Die verset teen beheer meet in die lig van die beheer wat haar 

moeder oor haar uitgeoefen het en die beheer wat die kerk direk en deur haar moeder oor haar 

uitgeoefen het, gesien word. 

Op die persoonlikheidstoets toon Cecilia die "burnt child" sindroom en trek haar daarom terug 

van mense omdat sy so seergekry het. Die gevoelens van onmenswaardigheid by haar wat 

deur haar moeder ge'inisieer is, is waarskynlik deur die kulte versterk deurdat daar voortdurend 

op lede se foute en hulle onvermoens gefokus word. Hierdie ervarings het daartoe gelei dat 

sy nie haar eie vermoe om met mense om te gaan, vertrou nie en nie altyd weet hoe om mense 

te hanteer nie. Daar is by haar die bewustheid van die letsel, maar ook dat sy meet aangaan 

met haar lewe. 

6.3.5 Die Tematiese Appersepsietoets (TAT) 

Die toets sal met behulp van tabelle ge·interpreteer word. Die protokol van die proefpersoon 

verskyn in die linkerkantste tabel in skuinsdruk en die interpretasie in die regterkantste tabel. 

KAART 1 

"Must I say whatever comes into my head? 

Oh dear. .. (10 sek.) 

I get the feeling that this is actually a little 

girl that's been made to dress like a little 

boy, because look at the haircut ... its very 

delicate features .. 

... and it looks as if this is a violin. It's got a 

bow and it has a cloth under it ... obviously 

to protect it. 

If I was this little boy I'd probably say they 

want me to play this thing. 

But basically I'd like to take it and break it 

into a thousand pieces. (Lag) 

Die impak van die kaart bring waarskynlik 

onsekerheid en angs mee. Deur die vraag 

word daar tyd gewen om die angs die hoof 

te bied. 

Waamemingsdistorsie kom voor aangesien 

'n dogtertjie in plaas van 'n seuntjie 

raakgesien word. Daar bestaan 'n 

verwarring in haar geslagsrolidentiteit. Sy 

beleef dat die veranderde geslagsrol 

waarskynlik deur sekere omstandighede op 

haar afgedwing is. 

Sy is nie seker oor die aard van haar 

lewenseise nie. Die raaksien van die 

strykstok dui op onderliggende seksuele 

konflik en sy neig om weg te vlug of 

beskerming teen die seksuele te soek. Die 

vraag kan gevra word of haar vetsug tot 'n 

mate hierdie funksie vervul. Die lap onder 

die viool kan op kontakbehoeftes dui. 

Die geslagsrolverwarring duur voort in die 

sin dat sy nou weer 'n seun sien. Die 

woorde ''want me to play'' dui op druk van 

buite af wat op haar toegepas word. Die 

woordjie "me" dui daarop dat sy die stimuli 

nou as direk op haar van toepassing maak. 

Die beskryf van die viool as "this thing" dui 

op haar onmiddellike weerstand teen die 

eise wat gestel is. 

Die woordjie "like" dui daarop dat sy haar 

lewenseise verwerp en wil vemietig. 

I'd say how on earth am I supposed to work Die woorde "how on earth am I supposed", 

with this? I'd break it into a thousand dui moontlik daarop dat sy geen idee het 

pieces. You can be quite sure nobody will oor die wyse waarop sy aan die verwagtinge 

ever get me another blasted violin to play wat aan haar gestel is, moet beantwoord 

will they?... nie. Daar bestaan aggressie teenoor die 

samelewing en teenoor haar lewenseise. 

This violin is too ... its almost too precious 

for words, and its almost like I'm expected 

to play this thing and I'm not gonna do it 

because I don't know how to use it. I'm 

gonna break it and they won't have to give 

me another one." (Lag) 

lntegrasie van Kaart 1 

Die tema van onsekerheid oor die aard en 

omvang van die eise wat aan haar gestel 

word, word herbevestig. Paradoksale 

gedagtes kom hier voor waar die viool as 

waardevol beskou word, maar ook as iets 

wat stukkend gebreek moet word. Deur 

haar onvermoe om aan haar lewenseise te 

voldoen, te herhaal, gee sy ook gevoelens 

van angs te kenne dat ander haar nie 

begryp nie. Sy beleef dat die opgaaf 

moontlik met 'n doel vir haar gegee is. Die 

hantering van die lewensopgaaf sal egter 

beteken dat sy moet toegee aan die beheer 

wat oor haar uitgeoefen is en daarvoor sien 

sy nie kans nie. 

Daar is 'n geslagsrolverwarring by Cecilia teenwoordig. Gedurende onderhoudvoering het sy 

laat blyk dat sy as kind nie seker was of sy 'n seun of 'n meisie wou wees nie. Daar is 'n konflik 

by haar te bespeur in die sin dat sy haar lewensopgaaf, wat vermoedelik deur die viool 

voorgestel word, terselfdertyd beskou as iets kosbaars en as iets wat sy wil vemietig. Die 

gedagte dat sy nie in staat is om dit te hanteer nie, kom herhaaldelik voor. Daar is 'n ondertoon 

van seksuele angs, onsekerheid en konflik in haar betekenisgewing van die kaart. Die 

vyandigheid wat deurentyd teenwoordig is, kan moontlik op die teenwoordigheid van depressie, 

asook 'n selfgerigte aggressie dui. 

KAART2 

"Ah, right. This picture has got a man and a 

woman on the righthand side being heavily 

pregnant. To me she looks like the mother. 

The man in the picture seems to be the 

father. There's a bit of ploughing going on, 

etcetera. 

And the woman here has got books in her 

hand and her back is facing the .. e .. so­

called parents. And it looks like she's off to 

have a different kind of life than her parents. 

Because, first of all, she's not going to be ... 

I mean, she's probably about eighteen or 

nineteen and her mothers still pregnant 

(laugh) with the next child. What is this, a 

yearly occurrence or something? She's just 

not gonna do it anymore. 

She ... e .. she'll get her education and then 

she doesn't have to come back to this 'vrot' 

farm and have to deal with the horseman 

here... that goes on there... Both in a 

physical way and in a mental way. And 

those books are her key to getting out of it." 

Psigiese herstel vanaf spanning van die 

eerste kaart vind plaas deur die woorde "ah, 

right", waarmee sy meer selfvertroue 

demonstreer. Sy gee blyke van erkenning 

aan vroulike seksualiteit en skep 'n 

gesinsituasie. 

Daar bestaan onsekerheid oor die identiteit 

van haar ouerfigure, asook afstand tussen 

haar en haar ouerfigure. Die woorde "she's 

off' dui op 'n geografiese skeiding tussen 

haar en haar ouers. 

Die woorde "she's not going to be .. " dui op 

die herhaling van weerstand teen haar 

lewenseise en die ouerlike leefstyl. Die 

weerstand is veral teen die moeder-dogter 

verhouding wat as versmorend beleef word, 

gerig. Weerstand teen die gedagte aan 

swangerskap word uitgespreek deur 

verkleinerend daama te verwys. Daarmee 

saam word die vroulike geslagsrol ook 

afgewys. 

Onsekerheid oor 'n uitkoms bestaan en die 

boeke word as geleentheid aangegryp om 

daardeur uit 'n ongunstige situasie te 

ontvlug. Daar word 'n psigiese en moontlike 

seksuele konnotasie aan die verhouding 

tussen die meisie op die voorgrond en die 

man in die Iande geheg, wat nie strook met 

die gesinsituasie wat pas geskilder is nie. 

lntegrasie van Kaart 2 

Uit hierdie kaart is daar getuienis van ongunstige interpersoonlike verhoudinge. Die negatiewe 

konnotasie wat in Kaart 1 aan die vroulike geslagsrol geheg word, word herbevestig. Daar kom 

'n preokkupasie met swangerskap en die seksuele voor. Die hooftema van die kaart bevestig 

'n weerstand teen en 'n wegdraai van lewenseise wat aan haar gestel is. Daar kan aanvaar 

word dat die eise wat die kerk direk en deur haar moeder aan Cecilia gestel het, s6 'n impak 

op haar gehad het, dat sy haar ten sterkste teen beheer verset. 

KAART3BM 

"Oh well, if you want to draw a picture of my Die konfrontasie met die werklikheid is 

life, that's basically what /look like. That's skynbaar te veel vir haar, daarom word die 

the end of that one." (Sy gee die kaart kaart onmiddellik deur haar verwerp. 

terug.) 

(Begin huil.) 20 sek. "Its how I've been for 

all these years: My back turned to 

everybody." 30 sek. " It's like in a fetus 

position - curled in a ball - it's just so sad 

because, you know, when I see things like 

that, it's ungrown life: something never 

grew... 'Cause if it had grown then she 

would be standing on her feet and her face 

would be facing us. 

It's like Ezekiel - he threw himself in the 

dust face down, God's presence was near. 

God said: 'No, Ezekiel, on your feet. ' 

Sy slaag daarin om die assosiasie van die 

persoon op die kaart met haarself te 

verbaliseer. Sy beskryf haar lewe as 'n 

lewe waarvan die psigiese groei geknak het 

en rou oor die verlies daarvan. Die 

verwysing na die fetusposisie van die 

persoon dui op soeke na warmte en 

veiligheid. Sy gee ook te kenne dat sy in 'n 

ge'inhibeerde posisie teenoor mense 

verkeer en in haarself gekeer is. 

Waarskynlik in 'n poging om aan die 

angsgevoelens te ontsnap en distansie te 

skep, begin sy om die betekenis van die 

geboe figuur op die kaart te vergeestelik 

deur dit met 'n Bybelse verhaal in verband 

266 



And that's the way I see my life as on my 

feet, in other words I have to be facing 

whatever it is. And that picture represents 

the exact opposite of how /live my life. 

What is this lying on the floor here? Is it a 

bunch of keys? I don't know. Maybe 

what's lying on the floor is her key and she 

doesn't even notice like I didn't even notice 

it. 

Unless somebody taps her on the shoulder 

and gets her attention there is just no way 

that she is gonna get out of that position. 

Maybe somebody will have pity on her. I 

mean you don't see a picture like that 

without having compassion... I would have 

compassion." 

te bring. In die konteks van 'n Bybelse 

verhaal word die hartseer op 'n Bybelse 

figuur geprojekteer en beweeg dit verder 

van haar af weg. Dit wil voorkom asof sy 

God nie as vertroostend nie, maar eerder as 

eisestellend, beleef. 

Verdediging teen die gevoelens van 

kragteloosheid vind plaas deurdat sy hier 

enige ooreenkoms tussen die figuur op die 

prent en haarself ontken. 

Waar die teenwoordigheid van die pistool 

tot dusver ge"ignoreer is, voel sy blykbaar 

nou veilig om dit as deel van die toneel te 

sien. Deur nie die pistool te herken nie 

word overte aggressie ontken. Die 

figuurlike verwysing na 'n sleutel dui 

moontlik daarop dat sy erken dat sy tot nog 

toe nie haar "oplossing" raakgesien het nie. 

Sy spreek 'n behoefte aan hulp uit en 

herbevestig dat sy dit nie aileen te bowe sal 

kan kom nie, wat die bestaan van 

veldafhanklikheid te kenne gee. 

Sy gee ook te kenne dat 'n martelaarsrol vir 

'n mens die nodige empatie van ander 

persone sal kan besorg. Die 

omstandighede op die kaart word nou as 'n 

prent gesien, en sodoende slaag sy daarin 

om haar van die gebeure te distansieer deur 

daarvan te dissosieer. 

lntegrasie van Kaart 38M 

Cecilia neig om psigiese spanning op verskillende wyses te hanteer. Eerstens kom daar 

ontkenning van bedreigende stimuli voor. Tweedens benader sy 'n bedreigende werklikheid 

s6 asof dit die teenoorgestelde van haar eie omstandighede is. Haar derde taktiek is om die 

betekenis van bedreigende stimuli te vergeestelik sodat sy dit vanuit 'n normatiewe konteks kan 

benader en sodat sy haar daarmee vanuit 'n Bybelse perspektief kan vereenselwig. Die drie 

agtereenvolgende pogings om bedreigende stimuli te hanteer dui op toenemende dissosiasie. 

Cecilia beskik waarskynlik oor 'n groot mate van passiewe aggressie aangesien sy haar angs 

en vrese nie bewustelik kan konfronteer nie, maar dit voortdurend moet ontken. Die oorreaksie 

op die neerslagtige elemente van die kaart dui moontlik ook op die teenwoordigheid van 

depressie. 

KAART5 

(Begin sing.) "This is a bathroom, strangely 

enough. It is a very big bathroom so you 

can have all this kind of stuff in it. You see, 

my ideal room is this huge bathroom with a 

chaise-longue and you know, almost like a 

living room in a sense. And look, you got 

books again, so obviously it has to be a 

bathroom because the only decent place to 

keep books is in the bathroom. (Lag) 

There is something wrong with people who 

don't read in the bathroom. 

Die vertrek waar die vrou inkyk word 

gevisualiseer as 'n groot badkamer waar 

iemand in kan leef en ontspan. Die 

betekenis van die badkamer wat gesien 

word le moontlik daarin dat dit 'n ruimte 

voorstel waarin iemand privaatheid kan he. 

Die spanning wat vanwee die impak van die 

vorige kaarte beleef is, word effens verlig en 

sy slaag daarin om te ontspan. 

Daar word iemand binne-in die badkamer 
And this person is coming in and its again -

gevisualiseer. Die vrou in die prent word 
a .. I would say an older person, checking up 

gesien as iemand wat kontrole uitoefen oor 
on what is going on here. 

wat die persoon in die badkamer doen. Die 

beheer wat kultes oor elke klein 

besonderheid van lede se doen en late 

uitoefen, kom hier na vore. 

The foolish person that is reading in the Die belewing van die aantasting van haar 

bathroom has not locked the door, so this privaatheid word hier geprojekteer in die sin 

person, this older person can just gain dat sy waarskynlik nie oor haar eie ruimte 

entrance at any time if they fee/like it. And beskik of beskik het nie nie. 

they're checking up to see what are you 

doing. 

So, bathrooms aren't private in this house, 

you see, because there's no Jocks. I 

suppose this person says something then 

shuts the door and walks away. That's it. 

This person inside will do nothing, just used 

to it, I suppose." 

lntegrasie van Kaart 5 

Haar reaksie daarop is een van 

magteloosheid, deur die indringing in haar 

persoonlike ruimte net te aanvaar. Die 

aanvanklike poging tot ontspanne gedrag en 

die skep van 'n eie ruimte verdwyn en word 

deur 'n passiewe gelatenheid vervang. 

Die belangrikste tema op hierdie kaart is skynbaar Cecilia se belewing daarvan dat haar 

privaatheid en ruimte in 'n groot mate van haar weggeneem word of is. Uit die onderhoude het 

dit geblyk dat haar moeder tot 'n groot mate beheer oor haar uitgeoefen het en dat sy nooit in 

haar ouerhuis toegelaat was om te ontspan en haar eie ruimte te skep nie, deels weens haar 

moeder se obsessief-kompulsiewe neigings in die huis (afdeling 6.3.1.2). Uit die gesprekke met 

Cecilia het die absolute beheer wat die Jehovah-getuies oor haar uitgeoefen het in terme van 

haar emosies, denke, tyd, sosiale lewe, lewe by die skool, ensovoorts, na vore gekom. Die 

effek van hierdie beheer kan in haar lewe, en ook in die van haar moeder gesien word. In 

hierdie kaart het daar geen hanteringsmeganismes voorgekom waarmee sy hierdie probleem 

kon hanteer nie. Dit blyk dat sy as kind waarskynlik heeltemal uitgelewer was aan hierdie 

omstandighede. 

KAART7GF 

(Lag) "Oh, what on earth is this? ... This is Aanvanklike onsekerheid heers oor die 

very interesting because, you know, is it betekenis van die kaart en kan gesien word 

alive or is it dead? Is it a doll or is it a uit die aanvanklike lag en daarna die 

baby? 

There is utter disinterest on her face and it 

almost looks like... It seems like an older 

woman to the right of this young girl. And it 

looks like they have this instruction book on 

how to deal with this problem, whatever it 

might be ... Strange sort of ... strange picture. 

There's absolute disinterest on her face 

from whatever this person is trying to show 

her. 

ft ... it's something to do with this doll, baby 

hipotese van verskillende identiteite aan die 

pop wat deur die dogtertjie vasgehou word. 

Dit wil voorkom asof daar 'n saaklike en 

onpersoonlike verhouding tussen die twee 

vrouefigure is en asof hulle 'n probleem 

deel, alhoewel die dogtertjie se rol in die 

oplossing van die probleem een van 

passiwiteit is. Die invloed wat die Jehovah­

getuies op gesinne se daaglikse huislike 

roetine het, kan hieruit gesien word, 

aangesien die probleem op die kaart 

volgens sekere reels wat van 'n eksteme 

lokus van kontrole afkomstig is, opgelos 

moet word. 

Dit is asof die kern van die probleem op die 

or child or whatever it is but I mean as far 
pop in die dogtertjie se arms gefokus is. 

Onsekerheid bestaan steeds oor die aard 
as I'm concerned it can be a doll or it can be 

a dead baby. 

I think the woman is like a nanny to her. I 

don't think it's her mother because it doesn't 

seem to be that kind of relationship at all. I 

mean, why would the woman have the book 

in her hand? You know ... very strange 

picture, because this girl is actually not 

really old enough to have a child. She's 

probably about thirteen or so. And yet, I 

don't know if it is a baby. She's either 

letting go of dolls from the past, or she's got 

her own little child. 

van die pop en die sien daarvan as 'n "dead 

baby" kan op die teenwoordigheid van 

depressie dui. 

Onsekerheid oar die aard van die 

verhouding tussen die vrou en die dogtertjie 

word voortgesit. Die moontlikheid dat die 

dogtertjie die moeder van die baba kan 

wees, dui waarskynlik op die begeerte tot 

ouerskap. Disintegrasie van die tema 

ontstaan hier aangesien die pop pas as 'n 

dooie baba beskryf is. Die konflik rakende 

die identiteit van die pop duur voort. 'n 

Konflik tussen die dinge waarmee 

dogtertjies hulle besig hou en moederskap, 

word deur hierdie gedagtes weergegee. 

Either way its like total disinterest in Wense tot ontvlugting uit die moeder-

whatever's going on around her. What dogter-verhouding word uitgespreek. 'n 

she's holding, what's around her, she's Nuwe identiteit word aan die pop gegee 

looking somewhere else. Something else deur dit 'n "thing" te noem. Overte 

has got her attention. She is sitting and she aggressie en 'n onvermoe tot die stigting 

just has to release her hands and that thing van verhoudings word weergegee. 

will drop straight on to the floor and crack its 

head wide open. 

(Lag) You know, if she doesn't get a grip on 

it it's going to fall on its head, can you see? 

She must either get a grip on it or bring it 

closer, pay some attention to it or else she 

must get up and move to where her 

attention is being placed and ... and drop 

that thing on the floor or just place it on the 

table, I mean if that woman is so interested 

in it, like, let her deal with it, you know. 

(Lag) 

Sort of unfair, you know what I mean, the 

poor thing has to cope with it whatever it is. 

Yah, if that woman is so fascinated, let her 

deal with it. " (Lag) 

lntegrasie van Kaart 7GF 

Die dogtertjie se optrede teenoor die pop is 

vir haar bepalend en sy oorweeg die opsies 

wat daar vir haar bestaan. Dit blyk dat die 

moeder-kind verhouding onpersoonlik is en 

asof geografiese en psigiese afstand die 

spanning sallaat verlig. Dit wil voorkom 

asof psigiese spanning telkens ontlaai word 

deur te lag. 

Die kaart word afgesluit deur onsekerheid 

uit te spreek oar die aard van die Jewenseis 

wat sy meet hanteer. 

Deurlopende onsekerheid bestaan oar die aard van die pop se identiteit, of dit lewend of dood 

is. Die geprojekteerde identiteit regresseer totdat dit as 'n "ding" gesien word en die 

moontlikheid ontstaan dat dit kan "sterf'. Die verwerping van die verantwoordelikheid vir die 

baba dui daarop dat Cecilia skynbaar nie die vroulike geslagsrol aanvaar nie en bedreig voel 

deur die idee van moederskap. Die kaart gee 'n baie ongunstige moeder-dogter-verhouding 

weer wat 'n deur1opende onsekerheid by die proefpersoon Jaat oar hoe om problema in hierdie 

konteks te hanteer. Op 'n stadium het die moontlikheid be$taan dat problema vanaf die 

eksteme lokus van kontrole van 'n boek (of eksteme bron van reels) gehanteer moet word. Dit 

kan moontlik wys op die rol van die Jehovah-getuies in die lewe van Cecilia se gesin, wat elke 

optrede van lede tot in besonderhede voorskryf. 

KAART 19 

"Is this the right way around? (Draai kaart) 

20 sek. Am I supposed to figure out what 

this is? It looks, it's like one of those funny 

little igloo type houses with a chimney; 

but it's not really an igloo, it's a wooden 

structure with snow on the roof and 

somehow or other there seems to be snow 

around the windows. Maybe because its 

that pop-type windows that are protruding 

out of the house. 

But what I see behind the house, it's like 

this 'spook' with great big arms coming out. 

And it's like menacing the house in a 

sense. But if you look through the windows 

it almost looks normal. It looks like if you 

look from outside a house anywhere, you 

got the curtains, you got the table, the 

lights, people walking around inside, 

whatever. 

Cecilia draai die kaart en speel vir tyd deur 

vrae te vra waarskynlik ten einde psigiese 

spanning te ontlaai. Die prent word as 'n 

huisie in die sneeu beskryf. 

Die feit dat die huisie nie van sneeu is nie 

maar van hout, gee die idee van meer 

sekuriteit en hitte te midde van 'n koue 

omgewing weer. Tyd word daaraan 

spandeer om onverstaanbare detail in 'n 

verstaanbare raamwerk te verklaar. 

Alhoewel alles omtrent die huis as normaal 

beleef word, is daar 'n dreigende en 

naderende gevaar in die formasies agter 

die huisie. 

And you can actually ... In a way this Die pas geprojekteerde gevaar word 

"spook'' ... He's not too threatening, afgemaak deurdat die spook op 

actually. He seems almost ... laughing a eufemistiese wyse as "laggend" en 

little bit in a sense that its like, yah, I could ondeund beskou word. Op hierdie wyse 

actually scare these people but it's like word die spanning moontlik verminder. 

they're a little bit too easy to scare (lag). 

Okay, and as for the blobs at the top I don't 

know what they're supposed to be. Maybe 

it's the giant mother ghost coming down like 

the mother ship, you know, like in 'Close 

Encounters of the Third Kind'. 

You know, you've got this baby ghost 

threatening the house and you've got that 

huge ghost up there. But it's actually not a 

ghost, it's really like a monster. The good 

news is he's not Father Christmas, he's a 

little too big to go down the chimney, you 

Vrees vir die moeder-figuur word beleef. 

Die verwysing na 'n rolprent dui op hierdie 

stadium op die verdere plasing van 

potensieel spanningsvolle materiaal in 'n 

fantasie-konteks ten einde die psigiese 

spanning te verminder. 

Die identiteit van die gevaar, wat tot dusver 

aan die moeder toegeskryf is, verander na 

die van 'n monster, wat 'n assosiasie van 

die moederfiguur met 'n monster weergee. 

Die moontlikheid dat die monster die 

inwoners skade kan berokken word 

uitgeskakel deur fantasie by te bring. Die 

taktiek om die geprojekteerde gevaar in 'n 

ligte trant te beskryf en s6 die psigiese 
would have by frightening them but he really 

spanning te verminder, word voortgesit. 

see. So he's just actually been a bit of a 

laugh. I think he wants to see what effect it 

knows he can't get too much right." 

lntegrasie van Kaart 19 

Cecilia beleef dreigende gevaar. Die teenwoordigheid van die houthuisie word waarskynlik 

verteenwoordig deur iets in haar lewe wat vir haar 'n redelike mate van veiligheid en 

beskerming bied. Die gevaar is egter steeds teenwoordig en word deur haar gehanteer deur 

op 'n humoristiese trant daarvan te praat, dit teen 'n agtergrond van fantasie uit te beeld, deur 

eufemisties met die gevaar om te gaan en deur te rasionaliseer. Hierdie taktiek word 

waarskynlik gebruik in die lig daarvan dat sy oor geen hanteringsmeganisme beskik waarop die 

dreigende gevaar afgeweer kon word nie, daarom word die gevaar as so klein en mak as 

moontlik gesien. 

KAART 11 

"I have this picture the right way up, have I? 

The yellow brick road through a (lag) 

through a waterfall. It's not very clear is it? 

(20 sek) I can see rocks, that's about all. 

And I can see this is a path, in the middle, 

there's a cliff sort of, this way. 

But you know it can be a cliff or it can be 

like a cathedral built into a cliff because if 

you look here, there's the archway, the 

entrance to a church. You know that frame 

at the top, can you see, it's like a triangle at 

the top. It's almost like a cathedral. So 

you can actually have it that the people can 

walk on top, but the entrance way is 

actually at the bottom which is off the 

picture. Somehow this has been carved out 

of rock. 

But there's water here somewhere, or 

steam or mist and as for what this little thing 

is I'm not sure. Looks like a giant bug 

originally but doesn't quite fit into the 

cathedral theme. And I don't know what 

that is, it looks like ... 

Ten einde haarself te orienteer met die 

nuwe werklikheid waarmee sy gekonfronteer 

word, begin sy dit beskryf deur net te se wat 

sy sien, sander dat dit noodwendig 'n 

geheel vorm. Sy dreig om die kaart vroeg 

te verwerp deur te kenne te gee dat daar 

niks verder is wat sy kan sien nie. 

Aangesien die normatiewe en godsdiens 

waarskynlik vir haar 'n belangrike bron van 

veiligheid is, word dit as element in hierdie 

stuk werklikheid bygevoeg. 'n Soeke na 

goedkeuring vind plaas en daar bestaan 'n 

mate van onsekerheid as sy se: "It's almost 

like ... ". Daar is ook blyke dat sy kerke oor 

die algemeen as ongenaakbaar sien en 

mense wat kerke bywoon as 'n geslote 

geledere ervaar. 

Daar word water of stoom gesien, wat die 

vaagheid en outydse mistiekheid van die 

prent bevestig. Op hierdie stadium wend sy 

haar na die fokuspunt van die prent, waar 

figure oor 'n smal rotslys verbybeweeg. 

Haar eerste hipotese dat dit 'n reuse-kewer 

is, word verwerp. Die feit dat sy die figure 

as 'n kewer sien, is beduidend in die sin dat 

dit moontlik haar eie teenwoordigheid in die 

aangesig van die katedraal is wat sy daar 

projekteer. 

It might even be that the whole thing is in a Die grottema word bevestig en daardeur 

cave, you know, and that this is the whole slaag sy daarin om die water en mistigheid, 

thing that is part of the cave because if you wat op die teenwoordigheid van spanning 

see here its almost like part of a reptile or a en vryvloeiende angs kan dui, as deel van 

bat or something, like a wing coming out die tema te integreer. Ten einde die 

here. Can you see here, it's like webs on probleem onder die oe te sien, word die 

his feet. so maybe, maybe the whole thing konteks van die prent verander. Ten einde 

is in a cave 'cause where would you get the die psigies konfronterende dier of reptiel wat 

mist and the water and the stuff. aan die bokant van die prent verskyn, te 

integreer, word die konteks waarin die 

werklikheid hom afspeel, verander sodat die 

reptiel deel van 'n grottema is. 

This is like a cliff face though, can you see 

it? A cathedral within a cathedral, part of a 

cave, like a huge huge cave. 

As what this is I don't know. Maybe it's just 

rubble left over, maybe it's a black garbage 

bag. 

lntegrasie van Kaart 11 

Dit wit voorkom asof sy hier 'n 

afgeslotenheid van 'n godsdienstige groep 

beleef. 

Uiteindelik word sy weer gedwing om die 

figure in die fokuspunt, wat haar 

geprojekteerde self kan wees, te 

konfronteer. Regressie van haar siening 

van haar identiteit vind plaas deurdat die 

geprojekteerde betekenis daarvan 

regresseer van 'n kewer na afval of 'n 

vullissak. 

Cecilia beskryf die kaart aan die hand van 'n tema van goed teenoor kwaad. Die 

teenwoordigheid van 'n katedraal teenoor 'n reptiel wat uit 'n grot kom, is die belangrikste temas 

van hierdie kaart. Die smal pad tussen die twee geprojekteerde uiterstes word egter nie deur 

'n persoon bewandel nie, maar deur 'n kewer. In hierdie kaart vind daar waarskynlik regressie 

van haar siening van haar identiteit plaas in die lig van dreigende gevaar. Deur die inbring van 

die katedraal vestig sy waarskynlik haar hoop op die geestelike in die fig van probleme. 

6.3.6 lntegrasie ten opsigte van die diepte-ondersoek op Cecilia 

Cecilia het moeilike kinde~are beleef. Weens die feit dat die gesin voortdurend verhuis het en 

en dat daar spanning in die gesin was, was sy deurentyd ge·isoleerd. Dit is baie vererger deur 

haar rna se sielkundige probleme, wat die uitwerking op haar gehad het dat sy gevoelens van 

onmenswaardigheid beleef het. Sy het van kleins af 'n ongunstige ma-dogter-verhouding beleef 

en weens die feit dat haar rna haar verwerp het, het sy nie met die vroulike geslagsrol 

ge"identifiseer nie. Deur die druk wat die Jehovah-getuies op die gesin uitgeoefen het, is die 

streng reels in die gesin in 'n selfs strenger vorm gegiet. Dit wil voorkom asof die moeder, 

vanwee die beheer wat oor haar uitgeoefen is, haar beheer op 'n manier teruggewen het deur 

haar gesin met 'n ysterhand te regeer. Haar pa, met wie Cecilia 'n meer positiewe verhouding 

gehad het, het haar op vyftienjarige leeftyd ontval. Cecilia het reeds as adolessent aile hoop 

in die toekoms laat vaar. 

Die invloed wat die Jehovah-getuies direk oor Cecilia uitgeoefen het deur haar denke, emosies, 

inligting, verlede, hede en toekoms te beheer, het tot verdere isolasie, gevoelens van 

magteloosheid en die verlies aan hoop gelei. By die skool, wat 'n belangrike geleentheid tot 

sosiale ontwikkeling aan kinders behoort te bied, kon sy nie aan godsdienstige aktiwiteite, 

vlaghysingseremonies, verjaarsdae en Kersfeesvieringe deelneem nie. 

Weens identifisering met haar pa en die ongunstige moeder-dogter-verhouding het Cecilia 'n 

geslagsrolidentiteitsverwarring beleef wat tot in haar volwasse jare voortgeduur het en steeds 

in die projeksietoetse na vore tree. 

Cecilia het as kind en as lid van die Jehovah-getuies geleer dat enige probleme op haarself te 

blameer is en dat sy voortdurend moes verander. Selfs nadat sy die Organisasie verlaat het, 

het sy geglo dat God haar wil vergeld en dat sy nie sonder die Organisasie toegang tot Hom 

gehad het nie. Ten einde te oorleef, moes sy leer om haarself altyd te blameer, wat daartoe 

gelei het dat sy 'n baie negatiewe selfkonsep ontwikkel het. Aangesien sy die kulte reeds jare 

gelede verlaat het, het Cecilia intussen meer insig ontwikkel in wat met haar gebeur het. 

Haar selfaanvaarding word in die wiele gery deur haar ontevredenheid met haar gewig. Cecilia 

se nuutgevonde Christenskap het haar ook geleer dat sy haar emosies mag uitdruk en uitleef, 

wat sy tans tot 'n redelike mate doen. 

Cecilia onttrek haarwaarskynlik aan menseverhoudings. Tog het sy die behoefte om aanvaar 

te word en deel van 'n groep te vorm. Sy is uiters dominant en suspisieus en sal daarom 

versigtig nadink voordat sy 'n ander se mening sal aanvaar. Sy is uiters selfversekerd, maar 

wil tog graag die gerusstelling by ander mense he dat sy op die regte koers is. Hierdie behoefte 

is in konflik met haar neiging tot selfgenoegsaamheid, wat daarop dui dat sy tot 'n groot mate 

op haar eie opinie vertrou. 

6.3.7 Terugblik op die twee diepte-ondersoeke 

Dit blyk dat beide Cecilia en Petra probleme in interpersoonlike verhoudings ondervind wat 

waarskynlik meegebring is deur die feit dat hulle as kultelede hulleself nooit as deel van die 

samelewing kon sien nie. Daar kom 'n onmag voor om aan die lewenseise te beantwoord en 

by Cecilia die neiging om dit te verwerp. 

Daar is depressie by albei teenwoordig, asook 'n weerstand teen lewenseise wat aan hulle 

gestel word. Albei die proefpersone is bogemiddeld intelligent dog beoefen beroepe wat nie 

groot intellektuele eise stel nie. Hulle beleef 'n gebrek aan konsentrasie en kreatiewe denke 

en toon insig daarin dat dit afkomstig kan wees van die verbod op kreatiewe en kritiese denke 

wat daar by lede van die Jehovah-getuies bestaan. 

Cecilia en Petra het albei 'n negatiewe liggaamsbeeld vanwee vetsug en ervaar probleme om 

hulle vroulikheid en seksualiteit uit te leef. Alhoewel hulle albei baie pyn en verwerping ervaar 

het, wil hulle graag met mense kontak maak. 

Waar Cecilia reeds 18 jaar gelede die Organisasie verlaat het en 'n jaar gelede tot bekering 

gekom het, is haar geloofsekerheid sterker as die van Petra wat haar ongeveer 'n jaar gelede 

aan die byeenkomste onttrek het. Vanwee die aanspraak wat die Jehovah-getuies daarop 

maak dat ewige verlossing net deur lidmaatskap by die Organisasie te kry is, is daar by Petra 

'n vrees vir die dood teenwoordig. 

Hantering van probleme deur ontkenning, dagdromery, ontvlugting deur te gaan slaap, 

onrealistiese denke deur te groot te droom, intellektualisering, deur op humoristiese wyse 

daarmee om te gaan en deur dit op paradoksale wyse as die teenoorgestelde van hulle 

probleme te sien, vind onderskeidelik by albei die proefpersone plaas. 

Vanuit die agtergrond van totale beheer en misleiding wat die Jehovah-getuies oor lede 

uitoefen, toon albei oudlede 'n verset teen beheer en het albei 'n renons aan oneerlikheid. Uit 

die aard van hulle verlies is daar ook woede en frustrasie oor die onreg wat hulle aangedoen 

is, asook 'n skeptisisme teenoor die Christenkerke se vermoe om lidmate op geestelike vlak 

onder die vlerk te neem en te versorg. 

6.4 INTEGRASIE 

In hierdie hoofstuk is daar 'n beskrywing van die empiriese ondersoek gegee. Die twee 

afsonderlike diepte-ondersoeke wat op die twee proefpersone uitgevoer is, is bespreek deur 

die verskillende mediate interpreteer. lnligting wat uit die literatuurondersoek verkry is, is ook 

met hierdie inligting in verband gebring. Daar is deurentyd gepoog om die rol wat psigiese 

beheer in die proefpersone se lewens gespeel het, aan te dui. In 'n terugblik op die twee 

diepte-ondersoeke is aangedui hoe die lidmaatskap by 'n destruktiewe kulte albei be"invloed het. 

In die volgende hoofstuk sal 'n sintese van inligting wat uit die literatuur verkry is, vir elke 

hoofstuk van die studie bespreek word. Daama sal terapeutiese riglyne vir oudlede van kultes 

voorgestel word. 

HOOFSTUK7 

SINTESE, GEVOLGTREKKINGS EN 

TERAPEUTIESE RIGL YNE 

7.1 INLEIDING 

In die voorwetenskaplike ondersoek is daar gevind dat kultelede onder die totale beheer van 

'n persoon of organisasie kom, met afbrekende gevolge vir die lede. Die emosionele problema 

wat ontstaan is dikwels van so 'n aard dat oud-kultelede nie in staat is om weer by die normale 

samelewing in te skakel nie. Soos in Afdeling 1.2 gemeld, maak die nuus van 'n massa­

selfmoord onder lede van 'n kulte gereeld wereldwyd opslae. Die navorser het veral onder die 

indruk gekom van die wanopvattings wat daar onder die algemene publiek asook onder persone 

in die hulpprofessies rakende die invloed van psigiese beheer bestaan. Hierdie onkunde lei 

daartoe dat die omvang van die probleem waaronder oud-kultelede gebuk gaan, dikwels nie 

ten volle begryp word nie. 

lntussen neem die aantal kultes wereldwyd en ook in Suid-Afrika toe. Oud-kultelede getuig 

daarvan dat predikante, sielkundiges en persone in ander ondersteunende professies nie die 

probleem wat hulle ervaar het, ten volle verstaan nie. 

Ten einde die probleem aan te spreek, is daar in hierdie studie 'n ondersoek gedoen na die 

aard en werkswyse van kultes, asook na sekere aspekte rakende die tipiese kulteleier. Faktore 

wat vatbaarheid vir werwing by kultes kan verhoog, is ondersoek, asook die aard van psigiese 

beheer en breinspoeling. Die proses van psigiese beheer en nadele wat kulte-lidmaatskap vir 

die individu kan inhou, is bespreek. Enkele sielkundige begrippe wat by psigiese beheer 

betrokke kan wees, is aan die orde gestel. In hierdie hoofstuk sal gepoog word om 'n oorsig 

te gee oor bevindinge wat uit die literatuur en deur empiriese navorsing verkry is. 

7.2 HOOFSTUK 1: PROBLEEMSTELLING, DOEL EN PLAN VAN 

ONDERSOEK 

7.2.1 In hierdie hoofstuk is die doel van die studie bespreek, naamlik om vas te stel 

7.2.2 

7.2.3 

7.2.4 

7.2.5 

7.3 

7.3.1 

7.3.2 

of daar 'n behoefte aan 'n terapeutiese program vir oudlede van destruktiewe 

kultes bestaan. 

Aan die hand van 'n voorlopige literatuurstudie is daar vasgestel dat terapie 

vir oudlede van destruktiewe kultes 'n aspek is wat selde in die literatuur 

aangespreek word. 

Die studieterrein is afgegrens en die beplanning van die empiriese navorsing 

is gedoen. 

Enkele konsepte is ter wille van duidelikheid uitgelig en bespreek. 

Die hoofstuk is afgesluit met 'n plan en program van die studie. 

HOOFSTUK 2: KUL TES, KENMERKE EN LEIERS 

In hierdie hoofstuk is die definisies en kenmerke van kultes bespreek, asook 

faktore wat vatbaarheid vir werwing kan verhoog. 

Daar is aangetoon hoe beheer oor 'n persoon se gedrag, gedagtes, emosies 

en inligting kan lei tot totale persoonsbeheer. Die voorskryf van 'n baie rigiede 

daaglikse program en beheer oor selfs onbelangrike optredes van 'n persoon 

het ten doel om die persoon se fisieke werklikheid te beheer. Die stel rituele 

en wyses van optrede wat gebruik word, het ook ten doel om lede saam te 

bind. 

Die doel met gedagtebeheer is dat die kulte se leerstellings in s6 'n mate 

ge"intemaliseer word dat die groep se werklikheid lede se vorige werklikheid 

vervang. Gedagtebeheer in die kultes is so sterk dat die werklikheid van die 

kulte vir die lid die enigste werklikheid word. Om gedagtebeheer te versterk, 

word gelaaide taal gebruik, waar nuwe of bestaande woorde spesiale 

betekenisse ontvang, sodat net die lede dit verstaan en sodat vorige 

konnotatiewe woordbetekenisse kan vervaag. Daar is ook aangetoon hoe 

gedagtebeheer in die besonder versterk kan word deur sekere rituele 

waardeur gedagtes geblokkeer word. Hierdie rituele word algemeen deur 

lede gebruik om hulle daarvan te weerhou om die kulte te bevra en om enige 

7.3.2 

7.3.3 

7.3.4 

7.4 

7.4.1 

negatiewe gedagtes ocr die kulte se leerstellings te koester. 

Die algemene doel met beheer ocr die emosies is om die spektrum van 'n 

persoon se affektiewe belewenis te vernou. Ten einde daarin te slaag, word 

van vrees en skuldgevoelens gebruik gemaak. Die gebruik van vrees het ook 

ten doel om kultelede saam te bind en mekaar teen die vyand buite die kulte 

te "beskerm". Deur middel van bieg en rituele wat emosionele ontlading 

meebring, word die kulte op die hoogte gehou van 'n persoon se diepste 

geheime, waaronder vorige sondes en skuldgevoelens. 

Daar is aangetoon hoe inligting op meesterlike wyse in kultes beheer word. 

Selfs in kultes waar lede nie saamwoon nie en nie van die buitewereld 

afgesluit is nie, word lede wysgemaak dat diegene wat literatuur lees wat die 

kulte se beskouings weerspreek, byvoorbeeld koerante en tydskrifte, teen die 

Heilige Gees sondig, wat as 'n onvergeeflike sonde beskou word. Sodanige 

beheer van inligting lei daartoe dat lede nie vertroud is met teen-kulte inligting 

nie en net die inligting wat hulle via die kulte ontvang, kan gebruik om mee te 

dink en te redeneer. 

Daar is aangetoon hoe kultes ocr elke aspek van 'n persoon se lewe beheer 

verkry en uiteindelik daarin slaag om 'n persoon van sy individualiteit en sy 

outonomie as mens te beroof. 

Ten einde 'n beter begrip van die aard van kultes te verkry, is die tipiese 

kulteleier bespreek. Die uitoefening van gesag en leierskapstyl, die 

persoonlikheid en relasies van die Ieier het in hierdie afdeling aandag 

ontvang. 

Daar is aangetoon dat die tipiese kulteleier 'n persoon is wat waarskynlik 'n 

buitengewone soeke na selfwaarde en 'n buitengewone honger na erkenning 

en mag het. 

HOOFSTUK 3: BEi"NVLOEDINGSTRATEGIEE EN DIE PROSES VAN 

PSIGIESE BEHEER 

In hierdie hoofstuk is die faktore wat vatbaarheid vir werwing kan verhoog, 

7.4.2 

7.4.3 

7.4.4 

bespreek. Predisposisionele faktore ten opsigte van die behoeftes en 

omstandighede van die persoon gedurende werwing, is beskryf. Dit wil 

voorkom asof die behoefte om in 'n groep aanvaar te word en 'n doe I wat deur 

vaste bakens ondersteun word, na te volg. 

Die situasionele faktore wat vanuit die interaksie tussen die werwer en die 

potensiele lid ontstaan, is ondersoek. Dit blyk dat situasionele faktore deur 

elke persoon se unieke omstandighede bepaal word. Die persoon se vermoe 

tot probleemoplossing en sy vermoe tot die hantering van psigiese spanning 

sal byvoorbeeld die mate waarin hy emstige veranderings in sy lewe kan 

hanteer, bepaal. 

Bernvloedingstrategiee wat deur die kultes gebruik word, is gedefinieer en 

beskryf. Daar is onderskeid getref tussen breinspoeling en psigiese beheer 

(mind control) deur aan te toon dat breinspoeling gewoonlik met dwang en 

dikwels geweld gepaard gaan, terwyl psigiese beheer 'n proses van misleiding 

deur 'n vertroude persoon of groep is. 

Die verloop van die proses van psigiese beheer is in vyf stappe bespreek. 

Gedurende Fase 1 vind eerste kontak plaas en word 'n 

vertrouensverhouding gestig. Daar word ook gepoog om soveel as moontlik 

inligting rakende die individu se siening van die samelewing en rakende sy 

persoonlike probleme te verkry. 

Gedurende Fase 2 vind hegting plaas. Die persoon word in die groep 

verwelkom en word onder die indruk gebring dat die groep daama street om 

'n goeie, sosiaal-aanvaarbare doel uit te Jeef. Die doel van die groep word 

doelbewus so beplan om ooreen te kom met dit wat die persoon se sentrale 

dryfveer is. As hy byvoorbeeld sy geestelike Jewe wil verbeter, sal juis dit 

voorgehou word as die rede van die groep se bestaan. 

Gedurende Fase 3 vind 'n herorganisasie van die daaglikse program van 

die persoon plaas. Hy vertrou sy nuwe vriende in s6 'n mate en begin soveel 

tyd aan hulle bedrywighede afstaan dat sy daaglikse program aangepas moet 

word. lntussen swig hy onder subtiele druk om net die groep se literatuur te 

lees en gedagtebeheer-rituele toe te pas. Die vriendskapsbande met 

groeplede verstewig en gedurende samekomste waar groeplede 

voorafgereelde bieg-episodes het, voel die nuweling veilig om ook te bieg. 

Sodoende kom die kulte in besit van sy persoonlike inligting en geheime. 

Gedurende Fase 4 vind 'n versterking van die nuwe gedragspatroon plaas. 

Daar word gereelde kontak met die nuweling behou, en omdat sy gedrag 

besig is om opsigtelik te verander, raak sy familielede van die ems van die 

situasie bewus. Konfrontering en dreigemente dryf die nuweling waarskynlik 

net verder in die arms van die groep in en oortuig hom dat hy die regte ding 

doen. Omdat hy reeds volgens die gebruike van die groep optree, moet hy 

sy gedrag regverdig. Voordat hy dit kan doen, moet hy glo in wat hy doen. 

Op hierdie wyse kry die kulte die persoon sover deur eers op te tree, later 

daarin te glo en s6 sy houdings te verander. 

Gedurende Fase 5 vind 'n herdefiniering van die self plaas. Die nuweling 

is nou ten volle lid en wy hom totaal aan die kulte toe. Hy spandeer soveel 

as moontlik tyd saam met sy nuwe vriende. Sodoende word die psigiese en 

geografiese gaping tussen sy huidige en sy vorige leefwereld al hoe groter. 

Deur middel van ideologiese polarisasie, dit wil se die idee dat die kulte deur 

die wereld wat onder die Ieiding van die Satan is, bedreig word, word 'n 

godsdienstige paranoia geskep waardeur die lid hom al hoe meer na die 

groep wend as sy enigste redding. Laastens word daar van die lid verwag om 

homself verbaal te herdefinieer. Dit kom daarop neer dat hy homself in die 

kulte se definisie beskryf. Hiermee dra hy ook die laaste outonomie aan die 

kulte oor. 

Nadele wat lidmaatskap by 'n kulte vir die individu kan inhou, is bespreek. As 

faktore wat 'n persoon fisiek kan benadeel, is swak materiele voorsiening, 

ontoereikende voeding, gebrek aan voldoende slaap, ruimte, privaatheid en 

mediese hulp bespreek. 

As faktore wat die persoon psigies kan benadeel, is onderskei tussen fisieke 

en psigiese patologie. Fisieke patologie, byvoorbeeld eetversteurings, 

hormoon-afwykings en neurologiese probleme wat onder kultelede aangetref 

word, is aan die orde gestel. Daama is uit verskeie studies wat onder 

kultelede uitgevoer is, aangetoon wat die verhouding in die voorkoms van 

geestessiektes onder sekere kultes teenoor die algemene bevolking is. 

Voorbeelde van psigiese patologie wat in hierdie hoofstuk bespreek is, is 

infantiliteit, depressie, hallusinasies, waandenkbeelde en parano"idale 

gedagtes. 

As faktore wat 'n persoon op intellektuele vlak kan benadeel, is aangedui hoe 

die ontmoediging van kritiese denke daartoe kan lei dat 'n persoon se kritiese 

vermoe sodanig verlaag dat hy nie meer tot kritiese en kreatiewe denke in 

staat is nie. Hierdie kognitiewe beperkings word verder versterk deur 

verskillende vlakke van waarheid wat die lid onseker laat oor wat reg en wat 

verkeerd is. 

Ten einde die nadele van die invloed van kultes op die persoon se 

emosionele en sosiale aspekte te demonstreer, is die psigososiale teorie 

volgens Erikson bespreek. Daar is aangedui hoe die persoon se behoefte 

aan veiligheid, selfvertroue, inisiatief, outonomie en gevoelens van 

bekwaamheid deur die invloed van psigiese beheer gesaboteer kan word. 

Hierdie invloed kan uiteindelik lei tot 'n identiteitsverlies waar die ware 

identiteit van die persoon deur 'n pseudo·identiteit vervang word. 

Daar is ook aangetoon hoe gevoelens van vrees, afhanklikheid en 

onsekerheid lede in 'n voortdurende toestand van psigiese labiliteit kan hou. 

Die ontmoediging van die uitlewing van gevoel dra verder daartoe by dat lede 

hulle angs, vrees en gevoelens van ongelukkigheid moet ontken, wat tot 

chroniese depressie kan lei. 

Wat die wilsaspek betref, is aangedui hoe 'n persoon se sentrale dryfveer, 

byvoorbeeld sy begeerte om 'n beter Christen te wees, deur die kultes 

misbruik kan word. Vanwee die totale beheer wat daar oor lede uitgeoefen 

word, verdwyn die motivering vir die uitleef van die eie talente. Die identiteit 

van die persoon vermeng sodoende met ander Jede van die groep tot 'n 

groepspersoonlikheid wat een gemeenskaplike strewe, naamlik die strewe 

van die kulte, het. 

Wat die geestelike aspek betref is aangetoon hoe kultelede geleidelik 'n nuwe 

norme- en waardestelsel aanleer wat heeltemal verwyderd kan wees van die 

oorspronklike rede waarom hulle by die kulte aangesluit het. Hulle word in 'n 

toestand van onsekerheid gehou deurdat hulle nie sekerheid oor 'n ewige 

verlossing het nie en enige tyd deur die kulte uitgeskop kan word as hulle nie 

aan die eise voldoen nie. 

HOOFSTUK 4: SIELKUNDIGE PROSESSE BY PSIGIESE BEHEER 

In hierdie hoofstuk is enkele sielkundige prosesse wat by psigiese beheer 

betrokke is, bespreek. 

Gedurende die bespreking van houdings is beskryf hoe houdings aangeleer 

word en hoe hulle kan verander. Die wyses waarop weerstand teen oorreding 

gevorm kan word, is bespreek. Daar is ook aangetoon op watter wyses kultes 

weerstand teen oorreding afbreek. In teenstelling met intellektuele leer, het 

emosionele leer meer blywend geblyk te wees. Daar is verduidelik hoe die 

kultes van emosionele leer gebruik maak om be"invloeding te bewerkstellig, 

asook van be"invloeding deur die sentrale en perifere roetes van 

argumentering. 

Kognitiewe dissonansie is beskryf as 'n psigiese konflik wat ontstaan wanneer 

'n persoon teen sy oortuiging in moet optree. Deur die eis van absolute 

gehoorsaamheid wat lede sover kry om volgens die kulte se reels op te tree, 

ontstaan kognitiewe dissonansie. Ten einde die psigiese spanning wat 

daardeur geskep word, uit die weg te ruim, word lede se persoonlike norme 

en waardes aangepas in ooreenstemming met hulle gedrag. Daar is bevind 

dat kultelede hulle meestal tot rasionalisasie wend ten einde kognitiewe 

dissonansie te verminder. Daar is ook gevind dat skuldgevoelens 'n 

belangrike verband met kognitiewe dissonansie het. 

Sekere toestande van gewysigde bewussyn waaronder dissosiasie, 

depersonalisasie, derealisasie en dissosiatiewe versteuring nie elders 

gespesifiseerd, het aandag ontvang. Die kern van hierdie psigiese toestande 

is dat die persoon spanning probeer vermy deur te ontvlug - te dissosieer -

van sy kempersoonlikheid. Uit ondersoeke wat onder kultelede gedoen is, is 

gevind dat 'n beduidende persentasie oudlede en lede van kultes op sekere 

stadiums in toestande van dissosiasie verkeer. 

Wat dissosiasie betref is daar ook aangetoon hoe kultelede nie die vermoe 

het om die Ieier se identiteit met sy bose dade te vereenselwig nie en albei 

aspekte apart kompartementaliseer. Alhoewel die Ieier se bose dade dus 

erken word, word hy steeds as 'n goeie mens gesien wat, as spreekbuis van 

God, 'n 'wonderlike persoon' sou wees. 

Hipnose en suggestie as toestande van gewysigde bewussyn is bespreek. 

Die ekosistemiese en tradisionele sienings van hipnose is kortliks geskets, 

waama suggestie bespreek is. Daar is gevind dat suggestie 'n kragtige wyse 

van be"invloeding is, wat deeglik deur die kultes gebruik word. Daar is ook 

aangetoon dat sekere mense meer suggereerbaar as ander kan wees en dus 

'n makliker prooi vir die kultes kan wees. 

HOOFSTUK 5: NAVORSINGSONTWERP EN -METODOLOGIE 

Die probleem wat in hierdie studie ondersoek is, handel oor die moontlikheid 

van die daarstelling van riglyne vir terapeutiese hulp vir oud-kultelede. 

In Hoofstukke 2, 3 en 4 is hierdie probleem benader deur by bestaande 

literatuur aan te sluit. Die doel van hferdie hoofstuk was om die beplanning 

van die empiriese navorsing uiteen te sit. 

Daar is besluit om, deur middel van idiografiese navorsing, diepte-ondersoeke 

op twee oudlede van destruktiewe kultes uit te voer. Die proefpersone is 

volgens die sneeubalmetode geselekteer. Die volgende media is op hulle 

toegepas: 

• Onderhoudvoering 

• Die 16-Persoonlikheidsfaktorvraelys 

• Die Beck Depressievraelys 

Die volgende projeksiemedia is by die ondersoek ingesluit: 

• Sinsvoltooiing 

• Die T ematiese Appersepsietoets (TAT) 

Die genoemde media is elk kortliks bespreek en die toepaslikheid van elke 

medium vir die onderhawige ondersoek is gemotiveer. 

Die konsepte depressie en projeksie is bespreek. 

HOOFSTUK 6: BESKRYWING VAN DIE EMPIRIESE ONDERSOEK 

In hierdie hoofstuk is die resultate en bevindinge wat deur die idiografiese 

ondersoek aan die lig gebring is, bespreek. Die ondersoek het die volgende 

aan die lig gebring: 

Bevindinge en gevolgtrekkings rakende die diepte-ondersoek op Petra 

Petra beleef 'n tekort aan struktuur en veiligheid in haar lewe wat waarskynlik 

weens die onbestendigheid van haar kinderjare ontstaan het en versterk is 

deur verwerping deur haar man en die kerk waaraan sy vir ongeveer agt jaar 

behoort het. 

Vanwee 'n gebrek aan probleemoplossingsvaardighede, hanteer Petra haar 

probleme deur te gaan slaap, daaroor te rasionaliseer of dit te onderdruk en 

te begin dagdroom. 

Daar kom matige depressiwiteit by Petra voor en sy benodig waarskynlik hulp 

en ondersteuning om haar lewensopgaaf te hanteer. 

Petra se negatiewe beeld van haar eie liggaam veroorsaak dat sy ontuis 

tussen mense voel. Weens die eise wat die Jehovah-getuies aan haar gestel 

het, onder andere dat sy haar moet afsonder van mense buite die kulte, is sy 

nou na disassosiasie eensaam en sonder vriende aangesien haar enigste 

vriende die in die Organisasie was en sy hulle nie meer mag kontak nie. 

Petra is tot 'n mate steeds onder die invloed van psigiese beheer. Sy is soms 

oortuig·dat die Organisasie steeds beheer oor haar ewige verlossing het en 

voel dat sy besig is om te rebelleer. Dan besef sy weer dat die Organisasie 

op perifere sake gekonsentreer het ten einde lede te mislei. Sy toon ook insig 

daarin deur soos volg te redeneer: Terwyl die Organisasie sal redeneer dat 

sy, deur hulle te bevra, die duiwel 'n vatkans gee, is die eintlike waarheid dat 

sy, deur nie die heeltyd aan indoktrinasie blootgestel te wees nie, nou kan 

begin om vir haarself te dink. 

Bevindinge en gevolgtrekkings rakende die diepte-ondersoek op Cecilia 

Uit die diepte-ondersoek is daar bevind dat Cecilia, na kinderjare wat vir haar 

baie eensaamheid en verwarring ingehou het, 'n geslagsrolidentiteitskrisis 

ervaar het, asook die onvermoe om sinvolle relasies met mense te stig en in 

stand te hou. Hierdie probleem is vererger deur haar lidmaatskap by die 

Jehovah-getuies wat daartoe gelei het dat sy nie op 'n normale wyse haar 

skoolopgaaf kon hanteer en maatjies by die huis kon ontvang nie. 

Cecilia het vir baie jare nadat sy haar ouerhuis en die kulte verlaat het, 

daarmee geworstel dat sy die skuldige een is en dat sy vanwee haar sonde 

geen taegang tot God het nie. Nadat sy ongeveer 'n jaar gelede tot bekering 

gekom het, het sy begin leer dat sy aanvaarbaar is en dat mense vir haar lief 

kan wees. 

Sy het haar egter nog nie amptelik van die Jehovah-getuies gedisassosieer 

nie maar het deur middel van 'n TV-program oor kultes in Mei 1997 openlik 

verklaar dat sy tot bekering gekom het. Hierdie program was letterlik en 

figuurlik 'n keerpunt in haar lewe in die sin dat die kulte en haar familie 'n 

duidelike boodskap van haar gekry het. 

Cecilia blameer haarself soms nog steeds vir die dinge wat in haar lewe 

verkeerd geloop het, maar is toenemend in staat om te onderskei tussen die 

rol wat deur haar gesinsomstandighede en die Jehovah-getuies gespeel is en 

haar eie verantwoordelikheid. Die toenemende psigiese groei wat daar in die 

afgelope jare plaasgevind het, asook die gerustheid dat sy deur Christus 

verlossing gevind het, oefen 'n positiewe invloed op haar uit sodat sy haarself 

al hoe meer aanvaar. Hierdie selfaanvaarding word tog in die wiele gery deur 

haar ontevredenheid met haar gewig. Cecilia se nuutgevonde Christenskap 

het haar ook geleer dat sy haar emosies mag uitdruk en uitleef, wat sy tans 

tot 'n groot mate doen. 

Daar bestaan 'n konflik tussen die afhanklikheid wat sy vir mense se 

goedkeuring en instemming het en die trekke van dominansie en 

selfgenoegsaamheid wat in haar persoonlikheid bestaan. Cecilia se 

interpersoonlike verhoudinge is nog in 'n proses van herstel. Sy het blykbaar 

s6 seergekry dat sy haar tot 'n groot mate van mense terugtrek. Tog ervaar 

sy 'n groot behoefte daaraan om aanvaar te word en ten volle deel van 'n 

groep te wees. 

TERAPEUTIESE RIGL YNE VIR OUDLEDE VAN KUL TES 

"It has been said that success is the best revenge. Becoming 
happy outside of the cult, rather than getting sick and dying as the 
cult wishes, is the best evidence of your success and the best 

exposure of the cult's lies about life outside of the group" 

(Tobias 1993:314). 

Die riglyne wat voorts bespreek sal word, is aan die volgende bronne ontleen: 

(i) lnligting en ervaring wat die navorser in die loop van hierdie studie 

gedurende kontak met oud-kultelede en kultelede opgedoen het. 

(ii) lnligting wat van die volgende kultekenners in Suid-Afrika verkry is: 

Mnr Japie Grobler 

Dr Henk Stoker 

Mev Christine Haarhoff 

Mnr Stephan Pretorius 

Ds Francois Smit 

(iii) Die werk van Madeleine Tobias (1993:300-324); Michael Langone 

(1993:22-50); Patrick Ryan (1993:129-139) en Steven Hassan (1988). 

Ten einde die terapeutiese riglyne saam te stel is daar nie slegs van een 

besondere psigoterapeutiese denkskool as vertrekpunt gebruik gemaak nie. 

Die rede hiervoor is dat die rasionaal van verskillende terapeutiese skole 

waardevol btyk te wees. Ter illustrasie kan die volgende voorbeelde genoem 

word: 

Die rasionaal van die Gestaltterapie, asook sekere tegnieke daarvan, kan 

waarskynlik met groot sukses by die probleme van oud-kultelede aangewend 

word. Aronstam meld soos volg: "Enige individu wat 'n onvermoe toon om sy 

volle potensiaal te benut as gevolg van 'n ingeperkte en onkonstante wyse 

van funksionering kan by die Gestaltterapie baat vind" (Aronstam 1989:643). 

Aangesien oud-kultelede in elke persoonsaspek deur psigiese beheer 

bei"nvloed word, kan ook aangesluit word by die rasionaal van Lazarus 

(Lazarus & Louw 1993:602) se multimodale benadering, waar die persoon in 

sy totaliteit as mens aangespreek word. Aangesien multi modale terapie ook 

in 'n groot mate met kognitiewe gedragsterapie en rasioneel-emotiewe terapie 

(Lazarus & Louw 1993:604) oorvleuel, is hierdie uitgangspunt van besondere 

belang waar 'n groot aantal probleme van oud-kultelede uit ontoereikende of 

foutiewe sosiale leerprosesse spruit. 

Die klem wat realiteitsterapie op aktiwiteit van die klient se kant af plaas, 

asook die fokus op verantwoordelikheid wat die onus op die klient plaas om 

te verander, is van waarde by die hantering van die gevolge van psigiese 

beheer. Die aanname dat elke persoon 'n behoefte daaraan het om 'n 

onderskeibare identiteit te he wat hom uniek en verskillend van ander maak, 

asook die eis dat daar positiewe betekenis aan die eie identiteit gekoppel 

moet wees, maak realiteitsterapie des te meer van pas om die 

identiteitloosheid wat onder oud-kultelede heers, aan te spreek (Gouws 

1989:576). 

Aangesien daar gesien kan word dat die probleem van die oud-kultelid vanuit 

verskillende terapeutiese benaderings aangespreek kan word, sal die 

vertrekpunt van die riglyne op die behoeftes en probleme van die oud-kultelid 

fokus. Die terapeut kan dan sy individuele terapeutiese styl by hierdie 

probleme aanpas. Desnieteenstaande sal daar deurentyd aangesluit word by 

tegnieke uit sekere terapeutiese skole wat toepaslik kan wees in die hantering 

van sekere probleme. 

Aannames wat die terapeutiese riglyne onderle 

Die volgende aannames wat die riglyne onderle, moet in gedagte gehou word: 

• Daar bestaan drie hooffases waardeur 'n kultelid moet beweeg. 

Die eerste fase is uitleidingsberading, waar op teen-kulte inligting 

gefokus word. Die doel van uitleidingsberading is om die persoon 

sover te kry om die kulte te verlaat. 

Die tweede fase bestaan uit terapeutiese hulp waar die oud-kultelid 

ondersteuning ontvang om emosionele en persoonskonflikte op te hef. 

Die derde fase bestaan uit lewensvaardighede waar die persoon 

geleidelik geleer word om sy vorige lewe te hervat. 

Vir die doeleindes van hierdie studie sal uitleidingsberading nie behandel 

word nie. Daar sal op terapeutiese hulp gefokus word en kortliks aandag aan 

lewensvaardighede geskenk word. 

• Die genoemde drie fases kan nie altyd duidelik van mekaar geskei 

word nie. Gedurende terapie kan 'n vraagstuk oor die kulte se 

leerstellings byvoorbeeld na vore kom. Voordat terapie sinvol kan 

voortgaan, behoort hierdie vraagstuk eers deur die terapeut of 'n 

kenner wat oor teen-kulte inligting beskik, aangespreek te word. 

Die oud-kultelid kan ook, selfs nadat hy die kulte vir 'n paar jaar verlaat 

het, met inligting vorendag kom wat laat blyk dat daar steeds sekere 

aspekte van die kulte se leerstellings is waarmee hy hom 

vereenselwig. AI is die persoon lankal nie meer lid nie, is daar dan 

weer 'n fase van uitleidingsberading nodig. 

• Die doel van terapie met 'n oud-kultelid is dat hy insig moet ontwikkel 

in die psigiese beheer waaraan hy onderhewig was en moontlik steeds 

is en insien in watter mate dit sy lewenskwaliteit be"invloed het en 

moontlik steeds be"invloed. 

• Wanneer 'n sielkundige of berader met 'n oud-kultelid gesels, sal die 

persoon waarskynlik nie onmiddellik oor sy kulte-agtergrond praat nie. 

Die rede daarvoor kan wees dat die persoon nie sy emosionele 

probleme met die kulte in verband bring nie. Hy kan ook dink dat die 

terapeut, soos baie ander mense in die samelewing, nie sal verstaan 

nie. Sommige inligting uit 'n persoon se kulte-agtergrond kan reeds vir 

baie jare onderdruk wees aangesien dit te bedreigend kan wees om dit 

op 'n bewuste vlak in die gesig te staar. Die hantering van repressie 

word in afdeling 7.8.3.13 bespreek. Die terapeut moet dus op die 

uitkyk wees vir simptome van psigiese beheer en die inisiatief neem 

deur daarop te reageer. 

• Sommige persone bring hulle emosionele probleme nie met kultes in 

verband nie, aangesien hulle dalk al 'n jaar of twee vantevore hulle 

lidmaatskap met die kulte beeindig het. Daar moet in gedagte gehou 

word dat mense selfs jare nadat hulle 'n kulte verlaat het, emstige 

emosionele probleme kan openbaar wat gedurende lidmaatskap 

ontstaan het en wat vir baie lank ontken is. 

• 'n Persoon wat 'n kulte verlaat het kan, selfs na jare, nog 'n emosionele 

band met die organisasie he. Hy sal dus steeds neig om die 

organisasie te beskerm, alhoewel hy op rasionele gronde redes kan 

verskaf waarom hy die organisasie moes verlaat. Hierdie emosionele 

band kan met die verhouding van twee persone na 'n egskeiding 

vergelyk word. Alhoewel die huweliksverhouding van s6 'n aard 

geword het dat dit nie kon voortgaan nie, kan daar lewenslank 'n 

emosionele band tussen die twee persone bly bestaan. 

• Die stappe wat iemand wat toevallig op 'n kultelid afkom en begin 

gesels, volg, kom ooreen met baie aspekte van uitleidingsberading en 

terapie. Die verskil is egter dat die toevallige vriend nie 'n 

professionele verhouding met die persoon het nie. Die sielkundige of 

uitleidingsberader het 'n professionele verhouding met die persoon, 

wat daarop neerkom dat hierdie verhouding eties-gebaseerde grense 

het. Die implikasie daarvan is dat die terapeut 'n professionele 

verantwoordelikheid teenoor die klient het. Daar kan ook van die klient 

verwag word om op aktiewe wyse by sy psigiese, geestelike en 

liggaamlike herstel betrokke te raak. Hierdie afbakening van grense is 

nodig omdat daar in die kultes buite die gebied van professionalisme 

beweeg word, soos wat in afdeling 4.5.6.3 bespreek is. 

• 'n Oud-kultelid is nie altyd gereed om onmiddellik van 'n nuwe geloof 

oortuig te word nie. Hy het tyd nodig om rustig deur bogenoemde drie 

stappe te werk, oor alles te reflekteer en dan self te besluit, anders 

word dieselfde oorredingsfout gemaak as wat werwers gemaak het 

deur die persoon in 'n kwesbare stadium volgens hulle siening te 

be"invloed. Alhoewel 'n Christen-uitleidingsberader of 'n Christen­

terapeut dus onmiddellik in die versoeking sal wees om aan die oud­

kultelid die weg van saligheid te verkondig, bestaan daar 'n sterk 

moontlikheid dat die persoon nie geestelik daarvoor gereed sal wees 

nie. 

Riglyne tydens die hantering van sekere probleme wat deur oud­

kultelede ondervind word 

Nadat die oud-kultelid se besondere omstandighede en behoeftes vasgestel 

is, kan die volgende riglyne in ag geneem word: 

Historisiteit van werwing en aansluit by die kulte 

Dit is belangrik dat die persoon eerstens duidelikheid kry oor die redes 

waarom hy by die kulte aangesluit het. Dit is belangrik omdat die behoefte 

wat die besluit om aan te sluit onderle het, ook op ander gebiede 'n 

bepalende invloed op sy lewe kan he. 'n Oud-kultelid wat die eksklusiwiteit 

van die groep hoog aangeslaan het, kan moontlik tydens terapie ontdek dat 

die behoefte aan lidmaatskap by 'n eksklusiewe groep 'n negatiewe 

selfkonsep onderle, wat rigtinggegewend in die terapeutiese proses kan 

wees. 

293 



Hy moet sy persoonlike omstandighede tydens eerste kontak met die werwers 

in herinnering roep en vasstel wat sy behoeftes op daardie tydstip was. Die 

volgende vrae kan meer lig op hierdie saak werp: Hoe is die persoon 

genader? Wat was sy aanvanklike reaksie en gevoelens omtrent die groep, 

die ander lede en die Ieier? Wat in die groep het hom eerste ge"interesseer? 

Wat is aan hom belowe gedurende werwing? Het hy dit ontvang? Watter 

inligting wat hy op daardie stadium nie oor beskik het nie, sou hom laat besluit 

het om nie aan te sluit nie? Wat wou hulle eintlik van hom gehad het? 

7 .8.3.2 ldentifisering van psigiese beheer-tegnieke 

Dit is nodig dat die persoon bewus word van die tipe tegnieke van psigiese 

beheer wat in die groep waar hy hom bevind het, toegepas is. Hierdie 

tegnieke kan byvoorbeeld wieg, singpraat (chanting), slaap-deprivasie, 

isolasie, verdowingsmiddels, hipnose, kritiek of vrees wees. 

Die persoon moet evalueer watter tegnieke die grootste uitwerking op hom 

gehad het. Dit is belangrik om vas te stel of hy steeds van hierdie tegnieke 

gebruik maak, byvoorbeeld chanting (singpraat). Is dit vir hom moeilik om 

hierdie tegnieke op te gee? Watter waarde het dit tans vir hom? lndien hy 

voel dat dit steeds vir hom 'n mate van beskerming is, moet hy bewus word 

teen wat hy beskerm wil word. 

Die verloop van die proses van psigiese beheer behoort altyd met die persoon 

behandel te word. Dit is belangrik dat hy kennis sal ontwikkel van die gebeure 

waarvan die nuweling wat gewerf word op daardie stadium bewus is, asook 

van die gebeure wat hulle terselfdertyd agter die skerms afspeel. Hierdie 

stappe is in afdeling 3.3.6 bespreek. 

7.8.3.3 Ontwikkelingstilstand (maturational arrest) 

Onder normale omstandighede lei die lewenservaring wat 'n mens opdoen, 

daartoe dat hy voortdurend leer en as mens op emosionele, geestelike en 

kognitiewe vlak groei en ontwikkel. Aangesien kultelede nie toegelaat word 

om hulle eie besluite te neem en kontak met die buitewereld te he nie, het 

hulle na die beeindiging van lidmaatskap 'n tekort aan die nodige 

294 



lewenservaring. 

Die persoon se sielkundige ontwikkelingsvlak moet vasgestel word deur 

inligting soos die tydperk wat hy by die organisasie betrokke was en die 

intensiteit van sy betrokkenheid in ag te neem. Die persoon behoort tydens 

terapie nie volgens sy chronologiese ouderdom gehanteer te word nie, maar 

volgens sy sielkundige ontwikkelingsvlak. Hy behoort ook tot die besef te kom 

in watter aspekte sy ontwikkeling verhoed is, byvoorbeeld dat sy sosiale 

vaardighede en sy algemene kennis oor die afgelope jare nie ontwikkel en 

uitgebrei het nie. 

Die verlies aan werkservaring sluit hierby aan en word in afdelings 7.8.3.12 

en 7.8.3.25 aangespreek. 

7 .8.3.4 Verhouding met die kulteleier 

Die persoon moet sy verhouding met die kulteleier uitklaar. Dit is dikwels 

moeilik aangesien die kulteleier die persoon is na wie opgesien is en wat 

ge"idealiseer is. In die meeste kultes bestaan die siening dat die kulteleier 'n 

bonatuurlike persoon is wat oor bonatuurlike kragte beskik. Dink die persoon 

dat die Ieier oor bonatuurlike krag beskik? Dink die persoon dat die Ieier hom 

op 'n bonatuurlike, geestelike of fisieke wyse skade kan berokken? Dink hy 

dat daar een of ander vloek op hom rus noudat hy die kulte versaak het? Die 

uitlig van waninterpretasies en onrealistiese betekenisgewing deur die 

aanwend van tegnieke soos konfrontasie, oorreding, uitdagings en teoretiese 

argumente, sluit aan by die Rasioneel-emotiewe terapeutiese benadering. 'n 

Belangrike faktor in hierdie benadering is die subjektiewe evaluering van die 

persoon wat 'n groot invloed op die ontstaan en instandhou van houdings het 

(Meller 1993:558). 

Dit is vir oudlede baie moeilik om die bose dade van die Ieier met sy identiteit 

te vereenselwig. AI het die lede lang ure gewerk en baie ontbeer, al is hulle 

op wrede wyse deur die Ieier gestraf, al is hulle hulle menswaardigheid deur 

die Ieier ontneem, neig oudlede dikwels om die Ieier steeds as 'n wonderlike 

persoon te sien wat alles vir die groep feil gehad het. Hierdie toestand van 

dissosiasie tussen die kulteleier se identiteit en sy dade moet aangespreek 

word deur vir hom gedurig op die ware feite te wys sodat hy self die 

denkdistorsies kan insien. Konfrontasie en direktiewe optrede kan hom op die 

verdediging plaas en die Ieier se kant laat kies. Hy kan gehelp word om in te 

sien dat hy die twee sake kompartementaliseer. Dit help om hier metafories 

te werk te gaan deur verkieslik 'n voorbeeld uit die plante- of diereryk te 

gebruik, byvoorbeeld die van 'n boom wat in die bos staan en daarop 

aanspraak maak dat hy smaaklike appels dra net om, wanneer die seisoen 

aanbreek, giftige vrugte te dra. S6 'n boom kan nie as 'n appelboom gesien 

word nie, al het hy hom vir een uitgegee. 

7.8.3.5 Vashou aan laaste bande met die kulte 

Tydens lidmaatskap by die kulte, het al die opofferings wat hy gemaak het, die 

lid 'n soort gevestigde belang by die kulte laat ontwikkel. AI het hy nie op 

aardse goed aangedring nie, het hy tog iets terug verwag vir al sy moeite. 

Wanneer hy die kulte verlaat, klou hy soms vas aan iets wat hom nog aan die 

kulte bind, aangesien hy moontlik onbewustelik soek na daardie iets wat hy 

nooit ontvang het nie. Die uitklaar van presies wat die persoon te wagte was 

en waarop hy gehoop het, kan hom moontlik van hierdie laaste band laat 

afsien. 

Sommige persone is bloot bang om van byvoorbeeld 'n kulte-aandenking 

ontslae te raak, aangesien daar gewoonlik aan kultelede gesuggereer word 

dat as hulle daarvan ontslae sou raak, sekere slegte dinge met hulle sal 

gebeur. 

Die laaste rede waarom 'n oud-kultelid moeilik van 'n laaste aandenking 

ontslae sal raak, is dat dit vir hom verteenwoordigend is van dlt in die groep 

wat vir hom kosbaar was en waarvoor hy baie opgeoffer het. Hierdie 

verskuilde betekenis kan aan die lig gebring word en deur die persoon in die 

gesig gestaar word. Hierdie besef hou verband met die aspek van verlies, 

wat in afdeling 7.8.3.19 bespreek word. 

7 .8.3.6 Verlies van mag 

Die kultelid het hom met die mag en die sterk struktuur wat die Ieier 

uitgeoefen het, vereenselwig. Die Ieier en die organisasie se mag was ook 

op 'n manier sy mag. Hy is hierdie magsgevoel en sekerheid kwyt, wat baie 

persone kragteloos laat. 

Wanneer emstige probleme buite die kulte opduik, neig sommige persone om 

te wil terugvlug na die pseudo-veiligheid wat hulle binne die kulte ervaar het. 

Dit is belangrik dat die tipe mag wat die kulteleier oor die lede gehad het, 

geherdefinieer word. Die persoon moet insig ontwikkel in die outoritere mag 

wat oor hom uitgeoefen is. Die rede waarom hy nie kan optree nie en 

kragteloos voel, is omdat sy outonomie hom ontneem is, nie omdat hy nie 

oor die vaardighede beskik om dit te doen nie. Hy het die reg as mens om op 

grond van sy eie individualiteit besluite te neem. 

Die persoon kan begin besef dat sy uitsigloosheid daaraan toe te skryf is dat 

hy vir so lank nooit toegelaat is om te beplan en te droom nie. Dit sal hom 

help om korttermynplanne te begin maak en dit in werking te stel. Die 

terapeut kan ook help om 'n mate van balans in besluitneming te bring, 

aangesien 'n persoon wat skielik die omvang van die beheer wat oor hom 

uitgeoefen is, besef, soms impulsief drastiese besluite kan neem. Die 

persoon kan byvoorbeeld besluit om te skei, aangesien hy nou kan sien hoe 

hy nie net in die kulte nie, maar ook daarbuite, beheer is. 'n Vrou wat 

byvoorbeeld beheer oor haar toegelaat het, sal skielik raaksien hoe haar man 

haar ook manipuleer. Die taak van die terapeut is daar om haar eerder te 

help om nuwe grense in haar lewe te stel en dit uit te oefen as om 

byvoorbeeld 'n uiterste stap soos 'n egskeiding te oorweeg. 

7 .8.3. 7 Om die koring van die kaf te skei 

Dit is vir oud-kultelede besonder moeilik om relevante inligting van nie­

relevante inligting te skei. Die eerste rede hiervoor is dat kultelede verleer het 

om krities oor sake te dink. Hulle moet hulle aanvanklik inspan om normale 

denkaktiwiteite soos om tussen twee sake te onderskei, iets te memoriseer, 

vir selfs 'n kort tydjie te konsentreer of om iets te evalueer, uit te voer. 

Wanneer 'n persoon onder druk geplaas word om dit te doen, begin hy soms 

so bedreigd voel dat hy onwillekeurige rukbewegings deur sy lyf kry en 

297 



dissosieer om van die spanning te ontsnap. 

Die ander rede waarom dit moeilik is om relevante inligting van nie-relevante 

inigting te skei, is dat daar in kultes altyd verskillende vlakke van waarheid is, 

wat veroorsaak dat 'n persoon nie oor 'n basis van absolute waarhede beskik 

waarteen hy inligting kan meet nie. Dit wat tot voordeel van die kulte was, 

was die norm waarteen alles gemeet is, en hierdie norm het verval. Die 

persoon moet leer om sy vorige norme- en waardestelsel te herroep, te 

evalueer en te hervestig. 

Oud-kultelede ervaar dikwels probleme om met aandag te lees. Hulle sal 'n 

boek optel, 'n paragraaf lees en dan verward raak en hulle plek verloor. Hulle 

sal die paragraaf oorlees en weer deurmekaar raak. Hierdie ervaring kan 

vreesaanjaend wees. Hulle kan dit wat hulle gelees het, gewoonlik'ook nie 

betekenisvol weergee nie. Hierdie probleme kan ook 'n aanduiding van 

depressie wees, waar 'n persoon se aandagspan verkort en waar hy glo dat 

hy nie tot intellektuele take in staat is nie. 

Die persoon se lees-stamina moet geoefen word deur gereeld kort stukkies 

te lees, en wat gelees is weer te gee en daaroor te praat. Hierdie oefening 

moet daagliks getrou gedoen word en voortgesit word solank as wat dit nodig 

is. 

7 .8.3.8 Die vergete verlede 

Oud-kultelede moes jare lank enige gedagtes aan hulle verlede onderdruk. 

Die feit dat hulle nie mag terugverlang nie, lei nog meer daartoe dat hulle 

heimwee na hulle vorige lewe onderdruk en ontken. Hierdie aspek van 

psigiese beheer kan daartoe lei dat 'n persoon na 'n paar jaar die meeste 

dinge uit sy verlede vergeet. Hy vergeet tot 'n groot mate letterlik wie hy was. 

Om oor die verlede te praat het dus vir hierdie persone spesiale betekenis. 

Hulle kan aangemoedig word om oor enigiets rakende die verlede wat by 

hulle opkom, te praat en sake met mekaar in verband te bring. Hierdie 

tegniek is baie belangrik om weer integrasie tussen die self en die vorige 

identiteit te bewerkstellig. 

Ten einde lede sover te kry om van hulle vorige lewe afstand te doen, neig 

die kultes om lede onwaarhede wys te maak, soos dat hulle gesinslede nie 

vir hulle omgee nie, ensovoorts. Die aanmoediging om oor die verlede te 

praat, help persona ook om te ontdek wat waar is en wat leuens is. Hierdie 

aspekte sluit aan by suggestie wat onder afdeling 7.8.3.10 bespreek word. 

7.8.3.9 Die hantering van toestande van gewysigde bewussyn 

Kultelede word gedurende lidmaatskap geleer om, wanneer hulle oor die kulte 

gekonfronteer word, oor te skakel na 'n pseudo-werklikheid. Dit lyk asof hulle 

wegdryf (float) en dit is asof 'n masker oor die persoon se gesig en veral oor 

sy oe verskyn. Vir iemand wat met hom praat, is dit dan onmoontlik om hom 

te bereik, aangesien dit lyk asof hy nie hoor of inneem wat gese word nie. 

Wanneer 'n kultelid eers aangeleer het om "uit te sny" of op hierdie wyse te 

dissosieer, kan dit dikwels voorkom wanneer hy voor 'n spanningsvolle 

situasie gestel word. Dit kan daartoe lei dat die persoon 'n toestand ontwikkel 

waar sy aandagspan verkort, waar hy selfs klein besluite nie kan neem nie en 

waar eenvoudige aktiwiteite vir hom reuse-take word. Paniek en angs kan 

selfs ontstaan wanneer druk uitgeoefen word om te presteer. Hierdie 

probleem kan weer eens op die teenwoordigheid van depressie dui. 

Die mate waartoe dissosiasie 'n deel van die persoon se verdedigings­

meganismes is en outomatiese hipnotiese toestande kan meebring, moet 

vasgestel word. 

Daar word in sommige bronne melding gemaak van die gebruikmaak van 

hipnose om die persoon met die angsvolle inligting wat aanvanklik tot 

dissosiasie gelei het, in kontak te bring. Aangesien hipnose egter juis 'n 

toestand van gewysigde bewussyn is, kan dit wees dat oud-kultelede deur 

hipnose as't ware aangemoedig word om te dissosieer. Hipnose word in 

hierdie verband dus teenaangedui. 

Vanuit die Gestaltterapeutiese benadering kan die tegniek van die daarstel 

van 'n kontinuum van bewustheid gebruik word deur sekere opdragte aan die 

persoon te gee. Hy kan byvoorbeeld gevra word om herhaaldelik 'n sin te 

begin met: "Nou is ek bewus van ... " en dit dan te voltooi. Hierdie benadering 

help hom om deur distansiering en objektivering van sy belewenisse, bewus 

te wees van wat hy ervaar en om sodoende interaksie tussen sy denke en sy 

ervarings mee te bring. 

Fisieke oefening is 'n baie handige hanteringstrategie ten einde periodes van 

dissiosasie te verminder. Dit maak die persoon meer bewus van sy liggaam 

as 'n deel van hom. Hoe meer bekend die persoon met sy liggaam raak, hoe 

meer sal hy bewus word van die subtiele gevoelens wat die dissosiasie 

voorafgaan. Hierdie tegniek sluit aan by die holistiese benadering in die 

Gestaltterapie dat die persoon as 'n eenheid funksioneer. Enige splitsing van 

die mens kan daartoe lei dat 'n spesifieke aspek van die persoon 'n 

belangriker rol as die res verkry. lndien psigiese spanning te erg word, sal 

biologiese tekens na vore kom en indien liggaamlike siektes te erg word, sal 

psigiese spanning na vore kom (Aronstam 1989:629). 

Kult~lede getuig dikwels van 'n emosionele en liggaamlike gewaarwording wat 

by die aanhoor van 'n sneller deur hulle ervaar word (Hassan 1988:202). 

Fisieke oefening dra daartoe by dat die persoon meer met sy liggaam se 

boodskappe in aanraking kom. Die integrasie van waarneming van fisieke en 

psigiese boodskappe deurdat die liggaam en psige meer met mekaar in 

kontak kom, kan hierdeur bevorder word. Op hierdie wyse kan 'n oud-kultelid 

die liggaamlike gewaarwordings en emosionele gevoelens wat hy voor 

dissosiasie ervaar, herken en daarop reageer. 

Ten einde psigiese spanning wat dissosiasie kan aanhelp, te verlig, het die 

persoon nodig om bevestiging te ontvang dat alles nie sy skuld was nie. Hy 

kan daarop gewys word hoe sterk die kragte in die kulte is. Hy kan in hierdie 

tyd behandel word soos iemand wat fisieke trauma beleef het. 

Die terapeut kan hom help om al sy herinneringe binne-in 'n raamwerk van 

psigiese beheer te rekonstrueer. Hy kan gewys word hoe elke ding wat met 

hom gebeur het, met psigiese beheer te doen het. Daar moet deurentyd 

gesoek word na die essensiele element van die self wat deur die kulte 

aangeval is en in die bewuste gedissosieer is. 

Wanneer die persoon ervaar dat plekke waar sensoriese oorbelading 

voorkom, soos in video-winkels en inkopiesentrums, 'n gedissosieerde 

toestand (spacing out) aanhelp, kan hy hierdie plekke eers vir klein rukkies 

besoek sodat hy geleidelik gedesensitiseer word teen die stimuli wat 

dissosiasie by hom veroorsaak. 

Die snellers wat tot dissosiasie kan lei, kan gesystap word. Die terapeut kan 

hierdie toestand by die oud-kultelid voorkom deur wat hy wil se, van 'n ander 

kulte te se sodat die persoon nie bedreig voel nie en self die verbande kan 

deurtrek na die kulte waarby hy betrokke was. Die indirekte inligting sneller 

nie die "gedagtestop"-proses nie want die kultelid het nie die persepsie dat 

daar 'gevaar' is nie. Dit sal 'n "Moonie"-lid nie op sy hoede stel as daar 

byvoorbeeld inligting oor Scientologie aan hom deurgegee word nie en 

andersom. Op hierdie wyse verkry hy inligting oor psigiese beheer en kan hy 

hom onbewustelik daarvan begin distansieer. Die volgende stap sou wees 

om dit met die kulte waarby hy betrokke was, in verband te bring. 

Die volgende stappe kan geneem word ten einde die intensiteit van die 

gevolge van snellersituasies te verminder: 

1. ldentifiseer die snellers wat die persoon laat "uitsny''. Dit is dikwels 

musiek wat in die groep gespeel en gesing is, sekere stemtone, sekere 

simbole of handgebare, slagspreuke, aandenkings uit die kulte soos 'n 

kledingstuk, ensovoorts. Sommige snellers is toevallig en het 

ontwikkel uit die persoon se betrokkenheid by die groep. Ander 

snellers is doelbewus aan die persoon gesuggereer om hom teen teen­

kulte inligting as't ware te immuniseer. 

2. Die persoon moet bewus word van die snellers waarop hy reageer, en 

bewus word van wat met hom gebeur as hy uitsny. lndien hy enige 

voorwerpe in sy besit het wat hierdie toestand by hom laat ontstaan, 

kan hy aangeraai word om daarvan ontslae te raak. Die wegdoen met 

aandenkings van die kulte word in afdeling 7.8.3.5 bespreek. 

3. Die persoon kan leer om die snellers en die gevolge wat die snellers 

het, te antisipeer. Tobias (1993:325) getuig dat, wanneer sy gevoelens 

van heimwee en skuldgevoelens te wagte was en het opgedaag, dit 

nie dieselfde emstige emosionele uitwerking op haar as oud-kultelid 

gehad het as wanneer sy onverhoeds daardeur oorval is nie. 

4. Die terapeut kan ook saam met die persoon ander betekenisse aan 

snellers toeken. Die reaksie op snellers is gewoonlik 'n emosionele 

reaksie. Die persoon kan geleer word om die emosie wat by hom 

opkom wanneer hy op die sneller reageer, soos volg te ontleed: 

FIGUUR2 

HERKENNING, ONTLEDING EN HANTERING VAN SITUASIES WAAR 'N 

'SNELLER' DIE OUD-KUL TELlO BE"iNVLOED 

Die stappe van herkenning, ontleding en hantering sluit tot 'n redelike mate aan by 

die Rasioneel-emotiewe benadering. 

Herkenning 

Die sneller: Die aanhoor van 'n liedjie wat gereeld in die kulte 

gesing is 

Onmiddellike reaksie op 'n Gevoel van verlange en heimwee na die groep; die 

die sneller: begeerte om tussen hulle te wees, asook 'n gevoel 

van onheil en 'n ligte duiseligheid 

Ontleding 

Korttermyngevolge van Twyfel ontstaan of dit die regte stap was om die groep 

die ervaring: te verlaat; 'n gevoel van mislukking word beleef en 'n 

hernieude bevestiging van 'n lae selfkonsep vind plaas 

Betekenisgewing aan die Die persoon raak daarvan oortuig dat dit 'n fout was 

gevoel: om die groep te verlaat. Hy voel asof gevaar dreig en 

voel ook asof hy straf te wagte kan wees 

Hantering 

Uitdaging: Bereidheid is nodig om saam met die terapeut 

verkenning te doen van wat die feite is 

Die inbring van realisme: Vra vrae soos: Kan die liedjie op sigself gevaar 

Is hierdie boodskap op inhou? Het dit enige mag oor my? Wat sou 'n 

feite gebaseer? persoon wat heeltemal objektief is van hierdie situasie 

se? 

Soek na die oorsprong Die persoon ontdek dat daar by verskeie geleenthede 

van die vrees: aan hom gesuggereer is dat indien hy aan die kulte 

ontrou sou raak, daar 'n siekte, 'n ongeluk of selfs die 

dood oor hom sou kom. Die aanhoor van die liedjie 

word geassosieer met die gevoel van eenheid wat 

daar onder kultelede ontstaan wanneer hulle saam 

swaargekry het. Die persoon se vrees is ook moontlik 

versterk deur die vrees van sy mede-kultelede. 

Verken gebeure in die Die persoon beantwoord vrae soos: Het enige onheile 

kulte: waarmee hy direk of indirek gedreig is, oor hom 

gekom? Daar vind bewuswording plaas dat die Ieier 

wei verkeerd kon wees. Hy besef dat die invloed van 

die aanhoor van die liedjie 'n stuk beheer is wat hy nog 

telkens oor hom toelaat. 

(Op hierdie stadium het die persoon baie ondersteuning nodig aangesien hy 

nie weet wat die waarheid is en wat nie.) 

Vir Steven Hassan was die naam van Moon, wat hy as die Messias gesien 

het, 'n sneller. Wanneer hy die woord hoor, het hy uitgesny en kontak met die 

werklikheid verloor. Hy het die kulte-werklikheid beleef en intense heimwee 

na die groep ervaar. Ten einde die ervarings te bowe te kom, het hy daarop, 

telkens as hy die woord "moon" hoor, aan die maan en maanlig begin dink. 

Hierdie gedagte-oefening het hom gehelp om geleidelik van die effek van die 

sneller ontslae te raak. 

7.8.3.10 Suggestie 

As gevolg van die feit dat kultelede onder voortdurende bernvloeding verkeer, 

word later 'n ander verwysingsraamwerk van inligting geskep waaruit 

kultelede dink en redeneer. Die oningeligte terapeut kan maklik vir ure verby 

die kultelid praat as hy dit nie in gedagte hou nie. Die kultelid kan 

byvoorbeeld van sy ouers en familie in 'n negatiewe lig bly praat, lank nadat 

hy die kulte verlaat het. Die rede hiervoor moet ondersoek word, veral as die 

terapeut nie bewyse van emstige gesinsprobleme en -konflik sien nie. Dit kan 

wees dat die persoon vir jare lank gerndoktrineer is dat sy ouers van die 

duiwel is, of dat 'n vrou voortdurend die suggesties ontvang het dat haar man 

haar tydens hulle huwelik mishandel het. Hierdie suggesties kan bly vassteek 

en veroorsaak dat die oud-kultelid sy familielede steeds nie vertrou nie. 

Lede ontvang dikwels suggesties dat as hulle die kulte verlaat, hulle hulleself 

uiteindelik sal vemietig (self-destruct). Uit die kulte gekom, voel hulle s6 

onveilig en beangs dat hulle persoonlikhede kan disintegreer of dat hulle 

psigies heeltemal kan knak. Hierdie mense kan emstige angs-aanvalle, pyne 

in die borskas en selfs fobiee begin ondervind. Sommige persone sit vir ure 

in een posisie of sit aanhoudend en wieg terwyl hulle 'n mantra bly herhaal. 

Hierdie optrede kan veroorsaak dat hulle die diagnose van katatoniese 

skisofrenie ontvang, terwyl hulle eintlik in s6 'n toestand van angs is dat hulle 

moet dissosieer ten einde psigies te oorleef. 

Dit kan werk om in so 'n geval vir die persoon die versekering te gee dat die 

terapeut besef dat hy baie bang is en dat niemand hom skade sal berokken 

nie. Daar kan dan geleidelik begin word om sekere aspekte van psigiese 

beheer aan hom te verduidelik sodat hy die angs wat hy beleef kan begin 

verstaan. Dit is belangrik dat die persoon die versekering moet ontvang dat 

niemand iets teensy sin aan hom gaan doen nie, byvoorbeeld om hom op te 

sluit, in te spuit, ensovoorts nie. Hierdie belofte moet nagekom word sodat 

hy kan sien dat sy aanvanklike angs ongegrond was. 

Soms is die oud-kultelid nie in so 'n emstige angstoestand nie, maar toon hy 

duidelike tekens van vrees vir sekere situasies of persone. Die terapeut kan 

dan die hipotese ondersoek dat die persoon vooraf met sekere suggesties 

be"invloed is. Daar kan eers op indirekte wyse navraag gedoen word oor die 

rituele en gebruike in die groep, sodat inligting ingewin kan word oor hoe die 

be"invloeding plaasgevind het. Hierdie suggesties moet dan na vore gebring 

word en onder die oe gesien word. 

7.8.3.11 Passiwiteit van oud-kultelede 

Mense in kultes word ontmoedig om selfstandig te dink. Die kulteleier neem 

aldie verantwoordelikheid en neem groot en klein besluite namens lede. AI 

verlaat 'n persoon 'n kulte, kan hy steeds in 'n onbewuste staat van 

passiwiteit wees. Hy sal byvoorbeeld in 'n terapeutiese situasie verwag dat 

die terapeut namens hom besluite moet neem. So 'n verhouding kan hom 

veilig laat voel. Hierdie passiwiteit moet uitgewys word en in verband gebring 

word met die omstandighede waarin dit aangeleer is. 'n lngesteldheid wat 

in die kulte aangeleer is kan na ander situasies uitbrei, byvoorbeeld die werks­

of huweliksituasie. Oud-kultelede wat hiervan bewus word, ontdek gewoonlik 

ook dan ander situasies in hulle lewens waar hulle toelaat dat ander namens 

hulle besluite neem. 

7.8.3.12 Gebruikmaking van positiewe gevolge van lidmaatskap 

Dit is vir baie ontnugterde oud-kultelede aanvanklik 'n onaanvaarbare 

gedagte, maar dit is goed om die voordele wat lidmaatskap by die kulte vir die 

individu gehad het, uit te klaar. Sommige kultelede het tydens lidmaatskap 

ervaring opgedoen in lewensvaardighede soos openbare optrede, uitgebreide 

reise, verkoopservaring en selfdissipline. Hierdie ervarings kan positief 

aangewend word in die na-kulte lewe van die persoon. Dit help hom ook 

besef dat die jare in die organisasie nie noodwendig alles verlore was nie. 

Die gebruik van die positiewe ervarings kan daartoe bydra om hom te laat 

insien dat as hy 'n kulte kon deurleef en oorleef, hy ander probleme ook te 

bowe kan kom. Hy weet nou ook wat psigiese beheer is en kan sy grense in 

die toekoms duideliker stel en reels maak. 

7.8.3.13 Repressie 

Baie oudlede verkies om alles net te vergeet omdat die ervarings te pynlik 

was. Hulle wil nie daaraan herinner word nie en gee voor dat alles wei is. 

Die persoon moet hulp ontvang om emosies na die oppervlak te bring. Vanuit 

die Gestaltterapie kan die stel-van-vrae-tegniek hier suksesvol gebruik word, 

waar die terapeut fyn let op addisionele reaksies wat 'n aanduiding kan gee 

dat 'n niksseggende verbale respons slegs 'n poging is om oppervlakkige 

antwoorde te gee. Byvoorbeeld, op 'n vraag van "Wat voel jy?" antwoord die 

persoon dat hy effens ongemaklik voel. Die terapeut let egter op dat hy sy 

vuis bal en liggies op die stoel tik. Hy wys die persoon daarop en vra hom om 

sy vuisbeweging te herhaal en bewus te wees van wat hy ervaar. Deur dit te 

doen, raak die persoon van byvoorbeeld aggressiewe gevoelens bewus 

7.8.3.14 Taal 

(Aronstam 1989:642). 

Deur die gebruik van semantiese opklarings, wat ook 'n tegniek uit die 

Gestaltterapie is, kan die terapeut die persoon ook help om onbewuste 

gevoelens uit te spreek. 'n Persoon kan byvoorbeeld versoek word om 

sekere woorde in 'n sin te vervang en selfs te beklemtoon. As die persoon 

byvoorbeeld se: "Mens het ook nie 'n vriend met wie jy kan praat nie," kan die 

terapeut hom vra om die woord "mens" met "ek" te vervang, sodat hy sy 

onderdrukte gevoelens van eensaamheid kan uitspreek. 

Terapeute wat met oud-kultelede werk, kom soms na 'n tyd agter dat die 

kommunikasie nie vlot nie. Dit is asof die twee partye mekaar nie verstaan 

nie. Die rede hiervoor is dat kultelede nuwe betekenisse aan bekende 

woorde toeken. Goed en s/eg, pa, ma en familia, beteken vir hulle iets 

anders as wat die intersubjektiewe betekenis van die woorde vir ander 

beteken. Woorde en konsepte moet versigtig uitgelig word en een vir een 

bespreek word totdat daar 'n ooreenstemming van betekenis ontstaan. 'n 

Vraag soos: "Wat beteken sukses of goed of /iefde vir jou?" is 'n vraag wat 

gedurig in terapie sal voorkom. 

7 .8.3.15 Kognitiewe dissonansie 

'n Persoon wil voortdurend 'n emosionele ewewig handhaaf deur te weet dat 

sy gedrag in ooreenstemming is met dit waarin hy glo. In die kultes word lede 

hierdie ewewig ontneem deurdat hulle nie konstante terugvoer op hulle 

optrede kry nie. Dit hou hulle in 'n toestand van onsekerheid. Ten einde die 

noodsaaklike ewewig te bereik, rig hulle hulle gedrag al hoe meer in die rigting 

van wat die kulte wil he, totdat hulle naderhand op 'n stadium kom dat hulle 

teen hulle ware self optree. Die persoon raak 'n vyand van sy ware self en 

moet dit beveg ten einde kognitiewe dissonansie uit te skakel. Tesame 

daarmee pleeg hy dade wat teensy vorige (ware) norme- en waardestelsel 

indruis, wat tot skuldgevoelens lei. 

Die persoon moet insig ontwikkel in hoe kognitiewe dissonansie teen hom 

gebruik is en daarvan bewus word hoe dit hom in 'n staat van voortdurende 

onsekerheid en skuld gehou het. 'n Gevaarlike gevolg van die voortdurende 

aanwend van kognitiewe dissonansie deur kultes, is dat die persoon 'n "nuwe 

self' skep wat so te se teen sy bestaande, ware self oorlog voer. Die 

volgende stappe kan geneem word om bewuswording te laat ontstaan oor 

hoe die kulte daarin geslaag het om die "ek" teen die "self' te laat draai: 

• Die kulte het hom sever gekry om bande met die buitewereld te breek 

deur hom te laat glo hy moet dit doen om 'n ware Christen te wees. 

• Die kulte het, wat ookal fout was, op sy geestelike onvolwassenheid 

geblameer. 

• Toe hy uit die kulte wou gaan, het hy net homself gehad om te blameer 

aangesien die kulte hom sever gekry het om self sy brue te verbrand. 

Alhoewel hulle dit gei"nisieer het, het hy die bande gebreek; om 

daardie rede kon hulle redeneer dat hulle vir niks geblameer kan word 

nie. 

ldentifiseer saam met die persoon die wyse waarop hy kognitiewe 

dissonansie probeer uitskakel het. As kognitiewe dissonansie by 'n lid 

ontstaan deurdat hy byvoorbeeld teen sy oorspronklike beginsels in geld 

gesteel het, sal hy een van die volgende doen: 

• Hy sal sy oorspronklike beginsel verander (met ander woorde, hy sal 

dink dat steel nie verkeerd is nie). 

• Hy sal nuwe inligting bybring om sy gedrag te regverdig (met ander 

woorde, hy sal dink dat leuens geregverdig is om mense te help 

aangesien hulle vanuit die duister na die Jig gebring moet word). 

• Die belangrikheid van die konflik kan geminimaliseer word (met ander 

woorde, die persoon kan redeneer dat die hele saak eintlik glad nie 

belangrik is nie). 

Daar moet vasgestel word watter invloed dit op hom gehad het en of hy dit 

nog steeds gebruik om kognitiewe dissonansie in ander situasies te 

verminder. 

Daar moet onthou word dat die oudlid juis op hierdie gebied emstige konflik 

kan ervaar, naamlik die worsteling om te besluit in watter mate alles sy skuld 

was en in watter mate hy mislei is. Het hy opgetree ter wille van erkenning? 

Hoe gaan hy sy gedrag voortaan rig? Dit is die sentrale dinge wat kultelede 

laat huiwer om weer hulle eie oordeelsvermoe te vertrou, want hulle het hulle 

klaar laat mislei. Hulle reaksie hierop is om hulle aan verdere relasies en 

besluitneming te onttrek. 

7.8.3.16 Die soeke na identifikasiefigure en -voorwerpe (self-objekte) 

Mense benodig identifikasiefigure waarteen hulle hulle eie waarde kan meet -

iets in die samelewing of in die groep waarin hulle beweeg wat spesiaal en 

betroubaar is en waarmee hulle hulle kan vereenselwig ten einde hulle 

waarde as mens te bevestig. 

Die ontnugtering wat sommige mense in 'n liefdelose samelewing kan ervaar, 

veroorsaak dat hulle vertroue in belangrike sosiale strukture wat 'n sin van 

sekuriteit en 'n gevoel van toebehorenheid moet gee, kan verloor. Wanneer 

vertroue in die samelewing of die groep verloor word, ontstaan 'n 

kwesbaarheid wat integrasie van die persoonlikheid kan teewerk. 'n 

Ge"integreerde persoonlikheid is veral nodig wanneer 'n persoon verandering 

moet hanteer. Mense is klaarblyklik nie daarop uit om kultes te soek om by 

aan te sluit nie. Hulle is waarskynlik eerder op soek na iets in die samelewing 

wat hulle gefragmenteerde self kan versterk en waarteen hulle hulleself kan 

spieel. Charismatiese kulteleiers beantwoord hier in die besonder aan die 

behoefte aangesien hulle op narsistiese wyse 'n skynbaar onwankelbare 

selfvertroue openbaar en hulle opinies met absolute sekerheid bekend maak. 

Die kulteleier bied waarskynlik 'n sterk identifikasiefiguur of selfobjek vir die 

verswakte self van sommige persone en bied 'n grootse, magtige objek 

waarmee die persoon hom kan vereenselwig. 

Die persoon kan insig ontwikkel in hoe die kulte die selfobjekte van individue 

misbruik ten einde hulle te beheer. Die proses waardeur kultes individue se 

self-objekte wysig, kan min of meer soos volg verloop: 

Die kulteleier wys die lid op die leemtes in sy vorige lewe wat daartoe lei dat 

hy in homself en in sy vorige leefwereld ontnugter word. Wat eintlik gebeur 

is dat die selfobjekte wat nog in sy lewe oor is, nou weggevat word, want hy 

twyfel nou in hulle. Aangesien selfobjekte as psigiese ankers dien, 

veroorsaak die verlies daaraan 'n emosionele krisis. 'n Proses van 

disintegrasie van die self volg en die kulte buit hierdie situasie uit deur die 

redder te word wat die lid versterk en troos. Die lid is baie afhanklik van 

hierdie ondersteuning en erkenning want dit word nou sy nuwe selfobjek. Die 

kulte maak nou van die ondersteuning en erkenning as 'n wapen gebruik om 

die persoon se gedrag te modifiseer. As hy nie optree soos hulle dit wil he 

nie, sal hulle die erkenning weerhou. Toenemende emosionele krisisse kan 

nou volg en die moontlikheid bestaan dat die lid kan begin afreageer. As hy 

byvoorbeeld sy humeur ver1oor, iets stukkend slaan of vloek, sal die Ieier hom 

op hierdie selfde gedrag wys en hom wysmaak dat hy dit doen omdat hy nog 

geestelik onvolwasse is. Die lid aanvaar dit en die oomblik as hy 

konformerend optree, word daar weer vir hom ondersteuning en erkenning 

gegee. 

'n Persoon kan insig ontwikkel in die wyse waarop sy selfobjekte vervang is. 

Hy moet, deur die herinstelling van sy vorige selfobjekte (of nuwes as die 

voriges onvoldoende was), 'n interne lokus van kontrole ontwikkel sodat hy 

nie so be"invloedbaar is dat hy deur die weerhouding van erkenning en 

ondersteuning van stryk gebring word nie. 

Daar moet gewaak word teen oordrag na die terapeut, aangesien die persoon 

moontlik in die terapeut 'n nuwe selfobjek kan vind en dan 'n afhanklike 

verhouding met die terapeut kan ontwikkel. 

7 .8.3.17 Die fisieke aspek 

Vir baie oudlede was hulle gesondheid die laaste ding wat hulle toegelaat was 

om hulle oor te bekommer, met die gevolg dat hulle gesondheids- en 

tandheelkundige probleme kan he. Oud-kultelede het gewoonlik ook nie die 

ondersteuning van mediese fondse nie, wat die probleem vererger. Die 

persone het dan Ieiding nodig om hulle as 'n buite-pasient by 'n 

gemeenskapshospitaal te registreer. Die moontlikheid van medikasie om 

akute of chroniese depressie tee te werk, kan ook ondersoek word. 

Ten einde vas te stel wat die persoon se algemene gesondheidstoestand is 

en of hy onmiddellik mediese hulp benodig, kan onder andere die volgende 

vrae gevra word: 

1. Ly die persoon tans aan enige chroniese of akute siekte? 

2. Was die persoon, indien dit 'n vrou is, swanger tydens lidmaatskap? 

3. Was daar seksuele molestering of seksuele promisku"iteit in die kulte? 

4. Het die persoon 'n geskiedenis van mediese problema? 

5. Het die simptome van sodanige problema tydens lidmaatskap 

vererger? 

6. Het die persoon tydens lidmaatskap siek geword, en hoe is dit 

gehanteer? 

7. Het die persoon tydens lidmaatskap 'n gewigstoename of -afname 

gehad? 

8. Wat was die kulte se houding teenoor die ontvang van mediese hulp? 

7.8.3.18 Skorsing van lede deur kultes 

Mense wat vanself 'n kulte verlaat, het die stap gewoonlik geneem omdat 

hulle hulle vertroue in die organisasie verloor het. Wanneer hulle soms, na 

beeindiging van lidmaatskap, twyfel of hulle die regte stap geneem het, kan 

hulle hulle uittrede regverdig deur die organisasie se onbetroubaarheid in 

berekening te bring. 

Oudlede wat uitgeskop is, ervaar egter emstige verwerping. Hulle het nie 

teen die kulte gekies nie en identifiseer nog met alles waarvoor die kulte 

staan. Hulle het hulle hele lewe daaraan gewy en word meteens te lig bevind. 

Hulle ervaar die mislukking dus baie erger as mense wat die kulte vanself 

verlaat het. Selfs al weet hulle die organisasie was verkeerd, kan die trauma 

s6 erg wees dat hulle soms selfmoord pleeg wanneer 'n kulte hulle uitskop. 

Die kultelid kan hier ondersteun word deur gehelp te word om krities na te 

dink oor waarom hy regtig uitgeskop is. Die redes kan een van die volgende 

wees: 

1. Die persoon het moontlik kritiek teen die kulte uitgespreek. 

2. Die persoon het moontlik 'n finansiele las vir die kulte geword weens 

ouderdom, 'n chroniese siekte of sielkundige problema. 

3. Die oudlid se familie het die kulte moontlik met hofsake gedreig. 

Die oucl-kultelid kan daarvan bewus gemaak word dat 'n kulte slegs persone 

as lede behou wat vir hulle finansiele voordele inhou. 

7.8.3.19 Die rouproses 

Oud-kultelede het 'n dubbele rouproses om te verwerk. Eerstens het hulle 

hulle vorige leefwereld grootliks verloor. Familie- en vriendskapsbande is 

verbreek, liefdesverhoudings is beeindig, studies, werk en stokperdjies is 

gestaak, besittings met sentimentele en materiele waarde is weggegee en 

vemietig, ensovoorts. 

Nadat die persoon al hierdie opofferings gemaak het "om 'n belangriker 

lewensdoel nate jaag", fokus hy op die kulte. Hy maak nuwe vriende, stel 

nuwe doelwitte en vorm nuwe vriendskapsbande. 

Wanneer 'n persoon ontdek dat hy mislei is en dat hy vemiet deur alles 

gegaan het, kom dit as 'n emstige skok en kan dit hom in 'n toestand van 

trauma en akute depressie dompel. Die persoon treur oor verbreekte 

familieverhoudings, oor sy vriende in die kulte, asook oor die verlore jare wat 

hy. daar deurgebring het. Hy rou oor sy geloof wat hy verloor het en die 

sinvolheid van die lewe wat vir hom daarmee heen is. 

Ouers van kinders in kultes spandeer soms al hulle geld in 'n poging om hulle 

kind uit die kulte te bevry en staar sodoende bankrotskap in die gesig. Die 

kind kan op hierdie pogings antwoord deur net weer weg te loop na die groep 

toe. S6 'n stap kan lei tot psigiese trauma, liggaamlike ineenstorting en selfs 

die dood van ouers van kultelede. 

Lede word, onder die invloed van die kulte, ook soms sover gebring om ander 

mense psigies te teister of liggaamlike leed aan te doen. Na die beE:Hndiging 

van lidmaatskap kan hulle dan intense skuldgevoelens beleef oor wat gebeur 

het. 

'n Anonieme oud-kultelid van 'n kulte in die Kaap (Anoniem 1997) getuig dat 

die groep waaraan sy behoort het, haar aangemoedig het om haar moeder 

tydens die se terminate siekbed te verwerp en die wens uit te spreek dat har 

moeder nie hemel toe sal gaan nie. Lede van die groep het ook verskeie 

boodskappe per faks aan haar moeder gestuur waarin hulle vir haar gese het 

dat sy nie gered is nie. Sedert sy die groep verlaat het, ervaar sy emstige 

psigiese pyn en konflik omdat sy nooit oor haar moeder kon treur en haar aan 

die einde van haar lewe kon bystaan nie. 

Die verliese wat die persoon gely het, moet aangespreek word sodat die 

persoon kontak kan maak met die gedissosieerde elemente van die self. Dit 

is belangrik dat hy gevoelens van verlies sal uitspreek en aan homself en aan 

ander sal erken. Afhangende van die persoon se geaardheid, kan hy 'n 

joemaal hou van hierdie gevoelens en alles wat by hom opkom, neerskryf. 

Sommige kreatiewe persone skep 'n kunswerk om gevoelens na vore te bring 

en te konkretiseer. Die rolprent "How to make an American quilt" is 'n 

voorbeeld van vrouens wat hulle woede en gegriefdheid oor seksuele en 

ander traumas in hulle lewens uitgeleef het deur saam 'n kunswerk te skep. 

Nadat die persoon voldoende tyd toegelaat is om te rou deur daaroor te praat 

en die gevoelens te beleef, kan daar geleidelik gefokus word op 'n volgende 

doelwit, naamlik om die sin in die lewe om hulle en in hulle eie lewens te 

begin insien. Waar die middelpunt van die trauma eintlik uit 'n geloofskrisis 

bestaan, en waar die persoon die doel van alles in sy lewe bevra het, kan hy 

nou al die slegte gebeure in 'n raamwerk van "slegte dinge gebeur ook met 

goeie mense", begin insien. 

7.8.3.20 Selfblamering 

Hierdie neiging by oud-kultelede is een van die hardnekkigste om te 

verander. Tydens lidmaatskap word kultelede s6 ge"indoktrineer dat hulle glo 

dat elke ding wat verkeerd loop, hulle skuld is. Hulle ontvang suggesties dat 

probleme in hulle persoonlike lewe, probleme van die kulte en selfs siektes 

aan hulle geestelike onvolwassenheid toe te skryf is. Selfs as die Ieier sterf, 

gevonnis word of die groep verlaat, dra elke lid die las dat die ongeluk die 

groep getref het omdat hy iets verkeerd gedoen het. Wanneer 'n lid self die 

groep verlaat, het hy al 'n begrip dat daar 'n fout in die groep moes gewees 

het. As hy egter uitgeskop word, kan hy homself ook daarvoor blameer en 

voel dat hy nie goed genoeg geleef het nie. Die skuldgevoelens wat hy ervaar 

word vererger deur 'n gevoel van skaamte omdat hy nie aan die standaarde 

wat gestel is, kon voldoen nie. 

Oud-kultelede kan ook hewige skuldgevoelens beleef oor die pyn, moeite en 

onkoste wat hulle hulle families besorg het. Daarby voel hulle 

verantwoordelik vir ander persone wat hulle self vir die kulte gewerf het. Hulle 

het ook moontlik deelgeneem aan kulte-aktiwiteite wat teen hulle vorige etiese 

kodes ingedruis het soos om prostitusie te bedryf, te lieg, te steel of 

verdowingsmiddels te verkoop; om geweld en selfs moord te pleeg wanneer 

dit die saak van die kulte kon bevorder. Sommige ondememende persone 

het s6 hard in die kulte gewerk dat hulle daar 'n gesagsposisie bekom het, 

waaruit hulle ook ander beheer, mislei en gemanipuleer het. Vanuit hierdie 

gesagsposisie kon hulle dan die mense onder hulle misbruik het. Sommige 

ouers veroorsaak tydens lidmaatskap by 'n kulte hulle eie kind se trauma of 

dood deur lyfstraf toe te pas of deur te weier dat die kind mediese 

behandeling mag ondergaan of 'n bloedoortapping mag kry. 

Die oud-kultelid moet besef dat bogenoemde optrede deur misleiding 

meegebring is en dat hy nie altyd in staat was om ingeligte besluite te neem 

nie. Hy kan faktore in die struktuur van die kulte wat hom verhoed het om 

7 .8.3.21 Vrees 

ingeligte besluite te neem, identifiseer. Dit is belangrik dat hy 

verantwoordelikheid neem slegs vir dlt waaroor hy moontlik beheer gehad het 

en die res aan die kulte en die kulteleier toe te skryf. Sommige oud-kultelede 

besluit om teenoor die samelewing te probeer vergoed deur aktief by teen­

kulte optrede betrokke te raak. 

'n Ander stap na herstel is om die kulte die kwaad wat die persoon 

aangedoen is, te vergewe. Dit is 'n proses wat oor 'n tyd plaasvind en verg 

doelbewuste denkbesluite. Oud-kultelede getuig van die bevryding wat hulle 

ervaar nadat hulle geleer het om die kulte te vergewe. 

Die persoon kan eerstens 'n lys maak van alles wat hy in die groep gedoen 

het wat skuldgevoelens en skaamte by hom veroorsaak. Hierdie sake kan 

dan met 'n vertroueling of met die terapeut bespreek word. Dit is belangrik 

dat die persoon nie hier veroordeel sal word nie. Hiema kan hy die lys op 

realistiese wyse deurgaan en kyk waar hy kan vergoed vir dit wat gebeur het. 

(Hierdie optrede meet die persoon nie in gevaar stel om weer met die groep 

betrokke te raak nie.) Die persoon kan God om vergifnis vra vir wat hy 

gedoen het en die vergifnis aanneem. Die persoon meet ook leer om homself 

te vergewe, wat soms die moeilikste deel is, veral omdat kultelede geleer het 

dat hulle eie welsyn laaste kom. 

Kultelede deel 'n gemeenskaplike ervaring dat hulle mislei en beheer is. Om 

'n medelid te vergewe, is dus makliker as om die Ieier te vergewe wat weet 

wat hy aan die lid gedoen het en steeds voortgaan om dit aan ander te doen. 

As 'n oud-kultelid nie sever kan kom om die Ieier te vergewe nie, meet druk 

nie uitgeoefen word nie. Die gee van vergifnis is 'n proses wat soms lank kan 

neem. 

Vrees word baie suksesvol in die kultes gebruik en kan selfs jare nadat die 

persoon die kulte verlaat het, nog voortduur. Kultelede wat die kulte verlaat 

vrees dat hulle 'n fout maak en daarom hulle ewige saligheid kwyt is. Omdat 

'n suggestie van onheile wat hulle sal tref sodra hulle in die kulte twyfel of die 

kulte verlaat, by hulle geplaas is, vrees hulle fisieke, emosionele, finansiele, 

geestelike of ander probleme. Daar is feitlik altyd by oud-kultelede die ''wat 

as" gevoel teenwoordig, waar hulle wonder wat sal gebeur as dit wat die Ieier 

voorspel het, bewaarheid word. Aangesien baie kultes ook duidelike 

dreigemente gee van vervolging wat lede wat die kulte verlaat kan tref, vrees 

lede vir hulle veiligheid en vir die van hulle gesinne. 

Wanneer 'n lid vir sy veiligheid of sy lewe vrees, en die terapeut wil vasstel 

of die vrese onrealisties is, kan die volgende vrae gevra word: 

1. Het die kulte, na die oudlid se wete, vantevore mense vervolg, 

geviktimiseer, ontvoer of selfs vermoor? 

2. Het die persoon al iemand ontmoet wat op hierdie wyse skade 

berokken is? 

3. Hoe belangrik was hierdie lid vir die groep? Is hy vertroud met 

belangrike geheime inigting van die groep? Is daar enige rede vir die 

kulte om onveilig te voel noudat hy die groep verlaat het? 

4. Hoe emosioneellabiel is die kulteleier en die bestuur van die groep? 

5. Ontvang die persoon enige dreigemente van die groep? Word hy 

lastig geval, byvoorbeeld deur die maak van dreigoproepe en die stuur 

van briewe, ensovoorts? 

In sekere gevalle sal die terapeut vasstel dat die dreigemente deur die groep 

net plaasvind sodat die kulteleier die ander kultelede kan be"indruk. In 

sommige gevalle moet dit egter emstig opgeneem word. 

Oud-kultelede besluit dikwels om aktief by teen-kulte organisasies betrokke 

te raak en deel te neem aan teen-kulte gesprekke op televisie, oor die radio 

of in die gedrukte pers. Die uitgee van sensitiewe inligting kan daartoe lei dat 

die kulte die oudlid dagvaar en hom s6 probeer dwing om die negatiewe 

inligting wat hy verkondig, te staak. 

Aangesien oud-kultelede al met hofsake geteister is, ontvoer is, fisies 

aangeval, beseer en selfs vermoor is, moet dreigemente van 'n kulte liefs 

nooit ligtelik opgeneem word nie. Die volgende stappe kan help om die oud­

kultelid teen gevaar te vrywaar: 

1. 'n Brief kan deur die oudlid aan die kulte geskryf word waarin hy 

onomwonde verklaar dat hy nie deur hule gekontak of lastig geval wil 

word nie. 

2. Verbreek enige kommunikasie met hulle, byvoorbeeld wanneer hulle 

bel. Moenie in 'n argument met die Ieier of die lede betrokke raak nie. 

3. Gaan IE~ 'n klag by die polisie en kry 'n interdik teen besoeke as daar 

van emstige teistering sprake is. 

4. Verkry professionele regshulp indien die kulte met hofsake dreig. 

5. In Suid-Afrika kan die Kulte-inligting en Evangelisasiesentrum, wat 

praktiese inligting en emosionele bystand voorsien, gekontak word 

(Bylaag 2). 

Die persoon kan ook grootliks tot sy eie veiligheid bydra deur onder andere 

die volgende stappe te neem: 

1. Moet liefs nie aileen reis nie. 

2. Neem telefoonoproepe op band op. 

3. Neem veiligheidstappe vir gesinslede en veral vir kinders. 

4. Verander daaglikse roetinebewegings. 

5. Beveilig die persoon se huis deur die aanbring van 'n alarmstelsel, 'n 

waghond aan te skaf en ligte op strategiese plekke te installeer. 

Die kulte se taktiek om die persoon sover te kry om na die kulte terug te keer 

is nie altyd een van dreigemente, aggressie en geweld nie. Dit gebeur 

dikwels dat lede hulle vriend (die oudlid) telefoneer en probeer om hom te laat 

skuldig voel deur die volgende te se: "Ons verlang na jou," "Ons is lief vir 

jou," "Ons was so bekommerd oor jou," "Ons het vir jou gebid," "Ons wil jou 

baie graag sien." 

Dit is belangrik dat die persoon teen hierdie taktiek voorberei word deur so 'n 

oproep te wagte te wees. Hierdeur kan hy homself desensitiseer en die angel 

uit die gepoogde beheer haal. Hy kan op sulke stallings antwoord dat hy hulle 

bekommemis waardeer en dat 'n byeenkoms moontlik in die toekoms gereel 

kan word. Hy moet hom egter op geen wyse verbind deur byvoorbeeld 'n 

belofte te maak of op 'n datum van ontmoeting ooreen te kom nie. lndien dit 

duidelik blyk dat van die lede in die kulte eerlike vrae rakende hulle 

betrokkenheid in die groep het, kan 'n ontmoeting gereel word waar die 

terapeut of uitleidingsberader die oud-kultelid vergesel en hom help om nie 

enige impulsiewe verbintenisse aan te gaan nie. 

7.8.3.22 Woede 

Dit kan as 'n goeie teken beskou word as die oud-kultelid emosies van woede 

begin toon. Woede is 'n normale, gesonde reaksie op die misleiding en 

wreedhede wat teenoor hom gepleeg is. Dit betaken ook dat die persoon 

nou besef en erken dat hy geviktimiseer is, daarom sal die woede met baie 

pyn gepaard gaan. Daar is deur uitleidingsberaders gerapporteer dat, selfs 

na jare se kontak met die problema wat oud-kultelede het, hulle dikwels 

verstom staan oor die pyn wat deur hierdie mense beleef word. Om hierdie 

rede moet die persoon nie te gou gemaan word om te "vergewe en te 

vergeet" nie. Hy is daarop geregtig om kwaad te wees en die woede bied vir 

hom 'n uitlaatklep om van hierdie gevoelens ontslae te raak. Die uitleef van 

woede dien ook as 'n hulpmiddel vir die persoon in die sin dat hy nou kan 

begin onderskei tussen die waarheid en leuens. Dit is deur die uitleef van 

woede dat die persoon die energie kan genereer om konstruktief op te tree. 

As dit onderdruk word, sal dit net bydra tot gevoelens van hulpeloosheid en 

depressie. Omdat kultelede geleer word om hulle gevoelens te onderdruk, 

beskik hulle waarskynlik nie oor sosiaal-aanvaarbare wyses om hulle woede 

uit te druk nie. 

Daar moet teen gewaak word dat die persoon nie sy woede teen homself rig 

nie. Sommige oud-kultelede vind dit makliker om hulleself te blameer en 

gebruik die energie nie om die nodige veranderinge in hulle lewens aan te 

bring nie. Woede wat s6 intens is en teen die self gerig word, kan daartoe lei 

dat die persoon ontlading kan vind in alkohol en tabak; dat hy emosionele 

steurings kan ontwikkel en selfs selfmoord kan pleeg. Die moontlikheid 

bestaan ook dat die woede op 'n onskuldige party geprojekteer kan word. 

Afhangende van die persoon se tipe woede en sy persoonlikheid, kan van die 

volgende tegnieke gebruik gemaak word: 

1. Woede wat ervaar word, kan uitgespreek word. Volgens die Gestalt­

metoda kan die kulteleier in 'n terapeutiese omgewing gevisualiseer 

word en met hom gepraat word. 

2. In 'n brief aan die kulteleier kan die persoon sy woede uitspreek. Dit 

is nie nodig om die brief te pos nie, veral nie as dit die persoon in 

gevaar kan stel nie. 

3. Fisieke afreagering is soms nodig. Die persoon kan aileen op 'n 

verlate plek, byvoorbeeld in die veld of by die see gaan staan en sy 

woede ontlaai deur te skreeu. 'n Kussing kan met die vuis geslaan 

word of klippe kan met 'n hamer geslaan word. 

4. In 'n gestruktureerde terapeutiese omgewing kan gefantaseer word oor 

hoe die persoon die kulteleier sou wou terugkry. Eers kan hy toegelaat 

word om enigiets te se, al is dit nie eties om dit te doen nie. As hy eers 

op hierdie wyse ontlaai het, kan daar deur rasionele bespreking sekere 

van die vergeldingsplanne wat die oudlid beraam het, op grond van 

etiese redes uitgelaat word. Nadat die uitvoerbaarheid van die 

oorblywende planne uitgeklaar is, kan 'n paar praktiese idees uitgekies 

word, byvoorbeeld die skryf van 'n brief aan 'n tydskrif of die aansluit 

by 'n erkende teen-kulte organisasie ten einde die kulte se 

bedrywighede bloot te le. 

5. Woede kan ook ontlaai word deur in die openbaar te praat oor die 

persoon se ervarings. Dit moet liefs in koordinering met bestaande 

teen-kulte organisasies gedoen word. 

6. 'n Siviele geding teen die kulte vir die skad~ en verliese wat die 

persoon gely het, kan oorweeg word. 

7.8.3.23 lnterpersoonlike verhoudings 

Oud-kultelede het tydens hulle lidmaatskap by 'n kulte, aile bande met hulle 

familia, vriende en wyer vriendekring verbreek. Nadat hulle die kulte verlaat 

het, moet hulle deur die kultelede wat vir jare hulle enigste vriende was, 

ge·ignoreer en verwerp word. Hulle kan dus gewoonlik verskriklik eensaam 

wees, maar kan ook lugtig wees om by langtermyn interpersoonlike 

verhoudings betrokke te raak. 

Terapeutiese optrede hang af van die aard van die kulte waarin die persoon 

betrokke was. Die volgende inligting kan ingewin word en dan kan daarop 

gereageer word. 

1. Die aard en kwaliteit van interpersoonlike verhoudings voor 

lidmaatskap by die kulte kan eers vasgestel word. Wat was die aard 

van die persoon se verhoudings met sy familia? Kan dit weer herstel? 

Het hy opregte, goeie vriende gehad voor lidmaatskap? lndien nie, sal 

hy interpersoonlike verhoudings van voor af moet leer vestig, wat 'n 

lang proses kan wees. lndien hy wei vantevore in verhoudings 

betrokke was waar hy mense kon vertrou, kan hy vanaf die basis van 

daardie vertrouensverhoudings werk en die aspekte van 'n 

vertrouensverhouding identifiseer. 

2. Was die persoon tydens lidmaatskap by promiskue seksuele aktiwiteite 

betrokke? Is daar van hom verwag om seksuele verhoudings met albei 

geslagte te he? Is groepseksuele aktiwiteite in die kulte beoefen? Is 

daar van hom verwag om prostitusie te bedryf om sy kwota geld in te 

same!? Is daar van hom verwag om selibaat te leef? Is hy in die kulte 

in 'n huwelik gedwing met 'n persoon vir wie hy nie lief was nie? Is sy 

persoonlike seksuele lewe in die kulte aan die grootklok gehang sodat 

dit in die groep bespreek is? 

Die wye verskeidenheid idees oor seksuele sake wat daar in kultes gevind 

word, beklemtoon die verwarring van oud-kultelede ten opsigte van 

interpersoonlike verhoudings en seksuele sake. 

Hier'die verwarring kan aangespreek word deur die persoon toe te laat om te 

sien hoe die seksuele orientering wat in die kulte nagevolg is, verskil van die 

algemene houding ten opsigte van seksuele aspekte buite die kulte, van sy 

eie gewete en van sy vorige seksuele oortuigings. 

Dit is nie ongewoon nie dat kultelede, nadat hulle die kulte verlaat het, na die 

ander uiterste beweeg wat seksuele norme en waardes betref . lemand aan 

wie die eis gestel is om heeltemal selibaat te leef, kan neig om 'n promiskue 

seksuele lewe te he, en andersom. 

Alhoewel korttermynoplossings vir hierdie probleem waarskynlik nie bestaan 

nie, kan die terapeut 'n positiewe inset lewer deur die persoon toe te laat om 

oor sy ervarings te praat en in kontak met gevoelens van skuld en skaamte 

te kom. Weer eens moet hy insig ontwikkel in die beheer wat daar oor hom 

was en dat hy nie altyd die keuse gehad het nie. 

Dit kan van groot waarde vir die persoon wees om hierdie sake in 'n groep, 

wat min of meer dieselfde probleme gehad het, te bespreek. Die 

bogenoemde probleme van die oud-kultelid, die vrou wat in haar huwelik aan 

fisieke en seksuele aggressie onderwerp is en volwassenes wat as kinders 

gemolesteer is, se probleme is tot 'n mate soortgelyk aan die wat genoem is. 

Die pyn en skaamte wat in 'n groep gedeel word, is gedeelde hartseer. 

Daarby leer die persoon dat daar buite die kulte ook ondersteuning is en dat 

sy probleem in ems vergelyk kan word met die van ander buite die kulte. 

Daarby vorm groepe 'n baie goeie basis vir ondersteuning en kreatiewe 

probleemoplossing. Op hierdie wyse word vriendskapsnetwerke ook 

gevestig, wat kan lei tot die stigting van steungroepe vir ander oud-kultelede. 

3. Wat doen die persoon tans om hom teen eensaamheid te vrywaar? 

Sommige oud-kultelede vertrou nie mense nie en het nie die selfvertroue om 

vriende te maak nie. Ten einde hulle eensaamheid te bowe te kom, raak 

hulle dan by korttermynverhoudings betrokke ter wille van die onmiddellike 

bevrediging van fisieke behoeftes en om vir 'n rukkie die gevoel van 

aanvaarcling te beleef. Soms wend oud-kultelede hulle na ander kultes net 

om iewers aanvaarding te kry, wat daartoe kan lei datal die problema weer 

van voor af beleef kan word. 

Die volgende praktiese riglyne kan van hulp wees, afhangende van die 

intensiteit van die probleem: 

1. Die persoon moet besef dat die totale vertroue wat hy in een persoon -

die kulteleier - gestel het, 'n fout was. Hy moet leer dat geen mens 

onfeilbaar is nie en dat geen mens daarom ten volle vertrou kan word 

om foutloos te wees nie. 

2. As die persoon nie vorige stewige verhoudings gehad het nie, moet hy 

homself toelaat om 'n leerder (novice) in verhoudings te wees. Die 

ingesteldheid dat vriendelikheid vriendskap voorafgaan en dat 

vriendskap liefde voorafgaan, kan daartoe bydra dat hy nie halsoorkop 

in 'n liefdesverhouding betrokke raak nie. 

3. Dit is belangrik dat die persoon, in die lig van die verdraaide waardes 

wat daar in kultes bestaan, sy norme en waardes omtrent emstige 

verhoudings uitklaar. Wat is vir hom reg en verkeerd? Dit is belangrik 

dat die terapeut nie hier voorskrywend word nie, maar eerder die 

moontlike gevolge van elke keuse saam met die klient uitklaar. 

4. lndien die persoon in die kulte getroud is en sy eggenoot is steeds in 

die groep, moet hierdie problema met die hulp van maatskaplike en 

pastorale professionele persone uitgeklaar word. 

5. As albei eggenote in die groep was en dit verlaat het, het hulle 

definitiewe hulp nodig om hulle rolle in hulle nuwe lewe uit te klaar. 'n 

Egpaar wat vir 20 jaar in die New Age was, het byvoorbeeld vir jare 

nadat hulle die groep verlaat het, huweliksprobleme gehad aangesien 

die leerstellings van die New Age leer dat elkeen God is. Dit was vir 

hierclie mense onmoontlik om vir mekaar toe te gee, totdat hulle insig 

in die oorsprong van die probleem ontwikkel het (Wilkie 1997). 

'n Besonder moeilike probleem wat oud-kultelede in die gesig staar, is dat die 

nuwe kerkgroep waarvan hulle graag deel wil word, kan neig om hulle nooit 

heeltemal te aanvaar nie en hulle te bly beskou as "een van hulle". Die 

bogenoemde egpaar, wat reeds sewe jaar gelede die New Age verlaat het, 

vind steeds dat mede-Christene hulle slegs as die "New-Age-mense" beskou 

en dat hulle nog steeds nie die etiket van die New Age kon afskud nie. Hugo 

du Toit (1996) het, nadat hy die Jehovah-getuies verlaat het, een aand by sy 

vorige kerkgroep se koffiekroeg ingegaan omdat hy baie eensaam was. Die 

mense in die koffiekroeg het egter die een na die ander geloop totdat hy 

aileen oor was. Om van die etiket van die kulte waarvan 'n mens deel was, 

ontslae te raak, is ongelukkig 'n lang proses. 

7.8.3.24 Die geestelike aspek 

Daar word deur kenners wat met oud-kultelede werk saamgestem dat hierdie 

moontlik die moeilikste aspek is om te verwerk (Tobias 1993:320; Grobler 

1997 & Haarhoff 1997). 

Die geestelike aspek is gewoonlik die sentrale dryfveer van die persoon en 

juis dit is gebruik om hom te mislei. Oud-kultelede voel dikwels kwaad vir 

hulleself en veral vir God, omdat Hy hierdie gebeure oor hulle toegelaat het. 

Kultelede is boonop vir jare lank teen tradisionele godsdienstige groepe 

ge"indoktrineer en beleef 'n emstige wantroue in hierdie kerke. 'n Verdere 

rede waarom oud-kultelede moeilik kerke vertrou, is dat die kultes inligting uit 

die Bybel gebruik om kulte-leerstellings te verkondig. Die misleiding wat daar 

deur die gebruik van sekere dele uit die Bybel plaasvind, is so subtiel dat 

mense dit nie agterkom nie. Omdat hy reeds deur aanhalings uit die Bybel 

mislei is, sal 'n oud-kultelid huiwer om as deel van 'n Bybelstudiegroep 'n 

teksverklaring te aanvaar. 

Die huiwering van oud-kultelede om onmiddellik by 'n tradisionele kerk in te 

skakel, behoort deur terapeute en persone in ander hulpprofessies verstaan 

en gerespekteer word. Petra, een van die proefpersone op wie 'n diepte­

ondersoek uitgevoer is, moes haar kinders desnoods in 'n plek van veiligheid 

laat plaas weens gesinsaggressie en -geweld. Gedurende hierdie tyd het sy 

ook besluit om haar as Jehovah-getuie te disassosieer. Voordat sy egter 

haar kinders kon terugkry, het die maatskaplike dienste van haar verwag om 

323 



by 'n kerk in te skakel sodat sy die ondersteuning van 'n gemeente kon he. 

Sy het egter nie haar weg oopgesien om dit te doen nie en haar weiering het 

daartoe gelei dat haar kinders uiteindelik vyf weke in die plek van veiligheid 

gehou is. Eers nadat aan die maatskaplike werkster verduidelik is dat Petra 

se weiering onder andere aan die gevolge van psigiese beheer te wyte was, 

kon sy haar kinders terugkry. 

7.8.3.25 Beroepsbehoeftes 

Oud-kultelede wat lank in 'n kulte was, getuig dikwels dat wanneer hulle 

aansoek doen vir werk, hulle moeite ondervind om te verduidelik wat hulle 

gedurende die "tussenin-jare" gedoen het. Dit gebeur ook dat werkgewers 

wat hoor dat hulle by 'n kulte betrokke was, hulle houding teenoor die persoon 

verander en die aansoek om werk afkeur. 

Dit kan help om met ander oud-kultelede te gesels oor hoe die jare in 'n kulte 

in 'n CV bewoord kan word dat dit voomemende werkgewers nie afskrik nie. 

Sommige oud-kultelede kan selfs besluit om 'n vorige studierigting te hervat 

of 'n nuwe studierigting aan te pak. Daar is soms 'n stuk onrealisme hieraan 

verbonde, en dit is nodig dat die persoon die impak wat studies op 'n mens 

se persoonlike lewe het, besef voordat hy dit impulsief aanpak en dalk misluk. 

Hoe dit ookal sy, dit is belangrik dat die persoon die tyd in die kulte eerder as 

'n leerervaring beskou waar hy waardevolle lesse geleer het en waar hy 

vaardighede soos openbare optrede, organisasie en verbintenis tot harde 

werk nou in die vryheid van sy nuwe studierigting of beroep kan toepas. 

7.8.3.26 Lewensvaardighede 

Die aanleer van lewensvaardighede vorm 'n integrale dee I van terapie op die 

oud-kultelid. Hy het baie hulp nodig om sy voelers weer na sy ou leefwereld 

uit te steek. 

Afhangende van die tipe problema wat hy ervaar, kan hy die volgende 

aktiwiteite saam met die terapeut uitvoer: 

1. Rollespel k.an plaasvind, waarin die persoon homself kan leer handhaaf 

teen 'n nuwe werkgewer, die kulteleier of enige persoon of situasie vir 

wie hy bang is. 

2. Die kultelid kan met behulp van die Rasioneel-emotiewe benadering 

elke saak op praktiese wyse ondersoek. Dit is byvoorbeeld nie genoeg 

om te se: "Ek gaan probeer ophou rook" nie. Met die ondersteuning 

van die terapeut moet hy vasstel watter organisasies vir hom van hulp 

kan wees. Hy moet hulle self kontak en self groepbesprekings gaan 

bywoon. 

3. Die persoon kan hulp ontvang om hom te orienteer wat die hantering 

van geldsake betref. Hy sal ondersteuning nodig he met die opening 

van 'n bankrekening, die hantering van banksake, ensovoorts. 

4. Uitstappies na winkels kan ondemeem word waar oud-kultelede weer 

leer inkopies doen, keuses van klere maak en hulle orienteer oor wat 

die nuutste modes is. Selfs die bestel van 'n koppie koffie in 'n 

restaurant kan vir iemand wat jare lank in 'n kulte was, 'n uitdaging 

wees. 

5. Die oud-kultelid kan sy voelers na die samelewing waarheen hy 

teruggekeer het, begin uitsteek deur, afhangende van sy 

persoonlikheid en belangstellings, by 'n gemeenskapsprojek betrokke 

raak. Dit help hom om homself weer as deel van sy gemeenskap te 

beleef en ook om iets vir die gemeenskap wat moontlik deur die kulte 

benadeel is, terug te doen. 

6. Persone wat in 'n kulte getroud is en daar ouers geword het, het nodig 

om kursusse oor ouerskap by te woon ten einde hulle te help om hulle 

kinders volgens hulle eie kultuumorme op te voed. 

7. Die oud-kultelid moet begelei word om sy algemene kennis op te skerp. 

Hy kan begin nuus lees en kennis neem van wat in die wereld 

aangaan. Hierdie kennis moet vasgele word deur oor aktuele sake te 

gesels en te redeneer. Dit sal hom ook help om 'n eie standpunt te 

ontwikkel, probleemoplossing te beoefen en in 'n algemene geselskap 

7.8.4 

7.8.5 

in te skakel. 

8. Dit kan vir die oud-kultelid groot vreugde verskaf om weer 'n troeteldier 

aan te skaf, 'n stokperdjie te beoefen en aan sport te begin deelneem. 

Sy ervarings en vordering in hierdie situasies moet gereeld met die 

terapeut bespreek word. 

Tydperk van herstel 

Volgens die literatuur kan die herstelproses - wat as't ware 'n 

heropvoedingsproses kan wees - vanaf 18 maande tot drie jaar wissel. Die 

nadering van herstel kan gesien word wanneer die persoon se lewe nie meer 

rondom kulte-gebaseerde vraagstukke wentel nie, wanneer die persoon goed 

in 'n studierigting of werk gevestig is en wanneer heteroseksuele verhoudings 

en vriendskappe 'n belangrike rol in die persoon se lewe vervul. Die persoon 

sal nou 'n meer selfhandhawende houding teenoor die lewe he en die 

integrasie van die voor-kulte-identiteit of die ware identiteit behoort voltooi te 

wees. 

Riglyne aan ouers 

Nadat 'n adolessent 'n kulte ver1aat het, bestaan die moontlikheid dat hy weer 

by sy ouerhuis sy intrek sal neem. Ouers kan dan beleef dat hulle met 'n 

persoon te doen het wat byna in 'n vreemdeling verander het en gevolglik 

onsekerwees oor hoe om op te tree. Ten einde ouers te help om die eerste 

paar maande te hanteer, kan die volgende riglyne voorgestel word: 

1. Die kind het tyd nodig om te herstel; 'n tydperk van ongeveer drie jaar 

is realisties, afhangende van die intensiteit van betrokkenheid by die 

kulte. 

2. Sekere aspekte van die kind se persoonlikheid kon dalk onherroeplik 

verander het. Hy gaan voortaan ook vanuit sy nuwe ervarings dink en 

redeneer en nie altyd agterkom dat sy kulte-identiteit soms beheer 

neem nie. Dit sal, met terapie, geleidelik verminder. 

3. Aangesien lidmaatskap by 'n kulte 'n persoon kan laat regresseer, kan 

'n oud-kultelid kinderlike gedrag en selfs 'n kinderlike voorkoms 

openbaar. 

4. Daar kan episodes van suggereerbaarheid en onrealistiese denke by 

die kind voorkom, wat geleidelik sal verminder. 

5. Die kind kan aanvanklik oorafhanklik voorkom, aangesien afhanklikheid 

in die kultes aangemoedig word. Hierdie afhanklikheid kan aanvanklik 

verdra word, maar moet geleidelik ontmoedig word. 'n Adolessent wat 

vir 'n paar maande uit 'n kulte is, behoort in 'n restaurant self sy 

bestelling te kan plaas, sy eie klere in 'n winkel te kan uitkies en sy eie 

daaglikse roetine te kan beplan. 

6. Daar moet 'n balans gehandhaaf word in die gesamentlike 

gesinsaktiwiteite wat vir die oud-kultelid beplan word. Aan die een kant 

moet hy nie versmoor word met aandag nie en a an die ander kant het 

hy waarskynlik 'n behoefte daaraan om op gesinsuitstappies te gaan 

of om saam met sy gesin 'n stokperdjie te beoefen. 

7. Hardnekkige periodes van depressie kan moontlik daarop dui dat die 

persoon nog ly onder skuldgevoelens oor die trauma wat hy sy gesin 

laat beleef het. Ten spyte van aanvanklike versekering dat sy gesin 

hom vergewe het, kan die oud-kultelid tyd, geduld en herhaalde 

gesprekke nodig he voordat hy die skuldgevoelens sal kan verwerk. 

8. 'n Persoon wat skool onderbreek het om by 'n kulte aan te sluit, 

behoort binne 'n paar maande nadat hy die kulte verlaat het, weer 

gereed te wees om sy skoolopgaaf te hervat. Die persoon het hier 

besondere hulp en ondersteuning nodig om sy leesstamina te herwin 

en sy konsentrasie en kritiese denke te oefen. 

Die terugkeer na skool of studies hou ook die moontlikheid van nuwe 

vriendskappe in, waaraan die jongmens 'n groot behoefte het. Nuwe 

vriendskappe moet egter met omsigtigheid hanteer word, aangesien 

die ontwikkeling van sosiale vaardighede in die kulte moontlik agterwee 

gebly het. 

7.9 

7.9.1 

7.9.2 

7.9.3 

7.9.4 

7.9.5 

9. Ouers wil graag vir die 'swaarkry' wat hulle kind deurgegaan het, 

vergoed en neig dan dikwels om die huis se reels te "buig" sodat dit die 

kind kan pas. Te veel sakgeld en te min verantwoordelikheid kan 

daartoe lei dat die kind afhanklik bly en nie leer om verantwoordelikheid 

te aanvaar nie. 

LEEMTES IN DIE STUDIE 

Gedurende die literatuur- en persoonstudies het die besondere probleme wat 

kinders van kulte-ouers ervaar, duidelik na vore gekom. 'n Persoon wat as 

adolessent of volwassene by 'n kulte aansluit, het 'n bestaande 

verwysingsraamwerk en 'n identiteit waarop hy kan terugval. Vir 'n kind wat 

in 'n kulte opgegroei het, is die verwysingsraamwerk van die kulte die enigste 

wat hy ken. Meer navorsing rakende kinders se besondere probleme, blyk 

dus nodig te wees. 

'n Volledige ondersoek na bestaande psigometriese media wat met sukses 

op oud-kultelede toegepas kan word, kan terapie met hierdie persone 

bevorder. 

Die twee persone op wie diepte-ondersoeke uitgevoer is, het albei emstige 

probleme as kinders beleef, wat kon bydra tot psigiese steumisse. Daar kan 

nie sonder meer veralgemeen word dat aile kultelede vatbaar vir werwing 

geword het vanwee gesins- en emosionele probleme in hulle kinde~are nie. 

Die teendeel word juis bewys deur die onderhoude wat met ander oud­

kultelede gevoer is, waar daar in hulle verlede nie ooglopende tekens van 

hierdie tipe probleme was nie. Die bevindinge wat op grond van die diepte­

ondersoeke gemaak is, kan dus nie sonder meer op ander oud-kultelede van 

toepassing gemaak word nie en moet slegs as kwalitatiewe inligting, wat met 

behulp van idiografiese navorsing verkry is, beskou word. 

'n Omvattende studie van aile kultes wat in Suid-Afrika aktief is asook die 

omvang van hulle aktiwiteite, blyk nodig te wees. 

Die Ieser kan sommige besprekings in hierdie studie moontlik effens 

omslagtig vind. Die navorser het dit egter nodig gevind om sekere sake soms 

7.10 

in besonderhede te bespreek ten einde onduidelikheid uit te skakel. 

INTEGRASIE 

In hierdie hoofstuk is daar kortliks 'n oorsig van die inhoud van elke hoofstuk 

van die onderhawige studie verskaf. Op grond van die aard van die 

behoeftes en probleme wat oud-kultelede ervaar, is terapeutiese riglyne om 

hierdie behoeftes en probleme te hanteer, voorgestel. Daar kan met die 

volgende woorde afgesluit word: 

"Recovery means full acceptance of our humanity - the good as 

well as the bad. Recovery means recognizing that we must 

struggle for betterment while we accept our own and others' 

imperfections" (Tobias 1993:320). 

BYLAAG I (a) 

SINSVOL TOOliNG 

NAAM ................................................................ . 

OUDERDOM ........................................................... . 

DATUM ............................................................... . 

Hieronder verskyn 46 onvoltooide sinne. Lees elkeen deur en voltooi die sinne deur die 

gedagte wat eerste by jou opkom, neer te skryf. Werk so vinnig as wat jy kan. lndien jy 'n sin 

nie dadelik kan voltooi nie, trek 'n kring om die nommer en voltooi dit later. 

1. Wat ek die duidelikste uit my kinderdae onthou ......................... . 

2. Ek wou nog altyd ................................................ . 

3. Sedert ek die kerk verlaat het, is my familie ............................ . 

4. My gevoel oor die hiemamaals ..................................... . 

5. Vir my lyk die toekoms ........................................... . 

6. Vir my beteken eerlikheid ......................................... . 

7. Ek weet dit klink verspot, maar ek is bang vir .......................... . 

8. As ek eendag op my lewe terugkyk wil ek voel ......................... . 

9. Toe ek 'n kind was .............................................. . 

10. Ek weet ek het die vermoe om ..................................... . 

11. Ek sal enigiets doen om van die tyd te vergeet toe ek .................... . 

12. Wat vriendskap betref, het ek 'n groot behoefte aan ..................... . 

13. Ek sou ontsettend gelukkig wees as ................................. . 

14. My gewig ...................................................... . 

15. Ek sien uit na .................................................. . 

16. My familie het nog altyd ........................................... . 

17. 'n Mens se seniors in die kerk behoort ................................ . 

18. Wat my persoonlike geloofslewe betref ............................... . 

19. Meeste mense weet nie dat ek bang is vir ............................. . 

20. Voordat ek nog op skool was ...................................... . 

21. My grootste fout was . . . . . . . . . . . . . . . . . . . . . . . . . . . . . . . . . . . . . . . . . . . . . . 

22. As ek 'n belangrike besluit moet neem ............................... . 

23. Die mense wat saam met my in die kerk was .......................... . 

24. Wat my voorkoms betref .......................................... . 

25. Reg en verkeerd is begrippe wat .................................... . 

26. 'n Kerk behoort 'n mens se oortredings te hanteer deur ................... . 

27. Die ergste ding wat ek nog ooit gedoen het . . . . . . . . . . . . . . . . . . . . . . . . . . . . . 

28. My geheime ambisie in die lewe .................................... . 

29. My konsentrasie en geheue ........................................ . 

30. Die moeilikheidsgraad en uitdaging wat my werk tans inhou ............... . 

31. My seksualiteit en vrouwees 

32. Ek wens ek kan ontslae raak van die vrees vir ......................... . 

33. As ek nog jonger was . . . . . . . . . . . . . . . . . . . . . . . . . . . . . . . . . . . . . . . . . . . . . 

34. Toe ek jonger was, het ek skuldig gevoel oor .......................... . 

35. Wanneer die geluk teen my draai ................................... . 

36. Die belangrikste ding wat ek binne die volgende paar maande moet regkry is om 

37. As mense na my staar dink ek ..................................... . 

38. Ek wens ek kon my familie laat verstaan .............................. . 

39. Wat kerke oor die algemeen betref, dink ek ............................ . 

40. Op hierdie stadium kry ek ondersteuning van .......................... . 

41. Wat my verhouding met my familie betref . . . . . . . . . . . . . . . . . . . . . . . . . . . . . . 

42. My vrese dwing my soms om ...................................... . 

43. As ek aan die dag van more dink ................................... . 

44. My sterkpunt as ek 'n probleem moet hanteer .......................... . 

45. Ek voel ek pas nie in by ........................................... . 

46. Wanneer ek 'n probleem nie kan oplos nie ............................ . 

47. 'n Ware kerk van God ............................................ . 

48. My vriende wat ek in die kerk gehad het .............................. . 

BYLAAG 1 (b) 

SENTENCE COMPLETION 

NAME ................................................................ . 

AGE .............................................. · · · · · · · · · · · · · · · · · · · · 

DATE .................................................... · · .... · · · · · · · 

Read through each incomplete sentence and complete the sentence by writing down the first 

thought that comes into your mind. Work as fast as possible. If you are not able to complete 

a sentence immediately, circle the number of the sentence and complete it later. 

1. What I remember clearly from my childhood days . . . . . . . . . . . . . . . . . . . . . . . . 

2. I always wanted to .............................................. . 

3. Since I left the church, my family ................................... . 

4. My feelings about life after death .................................... . 

5. To me the future looks ........................................... . 

6. To me honesty means ........................................... . 

7. I know it sounds silly, but I am scared of ............................. . 

8. One day when I look back on my life I want to feel ...................... . 

9. When I was a child .............................................. . 

10. I know I have the ability to ........................................ . 

11. I will do anything to forget about the time I ............................ . 

12. Regarding friendship, I have a great need of .......................... . 

13. I will be very happy if ............................................ . 

14. My weight ..................................................... . 

15. I look forward to ................................................ . 

16. My family have always ........................................... . 

17. One's seniors in the church should .................................. . 

18. Regarding my personal religious life ................................. . 

19. Most people don't know that I am scared of ........................... . 

20. Before I even went to school ...................................... . 

21. My biggest mistake was .......................................... . 

22. When I have to make an important decision ........................... . 

23. The people who were with me in the church ........................... . 

24. Regarding my appearance ........................................ . 

25. Right and wrong are concepts that .................................. . 

26. A church should treat one's mistakes by ............................. . 

27. The worst thing I have ever done . . . . . . . . . . . . . . . . . . . . . . . . . . . . . . . . . . . . 

28. My secret ambition in life ......................................... . 

29. My concentration and memory ..................................... . 

30. The level of difficulty that my job has ................................ . 

31. My sexuality and womanhood 

32. I wish I could get rid of the fear of ................................... . 

33. If I were still younger, I would ...................................... . 

34. When I was younger, I felt guilty about ............................... . 

35. When luck turns against me ....................................... . 

36. The most important thing I must still succeed in ........................ . 

37. When people stare at· me, I think ................................... . 

38. I wish I could make my family understand ............................. . 

39. Regarding churches in general, I think ............................... . 

40. At this stage I get support from .................................... . 

41. Regarding my relationship with my family ............................. . 

42. My fears sometimes force me to ................................... . 

43. When I think about the day of tomorrow .............................. . 

44. My strong point when I must solve a problem .......................... . 

45. I feel that I don't fit in with ......................................... . 

46. When I cannot solve a problem .................................... . 

47. A real church of God ............................................ . 

48. My friends that I had in the church .................................. . 

BYLAAG 2 

LYS VAN NAME VAN KUL TES WAT IN SUID-AFRIKA AKTIEF IS 

Die volgende kultes is, volgens die Kulte lnligting en Evangelisasiesentrum, tans in Suid-Afrika 

aktief: 

Let wei: (Aile kultes wat hier genoem word is nie noodwendig in die studie bespreek nie. Die 

bekende name waaronder die groepe bekend staan, sal uitgelig word.) 

• Die Nuwe en Ou Apostoliese kerke van Afrika 

• Die Wagtoring Organisasie (Jehovah-getuies) 

• Philadelphia Church of God (Armstrongisme)- voorheen bekend as The Worldwide 

Church of God 

• Johannesburg Church of Christ (geaffilieer met International Church of Christ, wat 

ook voorheen as die Boston Church of Christ bekend gestaan het) 

• Vrymesselary 

• Die "Mission Church" van Lester Bloomberg 

• Die Unification Church (Moonies) 

• Kerk van Jesus Christus van die Heiliges van die Laaste Dae (Mormone) 

• Christian Science 

• Scientologie 

• New Age en New Age verwante groepe, byvoorbeeld Wicca en die Goth-groep 

• Die Gemeente(s) 

• ISKCon (Hare Krishna) 

lnligting rakende bogenoemde of ander groepe wat moontlik aan die definisie van kultes kan 

voldoen, kan by die volgende organisasie verkry word: 

Kulte lnligting en Evangelisasiesentrum (KIES) 

Posbus 8009 

1625 EDLEEN 

Tei./Faks: (011) 976-3204 

